
Taittiriya AraNyaka

तैत्तिरीय-आरण्यक
तैत्तिरीय-आरण्यक - १

प्रश्ने२एगळु १ रिंद ६
॥ श्री गु ॒रु ॒भ्यो॒ न ॒मः ॥ हरिः ओ(४)म् ॥

आरण्यके प्रथमः प्रश्नः १
० भ॒द्रं कर्णे॑भिः श‍ृणु॒याम देवाः । भ॒द्रं प॑श्येमा ॒क्षभिर्यज ॑त्राः । स्थिरैरङ्गै ᳚स्तुष्टु ॒वाꣳस ॑स्तनूभिः
। व्यशे ॑म दे ॒वहितं ॒ यदायुः । स्वस्ति न ॒ इन्द्रो॑ वृ॒द्धश्र ॑वाः । स्वस्ति नः पू॒षा विश्ववे॑दाः ।
स्वस्तिनस्तार्क्ष्यो॒ अरिष्टनेमिः । स्वस्ति नो॒ बृहस्पतिर्दधातु । ओं शान्तिः शान्तिः शान्तिः
॥
१ ओं भ॒द्रं कर्णे॑भिः श‍ृणु॒याम देवाः । भ॒द्रं प॑श्येमा ॒क्षभिर्यज ॑त्राः ।
स्थिरैरङ्गै ᳚स्तुष्टु ॒वाꣳस ॑स्तनूभिः । व्यशे ॑म दे ॒वहितं॒ यदायुः । स्वस्ति न॒ इन्द्रो॑ वृ॒द्धश्र ॑वाः ।
स्वस्ति नः पू॒षा विश्ववे॑दाः । स्वस्तिनस्तार्क्ष्यो॒ अरिष्टनेमिः । स्वस्ति नो॒ बृहस्पतिर्दधातु
। आपमापामपः सर्वाः । अ ॒स्मादस्मादितोऽमुतः ॥ ०। १। १। १॥
२ अ ॒ग्निर्वा॒युश्च ॒ सूर्य ॑श्च । स ॒ह सं ॑चस्करर्द्धि ॑या । वाय्वश्वा रश्मिपतयः । मरीच्यात्मानो॒
अद्रु॑हः । दे ॒वीर्भु॑वनसूव ॑रीः । पु॒त्र ॒व॒त्वाय ॑ मे सुत । महानाम्नीर्म॑हामानाः । म॒ह॒सो म॑हस ॒स्स्वः
। दे ॒वीः प॑र्जन्य ॒सूव ॑रीः । पु॒त्॒रव॒त्वाय ॑ मे सुत ॥ ०। १। १। २॥
३ अ ॒पाश्न्यु ॑ष्णिमपा रक्षः । अ ॒पाश्न्यु ॑ष्णिमपारघम्᳚ । अपाघ्रामप चावर्ति᳚म् । अपदे ॒वीरितो
हित । वज्रं॑ दे ॒वीरजीताग्श्च । भुवनं देवसूव ॑रीः । आदित्यानदितिं दे ॒वीम् ।
योनिनोर्ध्वमु॒दीषत । शि ॒वा नः शन्त ॑मा भवन्तु । दिव्या आप ओषधयः । सु ॒मृ॒डीका
सर ॑स्वति । मा ते॒ व्यो ॑म सं ॒दृशि ॥ ०। १। १। ३॥ अ ॒मुतः सु ॒तौषधयो ॒ द्वे च॑ ॥ १॥
४ स्मृतिः प्॒रत्यक्ष ॑मैतिह्᳚यम् । अनु ॑मानश्चतुष्टयम् । ए ॒तैरादित्यमण्डलम् । सर्वै ॑रेव विधास्यते
। सूर्यो ॒ मरीचिमादत्ते । सर्वस्माद्भुवनादधि । तस्याः पाकविशेषे॒ण । स्मृ॒तं कालविशेषणम्
। न॒दीव प्रभवात्काचित् । अ ॒क्षय्या ᳚थ्स्यन्द ॒ते य ॑था ॥ ०। १। २। ४॥

५ तान्नद्योऽभिसमायन्ति । सो ॒रुस्सती ॑ न निवर्त॑ते । ए ॒वन्नानास ॑मुत्थानाः ।
कालास्सं॑वथ्स ॒र२ꣳ श्रि ॑ताः । अणुशश्च म॑हशश्च । सर्वे ॑ समवयन्त्रि ॑तम् । सतै ᳚स्स ॒र्वैः
स ॑माविष्टः । ऊ॒रुस्स ॑न्न निवर्त॑ते । अधिसंवथ्स ॑रं विद्यात् । तदेव लक्ष ॒णे ॥ ०। १। २।
५॥
६ अणुभिश्च म॑हद्भिश्च । स ॒मारूढः प्॒रदृश्य ॑ते । संवथ्सरः प्॑रत्यक्षे ॒ण । नाधिस ॑त्त्वः प्॒रदृश्य ॑ते
। प॒टरो॑ विक्लिधः पिङ्गः । ए ॒तद्वरुण ॒लक्ष ॑णम् । यत्रैत ॑दुपदृश्य ॑ते । स ॒हस्रं॑ तत्र ॒ नीय ॑ते ।
एकꣳहि शिरो नाना मु॒खे । कृ ॒थ्स्नं त॑दृतु॒लक्ष ॑णम् ॥ ०। १। २। ६॥
७ उभयतस्सप्ते ᳚न्द्रियाणि । ज ॒ल्पितं ॑ त्वेव दिह्यते । शुक्लकृष्णे  संव ॑थ्सर ॒स्य । दक्षिणवामयोः
पार् ॒श्वयोः । तस्यै ॒षा भवति । शु ॒क्रं ते ॑ अ ॒न्यद्य ॑ज ॒तं ते॑ अ ॒न्यत् । विषु॑रूपे ॒ अहनी द्यौरिवासि
। विश्वा हि माया अव ॑सि स्वधावः । भ॒द्रा ते॑ पूषन्निह रातिरस्त्विति । नात्र भुवनम् । न
पू॒षा । न प॒शवः । नादित्यस्संवथ्सर एव प्रत्यक्षेण प्रियत ॑मं विद्यात् । एतद्वै संवथ्सरस्य
प्रियत ॑मꣳ रू ॒पम् । योऽस्य महानर्थ उत्पथ्स्यमानो भ॒वति । इदं पुण्यं कु ॑रुष्वे ॒ति ।
तमाहरणं द॒द्यात् ॥ ०। १। २। ७॥ य ॒था ल॒क्ष ॒ण ऋ॑तु॒लक्ष ॑णं॒ भुवनꣳ स ॒प्त च॑ ॥ २॥
८ सा ॒कं ॒जानाꣳ’ स ॒प्तथमाहुरेकजम् । षडु ॑द्य ॒मा ऋषयो देव ॒जा इति । तेषामिष्टानि
विहितानि धामशः । स्थात्रे रे ॑जन्ते ॒ विकृ ॑तानि रूपशः । को नु॑ मर्या॒ अमिथितः ।
सखा सखायमब्रवीत् । जहाको अ ॒स्मदीषते । यस्तित्याज ॑ सखिविदꣳꣳ सखायम् ।
न तस्य ॑ वाच्यपि ॑ भागो अ ॑स्ति । यदीꣳ’ श‍ृ॒णोत्य ॒लकꣳ’ श‍ृणोति ॥ ०। १। ३। ८॥
९ न हि प्॒रवेद सुकृ ॒तस्य ॒ पन्थामिति । ऋ॒तुरृ ॑तुना नु॒द्यमानः । विननादाभिधावः । षष्टिश्च
त्रिꣳश ॑का व॒ल्गाः । शु ॒क्लकृ ॑ष्णौ च॒ षाष्टिकौ । सा ॒राग ॒व॒स्त्रैर्ज ॒रदक्षः । व॒स ॒न्तो वसु ॑भिस्सह
। सं ॒व॒थ्स ॒रस्य सवि ॒तुः । प्रै॒ष॒कृत्प्र  ॑थ॒मः स्मृ॑तः । अ ॒मूनादय ॑तेत्य ॒न्यान् ॥ ०। १। ३। ९॥
१० अ ॒मूग्श्च परिरक्ष ॑तः । ए ॒ता वाचः प्॑रयुज्य ॒न्ते । यत्रैत ॑दुपदृश्य ॑ते । ए ॒तदे ॒व विजानीयात्
। प्॒रमाणं॑ कालपर्य ॑ये । विशे ॒ष॒णं तु ॑ वक्ष्यामः । ऋ॒तूनां᳚ तन्निबोधत । शुक्लवासा रुद्र ॒गणः
। ग्री ॒ष्मेणाऽऽवर्त ॒ते स ॑ह । निजहन्पृथिवीꣳ स ॒र्वाम् ॥ ०। १। ३। १०॥
११ ज्यो॒तिषाऽप्रति ॒ख्येन ॑ सः । विश्॒वरू ॒पाणि वासाꣳꣳसि । आदित्यानां ᳚ निबोधत ।
संवथ्सरीणं ॑ कर्म॒फलम् । वर्षाभिर्द ॑दताꣳꣳ सह । अदुःखो॑ दुःखचक्षुरि ॒व । तद्मा पीत
इव दृश्य ॑ते । शीतेनाव्यथ ॑यन्निव । रु ॒रुद ॑क्ष इव दृश्य ॑ते । ह्लादयते ᳚ ज्वलतश्चै ॒व ।
शाम्यत ॑श्चास्य ॒ चक्षु॑षी । या वै प्रजा भ्॑र२ꣳश्य ॒न्ते । संवथ्सरात्ता भ्॑र२ꣳश्य ॒न्ते । याः
प्रतितिष्ठ ॒न्ति । संवथ्सरे ताः प्रतितिष्ठ ॒न्ति । व॒र् ॒षाभ्य इत्य ॒र्थः ॥

taittirIyaAraNyaka.pdf 3



तैत्तिरीय-आरण्यक

०। १। ३। ११॥ श‍ृ॒णो॒त्य ॒न्यान्स ॒र्वामे॒व षट्च ॥ ३॥
१२ अक्षि ॑दुःखोत्थितस्यै ॒व । विप्रस ॑न्ने क॒नीनिके । आङ्क्ते चाद्गणं नास्ति । ऋ॒भूणां᳚
तन्निबोधत । क॒न ॒काभानि वासाꣳꣳसि । अ ॒हतानि निबोधत । अन्नमश्नीत मृज्मीत
। अ ॒हं वो॑ जीवनप्रदः । ए ॒ता वाचः प्॑रयुज्य ॒न्ते । श ॒रद्यत्रोपदृश्य ॑ते ॥ ०। १। ४। १२॥
१३ अभिधून्वन्तोऽभिघ्न ॑न्त इ॒व । वातवन्तो म॒रुद्ग ॑णाः । अमुतो जेतुमिषुमु॑खमिव ।
सन्नद्धास्सह द॑दृशे॒ ह । अपध्वस्तैर्वस्तिवर्णैरिव । विशिखासः कपर्दिनः । अक्रुद्धस्य
योथ्स्य ॑मानस्य । क्रु ॒द्धस्ये ॑व॒ लोहिनी । हेमतश्चक्षु॑षी विद्यात् । अ ॒क्ष्णयोः, क्षिप ॒णोरिव ॥
०। १। ४। १३॥
१४ दुर्भिक्षं देवलोके ॒षु । म॒नूनामुदकं गृ ॑हे । ए ॒ता वाचः प्॑रवदन्तीः । वै॒द्युतो॑ यान्ति ॒
शैशि ॑रीः । ता अ ॒ग्निः पवमाना अन्वै ᳚क्षत । इ॒ह जीविकामपरिपश्यन् । तस्यै ॒षा भवति ।
इ॒हेह व॑स्स्वतपसः । मरुत ॒स्सूर्य ॑त्वचः । शर्म॑ स ॒प्रथा आवृ॑णे ॥ ०। १। ४। १४॥ दृश्य ॑त
इ॒वाऽऽवृ ॑णे ॥ ४॥
१५ अति ॑ताम्राणि वासाꣳꣳसि । अ ॒ष्टिवज्रिश ॒तघ्नि ॑ च । विश्वे देवा विप्रहरन्ति । अ ॒ग्निजि ॑ह्वा
अ ॒सश्च ॑त । नैव देवो ॑ न म॒र्त्यः । न राजा व॑रुणो ॒ विभुः । नाग्निर्नेन्द्रो न प॑वमानः ।
मातृक्कच्चन विद्य ॑ते । दिव्यस्यैका ॒ धनु ॑रार्त्निः । पृ॒थिव्यामपरा श्रि ॒ता ॥ ०। १। ५। १५॥
१६ तस्येन्द्रो वम्रिरूपे॒ण । ध ॒नुर्ज्या॑मछिनथ्स्वयम् । तदिन्द्रधनु ॑रित्य ॒ज्यम् । अ ॒भ्रवर्णेषु॒
चक्षते । एतदेव शंयोर्बार्ह॑स्पत्य ॒स्य । ए ॒तद्रु॑द्रस्य धनुः । रु ॒द्रस्य त्वेव धनु ॑रार्त्निः । शिर
उत्पिपेष । स प्॑रव॒र्ग्यो॑ऽभवत् । तस्माद्यस्सप्र ॑व॒र्ग्येण य ॒ज्ञेन यज ॑ते । रु ॒द्रस्य स शिरः
प्रतिदधाति । नैनꣳ’ रु ॒द्र आरु ॑को भवति । य ए ॒वं वेद ॥ ०। १। ५। १६॥ श्रि ॒ता यज ॑ते ॒
त्रीणि च ॥ ५॥
१७ अ ॒त्यू ॒र्ध्वा॒क्षोऽति ॑रश्चात् । शिशि ॑रः प्॒रदृश्य ॑ते । नैव रूपं न॑ वासाꣳꣳसि । न
चक्षुः प्रतिदृश्य ॑ते । अ ॒न्योन्यं ॒ तु न॑ हि२ꣳस्रातः । स ॒तस्तद्देवलक्ष ॑णम् । लोहितोऽक्ष्णि
शारशीर् ॒ष्णिः । सू ॒र्यस्यो ॑दय ॒नं प्॑रति । त्वं करोषिन्यञ्ज ॒लिकाम् । त्वं ॒ करो॑षि निजानु॑काम्
॥ ०। १। ६। १७॥
१८ निजानुका मे᳚न्यञ्ज ॒लिका । अमी वाचमुपासतामिति । तस्मै सर्व ऋतवो॑ नमन्ते
। मर्यादाकरत्वात्प्रपुरो॒धाम् । ब्राह्मण आप्नो॒ति । य ए ॑वं वे॒द । स खलु संवथ्सर
एतैस्सेनानी ॑भिस्सह । इन्द्राय सर्वान्कामानभिवहति । स द्॒रप्सः । तस्यै ॒षा भवति ॥ ०।
१। ६। १८॥

१९ अव ॑द्॒रप्सो अꣳ’शु ॒मतीमतिष्ठत् । इ॒या ॒नः कृ ॒ष्णो द॒शभिः स ॒हस्रैः । आवर्तमिन्द्रः शच्या ॒
धमन्तम् । उपस्नुहि तं नृमणामथद्रामिति । एतयैवेन्द्रः सलावृ॑क्या स ॒ह । असुरान्प ॑रिवृ॒श्चति
। पृथिव्य ॒ꣳꣳशुमती । तामन्ववस्थितः संवथ्स ॒रो दिवं च॑ । नैवं विदुषाऽऽचार्या᳚न्तेवासिनौ
। अन्योन्यस्मै ᳚ द्रुह्याताम् । यो द्रु॒ह्यति । भ्रश्यते स्वर्गाल्लो॒कात् । इत्यृतुम ॑ण्डलानि ।
सूर्यमण्डलान्याख्या ॒यिकाः । अत ऊर्ध्वꣳ स ॑निर्व॒चनाः ॥ ०। १। ६। १९॥ नि जानु॑कां॒
भवति द्रुह्यातां पञ्च ॑ च ॥ ६॥
२० आरोगो भ्राजः पटरः पतङ्गः । स्वर्णरो ज्योतिषीमान्॑ विभासः । ते अस्मै सर्वे
दिवमातपन्ति । ऊर्जं दुहाना अनपस्फुर न्त इ॒ति । कश्य ॑पोऽष्ट ॒मः । स महामेरुं न ॑
जहाति । तस्यै ॒षा भवति । यत्ते ॒ शिल्पं ॑ कश्यप रोचनावत् । इ॒न्द्रियावत्पुष्क ॒लं चित्रभानु
। यस्मिन्थ्सूर्या ॒ अर्पि॑तास्सप्त सा ॒कम् ॥
०। १। ७। २०॥
२१ तस्मिन्राजानमधिविश्रये॑ममिति । ते अस्मै सर्वे कश्यपाज्ज्योति ॑र्लभन्ते । तान्थ्सोमः
कश्यपादधि निर्ध ॒मति । भ्रस्ताकर्मकृ ॑दिवै॒वम् । प्राणो जीवानीन्द्रियजीवानि । सप्त
शीर्ष॑ण्याः प्राणाः । सूर्या इ॑त्याचार्याः । अपश्यमहमेतान्थ्सप्त सू ᳚र्यानिति । पञ्चकर्णो॑
वाथ्स्यायनः । सप्तकर्ण ॑श्च प्लाक्षिः ॥ ०। १। ७। २१॥
See the note below about placing th before sapta

२२ आनुश्रविक एव नौ कश्य ॑प इ॒ति । उभौ॑ वेदयिते । न हि शेकुमिव  महामे॑रुं ग ॒न्तुम्
। अपश्यमहमेतथ्सूर्यमण्डलं परिवर्तमानम् । गा ॒र्ग्यः प्राणत्रातः । गच्छन्त म॑हामे॒रुम् ।
एकं ॑ चाजहतम् । भ्राजपटरपतङ्गा निहने । तिष्ठन्नातपन्ति । तस्मादिह तप्त्रितपाः ॥ ०।
१। ७। २२॥
२३ अ ॒मुत्रे॒तरे । तस्मादिहातप्त्रितपाः । तेषामेषा भवति । स ॒प्त सूर्या ॒ दिवमनु॒प्रविष्टाः ।
तानन्वेति ॑ प॒थिभिर्दक्षि ॒णावान्॑ । ते अस्मै सर्वे घृतमातपन्ति । ऊर्जं दुहाना अनपस्फुर  ॑न्त
इ॒ति । सप्तर्त्विजस्सूर्या इ ॑त्याचार्याः । तेषामेषा भवति । स ॒प्त दिशो॒ नानासूर्याः ॥ ०।
१। ७। २३॥
२४ स ॒प्त होतार ऋ॒त्विजः । देवा आदित्या ये स ॒प्त । तेभिः सोमाभीरक्षण इ॒ति ।
तदप्याम्नायः । दिग्भ्राज ऋतू᳚न् करो॒ति । एत ॑यैवावृता सहस्रसूर्यताया इति वै॑शंपायनः ।
तस्यै ॒षा भवति । यद्द्याव ॑ इन्द्र ते श ॒तꣳश ॒तं भूमीः । उ ॒त स्युः । नत्वा वज्रिन्थ्स ॒हस्रꣳꣳ
सूर्याः ᳚ ॥ ०। १। ७। २४॥

२५ अनुनजातमष्ट रोदसी इ॒ति । नानालिङ्गत्वादृतूनां नानासूर्य ॒त्वम् । अष्टौ तु व्यवसि ॑ता
इ॒ति । सूर्यमण्डलान्यष्टा ॑त ऊ॒र्ध्वम् । तेषामेषा भवति । चित्रं दे ॒वानामुदगा ॒दनीकम्
। चक्षु ॑र्मि॒त्रस्य ॒ वरु ॑णस्याग्नेः । आप्रा द्यावापृथिवी अ ॒न्तरिक्षम् । सूर्य आत्मा
जगतस्तस्थु॑षश्चे ॒ति ॥ ०। १। ७। २५॥
सा ॒कं प्लाक्षिस्तप्त्रि ॑तपा नानासूर्याः ॒ सूर्या ॒ नव च ॥ ७॥
२६ क्वेदमभ्र न्निविशते । क्वायꣳ’ संवथ्स ॒रो मिथः । क्वाहः क्वेयन्दे  ॑व रात्री । क्व मासा
ऋ॑तवः श्रिताः । अर्धमासा मुहूर्ताः । निमेषास्त्रु॑टिभिस्सह । क्वेमा  आपो निविशन्ते ।
य ॒दीतो॑ यान्ति ॒ संप्र ॑ति । काला अप्सु निविशन्ते । आपस्सूर्ये ॑ स ॒माहिताः ॥ ०। १। ८।
२६॥
२७ अभ्राण्य ॒पः प्॑रपद्य ॒न्ते । विद्युथ्सूर्ये ॑ स ॒माहिता । अनवर्णे इ ॑मे भू॒मी । इ॒यं चासौ च॒
रोदसी । कि२ꣳस्विदत्रान्तरा भू॒तम् । ये ॒नेमे विधृते ॒ उभे । विष्णुना विधृ॑ते भू॒मी । इ॒ति
व॑थ्सस्य ॒ वेदना । इरावती धेनु ॒मती हि भू॒तम् । सू ॒य ॒व॒सिनी ॒ मनु॑षे दशस्ये ᳚ ॥ ०। १।
८। २७॥
२८ व्य ॑ष्टभ्नाद्रोदसी ॒ विष्णवे॒ते । दाधर्थ॑ पृथिवीमभितो॑ म॒यूखैः । किन्तद्विष्णोर्ब॑लमाहुः ।
का दीप्तिः किं प॒रायणम् । एको ॑ य ॒द्धारयद्दे ॒वः । रे ॒जती रोदसी उ॑भे । वाताद्विष्णोर्ब॑लमाहुः
। अ ॒क्षराद्दीप्तिरुच्य ॑ते । त्रिपदाद्धारयद्दे ॒वः । यद्विष्णो ॑रेक ॒मुत्तमम् ॥ ०। १। ८। २८॥
२९ अ ॒ग्नयो ॑ वायवश्चै ॒व । ए ॒तदस्य प॒रायणम् । पृच्छामि त्वा प॑रं मृ॒त्युम् । अ ॒वमं॑
मध्यमञ्चतुम् । लो॒कञ्च ॒ पुण्य ॑पापानाम् । ए ॒तत्पृ ॑च्छामि संप्र ॑ति । अ ॒मुमाहुः प॑रं मृ॒त्युम् ।
प॒वमानं तु॒ मध्यमम् । अ ॒ग्निरे ॒वावमो मृ॒त्युः । च॒न्द्रमाश्चतु ॒रुच्य ॑ते ॥ ०। १। ८। २९॥
३० अ ॒नाभो॒गाः प॑रं मृ॒त्युम् । पापास्सं॑यन्ति ॒ सर्व ॑दा । आभोगास्त्वेव संय ॒न्ति । य ॒त्र
पु॑ण्यकृ ॒तो ज ॑नाः । ततो॑ म॒ध्यममायन्ति । च॒तुमग्निं च॒ संप्र ॑ति । पृच्छामि त्वा पापकृतः
। य ॒त्र या ॑तय ॒ते य ॑मः । त्वं नस्तद्ब्रह्मन् प्रब्रू॒हि । य ॒दि वे᳚त्थास ॒तो गृ ॑हान् ॥ ०। १। ८।
३०॥
३१ क॒श्यपा ॑दुदितास्सू॒र्याः । पापान्निर्घ्नन्ति ॒ सर्व ॑दा । रोदस्योरन्तर्देशे॒षु । तत्र न्यस्यन्ते ॑
वासवैः । तेऽशरीराः प्॑रपद्य ॒न्ते । य ॒थाऽपु॑ण्यस्य ॒ कर्म॑णः । अपाण्य ॒पादकेशा सः । त॒त्र
ते॑ऽयोनि ॒जा ज ॑नाः । मृत्वा पुनर्मृत्युमापद्य ॒न्ते । अ ॒द्यमानास्स्वकर्म॑भिः ॥ ०। १। ८। ३१॥
३२ आशातिकाः क्रिमय इ॒व । ततः पूयन्ते ॑ वासवैः । अपै॑तं मृ॒त्युं ज ॑यति । य ए ॒वं वेद
। स खल्वैवं॑ विद्ब्राह्मणः । दीर्घश्रु ॑त्तमो॒ भवति । कश्य ॑प॒स्यातिथिस्सिद्धग ॑मनस्सिद्धाग ॑मनः

। तस्यै ॒षा भवति । आ यस्मिन्थ्स ॒प्त वास ॒वाः । रोहन्ति पू॒र्व्या ॑ रुहः ॥ ०। १। ८। ३२॥
३३ ऋषिर्ह दीर्घ॒श्रुत्तमः । इन्द्रस्य घर्मो अति ॑थिरिति । कश्यपः पश्य ॑को भ॒वति । यथ्सर्वं
परिपश्यतीति सौ ॒क्ष्म्यात् । अथाग्ने॑रष्टपु॑रुष ॒स्य । तस्यै ॒षा भवति । अग्ने ॒ नय ॑ सु ॒पथा राये
अ ॒स्मान् । विश्वानि देव व॒युना ॑नि विद्वान् । यु ॒यो ॒ध्य ॑स्मज्जु॑हुराणमेनः । भूयिष्ठान्ते नम
उक्तिं विधेमे॒ति ॥ ०। १। ८। ३३॥ स ॒माहिता दशस्ये ॑ उत्तम॒मुच्यते गृहान्थ्स्वकर्म॑भिः
पू॒र्व्या ॑ रुह ॑ इ ॒ति ॥ ८॥
३४ अग्निश्च जातवेदाश्च । सहोजा अ ॑जिराप्रभुः । वैश्वानरो न ॑र्यापाश्च । प॒ङ्क्तिराधाश्च ॒ सप्त ॑मः
। विसर्पेवाऽष्ट ॑मोऽग्नीनाम् । एतेऽष्टौ वसवः, क्षि ॑ता इ॒ति । यथर्त्वेवाग्नेरर्चिर्वर्ण॑विशे॒षाः ।
नीलार्चिश्च पीतकार्चिश्चे॒ति । अथ वायोरेकादशपुरुषस्यैकादशस्त्रीकस्य । प्रभ्राजमाना
व्य ॑वदाताः ॥ ०। १। ९। ३४॥
३५ याश्च वासु ॑किवै॒द्युताः । रजताः परु ॑षाः श्या ॒माः । कपिला अ ॑तिलो॒हिताः । ऊर्ध्वा
अवपतन्ताश्च । वैद्युत इ ॑त्येका ॒दश । नैनं वैद्युतो॑ हिनस्ति । य ए ॑वं वे॒द । स होवाच
व्यासः पाराशर्यः । विद्युद्वधमेवाहं मृत्युमै᳚च्छमिति । न त्वकामꣳ ह॒न्ति ॥ ०। १। ९।
३५॥
३६ य ए ॑वं वे॒द । अथ ग ॑न्धर्व ॒गणाः । स्वानभ्राट् । अङ्घारिर्बम्भारिः । हस्तस्सुहस्तः ।
कृशा नुर्वि॒श्वावसुः । मूर्धन्वान्थ्सू ᳚र्यव ॒र्चाः । कृतिरित्येकादश  ग ॑न्धर्व ॒गणाः । देवाश्च म॑हादे ॒वाः
। रश्मयश्च देवा गर ॒गिरः ॥ ०। १। ९। ३६॥
३७ नैनं गरो॑ हिनस्ति । य ए ॑वं वे॒द । गौ ॒रीमिमाय सलि ॒लानि तक्ष ॑ती । एक ॑पदी
द्विपदी सा चतु॑ष्पदी । अ ॒ष्टापदी नवपदी बभू॒वुषी । सहस्राक्षरा परमे व्यो ॑मन्निति ।
वाचो॑ विशे॒षणम् । अथ निगदव्याख्या ॒ताः । ताननुक्रमिष्यामः । व॒राहवस्स्वतपसः ॥
०। १। ९। ३७॥
३८ विद्युन्म ॑हसो॒ धूप ॑यः । श्वापयो गृहमेधाश्चेत्ये ॒ते । ये ॒ चेमेऽशिमिविद्विषः । पर्जन्यास्सप्त
पृथिवीमभिवर्ष॒न्ति । वृष्टिभिरिति । एतयैव विभक्तिविपरीताः । स ॒प्तभिर्वातै॑रुदीरिताः ।
अमून् लोकानभिवर्ष॒न्ति । तेषामेषा भवति । स ॒मानमे॒तदुदकम् ॥ ०। १। ९। ३८॥
३९ उ॒च्चैत्य ॑व॒चाहभिः । भूमिं॑ प॒र्जन्या ॒ जिन्व ॑न्ति । दिवं जिन्वन्त्यग्न ॑य इ॒ति । यदक्ष ॑रं
भू॒तकृ ॑तम् । विश्वे॑ देवा उ ॒पासते । म॒हर्षि॑मस्य गो ॒प्तारम् । ज ॒मदग्नि ॒मकु ॑र्वत ।
ज ॒मदग्नि ॒राप्यायते । छन्दो॑भिश्चतुरुत्तरैः । राज्ञस्सोमस्य तृ॒प्तासः ॥ ०। १। ९। ३९॥
४० ब्रह्मणा वीर्या ॑वता । शि ॒वा नः प्॒रदिशो॒ दिशः । तच्छं ॒योरावृ॑णीमहे । गा ॒तुं य ॒ज्ञाय ॑

। गा ॒तुं य ॒ज्ञपतये । दैवीस्वस्तिरस्तु नः । स्वस्तिर्मानु॑षेभ्यः । ऊ॒र्ध्वं जि ॑गातु भेषजम् ।
शन्नो॑ अस्तु द्विपदे ᳚ । शं चतु॑ष्पदे । सोमपा३ असोमपा३ इति निगदव्याख्या ॒ताः ॥ ०।
१। ९। ४०॥ व्य ॒व॒दाता ह॒न्ति ग ॑र॒गिरस्तपस उदकं तृ ॒प्तास ॒श्चतु ॑ष्पद एकं ॑ च ॥ ९॥
४१ स ॒ह॒स्॒रवृदियं भू॒मिः । प॒रं व्यो ॑म स ॒हस्रवृत् । अ ॒श्विना भुज्यू॑ नास ॒त्या । विश्वस्य ॑
जग ॒तस्पती । जाया भूमिः प॑तिर्व्यो ॒म । मिथुनन्ता अ ॒तुर्य ॑थुः । पुत्रो बृहस्पती रु ॒द्रः ।
स ॒रमा इति स्त्रीपु॒मम् । शु ॒क्रं वाम॒न्यद्य ॑ज ॒तं वाम॒न्यत् । विषु॑रूपे॒ अहनी द्यौरिव स्थः ॥
०। १। १०। ४१॥
४२ विश्वा हि माया अवथः स्वधावन्तौ । भ॒द्रा वां᳚ पूषणाविह रातिरस्तु । वासात्यौ
चित्रौ जग ॑तो निधानौ᳚ । द्यावाभूमी च॒रथः स ॒ꣳꣳ सखायौ । तावश्विना रासभाश्वा हवं॑ मे
। शु ॒भ॒स्पती आगतꣳ’ सू ॒र्यया ॑ स ॒ह । त्युग्रो ॑ह भु॒ज्युमश्विनोदमे॒घे । र॒यिन्न कश्चि ॑न्ममृ॒वां २
अवाहाः । तमू॑हथुर्नौ॒भिरात्मन्वतीभिः । अ ॒न्त ॒रिक्ष ॒प्रुड्भि॒रपो॑दकाभिः ॥ ०। १। १०। ४२॥
४३ तिस्रः,क्षप ॒स्त्रिरहाऽति ॒व्रजद्भिः । नास ॑त्या भु॒ज्युमू॑हथुः पतङ्गैः  । स ॒मु॒द्रस्य धन्व ॑न्नार्द्रस्य
पारे । त्रिभीरथैः श ॒तपद्भिः षडश्वैः । स ॒वितारं ॒ वितन्वन्तम् । अनु ॑बध्नाति शाम्बरः ।
आपपूरुषम्बरश्चै॒व । स ॒विताऽरेप ॒सो ॑ भवत् । त्यꣳ सुतृप्तं विदित्वै॒व । ब॒हुसो॑म गि ॒रं व॑शी
॥ ०। १। १०। ४३॥
४४ अन्वेति तुग्रो व॑क्रियान्तम् । आयसूयान्थ्सोम ॑तृप्सु ॒षु । स संग्रामस्तमो᳚द्योऽत्यो ॒तः ।
वाचो गाः पिपाति तत् । स तद्गोभिस्स्तवाऽत्येत्य ॒न्ये । र॒क्षसा ॑ऽनन्वि ॒ताश्च ॑ ये । अ ॒न्वेति॒
परिवृत्या ॒स्तः । ए ॒वमे॒तौ स्थो॑ अश्विना । ते ए ॒ते द्युःपृथिव्योः । अहरहर्गर्भ॑न्दधाथे ॥ ०।
१। १०। ४४॥
४५ तयो ॑रे ॒तौ व॒थ्साव ॑होरात्रे । पृ॒थिव्या अहः । दिवो रात्रिः । ता अविसृष्टौ । दम्पती ए ॒व
भ॑वतः । तयो ॑रे ॒तौ व॒थ्सौ । अ ॒ग्निश्चा ॑दित्यश्च ॑ । रात्रेर्व॒थ्सः । श्वे ॒त आदित्यः । अह्नो ॒ऽग्निः
॥ ०। १। १०। ४५॥
४६ ताम्रो अ ॑रु ॒णः । ता अविसृष्टौ । दम्पती ए ॒व भ॑वतः । तयो ॑रे ॒तौ व॒थ्सौ । वृ॒त्रश्च ॑
वैद्यु ॒तश्च ॑ । अ ॒ग्नेर्वृ ॒त्रः । वै॒द्युत ॑ आदित्यस्य ॑ । ता अविसृष्टौ । दम्पती ए ॒व भ॑वतः । तयो ॑रे ॒तौ
व॒थ्सौ ॥ ०। १। १०। ४६॥
४७ उ॒ष्मा च॑ नीहारश्च ॑ । वृ॒त्रस्यो॒ष्मा । वै॒द्यु ॒तस्य ॑ नीहारः । तौ तावे॒व प्रतिपद्येते ।
सेयꣳ रात्री ग ॒र्भिणी पु॒त्रेण संव ॑सति । तस्या वा ए ॒तदु॒ल्बण ᳚म् । यद्रात्रौ॑ र॒श्मयः । यथा
गोर्ग ॒र्भिण्या उ॒ल्बण ᳚म् । ए ॒वमे॒तस्या उ॒ल्बण ᳚म् । प्रजयिष्णुः प्रजया च पशुभिश्च भ॒वति ।
य ए ॑वं वे॒द । एतमुद्यन्तमपिय ॑न्तं चे॒ति । आदित्यः पुण्य ॑स्य व॒थ्सः । अथ पवित्रांगि॒रसः

॥ ०। १। १०। ४७॥ स्थोऽपो॑दकाभिर्वशी दधाथे अ ॒ग्निस्तयो ॑रे ॒तौ व॒थ्सौ भ॒वति च॒त्वारि
च ॥ १०॥
४८ प॒वित्रवन्तः परिवाजमासते । पितैषां᳚ प्॒रत्नो अ ॒भिरक्षति व्॒रतम् । म॒हस्समु॒द्रं
वरु ॑णस्तिरोदधे । धीरा इच्छेकु ॒र्धरु ॑णेष्वारभम् । प॒वित्रं॑ ते॒ विततं ॒ ब्रह्मण॒स्पते᳚ । प्रभु॒र्गात्राणि
पर्ये ॑षि विश्वतः । अत ॑प्ततनू॒र्न तदामो अ ॑श्नुते । श‍ृ॒तास ॒ इद्वहन्त ॒स्तथ्समाशत । ब्॒रह्मा
दे ॒वानाम् । अस ॑तस्स ॒द्ये तत ॑क्षुः ॥ ०। १। ११। ४८॥
४९ ऋषयस्स ॒प्तात्रिश्च ॒ यत् । सर्वेऽत्रयो अ ॑गस्त्य ॒श्च । नक्ष ॑त्रैः शंकृ ॑तोऽवसन् । अथ सवितुः
श्यावाश्व ॒स्यावर्ति॑कामस्य । अ ॒मी य ऋक्षा निहितास उ॒च्चा । नक्तं ॒ ददृश्रे ॒ कुह चिद्दिवे॑युः
। अदब्धानि ॒ वरु ॑णस्य व्॒रतानि । विचाकश ॑च्॒चन्द्रमा नक्ष ॑त्रमेति । तथ्स ॑वितुर्वरे ᳚ण्यम् । भर्गो॑
दे ॒वस्य धीमहि ॥ ०। १। ११। ४९॥
५० धियो ॒ यो नः प्रचो॒दयात् । तथ्स ॑वितुर्वृ॑णीमहे । व॒यन्दे ॒वस्य भोजनम् ।
श्रेष्ठꣳ’सर्व ॒धातमम् । तुरं ॒ भगस्य धीमहि । अपागूहत सविता तृभीन्॑ । सर्वा ᳚न्दिवो
अन्ध ॑सः । नक्तन्तान्य ॑भवन्दृशे । अस्थ्य ॒स्थ्ना संभ ॑विष्यामः । नाम नामै॒व नाम मे᳚ ॥ ०।
१। ११। ५०॥
५१ नपुꣳस ॑कं ॒ पुमाग् ॒स्त्र्य ॑स्मि । स्थावरोऽस्म्यथ जङ्गमः । य ॒जेऽयक्षि ॒ यष्टा ॒हे च॑ । मया
भू॒तान्य ॑यक्षत । प॒शवो॑ मम भूतानि । अनूबन्ध्योऽस्म्य ॑हं विभुः । स्त्रिय ॑स्स ॒तीः । ता उ ॑
मे पु॒ꣳꣳस आहुः । पश्य ॑दक्ष ॒ण्वान्नविचे॑तदन्धः । क ॒विर्यः पु॒त्रस्स इ॒मा चिकेत  ॥ ०। १।
११। ५१॥
५२ यस्ता विजानाथ्स ॑वितुः पिता स ॑त् । अ ॒न्धो मणिमविन्दत् । तमनङ्गुलि रावयत् ।
अ ॒ग्री ॒वः प्रत्य ॑मुञ्चत् । तमजिह्वा अ ॒सश्च ॑त । ऊर्ध्वमूलमवाक्छाखम् । वृ॒क्षं यो ॑ वेद सम्प्र ॑ति
। न स जातु जनः श्रद्दध्यात् । मृ॒त्युर्मा॑ मारयादितिः । हसितꣳ रुदितंगी ॒तम् ॥ ०।
१। ११। ५२॥
५३ वीणापणवलासितम् । मृ॒तंजीवं च॑ यत्किं ॒चित् । अ ॒ङ्गानि स्नेव विद्धि तत् ।
अतृ ॑ष्य ॒ग्ग् ॒स्तृष्य ॑ ध्यायत् । अ ॒स्माज्जाता मे॑ मिथू॒ चरन्॑ । पुत्रो निरृत्या  ॑ वैदे ॒हः । अ ॒चेता
यश्च ॒ चेतनः । स ॒ तं मणिमविन्दत् । सो ॑ऽनङ्गुलि रावयत् । सो ॒ऽग्री ॒वः प्रत्य ॑मुञ्चत् ॥ ०।
१। ११। ५३॥
५४ सोऽजि ॑ह्वो अ ॒सश्च ॑त । नैतमृषिं विदित्वा नग ॑रं प्॒रविशेत् । य ॑दि प्॒रविशेत् । मिथौ
चरित्वा प्॒रविशेत् । तथ्सम्भवस्य व्॒रतम् । आतमग्ने र॒थन्तिष्ठ । एका ᳚श्वमेकयोज ॑नम् ।
एकचक्र ॑मेकधुरम् । वातध्राजिग ॒तिं विभो । न॒ रिष्यति ॑ न व्य ॒थते ॥ ०। १। ११। ५४॥

taittirIyaAraNyaka.pdf 9



तैत्तिरीय-आरण्यक

५५ नास्याक्षो॑ यातु ॒ सज्ज ॑ति । यच्छ्वेता ᳚न्रोहिताग्श्चाग्नेः । र॒थे यु ॑क्त्वाऽधितिष्ठ ॑ति । एकया
च दशभिश्च स्वभू॒ते । द्वाभ्यामिष्टये विꣳ’शत्या ॒ च । तिसृभिश्च वहसे त्रिꣳ’शता च ।
नियुद्भिर्वायविहिता विमु॒ञ्च ॥ ०। १। ११। ५५॥ ततक्षुर्धीमहि नाम मे॑ चिकेत  गी ॒तं
प्रत्य ॑मुञ्चद्व्य ॒थते स ॒प्त च॑ ॥ ११॥
५६ आतनुष्व ॒ प्रतनुष्व । उ ॒द्धमाऽऽध ॑म॒ सन्ध ॑म । आदित्ये चन्द्रवर्णा॒नाम् । गर्भ॒माधे॑हि
यः पुमान्॑ । इ॒तस्सिक्तꣳ सूर्य ॑गतम् । च॒न्द्रमसे ॒ रस ॑ङ्कृधि  । वारादञ्जनयाग्रे ॒ऽग्निम् । य
एको ॑ रुद्र उच्य ॑ते । अ ॒सं ॒ख्या ॒तास्सहस्राणि । स्मर्यते ॑ न च॒ दृश्य ॑ते ॥ ०। १। १२। ५६॥
५७ ए ॒वमे॒तन्निबोधत । आमन्द्रैरिन्द्र हरिभिः । या ॒हि म॒यूर ॑रोमभिः । मा त्वा
केचिन्नियेमुरि न्न पाशिनः । द॒ध ॒न्वेव ता इ ॑हि । मा म॒न्द्रैरि ॑न्द्र हरिभिः । या ॒मि म॒यूर ॑रोमभिः
। मा मा केचिन्नियेमुरि न्न पाशिनः । निध ॒न्वेव तां २ इ॑मि । अणुभिश्च म॑हद्भिश्च ॥ ०।
१। १२। ५७॥
५८ निघृष्वै ॑रस ॒मायु॑तैः । कालैर्हरित्वमापन्नैः । इन्द्रायाहि स ॒हस्रयुक् । अ ॒ग्निर्वि॒भ्राष्टिवसनः
। वायुः श्वेत ॑सिकद्रु॒कः । सं ॒व॒थ्स ॒रो विषू॒वर्णैः । नित्या ॒स्तेऽनुचरास्तव । सुब्रह्मण्योꣳ
सुब्रह्मण्योꣳ सु ॑ब्रह्मण्योम् । इन्द्रागच्छ हरिव आगच्छ मे॑धातिथेः । मेष वृषणश्वस्य मे॒ने
॥ ०। १। १२। ५८॥
५९ गौरावस्कन्दिन्नहल्यायै जार । कौशिकब्राह्मण गौतमब्रुवाण । अ ॒रु ॒णाश्वा इ॒हागताः
। वस ॑वः पृथिविक्षितः । अ ॒ष्टौ दिग्वाससो ॒ऽग्नयः ॑ । अग्निश्च जातवेदाश्चेत्ये ॒ते ।
ताम्राश्वास्ताम्ररथाः । ताम्रवर्णा᳚स्तथाऽसिताः । दण्डहस्ताः खादग्दतः । इतो रुद्राः
पराङ्गताः ॥ ०। १। १२। ५९॥
६० उक्त२ꣳ स्थानं प्रमाणञ्च पुर इत । बृहस्पतिश्च सवि ॒ता च॑ । विश्वरू ॑पैरिहागताम्
। रथे॑नोदकवर्त्म॑ना । अ ॒प्सुषा ॑ इति तद्द्वयोः । उक्तो वेषो॑ वासाꣳꣳसि च ।
कालावयवानामितः प्रतीच्या । वासात्या ॑ इत्य ॒श्विनोः । कोऽन्तरिक्षे शब्दङ्करोतीति ।
वासिष्ठो रौहिणो मीमाꣳ’साञ्च ॒क्रे । तस्यै ॒षा भवति । वाश्रेव विद्युदिति । ब्रह्मण उ॒दरणमसि
। ब्रह्मण उदीरणमसि । ब्रह्मण आस्तरणमसि । ब्रह्मण उपस्तरणमसि ॥ ०। १। १२।
६०॥ दृश्य ॑ते॒ च मे॒ने प॑राङ्गताश्चक्रे षट् च॑ ॥ १२॥
(अप ॑क्रामत गर्भि॒ण्यः ॑ )
६१ अ ॒ष्टयो ॑नीमष्टपु ॑त्राम् । अ ॒ष्टप ॑त्नीमिमां महीम् । अ ॒हं वेद न मे॑ मृत्युः ।
नचामृ॑त्युर ॒घाऽह ॑रत् । अ ॒ष्टयो ᳚न्य ॒ष्टपु॑त्रम् । अ ॒ष्टप ॑दिदमन्तरिक्षम् । अ ॒हं वेद न मे॑ मृत्युः

। नचामृ॑त्युर ॒घाऽह ॑रत् । अ ॒ष्टयो ॑नीमष्टपु॑त्राम् । अ ॒ष्टपत्नीममून्दिवम् ॥ ०। १। १३। ६१॥
६२ अ ॒हं वेद न मे॑ मृत्युः । नचामृ॑त्युर ॒घाऽऽह ॑रत् । सु ॒त्रामाणं म॒हीमू॒षु ।
अदितिर्द्यौरदितिरन्तरिक्षम् । अदितिर्मा॒ता स पिता स पु॒त्रः । विश्वे॑ दे ॒वा अदितिः
पञ्च ॒जनाः । अदितिर्जा॒तमदितिर्जनि ॑त्वम् । अ ॒ष्टौ पु॒त्रासो॒ अदितेः । ये जातास्तन्वः परि
। दे ॒वां २ उपप्रैथ्स ॒प्तभिः ॥
०। १। १३। ६२॥
६३ प॒रा मार्ता॒ण्डमास्यत् । स ॒प्तभिः पु॒त्रैरदितिः । उपप्रैत्पू॒र्व्यं ॑ युग ᳚म् । प्॒रजायै ॑ मृ॒त्यवे
त॑त् । प॒रा मार्ता॒ण्डमाभर॒दिति । ताननुक्रमिष्यामः । मित्रश्च ॒ वरु ॑णश्च । धाता चार्य ॒मा
च॑ । अꣳश ॑श्च ॒ भगश्च । इन्द्रश्च विवस्वाग्॑श्चेत्ये ॒ते । हिर॒ण्य ॒ग ॒र्भो ह॒ꣳꣳसः शु ॑चिषत् ।
ब्रह्मजज्ञानं तदित्पदमिति । ग ॒र्भः प्राजापत्यः । अथ पुरु ॑षः स ॒प्तपुरु ॑षः ॥ ०। १। १३।
६३॥ अ ॒मून्दिवꣳ’ स ॒प्तभिरे ॒ते च॒त्वारि च ॥ १३॥
( य ॒थास्थानं ग ॑र्भि॒ण्यः ॑ )
६४ योऽसौ ॑ त॒पन्नु॒देति । स सर्वे ॑षां भू॒तानां᳚ प्राणानादायो॒देति ॑ । मा मे᳚ प्॒रजाया ॒ मा
प॑शू ॒नाम् । मा मम प्राणानादायोदगाः । अ ॒सौ यो ᳚ऽस्त ॒मेति । स सर्वे ॑षां भू॒तानां᳚
प्राणानादायास्तमेति । मा मे᳚ प्॒रजाया ॒ मा प॑शू ॒नाम् । मा मम प्राणानादायाऽस्तङ्गाः ।
अ ॒सौ य आपूर्य ॑ति । स सर्वे ॑षां भू॒तानां᳚ प्राणैरापूर्य ॑ति ॥ ०। १। १४। ६४॥
६५ मा मे᳚ प्॒रजाया ॒ मा प॑शू ॒नाम् । मा मम प्राणैरापूरिष्ठाः । अ ॒सौ यो ॑ऽप ॒क्षीय ॑ति । स
सर्वे ॑षां भू॒तानां᳚ प्राणैरपक्षीयति । मा मे᳚ प्॒रजाया ॒ मा प॑शू ॒नाम् । मा मम प्राणैरपक्षेष्ठाः
। अ ॒मूनि नक्ष ॑त्राणि । सर्वे ॑षां भू॒तानां᳚ प्राणैरपप्रसर्पन्ति ॒ चोथ्सर्पन्ति च । मा मे᳚ प्॒रजाया ॒
मा प॑शू ॒नाम् । मा मम प्राणैरपप्रसृपत ॒ मोथ्सृ॑पत ॥ ०। १। १४। ६५॥
६६ इ॒मे मासाश्चार्धमासाश्च ॑ । सर्वे ॑षां भू॒तानां᳚ प्राणैरपप्रसर्पन्ति ॒ चोथ्सर्पन्ति च । मा मे᳚
प्॒रजाया ॒ मा प॑शू ॒नाम् । मा मम प्राणैरपप्रसृपत ॒ मोथ्सृ॑पत । इ ॒म ऋ॒तवः । सर्वे ॑षां भू॒तानां᳚
प्राणैरपप्रसर्पन्ति ॒ चोथ्सर्पन्ति च । मा मे᳚ प्॒रजाया ॒ मा प॑शू ॒नाम् । मा मम प्राणैरपप्रसृपत ॒
मोथ्सृ॑पत । अ ॒यꣳ सं ॑वथ्स ॒रः । सर्वे ॑षां भू॒तानां᳚ प्राणैरपप्रसर्पति ॒ चोथ्सर्पति च ॥ ०। १।
१४। ६६॥
६७ मा मे᳚ प्॒रजाया ॒ मा प॑शू ॒नाम् । मा मम प्राणैरपप्रसृप ॒ मोथ्सृ॑प । इ॒दमहः ।
सर्वे ॑षां भू॒तानां᳚ प्राणैरपप्रसर्पति ॒ चोथ्सर्पति च । मा मे᳚ प्॒रजाया ॒ मा प॑शू ॒नाम् । मा मम
प्राणैरपप्रसृप ॒ मोथ्सृ॑प । इ ॒यꣳरात्रिः । सर्वे ॑षां भू॒तानां᳚ प्राणैरपप्रसर्पति ॒ चोथ्सर्पति च ।

मा मे᳚ प्॒रजाया ॒ मा प॑शू ॒नाम् । मा मम प्राणैरपप्रसृप ॒ मोथ्सृ॑प । ओं भूर्भुवस्स्वः । एतद्वो
मिथुनं मानो मिथु॑नꣳ रीढ्वम् ॥ ०। १। १४। ६७॥
प्राणैरापूर्य ॑ति मोथ्सृ॑पत चोथ्सर्पति च॒ मोथ्सृ॑प॒ द्वे च॑ ॥ १४॥
६८ अथादित्यस्याष्टपु॑रुष ॒स्य । वसूनामादित्यानाग् स्थाने स्वतेजसा भानि ।
रुद्राणामादित्यानाग् स्थाने स्वतेजसा भानि । आदित्यानामादित्यानाग् स्थाने स्वतेजसा
भानि । सताꣳ’सत्या ॒नाम् । आदित्यानाग् स्थाने स्वतेजसा भानि । अभिधून्वतामभिघ्नताम्
। वातवतां म॒रुताम् । आदित्यानाग् स्थाने स्वतेजसा भानि । ऋभूणामादित्यानाग्
स्थाने स्वतेजसा भानि । विश्वेषान्देवा ॒नाम् । आदित्यानाग् स्थाने स्वतेजसा भानि ।
संवथ्सर ॑स्य स ॒वितुः । आदित्यस्य स्थाने स्वतेजसा भानि । ओं भूर्भुवस्स्वः । रश्मयो
वो मिथुनं मा नो मिथु॑नꣳ रीढ्वम् ॥ ०। १। १५। ६८॥ ऋभूणामादित्यानाग् स्थाने
स्वतेजसा भानि षट् च॑ ॥ १५॥
६९ आरोगस्य स्थाने स्वतेजसा भानि । भ्राजस्य स्थाने स्वतेजसा भानि । पटरस्य
स्थाने स्वतेजसा भानि । पतङ्गस्य स्थाने स्वतेजसा भानि । स्वर्णरस्य स्थाने स्वतेजसा
भानि । ज्योतिषीमतस्य स्थाने स्वतेजसा भानि । विभासस्य स्थाने स्वतेजसा भानि ।
कश्यपस्य स्थाने स्वतेजसा भानि । ओं भूर्भुवस्स्वः । आपो वो मिथुनं मा नो मिथु॑नꣳ
रीढ्वम् ॥ ०। १। १६। ६९॥ आरोगस्य दश ॥ १६॥
७० अथ वायोरेकादशपुरुषस्यैकादशस्त्रीकस्य । प्रभ्राजमानानाꣳ रुद्राणाग् स्थाने
स्वतेजसा भानि । व्यवदातानाꣳ रुद्राणाग् स्थाने स्वतेजसा भानि । वासुकिवैद्युतानाꣳ
रुद्राणाग् स्थाने स्वतेजसा भानि । रजतानाꣳ रुद्राणाग् स्थाने स्वतेजसा भानि ।
परुषाणाꣳ रुद्राणाग् स्थाने स्वतेजसा भानि । श्यामानाꣳ रुद्राणाग् स्थाने स्वतेजसा
भानि । कपिलानाꣳ रुद्राणाग् स्थाने स्वतेजसा भानि । अतिलोहितानाꣳ रुद्राणाग्
स्थाने स्वतेजसा भानि । ऊर्ध्वानाꣳ रुद्राणाग् स्थाने स्वतेजसा भानि ॥ ०। १। १७।
७०॥
७१ अवपतन्तानाꣳ रुद्राणाग् स्थाने स्वतेजसा भानि । वैद्युतानाꣳ रुद्राणाग् स्थाने
स्वतेजसा भानि । प्रभ्राजमानीनाꣳ रुद्राणीनाग् स्थाने स्वतेजसा भानि । व्यवदातीनाꣳ
रुद्राणीनाग् स्थाने स्वतेजसा भानि । वासुकिवैद्युतीनाꣳ रुद्राणीनाग् स्थाने स्वतेजसा
भानि । रजतानाꣳ रुद्राणीनाग् स्थाने स्वतेजसा भानि । परुषाणाꣳ रुद्राणीनाग् स्थाने
स्वतेजसा भानि । श्यामानाꣳ रुद्राणीनाग् स्थाने स्वतेजसा भानि । कपिलानाꣳ

रुद्राणीनाग् स्थाने स्वतेजसा भानि । अतिलोहितीनाꣳ रुद्राणीनाग् स्थाने स्वतेजसा
भानि । ऊर्ध्वानाꣳ रुद्राणीनाग् स्थाने स्वतेजसा भानि । अवपतन्तीनाꣳ रुद्राणीनाग्
स्थाने स्वतेजसा भानि । वैद्युतीनाꣳ रुद्राणीनाग् स्थाने स्वतेजसा भानि । ओं भूर्भुवस्स्वः
। रूपाणि वो मिथुनं मा नो मिथु॑नꣳ रीढ्वम् ॥ ०। १। १७। ७१॥
ऊर्ध्वानाꣳ रुद्राणाग् स्थाने स्वतेजसा भान्यतिलोहितीनाꣳ रुद्राणीनाग् स्थाने स्वतेजसा
भानि पञ्च ॑ च ॥ १७॥
७२ अथाग्ने॑रष्टपु॑रुष ॒स्य । अग्नेः पूर्वदिश्यस्य स्थाने स्वतेजसा भानि । जातवेदस
उपदिश्यस्य स्थाने स्वतेजसा भानि । सहोजसो दक्षिणदिश्यस्य स्थाने स्वतेजसा
भानि । अजिराप्रभव उपदिश्यस्य स्थाने स्वतेजसा भानि । वैश्वानरस्यापरदिश्यस्य
स्थाने स्वतेजसा भानि । नर्यापस उपदिश्यस्य स्थाने स्वतेजसा भानि । पङ्क्तिराधस
उदग्दिश्यस्य स्थाने स्वतेजसा भानि । विसर्पिण उपदिश्यस्य स्थाने स्वतेजसा भानि ।
ओं भूर्भुवस्स्वः । दिशो वो मिथुनं मा नो मिथु॑नꣳ रीढ्वम् ॥ ०। १। १८। ७२॥
स्वरेक ॑ञ्च ॥ १८॥ एतद्रश्मय आपो रूपाणि दिशः पञ्च ॑ ॥
७३ दक्षिणपूर्वस्यान्दिशि विस ॑र्पी न॒रकः । तस्मान्नः प॑रिपाहि । दक्षिणाऽपरस्यान्दिश्यविस ॑र्पी
न॒रकः । तस्मान्नः प॑रिपाहि । उत्तरपूर्वस्यान्दिशि विषादी न॒रकः । तस्मान्नः प॑रिपाहि
। उत्तरापरस्यान्दिश्यविषादी न ॒रकः । तस्मान्नः प॑रिपाहि । आयस्मिन्थ्सप्त वासवा
इन्द्रियाणि शतक्रत ॑वित्ये ॒ते ॥ ०। १। १९। ७३॥ दक्षिणपूर्वस्यां नव ॥ १९॥
७४ इ॒न्द्रघो॒षा वो॒ वसु ॑भिः पु॒रस्तादुपदधताम् । मनो॑जवसो वः पितृभिर्दक्षिणत उपदधताम्
। प्रचे॑ता वो रु ॒द्रैः प॒श्चादुपदधताम् । विश्वकर्मा व आदित्यैरु ॑त्तरत उपदधताम् । त्वष्टा
वो रू ॒पैरु ॒परिष्टादुपदधताम् । संज्ञानं वः प॑श्चादिति । आदित्यस्सर्वो ॒ऽग्निः पृ॑थिव्याम् ।
वायुर ॒न्तरिक्षे । सूर्यो ॑ दिवि । च॒न्द्रमा दिक्षु । नक्ष ॑त्राणि स्वलो॒के । ए ॒वा ह्ये॑व । ए ॒वा
ह्॑यग्ने । ए ॒वा हि वायो । ए ॒वा हीन्द्र । ए ॒वा हि पू॑षन् । ए ॒वा हि दे ॑वाः ॥ ०। १। २०।
७४॥ दिक्षु स ॒प्त च॑ ॥ २०॥
७५ आपमापामपः सर्वाः । अ ॒स्मादस्मादितोऽमुतः । अ ॒ग्निर्वा॒युश्च ॒ सूर्य ॑श्च । स ॒ह
स ॑ञ्चस्क ॒रर्द्धि ॑या । वाय्वश्वा रश्मिपतयः । मरीच्यात्मानो॒ अद्रु॑हः । दे ॒वीर्भु॑वनसूव ॑रीः ।
पु॒त्॒रव॒त्त्वाय ॑ मे सुत । महानाम्नीर्म॑हामानाः । म॒ह॒सो म॑हस ॒स्स्वः ॥ ०। १। २१। ७५॥
७६ दे ॒वीः प॑र्जन्य ॒सूव ॑रीः । पु॒त्॒रव॒त्त्वाय ॑ मे सुत । अ ॒पाऽश्न्यु ॑ष्णिमपारक्षः ।

अ ॒पाऽश्न्यु ॑ष्णिमपारघम्᳚ । अपाघ्रामपचाऽवर्ति ᳚म् । अप ॑दे ॒वीरितो हित । वज्रन्दे ॒वीरजीताग्श्च
। भुवनन्देव ॒सूव ॑रीः । आदित्यानदितिन्दे ॒वीम् । योनिनोर्ध्वमु॒दीषत ॥ ०। १। २१। ७६॥
७७ भ॒द्रं कर्णे॑भिः श‍ृणु॒याम देवाः । भ॒द्रं प॑श्येमा ॒क्षभिर्यज ॑त्राः । स्थिरैरङ्गै ᳚स्तुष्टु ॒वाꣳस ॑स्तनूभिः
। व्यशे ॑म दे ॒वहितं॒ यदायुः । स्वस्ति न॒ इन्द्रो॑ वृ॒द्धश्र ॑वाः । स्वस्ति नः पू॒षा विश्ववे॑दाः
। स्वस्तिनस्तार्क्ष्यो॒ अरिष्टनेमिः । स्वस्ति नो॒ बृहस्पतिर्दधातु । के ॒तवो॒ अरु ॑णासश्च ।
ऋ॒ष॒यो वातरशनाः । प्॒रतिष्ठाꣳ श ॒तधा हि । स ॒माहितासो सहस्रधाय ॑सम् । शिवा नः
शन्त ॑मा भवन्तु । दिव्या आप ओषधयः । सु ॒मृ॒डीका सर ॑स्वति । मा ते ॒ व्यो ॑म सं ॒दृशि
॥ ०। १। २१। ७७॥
स्वरु ॒दीषत ॒ वातरशना षट्च ॥ २१॥
७८ यो ॑ऽपां पुष्पं॒ वेद । पुष्पवान्प्रजावान्पशु ॒मान्भवति । च॒न्द्रमा वा अ ॒पां पुष्पम् ।
पुष्पवान्प्रजावान्पशु ॒मान्भवति । य ए ॒वं वेद । यो ॑ऽपामायत ॑नं॒ वेद । आयत ॑नवान्भवति ।
अ ॒ग्निर्वा अ ॒पामायत ॑नम् । आयत ॑नवान्भवति । यो ᳚ऽग्नेरा ॒यत ॑नं॒ वेद ॥ ०। १। २२। ७८॥
७९ आयत ॑नवान्भवति । आपो॒ वा अ ॒ग्नेरायत ॑नम् । आयत ॑नवान्भवति । य ए ॒वं वेद ।
यो ॑ऽपामायत ॑नं ॒ वेद । आयत ॑नवान्भवति । वायुर्वा अ ॒पामायत ॑नम् । आयत ॑नवान्भवति
। यो वायोरायत ॑नं ॒ वेद । आयत ॑नवान्भवति ॥ ०। १। २२। ७९॥
८० आपो॒ वै वायोरायत ॑नम् । आयत ॑नवान्भवति । य ए ॒वं वेद । यो ॑ऽपामायत ॑नं॒ वेद ।
आयत ॑नवान्भवति । अ ॒सौ वै तपन्॒नपामायत ॑नम् । आयत ॑नवान्भवति । यो ॑ऽमुष्य ॒ तपत
आयत ॑नं ॒ वेद । आयत ॑नवान्भवति । आपो॒ वा अ ॒मुष्य ॒ तपत आयत ॑नम् ॥ ०। १। २२।
८०॥
८१ आयत ॑नवान्भवति । य ए ॒वं वेद । यो ॑ऽपामायत ॑नं॒ वेद । आयत ॑नवान्भवति । च॒न्द्रमा
वा अ ॒पामायत ॑नम् । आयत ॑नवान्भवति । यश्च ॒न्द्रमस आयत ॑नं॒ वेद । आयत ॑नवान्भवति
। आपो॒ वै च॒न्द्रमस आयत ॑नम् । आयत ॑नवान्भवति ॥ ०। १। २२। ८१॥
८२ य ए ॒वं वेद । यो ॑ऽपामायत ॑नं ॒ वेद । आयत ॑नवान्भवति । नक्ष ॑त्राणि वा अ ॒पामायत ॑नम्
। आयत ॑नवान्भवति । यो नक्ष ॑त्राणामायत ॑नं॒ वेद । आयत ॑नवान्भवति । आपो॒ वै
नक्ष ॑त्राणामायत ॑नम् । आयत ॑नवान्भवति । य ए ॒वं वेद ॥ ०। १। २२। ८२॥
८३ यो ॑ऽपामायत ॑नं॒ वेद । आयत ॑नवान्भवति । प॒र्जन्यो ॒ वा अ ॒पामायत ॑नम् ।
आयत ॑नवान्भवति । यः प॒र्जन्य ॑स्याऽऽयत ॑नं ॒ वेद । आयत ॑नवान्भवति । आपो॒ वै
प॒र्जन्य ॑स्याऽऽयत ॑नम् । आयत ॑नवान्भवति । य ए ॒वं वेद । यो ॑ऽपामायत ॑नं ॒ वेद ॥ ०।

१। २२। ८३॥
८४ आयत ॑नवान्भवति । सं ॒व॒थ्स ॒रो वा अ ॒पामायत ॑नम् । आयत ॑नवान्भवति ।
यस्सं ॑वथ्स ॒रस्यायत ॑नं॒ वेद । आयत ॑नवान्भवति । आपो॒ वै सं ॑वथ्स ॒रस्याऽऽयत ॑नम् ।
आयत ॑नवान्भवति । य ए ॒वं वेद । यो ᳚ऽप्सु नावं॒ प्रतिष्ठितां॒ वेद । प्रत्ये ॒व तिष्ठति ॥ ०।
१। २२। ८४॥
८५ इ॒मे वै लो॒का अ ॒प्सु प्रतिष्ठिताः । तदे ॒षाऽभ्यनू ᳚क्ता । अ ॒पाꣳ रस ॒मुदयꣳ सन् ।
सूर्ये ॑ शु ॒क्रꣳ स ॒माभृ॑तम् । अ ॒पाꣳ रस ॑स्य ॒ यो रसः । तं वो॑ गृह्णाम्युत्त ॒ममिति । इ॒मे वै
लो॒का अ ॒पाꣳ रसः । ते॑ऽमुष्मिन्नादित्ये स ॒माभृ॑ताः । जानु ॒द॒घ्नीमु॑त्तरवे॒दीङ्खात्वा । अ ॒पां
पू॑रयि ॒त्वा गु ॑ल्फद ॒घ्नम् ॥ ०। १। २२। ८५॥
८६ पुष्करपर्णैः पुष्करदण्डैः पुष्करैश्च ॑ स२ꣳस्तीर्य । तस्मिन्विहायसे । अ ॒ग्निं
प्॒रणीयो॑पसमाधाय ॑ । ब्॒रह्॒मवादिनो॑ वदन्ति । कस्मात्प्रणीतेऽयम ॒ग्निश्ची ॒यते ᳚ ।
साप्रणीतेऽयम ॒प्सु ह्यय ॑ञ्ची ॒यते ᳚ । अ ॒सौ भुवने॒ऽप्यना ॑हिताग्निरे ॒ताः । तमभित ए ॒ता
अ ॒बीष्टका उपदधाति । अ ॒ग्नि ॒हो॒त्रे द॑र्शपूर्णमासयोः ᳚ । प॒शु ॒ब॒न्धे चातुर्मा॒स्येषु॑ ॥ ०। १।
२२। ८६॥
८७ अथो॑ आहुः । सर्वे ॑षु यज्ञक्र ॒तुष्विति । ए ॒तद्ध ॑ स्म वा आहुः शण्डि ॒लाः । कमग्निंचिनुते
। स ॒त्रियमग्निंचिन्वानः । सं ॒व॒थ्स ॒रं प्॒रत्यक्षे ॑ण । कमग्निंचिनुते । सा ॒वित्रमग्निंचिन्वानः ।
अ ॒मुमादित्यं प्॒रत्यक्षे ॑ण । कमग्निंचिनुते ॥ ०। १। २२। ८७॥
८८ नाचिके ॒तमग्निंचिन्वानः । प्राणान्प्रत्यक्षे ॑ण । कमग्निंचिनुते । चातु ॒र्हो॒त्रियमग्निंचिन्वानः ।
ब्रह्म प्॒रत्यक्षे ॑ण । कमग्निंचिनुते । वै॒श्॒वसृ ॒जमग्निंचिन्वानः । शरीरं प्॒रत्यक्षे ॑ण । कमग्निंचिनुते
। उ॒पानु ॒वाक्य ॑माशुमग्निंचिन्वानः ॥ ०। १। २२। ८८॥
८९ इ॒मान् लो॒कान्प्रत्यक्षे ॑ण । कमग्निंचिनुते । इ॒ममारुणकेतुकम ग्निंचिन्वान इति
। य ए ॒वासौ । इ॒तश्चामुतश्चाऽव्यतीपा ॒ती । तमिति । यो ᳚ऽग्नेर्मि ॑थू॒या वेद ।
मिथु॒न ॒वान्भवति । आपो॒ वा अ ॒ग्नेर्मि॑थू॒याः । मिथु॒न ॒वान्भवति । य ए ॒वं वेद ॥ ०।
१। २२। ८९॥ वेद भवत्यायत ॑नमायत ॑नवान्भवति वेद य ए ॒वं वेद वेद तिष्ठति
गुल्फद ॒घ्नं चातुर्मा॒स्येष्व ॒मुमादित्यं प्॒रत्यक्षे ॑ण॒ कमग्निंचिनुत उपानुवाक्य ॑माशुमग्निंचिन्वानो
मिथू॒या मिथुनवान्भव॒त्येक ॑ञ्च ॥ २२॥ पुष्पम॒ग्निर्वा॒युर ॒सौ वै तपञ्च ॒न्द्रमा नक्ष ॑त्राणि
प॒र्जन्य ॑स्संवत्थ्स ॒रस्तिष्ठति सत्रि ॒यꣳ सं ॑वथ्स ॒रꣳ सा ॑वित्रममुन्नाचिके ॒तं प्राणाग्श्चातुर्होत्रियं
ब्रह्म वैश्वसृ ॒जꣳ शरीरमुपानुवाक्य ॑माशुमिमान् लो॒कानिममारुनकेतुकं  ॒ य ए ॒वासौ ॥

९० आपो॒ वा इ॒दमासन्थ्सलि ॒लमे॒व । स प्॒रजापतिरेकः ॑ पुष्करपर्णे समभवत् ।
तस्यान्त ॒र्मनसि कामः सम ॑वर्तत । इ॒दꣳ सृ ॑जेय ॒मिति । तस्माद्यत्पुरु ॑षो॒ मनसाऽभि ॒गच्छ॑ति
। तद्वाचा व॑दति । तत्कर्म॑णा करोति । तदे ॒षाऽभ्यनू ᳚क्ता । कामस्तदग्रे॒ सम ॑वर्त॒ताधि ।
मनसो ॒ रेतः प्रथमं यदासीत् ॥ ०। १। २३। ९०॥
९१ स ॒तो बन्धु ॒मस ॑ति निरविन्दन् । ह॒ृदि प्॒रतीष्या ॑ क॒वयो॑ मनीषेति । उपै॑न॒न्तदुपनमति
। यत्का ॑मो॒ भवति । य ए ॒वं वेद । स तपो॑ऽतप्यत । स तपस्तप्त्वा । शरीरमधूनुत ।
तस्य ॒ यन्माꣳꣳसमासीत् । ततो॑ऽरु ॒णाः के ॒तवो॒ वातरशना ऋषय ॒ उदतिष्ठन् ॥ ०। १।
२३। ९१॥
९२ ये नखाः । ते वै॑खानसाः । ये वालाः । ते वालखिल्याः । यो रसः । सो ॑ऽपाम् ।
अ ॒न्त ॒र॒तः कू ॒र्मं भू॒तꣳ सर्प ॑न्तम् । तमब्रवीत् । मम वैत्वङ्माꣳꣳसा । समभूत् ॥ ०। १।
२३। ९२॥
९३ नेत्य ॑ब्रवीत् । पूर्व॑मे॒वाहमिहासमिति । तत्पुरु ॑षस्य पुरुष॒त्वम् । स स ॒हस्रशीर्षा॒ पुरु ॑षः
। स ॒ह॒स्राक्षस्स ॒हस्रपात् । भू॒त्वोदतिष्ठत् । तमब्रवीत् । त्वं वै पूर्वꣳ’ सम ॑भूः । त्वमिदं पूर्वः
कुरु  ॒ष्वेति । स इ॒त आदायापः ॥ ०। १। २३। ९३॥
९४ अ ॒ञ्ज ॒लिना पु॒रस्तादु॒पादधात् । ए ॒वाह्ये॒वेति । तत आदित्य उदतिष्ठत् । सा प्राची
दिक् । अथारु ॒णः के ॒तुर्द ॑क्षिण ॒त उ॒पादधात् । ए ॒वाह्यग्न इति । ततो॒ वा अ ॒ग्निरुद ॑तिष्ठत्
। सा द॑क्षि ॒णा दिक् । अथारु ॒णः के ॒तुः प॒श्चादु॒पादधात् । ए ॒वाहि वायो॒ इति ॥ ०। १।
२३। ९४॥
९५ ततो॑ वायुरुद ॑तिष्ठत् । सा प्॒रतीची दिक् । अथारु ॒णः के ॒तुरु ॑त्तरत उ ॒पादधात् ।
ए ॒वाहीन्द्रेति । ततो॒ वा इन्द्र उदतिष्ठत् । सोदीची दिक् । अथारु ॒णः के ॒तुर्मध्य उ॒पादधात्
। ए ॒वाहि पूषन्निति । ततो॒ वै पू॒षोदतिष्ठत् । सेयन्दिक् ॥ ०। १। २३। ९५॥
९६ अथारु ॒णः के ॒तुरु ॒परिष्टादु॒पादधात् । ए ॒वाहि देवा ॒ इति । ततो॑ देवमनु॒ष्याः पितरः ।
ग ॒न्ध ॒र्वा॒प्स ॒रस ॒श्चोदतिष्ठन् । सोर्ध्वा दिक् । या विप्रुषो॑ विपरापतन् । ताभ्योऽसु ॑रा रक्षाꣳ’सि
पिशाचाश्चोदतिष्ठन् । तस्मात्ते पराभवन् । विप्रुड्भ्यो॒ हि ते समभवन् । तदे ॒षाऽभ्यनू ᳚क्ता ॥
०। १। २३। ९६॥
९७ आपो॑ ह॒ यद्बृ ॑ह॒तीर्गर्भ॒मायन्॑ । दक्ष ॒न्दधाना ज ॒नय ॑न्तीः स्वयं॒भुम् । तत इ ॒मेऽद्ध्यसृ ॑ज्यन्त ॒
सर्गाः ᳚ । अद्भ्यो ॒ वा इ ॒दꣳ सम ॑भूत् । तस्मादिदꣳ सर्वं ॒ ब्रह्म स्वयं॒भ्विति । तस्मादिदꣳ
सर्व ॒ꣳꣳ शिथिलमिवाद्ध्रुवमिवाभवत् । प्॒रजापतिर्वाव तत् । आत्मनात्मानं॑ विधाय ॑ ।

तदे ॒वानु॒प्राविशत् । तदे ॒षाऽभ्यनू ᳚क्ता ॥ ०। १। २३। ९७॥
९८ विधाय ॑ लो॒कान्, विधाय ॑ भू॒तानि । विधाय ॒ सर्वाः प्॒रदिशो॒ दिशश्च । प्॒रजापतिः
प्रथमजा ऋ॒तस्य ॑ । आत्मनात्मानम॒भिसंविवे॒शेति ॑ । सर्व ॑मे॒वेदमाप्त्वा । सर्व ॑मवरुद्ध्य ॑ ।
तदे ॒वानु॒प्रविशति । य ए ॒वं वेद ॥ ०। १। २३। ९८॥ आसी ॑दतिष्ठन्नभू॒दपो॒ वायो॒ इति
सेयन्दिग ॒भ्यनू ᳚क्ताऽ भ्यनू ᳚क्ताऽष्टौ च॑ ॥ २३॥
९९ चतु॑ष्टय्य ॒ आपो॑ गृह्णाति । च॒त्वारि वा अ ॒पाꣳ रू ॒पाणि । मेघो॑ विद्युत् । स्तन॒यि ॒त्नुर्वृ॒ष्टिः
। तान्ये ॒वावरुन्धे । आतपति वर्ष्या ॑ गृह्णाति । ताः पु॒रस्तादुपदधाति । ए ॒ता वै ब्॑रह्मवर्च॒स्या
आपः । मु॒ख॒त ए ॒व ब्॑रह्मवर्च॒समवरुन्धे । तस्मान्मुखतो ब्॑रह्मवर्च॒सित ॑रः ॥ ०। १। २४।
९९॥
१०० कूप्या  ॑ गृह्णाति । ता द॑क्षिण ॒त उपदधाति । ए ॒ता वै ते॑ज ॒स्विनीरापः । तेज ॑ ए ॒वास्य
दक्षिणतो द॑धाति । तस्माद्दक्षिणोऽर्ध ॑स्तेजस्वितरः । स्थाव॒रा गृ ॑ह्णाति । ताः प॒श्चादुपदधाति
। प्रतिष्ठिता वै स्थाव॒राः । प॒श्चादे ॒व प्रतितिष्ठति । वहन्तीर्गृह्णाति ॥ ०। १। २४। १००॥
१०१ ता उ॑त्तरत उपदधाति । ओज ॑सा ॒ वा ए ॒ता वहन्तीरिवोद्गतीरिव आकूज  ॑तीरिव
धावन्तीः । ओज ॑ ए ॒वास्यो᳚त्तरतो द॑धाति । तस्मादुत्तरोऽर्ध ॑ ओज ॒स्वितरः । सं ॒भार्या
गृ ॑ह्णाति । ता मध्य उपदधाति । इ॒यं वै सं ॑भार्याः । अ ॒स्यामे॒व प्रतितिष्ठति । प॒ल्व ॒ल्या
गृ ॑ह्णाति । ता उ॒परिष्टादु॒पादधाति ॥ ०। १। २४। १०१॥
१०२ अ ॒सौ वै प॑ल्व ॒ल्याः । अ ॒मुष्यामे॒व प्रतितिष्ठति । दिक्षूप ॑दधाति । दिक्षु वा आपः
। अन्नं॒ वा आपः । अ ॒द्भ्यो वा अन्नञ्जायते । यदे ॒वद्भ्योऽन्नञ्जाय ॑ते । तदवरुन्धे । तं वा
ए ॒तमरु ॒णाः के ॒तवो॒ वातरशना ऋषयोऽचिन्वन् । तस्मादारुणके ॒तुकः ॥ ०। १। २४।
१०२॥
१०३ तदे ॒षाऽभ्यनू ᳚क्ता । के ॒तवो॒ अरु ॑णासश्च । ऋ॒ष॒यो वातरशनाः । प्॒रतिष्ठाꣳ श ॒तधाहि ।
स ॒माहितासो सहस्रधाय ॑स ॒मिति । श ॒तश ॑श्चै ॒व स ॒हस्रशश्च ॒ प्रतितिष्ठति । य ए ॒तमग्निंचिनु॒ते
। य उ॑चैनमे॒वं वेद ॥ ०। १। २४। १०३॥ ब्॒रह्॒मव॒र्च॒सित ॑रो॒ वहन्तीर्गृह्णाति ॒ ता
उ॒परिष्टादु॒पादधात्यारुणके ॒तुको॒ऽष्टौ च॑ ॥ २४॥
१०४ जानु॒द॒घ्नीमु॑त्तरवे॒दीङ्खात्वा । अ ॒पां पू॑रयति । अ ॒पाꣳ स ॑र्व॒त्वाय ॑ । पु॒ष्क ॒र॒प॒र्णꣳ
रु ॒क्मं पुरु ॑ष॒मित्युपदधाति । तपो॒ वै पु॑ष्करपर्णम् । स ॒त्यꣳ रु ॒क्मः । अ ॒मृतं॒ पुरु ॑षः ।
ए ॒तावद्वावास्ति । यावदे ॒तत् । यावदे ॒वास्ति ॥ ०। १। २५। १०४॥
१०५ तदवरुन्धे । कू ॒र्ममुपदधाति । अ ॒पामे॒व मेधमवरुन्धे । अथो᳚ स्वर्गस्य ॑ लो॒कस्य ॒

समष्ट्यै । आपमापामपस्सर्वाः । अ ॒स्मादस्मादितोऽमुतः । अ ॒ग्निर्वा॒युश्च ॒ सूर्य ॑श्च ।
स ॒हस ॑ञ्चस्करर्द्धि ॑या ॒ इति । वाय्वश्वा रश्मिपतयः । लो॒कं पृ॑णच्छिद्रं पृ॑ण ॥ ०। १।
२५। १०५॥
१०६ यास्तिस्रः प॑रमजाः । इ ॒न्द्रघो॒षा वो॒ वसु ॑भिरे ॒वाह्ये॒वेति । पञ्च ॒चितय ॒ उपदधाति ।
पाङ्क्तो॒ऽग्निः । यावाने॒वाग्निः । तंचिनुते । लो॒कंपृ  ॑णया द्वितीयामुपदधाति । पञ्च ॑पदा वै
विराट् । तस्या वा इ॒यं पादः । अ ॒न्तरिक्षं ॒ पादः । द्यौः पादः । दिशः पादः । प॒रोरजाः
पादः । विराज्ये॒व प्रतितिष्ठति । य ए ॒तमग्निंचिनु ॒ते । य उ॑ चैनमे॒वं वेद ॥ ०। १। २५।
१०६॥ अस्ति पृणान्तरिक्षं ॒ पादः षट्च ॥ २५॥
१०७ अ ॒ग्निं प्॒रणीयो॑पसमाधाय ॑ । तमभित ए ॒ता अ ॒बीष्टका उपदधाति । अ ॒ग्नि ॒हो॒त्रे
द॑र्शपूर्णमासयोः ᳚ । प॒शु ॒ब॒न्धे चातुर्मा॒स्येषु॑ । अथो॑ आहुः । सर्वे ॑षु यज्ञक्र ॒तुष्विति । अथ
हस्माहारुणः स्वायं ॒भुवः । सा ॒वित्रः सर्वो॒ऽग्निरित्यन ॑नुषङ्गं मन्यामहे । नाना वा ए ॒तेषां᳚
वीर्या ॑णि । कमग्निंचिनुते ॥ ०। १। २६। १०७॥
१०८ स ॒त्रियमग्निंचिन्वानः । कमग्निंचिनुते । सा ॒वित्रमग्निंचिन्वानः । कमग्निंचिनुते ।
नाचिके ॒तमग्निंचिन्वानः । कमग्निंचिनुते । चातु॒र् ॒हो॒त्रियमग्निंचिन्वानः । कमग्निंचिनुते ।
वै॒श्॒वसृ ॒जमग्निंचिन्वानः । कमग्निंचिनुते ॥ ०। १। २६। १०८॥
१०९ उ ॒पानु॒वाक्य ॑माशुमग्निंचिन्वानः । कमग्निंचिनुते । इ ॒ममारुणकेतुकम  ॒ग्निंचिन्वान इति
। वृषा वा अ ॒ग्निः । वृषाणौ॒ स२ꣳस्फालयेत् । ह॒न्येता ᳚स्य य ॒ज्ञः । तस्मान्नानु॒षज्यः ।
सोत्तरवे॒दिषु॑ क्॒रतुषु॑ चिन्वीत । उ॒त्॒तर॒वे॒द्याग् ह्॑यग्निश्ची ॒यते ᳚ । प्॒रजाकामश्चिन्वीत ॥
०। १। २६। १०९॥
११० प्राजाप॒त्यो वा ए ॒षो᳚ऽग्निः । प्राजाप॒त्याः प्॒रजाः । प्॒रजावान्भवति । य ए ॒वं वेद ।
प॒शुकामश्चिन्वीत । सं ॒ज्ञानं॒ वा ए ॒तत्प ॑शू ॒नाम् । यदापः । प॒शू ॒नामे॒व सं ॒ज्ञाने॒ऽग्निंचि ॑नुते ।
प॒शु ॒मान्भवति । य ए ॒वं वेद ॥ ०। १। २६। ११०॥
१११ वृष्टिकामश्चिन्वीत । आपो॒ वै वृष्टिः । प॒र्जन्यो ॒ वर्षु॑को भवति । य ए ॒वं वेद ।
आम॒या ॒वी चिन्वीत । आपो॒ वै भे॑ष॒जम् । भे॒ष॒जमे॒वास्मै॑ करोति । सर्व ॒मायु॑रेति ।
अ ॒भिचरग्ग्॑श्चिन्वीत । वज्रो॒ वा आपः ॥ ०। १। २६। १११॥
११२ वज्रमे॒व भ्रातृ॑व्येभ्यः ॒ प्रहरति । स्तृ॒णु॒त ए ॑नम् । तेज ॑स्कामो॒ यश ॑स्कामः ।
ब्॒रह्॒मव॒र्च॒सका ॑मः स्वर्गका ॑मश्चिन्वीत । ए ॒तावद्वा वास्ति । यावदे ॒तत् । यावदे ॒वास्ति ।
तदवरुन्धे । तस्यै ॒तद्व्रतम् । वर्ष॑ति न धावेत् ॥ ०। १। २६। ११२॥

११३ अ ॒मृतं॒ वा आपः । अ ॒मृतस्यानन्तरित्यै । नाप्सु मूत्रपुरीषङ्कु ॑र्यात् । न
निष्ठीवेत् । न विवस ॑नस्स्नायात् । गुह्यो॒ वा ए ॒षो᳚ऽग्निः । ए ॒तस्याग्नेरन ॑तिदाहाय । न
पु॑ष्करपर्णानि हिरण्यं ॒ वाऽधि ॒तिष्ठे ᳚त् । ए ॒तस्याग्नेरन ॑भ्यारोहाय । न कूर्म  ॒स्याश्नीयात् ।
नोदकस्याघातु॑कान्येन ॑मोदकानि भवन्ति । अ ॒घातु॑का आपः । य ए ॒तमग्निंचिनु॒ते । य
उ॑चैनमे॒वं वेद ॥ ०। १। २६। ११३॥ चिनु॒ते ॒ चिनु॒ते॒ प्॒रजाकामश्चिन्वीत य ए ॒वं वेदापो॑
धावे॒दश्नीयाच्चत्वारि च ॥ २६॥
११४ इ॒मानु॑कं ॒ भुवना सीषधेम । इन्द्रश्च ॒ विश्वे॑ च दे ॒वाः । य ॒ज्ञञ्च ॑ नस्तन्वञ्च ॑ प्॒रजाञ्च ॑
। आदित्यैरिन्द्र ॑स्स ॒ह सी ॑षधातु । आदित्यैरिन्द्र ॒स्सग ॑णो म॒रुद्भिः । अ ॒स्माकं ॑ भूत्वविता
त॒नूनाम् । आप्लवस्व प्रप्लवस्व । आण्डी भ॑व ज ॒ मा मु॒हुः । सुखादीन्दुःखनिधनाम् ।
प्रतिमुञ्चस्व स्वां पु॒रम् ॥ ०। १। २७। ११४॥
११५ मरीचयः स्वायंभु॒वाः । ये श ॑रीराण्यकल्पयन् । ते ते॑ दे ॒हङ्कल्पयन्तु । मा च॑ ते ॒
ख्या स्म तीरिषत् । उत्तिष्ठत ॒ मा स्वप्त । अ ॒ग्निमिच्छध्वं॒ भारताः । राज्ञस्सोमस्य तृ ॒प्तासः
। सूर्ये ॑ण स ॒युजो ॑षसः । युवा सु ॒वासाः । अ ॒ष्टाचक्रा नवद्वारा ॥ ०। १। २७। ११५॥
११६ दे ॒वानां॒ पूरयो ॒ध्या । तस्याꣳ’ हिरण्मयः को॒शः । स्वर्गो लो॒को ज्योतिषाऽऽवृ ॑तः ।
यो वै तां᳚ ब्रह्मणो वे॒द । अ ॒मृते॑नाऽऽवृ ॒तां पु॑रीम् । तस्मै᳚ ब्रह्म च॑ ब्रह्मा च । आयुः कीर्तिं॑
प्॒रजान्ददुः । विभ्राजमानाꣳꣳ हरिणीम् । य ॒शसा ॑ संप ॒रीवृ॑ताम् । पुरꣳ’ हिरण्मयीं ब्॒रह्मा ॥
०। १। २७। ११६॥
११७ विवेशाऽप ॒राजिता । पराङेत्य  ॑ज्यामयी । पराङेत्य  ॑नाशकी । इ ॒ह चामुत्र चान्वे॒ति
। विद्वान्दे ॑वासु ॒रानु॑भ॒यान् । यत्कु ॑मारी म॒न्द्रय ॑ते । य ॒द्यो ॒षद्यत्प ॑तिव्रता । अरिष्टं ॒ यत्किञ्च ॑
क्रियते ᳚ । अ ॒ग्निस्तदनु॑वेधति । अ ॒श‍ृतासः श‍ृ॑तास ॒श्च ॥ ०। १। २७। ११७॥
११८ य ॒ज्वानो॒ येऽप्य ॑य ॒ज्वनः । स्वर्यन्तो ॒ नापे᳚क्षन्ते । इन्द्रम॒ग्निञ्च ॑ ये विदुः । सिक ॑ता इव
सं ॒यन्ति ॑ । र॒श्मिभिस्समु॒दीरिताः । अ ॒स्माल्लो॒कादमुष्माच्च । ऋ॒षिभिरदात्पृ॒श्निभिः । अपे॑त ॒
वीत वि च॑ सर्प ॒तातः । येऽत्र ॒ स्थ पु॑राणा ये च॒ नूतनाः । अहो॑भिरद्भिरक्तुभि  ॒र्व्य ॑क्तम् ॥
०। १। २७। ११८॥
११९ य ॒मो द॑दात्ववसान ॑मस्मै । नृ मु॑णन्तु नृ पात्वर्यः । अ ॒कृ ॒ष्टा ये च॒ कृष्ट  ॑जाः । कु ॒मारीषु
क॒नीनीषु । जारिणीषु च॒ ये हिताः । रेतःपीता आण्ड ॑पीताः । अङ्गारेषु च॒ ये ह॒ुताः ।
उ॒भयान्पुत्र ॑पौत्रकान् । यु ॒वे॒ऽहं य ॒मराजगान् । श ॒तमिन्नु श ॒रदः । अदो॒ यद्ब्रह्म ॑ विलबम्
। पितृ ॒णाञ्च य ॒मस्य च । वरु ॑ण॒स्याश्विनोरग्नेः । म॒रुता ᳚ञ्च विहायसाम् । काम॒प्॒रयव ॑णं

मे अस्तु । स ह्ये॑वास्मि स ॒नातनः । इति नाको ब्रह्मिश्रवो॑ रायो॒ धनम् । पु॒त्रानापो॑
दे ॒वीरिहाहिता ॥ ०। १। २७। ११९॥
पु॒रन्नवद्वारा ब्॒रह्मा च व्य ॑क्तꣳ श ॒रदो॒ऽष्टौ च॑ ॥ २७॥
१२० विशीर्ष्णीं॒ गृध्र ॑शीर्ष्णीञ्च । अपेतो॑ निरृ ॒तिꣳ ह॑थः । परिबाध२ꣳ श्वे॑तकु ॒क्षम् ।
निजङ्घꣳ’ शबलोदरम् । स ॒ तान्, वाच्याय ॑या स ॒ह । अग्ने ॒ नाशय सं ॒दृशः । ई॒र्ष्या ॒सू ॒ये
बु॑भु॒क्षाम् । म॒न्युं कृ ॒त्याञ्च ॑ दीधिरे । रथे॑न किꣳशु ॒कावता । अग्ने ॒ नाशय सं ॒दृशः ॥ ०।
१। २८। १२०॥
१२१ प॒र्जन्या ॑य ॒ प्रगायत । दिवस्पु॒त्राय ॑ मीढुषे ᳚ । स नो॑ य ॒वस ॑मिच्छतु । इ॒दं वचः प॒र्जन्या ॑य
स्वराजे᳚ । ह॒ृदो अ ॒स्त्वन्त ॑र॒न्तद्यु ॑योत । म॒यो ॒भूर्वातो॑ विश्वकृ ॑ष्टयः सन्त्व ॒स्मे । सु ॒पिप्प ॒ला
ओषधीर्दे ॒वगो॑पाः । यो गर्भ॒मोषधीनाम् । गवाङ्कृ ॒णोत्यर्व ॑ताम् । प॒र्जन्यः ॑ पुरु ॒षीणाम् ॥ ०।
१। २९। १२१॥ विशीर्ष्णीं प॒र्जन्या ॑य ॒ दशदश ॥ २९॥
१२२ पुनर्मामैत्विन्द्रियम् । पुनरायुः पुनर्भगः । पुनर्ब्राह्मणमैतु मा । पुनर्द्रविणमैतु मा ।
यन्मे ॒ऽद्य रेतः पृथिवीमस्कान्॑ । यदोषधीरप्यस ॑र॒द्यदापः । इ॒दन्तत्पुन ॒राददे । दीर्घा॒यु ॒त्त्वाय ॒
वर्च॑से । यन्मे ॒ रेतः ॒ प्रसि ॑च्यते । यन्म ॒ आजायते ॒ पुनः । तेन माममृतङ्कुरु  । तेन ॑
सुप्र ॒जस ॑ङ्कुरु  ॥ ०। १। ३०। १२२॥ पुनर्द्वे च॑ ॥ ३०॥
१२३ अ ॒द्भ्यस्तिरो॒धाऽजा ॑यत । तव वैश्रवणस्स ॑दा । तिरो॑धेहि सप ॒त्नान्नः । ये अपो॒ऽश्नन्ति ॑
केच न । त्वाष्ट्रीं  मायां वै᳚श्रवणः । रथꣳ’ सहस्रवन्धु ॑रम् । पु॒रु ॒श्च ॒क्रꣳ सह ॑स्राश्वम् ।
आस्थायाया ॑हि नो ब॒लिम् । यस्मै॑ भू॒तानि ब॒लिमावहन्ति । धन ॒ङ्गावो॒ हस्तिहिरण्य ॒मश्वान्॑
॥ ०। १। ३१। १२३॥
१२४ असा ॑म सुम ॒तौ य ॒ज्ञिय ॑स्य । श्रियं ॒ बिभ्रतोऽन्नमुखीं विराजम् । सु ॒द॒र् ॒श ॒ने च॑ क्रो॒ञ्चे
च॑ । मै॒नागे च॑ म॒हागिरौ । स ॒तद्वाट्टारगमन्ता । स ॒ꣳꣳहार्य॒न्नगरं ॒ तव । इति मन्त्राः ।
कल्पो ॑ऽत ऊ॒र्ध्वम् । यदि बलिꣳꣳ हरे ᳚त् । हिर॒ण्य ॒नाभये॑ वितु॒दये ॑ कौबे॒रायायं ब॑लिः ॥
०। १। ३१। १२४॥
१२५ सर्वभूताधिपतये न ॑म इ॒ति । अथ बलिꣳ हृत्वोपतिष्ठे ॒त । क्ष ॒त्त्रं क्ष ॒त्त्रं वै᳚श्रवणः ।
ब्राह्मणा वय ॒ग्ग् ॒स्मः । नमस्ते अस्तु॒ मा मा हिꣳसीः । अस्मात्प्रविश्यान्नमद्धीति । अथ
तमग्निमादधीत । यस्मिन्नेतत्कर्म प्॑रयुंजी ॒त । तिरोधा भूः । तिरोधा भुवः ॥ ०। १। ३१।
१२५॥
१२६ तिरोधास्स्वः । तिरोधा भूर्भुवस्स्वः । सर्वेषां लोकानामाधिपत्ये॑ सीदे ॒ति । अथ

तमग्निमिन्धीत । यस्मिन्नेतत्कर्म प्॑रयुंजी ॒त । तिरोधा भूस्स्वाहा । तिरोधा भुवस्स्वाहा ।
तिरोधा स्वस्स्वाहा । तिरोधा भूर्भुवस्स्वस्स्वाहा । यस्मिन्नस्य काले सर्वा आहुतीर्हुता
भवे॒युः ॥ ०। १। ३१। १२६॥
१२७ अपि ब्राह्मणमुखीनाः । तस्मिन्नह्नः काले प्॑रयुंजी ॒त । परः सु ॒प्तज ॑नाद्वे ॒पि । मास्म
प्रमाद्यन्तमाध्यापयेत् । सर्वार्थाः सिद्ध्य ॒न्ते । य ए ॑वं वे॒द । क्षुध्यन्निदमजानताम् । सर्वार्था
न॑ सिद्ध्य ॒न्ते । यस्ते ॑ विघातु॑को भ्राता । ममान्तर्हृ॑दये ॒ श्रितः ॥ ०। १। ३१। १२७॥
१२८ तस्मा इ ॒ममग्रपिण्डञ्जुहोमि । समे ᳚ऽर्था॒न्मा विवधीत् । मयि स्वाहा । राजाधि ॒राजाय ॑
प्रसह्यसा ॒हिने᳚ । नमो॑ व॒यं वै᳚श्रवणाय कुर्महे  । स मे॒ कामान्कामकामाय ॒ मह्यम् । कामे॒श्॒वरो
वै᳚श्रवणो द॑दातु । कु ॒बे॒राय वैश्रवणाय । म॒हाराजाय ॒ नमः । के ॒तवो॒ अरु ॑णासश्च । ऋ॒ष॒यो
वातरशनाः । प्॒रतिष्ठाꣳ श ॒तधा हि । स ॒माहितासो सहस्रधाय ॑सम् । शि ॒वा नः शन्त ॑मा
भवन्तु । दिव्या आप ओषधयः । सु ॒मृ॒डीका सर ॑स्वति । मा ते ॒ व्यो ॑म सं ॒दृशि ॥ ०।
१। ३१। १२८॥ अश्वान्बलिर्भुवो॑ भवे॒युः श्रितश्च ॑ स ॒प्त च॑ ॥ ३१॥
१२९ संवथ्सरमेत ॑द्व्रतञ्चरेत् । द्वौ॑ वा मासौ । नियमस्समासे॒न । तस्मिन्नियमविशे॒षाः
। त्रिषवणमुदको॑पस्पर् ॒शी । चतुर्थकालपानभक्तस्स्यात् । अहरहर्वा भैक्ष ॑मश्नीयात्
। औदुम्बरीभिः समिद्भिरग्निं॑ परिचरेत् । पुनर्मा मैत्त्विन्द्रियमित्येतेनाऽनु॑वाके ॒न ।
उद्धृतपरिपूताभिरद्भिः कार्य ॑ङ्कुर्वी ॒त ॥ ०। १। ३२। १२९॥
१३० अ ॑सञ्च ॒यवान् । अग्नये वायवे॑ सूर्या ॒य । ब्रह्मणे प्॑रजापतये । चन्द्रमसे न॑क्षत्रे ॒भ्यः
। ऋतुभ्यस्संवथ्सराय । वरुणायारुणायेति व्॑रतहो॒माः । प्॒रव॒र्ग्यवदादे ॒शः । अरुणाः
काण्डर् ॒षयः । अरण्ये ॑ऽधीयी ॒रन् । भद्रं कर्णेभिरिति द्वे ॑ जपित्वा ॥ ०। १। ३२। १३०॥
१३१ महानाम्नीभिरुदकꣳ स ॑२ꣳस्पर् ॒श्य । तमाचाऱ्यो  द॒द्यात् । शिवा नः
शन्तमेत्योषधी ॑रालभते । सुमृडीके ॑ति भू॒मिम् । एवमपवर्गे । धे ॑नुर्द ॒क्षिणा । कꣳसं वासश्च
क्षौ ॒मम् । अन्य ॑द्वाशु॒क्लम् । य ॑थाशक्ति वा । एव२ꣳ स्वाध्याय धर्मे॒ण । अरण्ये ॑ऽधीयी ॒त
। तपस्वी पुण्यो भवति तपस्वी पु॑ण्यो भ॒वति ॥ ०। १। ३२। १३१॥ कु ॒र्वी॒त ज ॑पित्वा
स्वाध्यायधर्मे॒ण द्वे च॑ ॥ ३२॥ भ॒द्र२ꣳ स्मृतिस्साकञ्जानामक्ष्यति ताम्राण्यत्यूर्ध्वा॒क्ष
आरोगः क्वेदमग्निश्च  स ॑हस्रवृत्पवित्रवन्त ॒ आतनुष्वाष्टयो ॑नीं॒ योऽसा ॒वथादित्यस्यारोगस्याथ
वायोरथाग्ने॒र्दक्षिणा पूर्वस्यामिन्द्रघो॒षा व॒ आपमापां॒ यो ॑ऽपामापो॒ वै चतु॑ष्टय्यो जानुदघ्नीमग्निं
प्॒रणीये॒मा नु॑कं ॒ विशीर्ष्णीं प॒र्जन्या ॑य ॒ पुनर॒द्भ्यः संवथ्सरं द्वात्रिꣳ’ शत् ॥

३२॥ भ॒द्रं ज्यो॒तिषा तस्मिन्राजानङ्कश्यपा ᳚थ्सहस्रवृदिय ॒न्नपुꣳ स ॑कमष्टयो ॑नीमवपतन्तानामायत ॑नवान्भवति
स ॒तो बन्धुं ॒ ता उ ॑त्तरतो वज्रमे॒व पुनर्मामैतु त्रिꣳꣳशदु॑त्तरशतम् ॥ १३०॥ भ॒द्रं तपस्वी
पुण्यो भवति तपस्वी पु॑ण्यो भ॒वति ॥
० भ॒द्रं कर्णे॑भिः श‍ृणु॒याम देवाः । भ॒द्रं प॑श्येमा ॒क्षभिर्यज ॑त्राः । स्थिरैरङ्गै ᳚स्तुष्टु ॒वाꣳस ॑स्तनूभिः
। व्यशे ॑म दे ॒वहितं ॒ यदायुः । स्वस्ति न ॒ इन्द्रो॑ वृ॒द्धश्र ॑वाः । स्वस्ति नः पू॒षा विश्ववे॑दाः ।
स्वस्तिनस्तार्क्ष्यो॒ अरिष्टनेमिः । स्वस्ति नो॒ बृहस्पतिर्दधातु । ओं शान्तिः शान्तिः शान्तिः
॥

आरण्यके द्वितीयः प्रश्नः २
० नमो॒ ब्रह्मणे॒ नमो॑ अस्त्व ॒ग्नये ॒ नमः पृथिव्यै नम ओषधीभ्यः । नमो॑ वाचे नमो॑
वाचस्पतये ॒ नमो॒ विष्णवे बृहते क॑रोमि ॥ ओं शान्तिः शान्तिः शान्तिः ॥
१ सह ॒ वै दे ॒वानाञ्चासु ॑राणाञ्च य ॒ज्ञौ प्रततावास्तां व॒य२ꣳ स्वर्गं लो॒कमे᳚ष्यामो
व॒यमे᳚ष्याम इति तेऽसु ॑राः सं ॒नह्य सह ॑सै ॒वाचरन्ब्रह्मचर्ये॑ण॒ तपसैव दे ॒वास्तेऽसु ॑रा
अमुह्यग्ग् ॒स्ते न प्राजान॒ग्ग् ॒स्ते पराभवन्ते न स्वर्गं लो॒कमाय ॒न्प्रसृ ॑तेन ॒ वै य ॒ज्ञेन
दे ॒वास्स्वर्गं लो॒कमाय ॒न्नप्रसृ॑ते॒नासु ॑रान् पराऽभावयन् प्रसृ ॑तो ह॒ वै य ॑ज्ञोपवीतिनो॑
य ॒ज्ञोऽप्रसृ ॒तोऽनु ॑पवीतिनो॒ यत्किञ्च ॑ ब्राह्मणो य ॑ज्ञोपवीत्यधी ॑ते॒ यज ॑त ए ॒व
तत्तस्माद्यज्ञोपवीत्ये ॑वाधीयीत या ॒जये ॒द्यजे ॑त वा य ॒ज्ञस्य प्रसृ ॑त्या ॒ अजि ॑नं॒ वासो॑ वा
दक्षिणत उ॑प॒वीय दक्षिणं बाहुमुद्धर॒तेऽव ॑धत्ते स ॒व्यमिति ॑ यज्ञोपवीतमे॒तदे ॒व विपरीतं
प्राचीनावीतꣳ सं ॒वीतं॑ मानु॒षम् ॥ ०। २। १। १॥ ॥ १॥
२ रक्षाꣳ’सि ॒ हवा पुरोनुवाके तपोग्रमतिष्ठन्त तान्प्रजापतिर्व॒रेणो॒पामन्त्रयत ॒ तानि
वरमवृणीतादित्यो नो॒ योद्धा इति तान् प्॒रजापतिरब्रवीद्योध ॑य ॒ध्वमिति तस्मादुत्तिष्ठन्त ॒ꣳꣳ
हवा तानि रक्षाग् ॑स्यादित्यं योध ॑यन्ति ॒ यावदस्तमन्वगा ॒त्तानि ह॒ वा ए ॒तानि रक्षाꣳ’सि
गायत्रि ॒याऽभिमन्त्रिते॒नाम्भसा शाम्यन्ति तदु॑ ह॒ वा ए ॒ते ब्॑रह्मवादिनः पू॒र्वाभिमु॒खाः स ॒न्ध्यायां ᳚
गायत्रि ॒याऽभिमन्त्रिता आप ऊ॒र्ध्वं विक्षि ॑पन्ति ता ए ॒ता आपो॑ व॒ज्रीभू॒त्वा तानि रक्षाꣳ’सि
म॒न्देहाऽरु ॑णे द्वीपे प्रक्षि ॑पन्ति यत्प्र ॑दक्षिणं प्रक्रमन्ति तेन ॑ पाप्मानमव धून्वन्त्यु ॒द्यन्त ॑मस्तं॒
यन्त ॑मादित्यम ॑भि ध्यायन् कु ॒र्वन् ब्राह्॒मणो विद्वान्थ्स ॒कलं ॑ भ॒द्रमश्नुते ॒ऽसावा ॑दित्यो ब्॒रह्मेति
ब्रह्मै॒व सन्ब्रह्मा ॒प्येति ॒ य ए ॒वं वेद ॥ ०। २। २। २॥ ॥ २॥
३ यद्दे ॑वा देवहेळनं॒ देवासश्चकृ ॒मा व॒यम् । आदित्या ॒स्तस्मान्मा मुञ्चतर्तस्य ॒र्तेन ॒ मामित

। देवा ॑ जीवनकाम्या यद्वाचाऽनृ॑तमूदिम । तस्मान्न इ॒ह मु॑ञ्चत ॒ विश्वे॑ देवास्स ॒जोषसः ।
ऋ॒तेन ॑ द्यावापृथिवी ऋ॒तेन त्वꣳ स ॑रस्वति । कृ ॒तान्नः पाह्येनसो ॒ यत्किञ्चानृ ॑तमूदिम ।
इ॒न्द्राग्नी मित्रावरुणौ॒ सोमो॑ धाता बृहस्पतिः । ते नो॑ मुञ्चन्त्वेन ॑सो ॒ यद ॒न्यकृ ॑तमारिम ।
स ॒जात॒श ॒ꣳꣳसादु॒त जामिशꣳꣳसाज्ज्याय ॑सः ॒ शꣳसा ॑दु॒त वा कनीयसः । अनाधृष्टं दे ॒वकृ ॑तं ॒
यदेन ॒स्तस्मात्त्वमस्माञ्जातवेदो मुमुग्धि ॥ ०। २। ३। ३॥
४ यद्वाचा यन्मन ॑सा बाहुभ्यामू॒रुभ्या ॑मष्ठीवद्भ्याꣳ’ शि ॒श्नैर्यदनृ ॑तं चकृ ॒मा व॒यम् । अ ॒ग्निर्मा॒
तस्मादेन ॑सो ॒ गार्ह॑पत्यः प्रमु॑ञ्चतु चकृ ॒म यानि दुष्कृ ॒ता । येन ॑ त्रितो अ ॑र्ण॒वान्निर्ब॒भूव येन ॒
सूर्यं ॒ तमसो निर्मु॒मोच । येनेन्द्रो ॒ विश्वा अज ॑हादरातीस्तेनाहं ज्योतिषा ज्योतिरानशान
आक्षि । यत्कुसी  ॑द॒मप्रतीत्तं॒ मये॒ह येन ॑ य ॒मस्य निधिना चरामि । ए ॒तत्तदग्ने अनृ ॒णो भ॑वामि
जीवन्ने॒व प्रति तत्ते॑ दधामि । यन्मयि ॑ माता यदा पिपेष यद ॒न्तरिक्षं ॒ यदाशसाति ॑क्रामामि
त्रिते दे ॒वा दिवि जाता यदाप इ ॒मं मे॑ वरुण ॒ तत्त्वा यामि त्वं नो॑ अग्ने ॒ स त्वं नो॑ अग्ने ॒
त्वमग्ने अ ॒यासि ॑ ॥ ०। २। ३। ४॥ मु॒मु॒ग्धि स ॒प्त च॑ ॥ ३॥
५ यददीव्यन्नृ ॒णमहं ब॒भूवादिथ्सन्वा संज ॒गर ॒ जने ᳚भ्यः । अ ॒ग्निर्मा॒ तस्मादिन्द्रश्च संविदानौ
प्रमु॑ञ्चताम् । यद्धस्ताभ्यां च॒कर किल्बिषाण्य ॒क्षाणां᳚ व॒ग्नुमु॑प॒जिघ्न ॑मानः । उ॒ग्रं ॒प॒श्या च॑
राष्ट्र ॒भृच्च तान्य ॑प्स ॒रसावनु॑दत्तामृ॒णानि । उग्रं ॑पश्ये ॒ राष्ट्र ॑भृ॒त्किल्बि ॑षाणि यदक्षवृ ॑त्॒तमनु॑दत्तमे॒तत्
। नेन्न ऋ॒णानृ॒णव इथ्स ॑मानो य ॒मस्य लो॒के अधि ॑रज्जु॒राय । अव ॑ ते॒ हेळ उदु॑त्॒तम मिमं
मे॑ वरुण ॒ तत्त्वा यामि त्वं नो॑ अग्ने ॒ स त्वं नो॑ अग्ने । संकु ॑सुको ॒ विकु ॑सुको निरृ ॒थो
यश्च ॑ निस्वनः । तेऽ २ऽ ॒ स्मद्यक्ष्ममनागसो दू॒राद्दू ॒रमचीचतम् । निर्य ॑क्ष्ममचीचते कृ ॒त्यां
निरृ ॑तिं च । तेन ॒ योऽ २ऽ ॒ स्मथ्समृ॑च्छातै॒ तमस्मै॒ प्रसु ॑वामसि । दु॒श्श ॒ꣳꣳसा ॒नु॒श ॒ꣳꣳसाभ्यां ᳚
घ ॒णेनानुघ ॒णेन च । तेनान्योऽ २ऽ ॒ स्मथ्समृ॑च्छातै॒ तमस्मै॒ प्रसु ॑वामसि । सं वर्च॑सा ॒ पय ॑सा ॒
संत ॒नूभिरग ॑न्महि मनसा ॒ सꣳशि ॒वेन । त्वष्टा नो॒ अत्र ॒ विदधातु रायोऽनु ॑मार्ष्टु  त ॒न्वो २ऽ ॒
यद्विलिष्टम् ॥ ०। २। ४। ५॥ कृ ॒त्यां निरृ ॑तिं च॒ पञ्च ॑ च ॥ ४॥
६ आयु ॑ष्टे विश्वतो॑ दधदयमग्निर्वरे ᳚ण्यः । पुनस्ते प्राण आयाति परा यक्ष्मꣳ’ सुवामि
ते । आयु ॒र्दा अ ॑ग्ने ह॒विषो॑ जुषाणो घृ ॒तप्रतीको घृ ॒तयो ॑निरेधि । घृ ॒तं पीत्वा मधु॒ चारु
गव्यं ॑ पितेव पु॒त्रमभिरक्षतादिमम् । इ॒ममग्न ॒ आयु ॑षे॒ वर्च॑से कृधि  तिग्ममोजो॑ वरुण ॒
सꣳशि ॑शाधि । मातेवास्मा अदिते॒ शर्म॑ यच्छ विश्वे॑ देवा जरदष्टिर्यथाऽस ॑त् । अग्न ॒
आयूꣳ’षि पवस ॒ आसु ॒वोर्ज॒मिषञ्च नः । आरे बाधस्व दु॒च्छुनाम् । अग्ने ॒ पवस्व स्वपा

अ ॒स्मे वर्च॑स्सु ॒वीर्य᳚म् । दधद्॒रयिं मयि पोषम् ॥ ०। २। ५। ६॥
७ अ ॒ग्निरृषिः  ॒ पवमानः पाञ्चजन्यः पु॒रोहितः । तमीमहे महागयम् । अग्ने ॑
जातान्प्रणु॑दानस्सपत्नान्प्रत्य जाताञ्जातवेदो नुदस्व । अ ॒स्मे दीदिहि सु ॒मना अहे॑ळ॒ञ्छर्म॑न्ते
स्याम त्रिवरूथ उ॒द्भौ । सह ॑सा जातान्प्रणु॑दानः स ॒पत्नान्प्रत्यजा ॑ताञ्जातवेदो नुदस्व । अधि ॑
नो ब्रूहि सुमन ॒स्यमानो व॒य२ꣳ स्याम॒ प्रणु॑दानः स ॒पत्नान्॑ । अग्ने ॒ यो नो॒ऽभितो॒ जनो॒
वृको॒ वारो॒ जिघाꣳ’सति । ताग्स्त्वं वृ॑त्रहञ्जहि वस्वस्मभ्यमाभर । अग्ने ॒ यो नो॑ऽभिदासति
समानो यश्च ॒ निष्ट्यः ॑ । तं व॒यꣳ स ॒मिधं॑ कृ ॒त्वा तुभ्य ॑म॒ग्नेऽपि ॑दध्मसि ॥ ०। २। ५। ७॥
८ यो नः शपादशपतो॒ यश्च ॑ नः शपतः शपात् । उ॒षाश्च तस्मै॑ निम्रुक्च सर्वं ॑ पापꣳ
समू॑हताम् । यो न ॑स्स ॒पत्नो॒ यो रणो॒ मर्तो॑ऽभिदासति देवाः । इ॒ध्मस्ये॑व प्॒रक्षाय ॑तो॒ मा
तस्योच्छे ॑षि किञ्च ॒न । यो मां द्वेष्टि ॑ जातवेदो॒ यं चाहं द्वेष्मि ॒ यश्च ॒ माम् । सर्वा॒ग् ॒स्तानग्ने ॒
सन्द ॑ह॒ याग्श्चाहं द्वेष्मि ये च॒ माम् । यो अ ॒स्मभ्यमरातीयाद्यश्च ॑ नो॒ द्वेषते ॒ जनः । निन्दाद्यो
अ ॒स्मान्दिप्साच्॒च सर्वा॒ग् ॒स्तान्मष्मषा कु ॑रु । सꣳशि ॑तं मे॒ ब्रह्म सꣳशि ॑तं वीर्यां २ऽ ॒ बलम् ।
सꣳशि ॑तं क्ष ॒त्त्रं मे॑ जि ॒ष्णु यस्या ॒हमस्मि पु॒रोहितः । उदे ॑षां बाहू अ ॑तिरमुद्वर्चो॒ अथो॒ बलम्
। क्षि ॒णोमि ब्रह्मणाऽमित्रानुन्नयामि स्वां २ अ ॒हम् । पुनर्मनः पुनरायु॑र्म॒ आगा ॒त्पुन ॒श्चक्षुः ॒
पुनः श्रोत्रं॑ म॒ आगा ॒त्पुनः प्राणः पुनराकू ॑तं म॒ आगा ॒त्पुन ॑श्चि ॒त्तं पुनराधीतं म॒ आगा ᳚त् ।
वै॒श्वान॒रो मेऽदब्धस्तनू ॒पा अवबाधतां दुरितानि विश्वा ॥ ०। २। ५। ८॥ पोषं॑ दध्मसि
पु॒रोहितश्च ॒त्वारि च ॥ ५॥
९ वै॒श्वान॒राय प्रतिवेदयामो॒ यदीनृ॒णꣳ स ॑ङ्गरो दे ॒वतासु । स ए ॒तान्पाशान्प्र ॒मुचन्प्रवे॑द॒
स नो॑ मुञ्चातु दुरितादवद्यात् । वै॒श्वान॒रः पवयान्नः प॒वित्रै॒र्यथ्स ॑ङ्गरमभिधावाम्याशाम्
। अनाजानन्मनसा ॒ याचमानो॒ यदत्रैनो॒ अव ॒ तथ्सु ॑वामि । अ ॒मी ये सु ॒भगे॑ दिवि
विचृतौ॒ नाम तारके । प्रेहामृतस्य यच्छतामे॒तद्बद्धक ॒मोचनम् । विजिहीर्ष्व लो॒कान्कृ ॑धि
ब॒न्धान्मु ॑ञ्चासि ॒ बद्धकम् । योने ॑रिव प्रच्यु ॑तो॒ गर्भ॒स्सर्वा᳚न्प ॒थो अ ॑नुष्व । स प्॑रजानन्प्रति ॑गृभ्णीत
विद्वान्प्रजापतिः प्रथमजा ऋ॒तस्य ॑ । अ ॒स्माभिर्द ॒त्तं ज ॒रसः प॒रस्तादच्छिन्नं॒ तन्तु ॑मनु॒सञ्च ॑रेम
॥ ०। २। ६। ९॥
१० त॒तं तन्तु ॒मन्वेके ॒ अनु ॒सञ्च ॑रन्ति येषां᳚ द॒त्तं पित्र्य ॒मायनवत् । अ ॒ब॒न्ध्वेके ॒ ददतः
प्॒रयच्छाद्दातुं॒ चेच्छक्नवाꣳꣳसस्स्वर्ग ए ॑षाम् । आरभेथामनु॒सꣳर॑भेथाꣳ समानं पन्थामवथो
घृ ॒तेन । यद्वां᳚ पू॒र्तं परिविष्टं॒ यद ॒ग्नौ तस्मै॒ गोत्राये ॒ह जाया ॑पती सꣳर॑भेथाम् । यद ॒न्तरिक्षं
पृथिवीमु॒त द्यां यन्मातरं ॑ पितरं ॑ वा जिहिꣳसि ॒म । अ ॒ग्निर्मा॒ तस्मादेन ॑सो ॒ गार्ह॑पत्य ॒ उन्नो॑

नेषद्दुरिता यानि चकृ ॒म । भूमिर्मा॒ताऽदितिर्नो ज ॒नित्रं॒ भ्राताऽन्तरि ॑क्षम ॒भिशस्त एनः । द्यौर्नः
पिता पितृ॒याच्छं भ॑वासि जामि मित्वा मा विविथ्सि लो॒कात् । यत्र ॑ सु ॒हार्दः सु ॒कृतो ॒
मदन्ते विहाय रोगं॑ त॒न्वा २ऽ ॒ ग् ॒ स्वायाम् । अ ॒श्लो॒णाङ्गै ॒रह्रु ॑तास्स्वर्गे तत्र ॑ पश्येम पितरं ॑ च
पु॒त्रम् । यदन्नमद्म्यनृ॑तेन देवा दास्यन्नदास्यन्नु॒त वा करिष्यन्न् । यद्दे ॒वानां॒ चक्षु ॒ष्यागो ॒ अस्ति
यदे ॒व किञ्च ॑ प्रतिजग्राहमग्निर्मा॒ तस्मादनृ॒णं कृ ॑णोतु । यदन्नमद्मि बहुधा विरूपं॒ वासो॒
हिरण्यमु ॒त गामजामविम् । यद्दे ॒वानां॒ चक्षु ॒ष्यागो ॒ अस्ति यदे ॒व किञ्च ॑ प्रतिजग्रा ॒हमग्निर्मा॒
तस्मादनृ॒णं कृ ॑णोतु । य ॒न्मया मनसा वाचा कृ ॒त॒मेनः कदाचन । सर्वस्मात्तस्मान्मेळितो
मो॒ग्धि त्वꣳ हि वेत्थ यथातथम् ॥ ०। २। ६। १०॥
च॒रे ॒म॒ पु॒त्रꣳ षट्च ॥ ६॥
११ वातरशना ह॒ वा ऋषयः श्रमणा ऊ॒र्ध्वमन्थिनो ब॑भूवु॒स्तानृषयो ॒ऽर्थमाय ॒ग्ग् ॒स्ते
निलायमचरग्ग् ॒स्तेऽनु ॑प्रविशुः कूश्मा  ॒ण्डानि ताग्स्तेष्वन्वविन्दञ्छ्र ॒द्धया ॑ च॒ तपसा च॒
तानृषयोऽब्रुवन्क ॒था निलायं॑ चरथेति त ऋषीनब्रुवन्नमो॑ वोऽस्तु भगवन्तो॒ऽस्मिन्धाम्नि
केन  वस्सपर्या॒मेति तानृषयोऽब्रुवन्प ॒वित्रं॑ नो ब्रूत येना ॑रे ॒पस ॑स्स्यामेति त ए ॒तानि
सू ॒क्तान्य ॑पश्य ॒न्॒ यद्दे ॑वा देवहेळनं ॒ यद्दीव्यन्नृ ॒णमहं ब॒भुवायु॑ष्टे विश्वतो॑ दधदित्ये ॒तैराज्यं॑ जुहुत
वैश्वानराय प्रतिवेदयाम इत्युप ॑तिष्ठत ॒ यद ॑र्वा॒चीनमेनो᳚ भ्रूणहत्याया ॒स्तस्मान्मोक्ष्यध्व इति
त ए ॒तैरजुहुवु॒स्तेऽरे ॒पसो ॑ऽभवन् कर्मा॒दिष्वे॒तैर्जु ॑हुयात् पू॒तो दे ॑वलो॒कान्थ्समश्नुते ॥ ०। २।
७। ११॥ ॥ ७॥
१२ कू ॒श्माण्डैर्जु ॑हुयाद्योऽपू ॑त इव मन्ये ॑त॒ यथा स्ते॒नो यथा भ्रूणहैवमे॒ष भ॑वति
योऽयोनौ ॒ रेतस्सिञ्चति ॒ यद ॑र्वा॒चीनमेनो᳚ भ्रूणहत्याया ॒स्तस्मान्मुच्यते ॒ यावदेनो ॑ दीक्षामुपै॑ति
दीक्षित ए ॒तैस्स ॑त॒ति जु ॑होति संवथ्स ॒रं दीक्षि ॒तो भ॑वति संवथ्स ॒रादे ॒वात्मानं॑ पुनीते॒ मासं॑
दीक्षितो भ॑वति यो मासस्स सं ॑वथ्स ॒रः सं ॑वथ्स ॒रादे ॒वात्मानं॑ पुनीते॒ चतु॑र्विꣳशतिꣳꣳ
रात्रीर्दीक्षितो भ॑वति चतु॑र्विꣳशतिरर्धमासाः सं ॑वथ्स ॒रः सं ॑वथ्स ॒रादे ॒वात्मानं॑ पुनीते॒ द्वादश ॒
रात्रीर्दीक्षितो भ॑वति द्वादश ॒ मासाः संवथ्स ॒रः सं ॑वथ्स ॒रादे ॒वात्मानं॑ पुनीते॒ षड्रात्री र्दीक्षितो
भ॑वति षड्वा ऋ॒तवः संवथ्स ॒रः सं ॑वथ्स ॒रादे ॒वात्मानं॑ पुनीते तिस्रो रात्रीर्दीक्षितो भ॑वति
त्रिपदा गाय ॒त्री गा ॑यत्रि ॒या ए ॒वात्मानं॑ पुनीते॒ न माꣳꣳसमश्नीयान्न स्त्रिय ॒मुपे॑या ॒न्नोपर्या॑सीत ॒
जुगु ॑प्से ॒तानृ॑तात्पयो ᳚ ब्राह्मणस्य व्॒रतं य ॑वागू राज ॒न्य ॑स्यामिक्षा वैश्य ॒स्याथो॑ सौ ॒म्येऽप्य ॑ध्वर
ए ॒तद्व्रतं ब्रू॑या ॒द्यदि मन्ये ॑तोपदस्यामीत्यो॑द॒नं धानाः सक्तू ᳚न्घृ ॒तमित्यनु ॑व्रतयेदात्मनोऽनु ॑पदासाय
॥ ०। २। ८। १२॥ ॥ ८॥

१३ अ ॒जान् ह॒ वै पृश्नीग् ॑स्तपस्यमानान्ब्रह्म ॑ स्वयम्भ्वभ्यानर्ष॒त्त ऋषयोऽभवन्तदृषीणामृषित्वं
तां दे ॒वतामुपातिष्ठन्त य ॒ज्ञकामास्त ए ॒तं ब्॑रह्मय ॒ज्ञमपश्य ॒न्तमाऽहर॒न्तेनायजन्त ॒
यदृ ॒चोऽध्यगीषत ताः पय ॑ आहुतयो दे ॒वानामभवन् ॒ यद्यजूꣳ’षि घृ ॒ताहुतयो ॒ यथ्सामानि
सोमाहुतयो॒ यदथर्वांगिरसो॒ मध्वाहुतयो॒ यद्ब्राह्म ॒णानीतिहासान्पु ॑राणानि कल्पान्गाथा
नाराशꣳꣳसीर्मे॑दाहुतयो ॑ दे ॒वानामभवन्ताभिः,क्षुधं ॑ पाप्मानमपाघ्न ॒न्नपहतपाप्मानो दे ॒वास्स्वर्गं
लो॒कमाय ॒न्ब्रह्म ॑णः सायु ॑ज्य ॒मृषयोऽगच्छन् ॥ ०। २। ९। १३॥ ॥ ९॥
१४ पञ्च ॒ वा ए ॒ते म॑हायज्ञाः स ॑त॒ति प्रतायन्ते सत ॒ति सन्ति ॑ष्ठन्ते देवय ॒ज्ञः पितृय ॒ज्ञो
भू॑तय ॒ज्ञो म॑नुष्यय ॒ज्ञो ब्॑रह्मय ॒ज्ञ इति यद ॒ग्नौ जु ॒होत्यपि स ॒मिधं॒ तद्दे ॑वय ॒ज्ञः सन्ति ॑ष्ठते ॒
यत्पि ॒तृभ्यः स्वधाकरोत्यप्य ॒पस्तत्पितृय ॒ज्ञः सन्ति ॑ष्ठते ॒ यद्भू॒तेभ्यो॑ ब॒लिꣳ हरति तद्भू॑तय ॒ज्ञः
सन्ति ॑ष्ठते ॒ यद्ब्राह्म ॒णेभ्योऽन्नं॒ ददाति तन्मनुष्यय ॒ज्ञः सन्ति ॑ष्ठते ॒ यथ्स्वाध्यायमधीयी ॒तैकामप्यृ ॒चं
यजु ॒स्साम वा तद्ब्रह्मय ॒ज्ञः सन्ति ॑ष्ठते ॒ यदृ ॒चोऽधीते ॒ पय ॑सः ॒ कूल्या  ॑ अस्य पितॄन्थ्स्वधा
अ ॒भिवहन्ति यद्यजूꣳ’षि घृ ॒तस्य ॑ कूल्या  ॒ यथ्सामानि सोम एभ्यः पवते॒ यदथर्वांगिरसो॒ मधोः
कूल्या  ॒ यद्ब्राह्॒मणानीतिहासान्पु ॑राणानि कल्पान्गाथा नाराशꣳꣳसीर्मेदसः कूल्या  ॑ अस्य
पितॄन्थ्स्वधा अ ॒भिवहन्ति यदृ ॒चोऽधीते ॒ पय ॑ आहुतिभिरे ॒व तद्दे ॒वाग्स्तर्पयति ॒ यद्यजूꣳ’षि
घृ ॒ताहुतिभिर्यथ्सामानि सोमाहुतिभिर्यदथर्वांगिरसो॒ मध्वाहुतिभिर्यद्ब्राह्म ॒णानीतिहासान्
पु॑राणानि कल्पा ॒न्गाथा नाराशꣳꣳसीर्मे॑दाहुतिभिरे ॒व तद्दे ॒वाग्स्तर्पयति ॒ त ए ॑नं तृ ॒प्ता आयु ॑षा
तेज ॑सा ॒ वर्च॑सा श्रि ॒या यश ॑सा ब्रह्मवर्च॒सेना ॒न्नाद्ये॑न च तर्पयन्ति ॥ ०। २। १०। १४॥ ॥
१०॥
१५ ब्॒रह्॒मय ॒ज्ञेन य ॒क्ष्यमाणः प्राच्यां᳚ दिशि ग्रामादछदिर्द ॒र् ॒श उदीच्यां प्रागुदीच्यां वो॒दित
आदित्ये द॑क्षिण ॒त उ॑प॒वीयो॑प॒विश्य ॒ हस्ताववनिज्य त्रिराचामे॒द्द्विः प॑रिमृज्य स ॒कृदु ॑प॒स्पृश्य ॒
शिरश्चक्षु ॑षी नासि ॑के ॒ श्रोत्रे॒ हृदयमालभ्य यत्त्रिराचामति तेन ॒ ऋचः प्रीणाति यद्द्विः
प॑रिमृजति तेन यजूꣳ’षि यथ्स ॒कृदु ॑प॒स्पृशति तेन सामानि यथ्स ॒व्यं पाणिं पादौ प्रो॒क्षति ॒
यच्छिरश्चक्षु ॑षी नासि ॑के ॒ श्रोत्रे॒ हृदयमालभते॒ तेनाथर्वांगिरसो᳚ ब्राह्मणानीतिहासान्पु ॑राणानि
कल्पा ॒न्गाथा नाराशꣳꣳसीः प्रीणाति दर्भा॑णां म॒हदु॑प॒स्तीऱ्यो  ॒पस्थं॑ कृ ॒त्वा प्राङासीनः
स्वाध्यायमधीयीतापां वा ए ॒ष ओषधीनाꣳꣳ रसो॒ यद्द ॒र्भाः सर ॑समे ॒व ब्रह्म कुरुते
दक्षिणोत्तरौ पाणी पादौ कृ ॒त्वा सप ॒वित्रावोमिति प्रतिपद्यत ए ॒तद्वै यजु ॑स्त्रयीं विद्यां प्रत्ये ॒षा
वागे॒तत्प ॑र॒ममक्षरं ॒ तदे ॒तदृचाऽभ्यु॑क्त मृ॒चो अ ॒क्षरे ॑ परमे व्यो ॑म॒न्॒ यस्मिन्दे ॒वा अधि ॒ विश्वे॑
निषे॒दुर्यस्तन्न वेद किमृ॒चा क॑रिष्यति ॒ य इत्तद्विदुस्त इ॒मे समासत ॒ इति त्रीने॒व प्रायु॑ङ्क्त

भूर्भुवस्स्वरित्याहै॒तद्वै वाचस्सत्यं यदे ॒व वाचस्सत्यं तत्प्रायु ॒ङ्क्ताथ सावित्रीं गा ॑य ॒त्रीं त्रिरन्वाह
प॒च्छो᳚ऽर्धर्च ॑शोऽनवानꣳ स ॑विता श्रियः प्रसवि ॒ता श्रिय ॑मे॒वाप्नो॒त्यथो᳚ प्॒रज्ञातयै ॒व प्॑रतिपदा
छन्दाꣳ’सि ॒ प्रतिपद्यते ॥ ०। २। ११। १५॥ ॥ ११॥
१६ ग्रामे॒ मनसा स्वाध्यायमधीयीत ॒ दिवा नक्तं ॑ वे॒ति ह॑ स्माह शौ॒च आह्ने ॒य उ॒तारण्ये ॒ऽबल
उ॒त वाचोत तिष्ठ ॑न्नु॒त व्रज ॑न्नु॒तासीन उ॒त शया ॑नो॒ऽधीयी ॑तै॒व स्वाध्यायं तपस्वी पुण्यो ॑ भवति
य ए ॒वं विद्वान्थ्स्वाध्यायमधीते॒ नमो॒ ब्रह्मणे॒ नमो॑ अस्त्व ॒ग्नये ॒ नमः पृथिव्यै नम ओषधीभ्यः
। नमो॑ वाचे नमो॑ वाचस्पतये ॒ नमो॒ विष्णवे बृहते क॑रोमि ॥ ०। २। १२। १६॥ ॥ १२॥
१७ म॒ध्यन्दिने प्॒रबलमधीयीतासौ खलु ॒ वावैष आदित्यो यद्ब्राह्॒मणस्तस्मात्तर्हि॒ तेक्ष्णिष्ठं
तपति तदे ॒षाऽभ्यु ॑क्ता । चित्रं दे ॒वानामुदगा ॒दनीकं ॒ चक्षु ॑र्मि॒त्रस्य ॒ वरु ॑णस्याग्नेः । आऽप्रा
द्यावापृथिवी अ ॒न्तरिक्ष ॒ꣳꣳ सूर्य ॑ आत्मा जग ॑तस्तस्थुषश्चेति ॒ स वा ए ॒ष य ॒ज्ञः स ॒द्यः प्रतायते
स ॒द्यः सन्ति ॑ष्ठते ॒ तस्य ॒ प्राक्सायमवभृ॒थो नमो॒ ब्रह्मण॒ इति परिधानीयां॒ त्रिरन्वाहाप
उ॑प॒स्पृश्य ॑ गृ ॒हाने॑ति ततो॒ यत्किञ्च ॒ ददाति सा दक्षिणा ॥ ०। २। १३। १७॥ ॥ १३॥
१८ तस्य ॒ वा ए ॒तस्य ॑ य ॒ज्ञस्य मेघो॑ हविर्धानं॑ विद्युदग्निर्व ॒र् ॒षꣳ ह॒विस्स्तनयि ॒त्नुर्व॑षट्कारो
यद ॑व॒स्फूर्ज  ॑ति सोऽनु ॑वषट्कारो वायुरात्माऽमावास्या स्विष्टकृद्य  ए ॒वं विद्वान्मे॒घे व॒र् ॒षति
विद्योतमाने स्तनय ॑त्यव ॒स्फूर्ज  ॑ति पवमाने वायावमावास्यायाग् स्वाध्यायमधीते॒ तप ए ॒व
तत्तप्यते ॒ तपो॑ हि स्वाध्याय इत्यु ॑त्॒तमं नाकꣳ’ रोहत्युत्तमः स ॑मानानां᳚ भवति यावन्तꣳ ह॒
वा इ ॒मां वित्तस्य पू॒र्णां ददथ्स्वर्गं लो॒कं ज ॑यति ॒ तावन्तं लो॒कं ज ॑यति ॒ भूयाꣳ’सं चाक्षय्यं
चापपुनर्मृ॒त्युञ्ज ॑यति ॒ ब्रह्मण॒स्सायु ॑ज्यं गच्छति ॥ ०। २। १४। १८॥ ॥ १४॥
१९ तस्य ॒ वा ए ॒तस्य ॑ य ॒ज्ञस्य द्वावनध्यायौ यदात्माऽशुचिर्यद्दे ॒शः समृ॑द्धिर्दैवतानि
य ए ॒वं विद्वान्महारात्र उ॒षस्युदिते॒ व्रज ॒ग्ग् ॒स्तिष्ठन्नासीनः शया ॑नो॒ऽरण्ये ᳚ ग्रामे॒ वा
यावत्॒तरसग्ग् ॑ स्वाध्यायमधीते॒ सर्वा᳚न् लो॒कान् ज ॑यति ॒ सर्वा ᳚न् लो॒काननृ ॒णोऽनु ॒सञ्च ॑रति
तदे ॒षाऽभ्यु ॑क्ता । अ ॒नृ॒णा अ ॒स्मिन्ननृ ॒णाः परस्मि२ꣳस्तृ॒तीये ॑ लो॒के अ ॑नृ॒णास्स्याम । ये
दे ॑व॒याना उ॒त पितृ ॒याणास्सर्वा᳚न्प ॒थो अ ॑नृ॒णा आक्षी ॑ये ॒मेत्य ॒ग्निं वै जातं पाप्मा ज ॑ग्राह तं
दे ॒वा आहुतीभिः पाप्मानमपाघ्न ॒न्नाहुतीनां य ॒ज्ञेन य ॒ज्ञस्य दक्षिणाभिर्दक्षि ॑णानां ब्राह्मणेन
ब्राह्मणस्य छन्दो॑भिश्छन्दसाग् स्वाध्यायेनापहतपाप्मा स्वाध्यायो ॑ दे ॒वपवित्रं॒ वा ए ॒तत्तं
योऽनू ᳚थ्सृ ॒जत्यभा ॑गो वाचि भ॑व॒त्यभागो नाके तदे ॒षाऽभ्यु ॑क्ता । यस्तित्याज ॑ सखिविदꣳꣳ
सखायं ॒ न तस्य ॑ वाच्यपि ॑ भागो अ ॑स्ति । यदीꣳ’ श‍ृ॒णोत्य ॒लकꣳ’ श‍ृणोति न हि प्॒रवेद

सुकृ ॒तस्य ॒ पन्थामिति तस्माथ्स्वाध्यायोऽध्ये ॑त॒व्यो ॑ यं यं ॑ क्र ॒तुमधीते ॒ तेन ॑ तेनास्ये॒ष्टं
भ॑वत्य ॒ग्नेर्वा॒योरादित्यस्य ॒ सायु ॑ज्यं गच्छति तदे ॒षाऽभ्यु ॑क्ता । ये अ ॒र्वाङु ॒त वा पुराणे वे॒दं
विद्वाꣳस ॑म॒भितो॑ वदन्त्यादित्यमे ॒व ते परिवदन्ति सर्वे ॑ अ ॒ग्निं द्वितीयं ॑ तृ॒तीयं ॑ च ह॒ꣳꣳसमिति
यावतीर्वै दे ॒वतास्तास्सर्वा॑ वेदविदि ब्राह्मणे व॑सन्ति ॒ तस्माद्ब्राह्मणेभ्यो॑ वेदविद्भ्यो॑ दिवे दिवे॒
नमस्कुर्या ॒न्नाश्लीलं कीर्तयेदे ॒ता ए ॒व दे ॒वताः प्रीणाति ॥ ०। २। १५। १९॥ ॥ १५॥
२० रिच्यत इव वा ए ॒ष प्रेव रिच्यते ॒ यो या ॒जय ॑ति प्रति वा गृ ॒ह्णाति या ॒जयि ॑त्वा
प्रतिगृ ॒ह्य वाऽन ॑श्न ॒न्त्रिः स्वाध्यायं वे॒दमधीयीत त्रिरात्रं वा सावित्रीं गा ॑य ॒त्रीमन्वातिरेचयति ॒
वरो॒ दक्षिणा वरे ॑णै॒व वरग्ग्॑ स्पृणोत्यात्मा हि वरः ॥ ०। २। १६। २०॥ ॥ १६॥
२१ दु॒हे ह॒ वा ए ॒ष छन्दाꣳ’सि ॒ यो या ॒जय ॑ति स येन ॑ यज्ञक्र ॒तुना या ॒जये ॒थ्सोऽर ॑ण्यं
प॒रेत्य ॑ शुचौ दे ॒शे स्वाध्यायमे॒वैनमधीयन्नासीत तस्यानश ॑नं दीक्षा स्थानमु॑प॒सद ॒
आस ॑नꣳ सु ॒त्या वाग्जु॒हूर्मन उपभृद्धृ ॒तिर्ध्रु ॒वा प्राणो ह॒विः सामाध्वर्युस्स वा ए ॒ष
य ॒ज्ञः प्राणदक्षि ॒णोऽन ॑न्तदक्षिणः समृ॑द्धतरः ॥ ०। २। १७। २१॥ ॥ १७॥
२२ क॒तिधाऽव ॑कीर्णी प्रविशति ॑ चतु॒र्धेत्या ॑हुर्ब्रह्मवादिनो॑ म॒रुतः प्राणैरिन्द्रं ॒ बले ॑न ॒ बृहस्पतिं॑
ब्रह्मवर्च॒सेना ॒ग्निमे॒वेतरेण सर्वे ॑ण॒ तस्यै ॒तां प्रायश्चित्तिं विदाञ्चकार सुदे ॒वः काश्य ॒पो यो
ब्॑रह्मचार्य ॑व॒किरे ॑दमावास्याया ॒ꣳꣳ रात्र्याम॒ग्निं प्॒रणीयो॑पसमाधाय ॒ द्विराज्यस्योपघातं॑ जुहोति
कामावकीर्णो॒ऽस्म्यव ॑कीर्णोऽस्मि काम कामाय ॒ स्वाहा कामाभिद्रुग्धो॒ऽस्म्यभिद्रुग्धोऽस्मि
काम कामाय ॒ स्वाहेत्यमृतं॒ वा आज्यम॒मृतमे॒वात्मन्धत्ते ह॒ुत्वा प्रय ॑ताञ्जलिः
कवातिर्यङ्ङग्निमभिमन्त्रयेत ॒ सं मा सिञ्चन्तु म॒रुतः समिन्द्रस्सं बृहस्पतिः । सं माऽयम ॒ग्निः
सि ॑ञ्च ॒त्वायु ॑षा च॒ बले ॑न॒ चायु॑ष्मन्तं करोत मेति प्रति हास्मै म॒रुतः प्राणान्दधति ॒
प्रतीन्द्रो॒ बलं ॒ प्रति बृहस्पतिर्ब्रह्मवर्च॒सं प्रत्य ॒ग्निरितरथ्सर्व ॒ꣳꣳ सर्व ॑तनुर्भू॒त्वा सर्व ॒मायु॑रेति ॒
त्रिरभिमन्त्रयेत ॒ त्रिषत्या ॒ हि दे ॒वा योऽपू ॑त इव मन्ये ॑त ॒ स इ ॒त्थं जु ॑हुयादित्थमभिमन्त्रयेत ॒
पुनीत ए ॒वात्मानमायु॑रे ॒वात्मन्धत्ते॒ वरो॒ दक्षिणा वरे ॑णै॒व वरग्ग्॑ स्पृणोत्यात्मा हि वरः ॥
०। २। १८। २२॥ ॥ १८॥
२३ भूः प्रपद्ये ॒ भुवः प्रपद्ये ॒ स्वः प्रपद्ये ॒ भूर्भूवस्स्वः प्रपद्ये ॒ ब्रह्म प्रपद्ये ब्रह्मको॒शं प्रपद्ये ॒ऽमृतं॒
प्रपद्येऽमृतको॒शं प्रपद्ये चतुर्जा॒लं ब्॑रह्मको॒शं यं मृ॒त्युर्नाव ॒पश्य ॑ति तं प्रपद्ये दे ॒वान्प्रपद्ये देवपु॒रं
प्रपद्ये ॒ परीवृतो॒ वरीवृतो॒ ब्रह्मणा वर्म॑णाऽहं तेज ॑सा ॒ कश्य ॑पस्य यस्मै॒ नमस्तच्छिरो॒ धर्मो॑
मू॒र्धानं॑ ब्॒रह्मोत्तरा हनु॑र्य ॒ज्ञोऽध ॑रा विष्णु॒र् ॒हृदयꣳ संवथ्स ॒रः प्॒रजन ॑नमश्विनौ॑ पूर्व॒पादाव॒त्रिर्मध्यं॑
मित्रावरुणावपरपादाव॒ग्निः पुच्छस्य प्रथमं काण्डं ॒ तत ॒ इन्द्रस्ततः प्॒रजापतिरभयं चतु॒र्थꣳ

स वा ए ॒ष दिव्यः शाक्॒वरः शिशु ॑मारस्तꣳ ह॒ य ए ॒वं वेदाप पुनर्मृ॒त्युं ज ॑यति ॒ जय ॑ति
स्वर्गं लो॒कं नाध्वनि प्रमीयते ॒ नाग्नौ प्रमीयते ॒ नाप्सु प्रमीयते ॒ नानपत्यः॑ प्रमीयते ॑ ल॒घ्वान्नो॑
भवति ध्रु ॒वस्त्वमसि ध्रु ॒वस्य क्षि ॑तमसि त्वं भू॒तानामधिपतिरसि त्वं भू॒तानाग् ॒ श्रेष्ठो ॑ऽसि ॒
त्वां भू॒तान्युप ॑प॒र्यावर्तन्ते ॒ नमस्ते॒ नमस्सर्वं॑ ते ॒ नमो॒ नमः शिशुकुमाराय  ॒ नमः ॥ ०। २।
१९। २३॥ ॥ १९॥
२४ नमः प्राच्यै॑ दिशे याश्च ॑ दे ॒वता ए ॒तस्यां॒ प्रतिवसन्त्ये ॒ताभ्यश्च ॒ नमो॒ नमो दक्षिणायै दिशे
याश्च ॑ दे ॒वता ए ॒तस्यां॒ प्रतिवसन्त्ये ॒ताभ्यश्च ॒ नमो॒ नमः प्रतीच्यै दिशे याश्च ॑ दे ॒वता ए ॒तस्यां॒
प्रतिवसन्त्ये ॒ताभ्यश्च ॒ नमो॒ नम उदीच्यै दिशे याश्च ॑ दे ॒वता ए ॒तस्यां॒ प्रतिवसन्त्ये ॒ताभ्यश्च ॒
नमो॒ नम ऊ॒र्ध्वायै॑ दिशे याश्च ॑ दे ॒वता ए ॒तस्यां॒ प्रतिवसन्त्ये ॒ताभ्यश्च ॒ नमो॒ नमोऽधरायै दिशे
याश्च ॑ दे ॒वता ए ॒तस्यां॒ प्रतिवसन्त्ये ॒ताभ्यश्च ॒ नमो॒ नमो॑ऽवान्त ॒रायै॑ दिशे याश्च ॑ दे ॒वता ए ॒तस्यां॒
प्रतिवसन्त्ये ॒ताभ्यश्च ॒ नमो॒ नमो गङ्गायमुनयोर्मध्ये ये ॑ वस ॒न्ति ॒ ते मे प्रसन्नात्मानश्चिरं
जीवितं व॑र्धय ॒न्ति ॒ नमो गङ्गायमुनयोर्मुनिभ्यश्च ॒ नमो॒ नमो गङ्गायमुनयोर्मुनिभ्यश्च ॒ नमः
॥ ०। २। २०। २४॥ ॥ २०॥ सह ॒ रक्षाꣳ’सि ॒ यद्दे ॑वास्सप्तदश ॒ यददीव्य ॒न्पञ्च ॑द॒शायु ॑ष्टे ॒
चतु॑स्त्रिशꣳशद्वैश्वानराय षड्विꣳ’शति ॒र्वातरशना ह कूश्मा ण्डैरजान् ह॒ पञ्च ॑ ब्रह्मय ॒ज्ञेन ग्रामे॑
म॒ध्यन्दिने ॒ तस्य ॒ वै मेघस्तस्य वै द्वौ रिच्यते दु॒हे ह॑ कतिधाऽव ॑कीर्णी॒ भूर्नमः प्राच्यै॑
विꣳश ॒तिः ॥ २०॥ सह ॒ वातरशना दु॒हे ह॒ चतु॑र्विꣳश ॒तिः ॥ २४॥ सह ॒ वै मुनिभ्यश्च ॒
नमः ॥ (सह ॒ नमः)
० नमो॒ ब्रह्मणे॒ नमो॑ अस्त्व ॒ग्नये ॒ नमः पृथिव्यै नम ओषधीभ्यः । नमो॑ वाचे नमो॑
वाचस्पतये ॒ नमो॒ विष्णवे बृहते क॑रोमि ॥ ओं शान्तिः शान्तिः शान्तिः ॥

आरण्यके तृतीयः प्रश्नः ३
० तच्छं ॒योरावृ॑णीमहे । गा ॒तुं य ॒ज्ञाय ॑ । गा ॒तुं य ॒ज्ञपतये । दैवी स्वस्तिरस्तु नः ।
स्वस्तिर्मानु॑षेभ्यः । ऊ॒र्ध्वं जि ॑गातु भेषजम् । शं नो॑ अस्तु द्विपदे ᳚ । शं चतु॑ष्पदे ॥ ओं
शान्तिः शान्तिः शान्तिः ॥
१ चित्तिस्स्रुक् । चित्तमाज्यम् । वाग्वेदिः । आधीतं ब॒र् ॒हिः । केतो ॑ अ ॒ग्निः । विज्ञातमग्निः
। वाक्पतिर् ॒होता । मन उपवक्ता । प्राणो ह॒विः । सामाध्वर्युः । वाचस्पते विधे नामन्न् ।
विधेम ते॒ नाम । विधेस्त्वमस्माकं ॒ नाम । वाचस्पतिस्सोमं॑ पिबतु । आऽस्मासु॑ नृ ॒म्णं
धाथ्स्वाहा ॥ ०। ३। १। १॥
अ ॒ध्वर्युः पञ्च ॑ च ॥ १॥

२ पृ॒थिवी होता । द्यौरध्वर्युः । रु ॒द्रो᳚ऽग्नीत् । बृहस्पतिरुपवक्ता । वाचस्पते वाचो वीर्ये ॑ण
। संभृ ॑ततमे॒नाय ॑क्ष्यसे । यज ॑मानाय वार्य᳚म् । आ सुव ॒स्करस्मै । वाचस्पतिः सोमं॑ पिबति
। ज ॒जन ॒दिन्द्रमिन्द्रियाय ॒ स्वाहा ॥ ०। ३। २। २॥ पृ॒थिवी होता दश ॥ २॥
३ अ ॒ग्निर्होता । अ ॒श्विनाऽध्वर्यू । त्वष्टाऽग्नीत् । मित्र उ॑पवक्ता । सोमस्सोमस्य पुरो॒गाः
। शु ॒क्रः शु ॒क्रस्य ॑ पुरो॒गाः । श्रातास्त इन्द्र सोमाः । वातापेर्हवनश्रुत ॒स्स्वाहा ॥ ०। ३।
३। ३॥ अ ॒ग्निर्होताऽष्टौ ॥ ३॥
४ सूर्यं ॑ ते॒ चक्षुः । वातं॑ प्राणः । द्यां पृ॒ष्ठम् । अ ॒न्तरिक्षमात्मा । अङ्गै ᳚र्य ॒ज्ञम् । पृ॒थिवीꣳ
शरीरैः । वाचस्पतेऽच्छिद्रया वाचा । अच्छिद्रया जु ॒ह्वा । दिवि दे ॑वावृध ॒ꣳꣳ होत्रामेरयस्व
स्वाहा ॥ ०। ३। ४। ४॥ सूर्यं ॑ ते ॒ नव ॥ ४॥
५ म॒हाहविर् ॒होता । स ॒त्यह ॑विरध्वर्युः । अच्यु ॑तपाजा अ ॒ग्नीत् । अच्यु ॑तमना उपवक्ता ।
अ ॒नाधृ ॒ष्यश्चा ᳚प्रतिधृ॒ष्यश्च ॑ य ॒ज्ञस्याभिगरौ । अ ॒यास्य ॑ उद्गाता । वाचस्पते हृद्विधे नामन्न् ।
विधेम ते ॒ नाम । विधेस्त्वमस्माकं ॒ नाम । वाचस्पतिस्सोममपात् । मा दैव्य ॒स्तन्तु ॒श्छेदि
मा म॑नु ॒ष्यः ॑ । नमो॑ दिवे । नमः पृथिव्यै स्वाहा ॥ ०। ३। ५। ५॥ अ ॒पात्त्रीणि च ॥ ५॥
६ वाग्घोता । दीक्षा पत्नी । वातो᳚ऽध्वर्युः । आपो॑ऽभिग ॒रः । मनो॑ ह॒विः । तपसि जुहोमि
। भूर्भुवस्सुवः । ब्रह्म स्वयम्भु । ब्रह्मणे स्वयम्भुवे॒ स्वाहा ॥ ०। ३। ६। ६॥ वाग्घोता
नव ॥ ६॥
७ ब्राह्॒मण एक ॑होता । स य ॒ज्ञः । स मे॑ ददातु प्॒रजां प॒शून्पुष्टिं ॒ यशः ॑ । य ॒ज्ञश्च ॑ मे भूयात्
। अ ॒ग्निर्द्विहो ॑ता । स भ॒र्ता । स मे॑ ददातु प्॒रजां प॒शून्पुष्टिं ॒ यशः । भ॒र्ता च॑ मे भूयात् ।
पृ॒थिवी त्रिहो॑ता । स प्॑रतिष्ठा ॥ ०। ३। ७। ७॥
८ स मे॑ ददातु प्॒रजां प॒शून्पुष्टिं ॒ यशः । प्॒रतिष्ठा च॑ मे भूयात् । अ ॒न्तरिक्षं ॒ चतु॑र्होता ।
स विष्ठाः । स मे॑ ददातु प्॒रजां प॒शून्पुष्टिं ॒ यशः । विष्ठाश्च ॑ मे भूयात् । वायुः पञ्च ॑होता ।
स प्राणः । स मे॑ ददातु प्॒रजां प॒शून्पुष्टिं ॒ यशः ॑ । प्राणश्च ॑ मे भूयात् ॥ ०। ३। ७। ८॥
९ च॒न्द्रमाष्षड्ढो॑ता । स ऋ॒तून्क ॑ल्पयाति । स मे॑ ददातु प्॒रजां प॒शून्पुष्टिं ॒ यशः । ऋ॒तवश्च
मे कल्पन्ताम् । अन्नꣳ’ स ॒प्तहो॑ता । स प्राणस्य प्राणः । स मे॑ ददातु प्॒रजां प॒शून्पुष्टिं ॒
यशः । प्राणस्य च मे प्राणो भू॑यात् । द्यौरष्टहो॑ता । सो ॑ऽनाधृ ॒ष्यः ॥ ०। ३। ७। ९॥
१० स मे॑ ददातु प्॒रजां प॒शून्पुष्टिं ॒ यशः । अ ॒नाधृ ॒ष्यश्च ॑ भूयासम् । आदित्यो नवहोता । स
ते॑ज ॒स्वी । स मे॑ ददातु प्॒रजां प॒शून्पुष्टिं ॒ यशः ॑ । ते॒ज ॒स्वी च॑ भूयासम् । प्॒रजापतिर्दशहोता
। स इ॒दꣳ सर्व ᳚म् । स मे॑ ददातु प्॒रजां प॒शून्पुष्टिं ॒ यशः । सर्वं ॑ च मे भूयात् ॥ ०। ३।

७। १०॥ प्॒रतिष्ठा प्राणश्च ॑ मे भूयादनाधृ॒ष्यस्सर्वं ॑ च मे भूयात् ॥ ७॥
ब्राह्॒मणो य ॒ज्ञो᳚ऽग्निर्भ ॒र्ता पृ॑थिवी प्॑रतिष्ठाऽन्तरि ॑क्षं विष्ठा वायुः प्राणश्च ॒न्द्रमा ऋ॒तूनन्नꣳꣳ स
प्राणस्य प्राणो द्यौरनाधृ॒ष्य आदित्यस्स ते॑ज ॒स्वी प्॒रजापतिरिदꣳ सर्व ᳚म् ॥
११ अ ॒ग्निर्यजु ॑र्भिः । स ॒विता स्तोमैः । इन्द्र उक्थामदैः । मित्रावरुणावाशिषा । अंगि ॑रसो॒
धिष्णि ॑यैर ॒ग्निभिः । म॒रुतः सदोहविर्धा॒नाभ्याम् । आपः प्रोक्षणीभिः । ओषधयो ब॒र् ॒हिषा
। अदितिर्वेद्या । सोमो॑ दीक्षया ᳚ ॥ ०। ३। ८। ११॥
१२ त्वष्टे ॒ध्मेन । विष्णु॑र्य ॒ज्ञेन । वस ॑व॒ आज्ये॑न । आदित्या दक्षि ॑णाभिः । विश्वे॑ दे ॒वा ऊ॒र्जा
। पू॒षा स्वगाकारेण ॑ । बृहस्पतिः पुरो॒धया ᳚ । प्॒रजापतिरुद्गीथेन । अ ॒न्तरिक्षं प॒वित्रे॑ण ।
वायुः पात्रैः । अ ॒ह२ꣳ श्र ॒द्धया ᳚ ॥ ०। ३। ८। १२॥ दीक्षया ॒ पात्रै॒रेकञ्च ॥ ८॥
१३ सेनेन्द्र ॑स्य । धेना बृहस्पतेः । प॒थ्या ॑ पू॒ष्णः । वाग्वायोः । दीक्षा सोमस्य । पृ॒थिव्य ॑ग्नेः
। वसू ॑नां गाय ॒त्री । रु ॒द्राणां᳚ त्रिष्टुक् । आदित्यानां ॒ जग ॑ती । विष्णो॑रनु॒ष्टुक् ॥ ०। ३। ९।
१३॥
१४ वरु ॑णस्य विराट् । य ॒ज्ञस्य प॒ङ्क्तिः । प्॒रजापते॒रनु॑मतिः । मित्रस्य ॑ श्र ॒द्धा । स ॒वितुः प्रसू ॑तिः
। सूर्य ॑स्य ॒ मरीचिः । च॒न्द्रमसो रोहिणी । ऋषीणामरुन्ध ॒ती । प॒र्जन्य ॑स्य विद्युत् । चतस्रो॒
दिशः । चतस्रोऽवान्तरदिशाः । अहश्च ॒ रात्रिश्च । कृ ॒षिश्च वृष्टिश्च । त्विषिश्चापचितिश्च ।
आपश्चौषधयश्च । ऊर्क्च ॑ सू ॒नृता च दे ॒वानां॒ पत्नयः ॥ ०। ३। ९। १४॥ अ ॒नु ॒ष्टुग्दिश  ॒ष्षट्च
॥ ९॥
१५ दे ॒वस्य त्वा सवि ॒तुः प्॑रस ॒वे । अ ॒श्विनो᳚र्बा॒हुभ्याम् । पू॒ष्णो हस्ताभ्यां॒ प्रतिगृह्णामि ।
राजा त्वा वरु ॑णो नयतु देवि दक्षिणे॒ऽग्नये ॒ हिरण्यम् । तेनामृतत्वमश्याम् । वयो॑ दात्रे ।
मयो॒ मह्यमस्तु प्रतिग्रहीत्रे । क इ ॒दं कस्मा अदात् । कामः कामाय । कामो॑ दाता ॥
०। ३। १०। १५॥
१६ कामः प्रतिगृहीता । कामꣳ’ समु॒द्रमाविश । कामे॑न त्वा प्रतिगृह्णामि । कामै॒तत्ते᳚ ।
ए ॒षा ते॑ काम दक्षिणा । उ॒त्तानस्त्वाऽऽङ्गिर ॒सः प्रतिगृह्णातु । सोमाय ॒ वासः । रु ॒द्राय
गाम् । वरु ॑णायाश्व ᳚म् । प्॒रजापतये ॒ पुरु ॑षम् ॥
०। ३। १०। १६॥
१७ मनवे॒ तल्प ᳚म् । त्वष्ट्रे  ॒ऽजाम् । पू॒ष्णेऽवि ᳚म् । निरृ ॑त्या अश्वतरगर्द ॒भौ । हिमवतो
ह॒स्तिनम् । ग ॒न्ध ॒र्वा॒प्स ॒राभ्यः स्रगलङ्करणे । विश्वे᳚भ्यो दे ॒वेभ्यो॑ धान्यम् । वाचेऽन्नम् ।
ब्रह्मण ओदनम् । स ॒मु॒द्रायापः ॥ ०। ३। १०। १७॥

१८ उ ॒त्तानायां᳚गीरसायानः । वै॒श्वान ॒राय रथम् । वै॒श्वान ॒रः प्॒रत्नथा नाकमारुहत् । दिवः
पृ॒ष्ठं भन्दमानः सु ॒मन्मभिः । स पू᳚र्व॒वज्जनय ॑ज्॒जन्तवे ॒ धन ᳚म् । स ॒मानमज्मा परियाति जागृ ॑विः
। राजा त्वा वरु ॑णो नयतु देवि दक्षिणे वैश्वानराय रथम् । तेनामृतत्वमश्याम् । वयो॑
दात्रे । मयो॒ मह्यमस्तु प्रतिग्रहीत्रे ॥ ०। ३। १०। १८॥
१९ क इ॒दं कस्मा अदात् । कामः कामाय । कामो॑ दाता । कामः प्रतिग्रहीता ।
कामꣳ’ समु॒द्रमाविश । कामे॑न त्वा प्रतिगृह्णामि । कामै॒तत्ते᳚ । ए ॒षा ते॑ काम दक्षिणा ।
उ॒त्तानस्त्वाऽऽङ्गिर ॒सः प्रतिगृह्णातु ॥ ०। ३। १०। १९॥
दाता पुरु ॑ष॒मापः प्रतिग्रहीत्रे नव च ॥ १०॥
२० सु ॒वर्णं॑ घ ॒र्मं परिवेद वे॒नम् । इन्द्रस्यात्मानं॑ दशधा चरन्तम् । अ ॒न्तस्स ॑मु॒द्रे मनसा ॒
चरन्तम् । ब्रह्माऽन्व ॑विन्दद्दशहोतारमर्णे᳚ । अ ॒न्तः प्रविष्टः शास्ता जनानाम् । एक ॒स्सन्ब ॑ह॒ुधा
विचारः । श ॒तꣳ शु ॒क्राणि यत्रैकं ॒ भवन्ति । सर्वे ॒ वेदा यत्रैकं ॒ भवन्ति । सर्वे ॒ होतारो॒
यत्रैकं ॒ भवन्ति । स ॒ मानसीन आत्मा जनानाम् ॥ ०। ३। ११। २०॥
२१ अ ॒न्तः प्रविष्टः शास्ता जनानाꣳꣳ सर्वा ᳚त्मा । सर्वाः प्॒रजा यत्रैकं ॒ भवन्ति । चतु॑र्होतारो॒
यत्र ॑ स ॒म्पदं ॒ गच्छन्ति दे ॒वैः । स ॒ मानसीन आत्मा जनानाम् । ब्रह्मेन्द्रम॒ग्निं जग ॑तः
प्रतिष्ठाम् । दिव आत्मानꣳ’ सवि ॒तारं ॒ बृहस्पतिम् । चतु॑र्होतारं प्॒रदिशोऽनु॑क्लृ ॒प्तम् । वाचो
वीर्यं ॑ तपसाऽन्व ॑विन्दत् । अ ॒न्तः प्रविष्टं क॒र्तारमे॒तम् । त्वष्टा॑रꣳ रू ॒पाणि विकु ॒र्वन्तं ॑
विपश्चिम् ॥ ०। ३। ११। २१॥
२२ अ ॒मृतस्य प्राणं य ॒ज्ञमे॒तम् । चतु॑र्होतृणामात्मानं॑ क॒वयो॒ निचिक्युः । अ ॒न्तः प्रविष्टं
क॒र्तारमे॒तम् । दे ॒वानां॒ बन्धु ॒ निहितं॒ गुहासु । अ ॒मृते॑न क्लृ ॒प्तं य ॒ज्ञमे॒तम् । चतु॑र्होतृणामात्मानं॑
क॒वयो॒ निचिक्युः । श ॒तं नियुतः परिवेद विश्वा विश्ववारः । विश्वमिदं वृ॑णाति ।
इन्द्रस्यात्मा निहितः पञ्च ॑होता । अ ॒मृतं॑ दे ॒वानामायुः प्॒रजानाम् ॥ ०। ३। ११। २२॥
२३ इन्द्रꣳꣳ राजानꣳ सवि ॒तारमे॒तम् । वायोरात्मानं॑ क॒वयो॒ निचिक्युः । र॒श्मिꣳ
र॑श्मीनां मध्ये॒ तपन्तम् । ऋ॒तस्य ॑ प॒दे क॒वयो॒ निपान्ति । य आण्डको॒शे भुवनं बिभर्ति॑
। अनि ॑र्भिण्णः सन्नथ लो॒कान्, विचष्टे᳚ । यस्या ᳚ण्डको॒शꣳ शुष्ममाहुः प्राणमुल्बम् । तेन ॑
क्लृ ॒प्तो॑ऽमृते॑नाहमस्मि । सु ॒वर्णं॒ कोशꣳꣳ रजसा ॒ परीवृतम् । दे ॒वानां᳚ वसु ॒धानीं᳚ विराजम्
॥ ०। ३। ११। २३॥
२४ अ ॒मृतस्य पू॒र्णां तामु॑ क॒लां विचक्षते । पादꣳꣳ षड्ढो॑तु॒र्न किला विविथ्से । येन ॒र्तवः
पञ्च ॒धोत क्लृ ॒प्ताः । उ ॒त वा ष॒ड्धा मनसोत क्लृ ॒प्ताः । तꣳ षड्ढो॑तारमृ॒तुभिः कल्प ॑मानम् ।

ऋ॒तस्य ॑ प॒दे क॒वयो॒ निपान्ति । अ ॒न्तः प्रविष्टं क॒र्तारमे॒तम् । अ ॒न्तश्च ॒न्द्रमसि ॒ मनसा ॒
चरन्तम् । स ॒हैव सन्तं ॒ न विजानन्ति दे ॒वाः । इन्द्रस्यात्मानꣳ’ शत ॒धा चरन्तम् ॥
०। ३। ११। २४॥
२५ इन्द्रो॒ राजा जग ॑तो॒ य ईशे ᳚ । स ॒प्तहो॑ता सप्त ॒धा विक्लृ ॑प्तः । परे ॑ण॒ तन्तुं ॑ परिषिच्यमानम्
। अ ॒न्तरादित्ये मनसा ॒ चरन्तम् । दे ॒वानाꣳꣳ हृदयं ॒ ब्रह्माऽन्व ॑विन्दत् । ब्रह्मै॒तद्ब्रह्मण॒ उज्जभार
। अ ॒र्क२ ꣳश्चोत ॑न्तꣳ सरि ॒रस्य मध्ये᳚ । आ यस्मिन्थ्स ॒प्त पेरवः । मेहन्ति बहुलाग् श्रिय ᳚म्
। ब॒ह्व ॒श्वामिन्द्र गोमतीम् ॥ ०। ३। ११। २५॥
२६ अच्यु ॑तां बहुलाग् श्रिय ᳚म् । स हरिर्वसु ॒वित्तमः । पे॒रुरिन्द्राय पिन्वते । ब॒ह्व ॒श्वामिन्द्र
गोमतीम् । अच्यु ॑तां बहुलाग् श्रिय ᳚म् । मह्यमिन्द्रो॒ निय ॑च्छतु । श ॒तꣳश ॒ता अ ॑स्य
यु ॒क्ता हरीणाम् । अ ॒र्वाङायातु ॒ वसु ॑भी र॒श्मिरिन्द्रः । प्रमꣳह॑माणो बहुलाग् श्रिय ᳚म् ।
र॒श्मिरिन्द्रस्सविता मे॒ निय ॑च्छतु ॥ ०। ३। ११। २६॥
२७ घृ ॒तन्तेजो ॒ मधु॑मदिन्द्रियम् । मय्ययमग्निर्द ॑धातु । हरिः पतङ्गः प॑ट ॒री सु ॑प॒र्णः ।
दिविक्षयो ॒ नभसा ॒ य एति ॑ । स न ॒ इन्द्रः कामवरं द॑दातु । पञ्चारं च॒क्रं परिवर्तते पृ॒थु ।
हिरण्यज्योतिः सरि ॒रस्य मध्ये᳚ । अज ॑स्रं॒ ज्योतिर्नभसा ॒ सर्प ॑देति । स न॒ इन्द्रः कामवरं
द॑दातु । स ॒प्त यु ॑ञ्जन्ति ॒ रथमेकचक्रम् ॥ ०। ३। ११। २७॥
२८ एको ॒ अश्वो॑ वहति सप्तना ॒मा । त्रिनाभि च॒क्रमजरमनर्वम् । येने ॒मा विश्वा भुवनानि
तस्थुः । भ॒द्रं पश्य ॑न्त ॒ उपसेदु॒रग्रे ᳚ । तपो॑ दीक्षामृषयः सुव ॒र्विदः । ततः, क्ष ॒त्रं बलमोजश्च
जातम् । तदस्मै दे ॒वा अ ॒भिसन्नमन्तु । श्वे॒तꣳ र॒श्मिं बो॑भु॒ज्यमानम् । अ ॒पान्ने॒तारं ॒ भुवनस्य
गो ॒पाम् । इन्द्रं ॒ निचिक्युः परमे व्यो ॑मन् ॥ ०। ३। ११। २८॥
२९ रोहिणीः पिङ्गला एक ॑रूपाः । क्षर ॑न्तीः पिङ्गला एक ॑रूपाः । श ॒तꣳ स ॒हस्राणि प्॒रयुता ॑नि
नाव्या ॑नाम् । अ ॒यं यः श्वे॒तो र॒श्मिः । परि सर्व ॑मिदं जग ॑त् । प्॒रजां प॒शून्धना ॑नि । अ ॒स्माकं ॑
ददातु । श्वे॒तो र॒श्मिः परि सर्वं ॑ बभूव । सुव ॒न्मह्यं॑ प॒शून्, विश्वरू ॑पान् । प॒त॒ङ्गमक्तमसु॑रस्य
मायया ᳚ ॥ ०। ३। ११। २९॥
३० ह॒ृदा प॑श्यन्ति ॒ मनसा मनीषिणः । स ॒मु॒द्रे अ ॒न्तः क॒वयो॒ विचक्षते । मरीचीनां
प॒दमिच्छन्ति वे॒धसः ॑ । प॒त॒ङ्गो वाचं॒ मनसा बिभर्ति । तां ग ॑न्ध ॒र्वो॑ऽवदद्गर्भे॑ अ ॒न्तः ।
तां द्योतमानाग् स्वर्यं ॑ मनीषाम् । ऋ॒तस्य ॑ प॒दे क॒वयो॒ निपान्ति । ये ग्रा ॒म्याः प॒शवो॑
विश्वरू ॑पाः । विरूपास्सन्तो ॑ बहुधैक ॑रूपाः । अ ॒ग्निस्ताꣳ अग्रे ॒ प्रमु॑मोक्तु दे ॒वः ॥ ०। ३।
११। ३०॥

३१ प्॒रजापतिः प्॒रजया ॑ संविदानः । वीत२ꣳ स्तु॑केस्तुके  । यु ॒वमस्मासु॒ निय ॑च्छतम् ।
प्रप्र य ॒ज्ञपतिन्तिर । ये ग्रा ॒म्याः प॒शवो॑ विश्वरू ॑पाः । विरूपास्सन्तो ॑ बहुधैक ॑रूपाः । तेषाꣳ’
सप्ता ॒नामिह रन्तिरस्तु । रायस्पोषाय सुप्रजा ॒स्त्वाय सु ॒वीर्या॑य । य आर॒ण्याः प॒शवो॑
विश्वरू ॑पाः । विरूपास्सन्तो ॑ बहुधैक ॑रूपाः ॥ ०। ३। ११। ३१॥
३२ वायुस्ताꣳ अग्रे ॒ प्रमु॑मोक्तु दे ॒वः । प्॒रजापतिः प्॒रजया ॑ संविदानः । इडायै सृ ॒प्तं
घृ ॒तवच्चराचरम् । दे ॒वा अन्व ॑विन्दन्गुहाहितम् । य आर॒ण्याः प॒शवो॑ विश्वरू ॑पाः ।
विरूपास्सन्तो ॑ बहुधैक ॑रूपाः । तेषाꣳ’ सप्ता ॒नामिह रन्तिरस्तु । रायस्पोषाय सुप्रजा ॒स्त्वाय
सु ॒वीर्या॑य ॥ ०। ३। ११। ३२॥ आत्मा जनानां विकु ॒र्वन्तं ॑ विपश्चिं प्॒रजानां᳚ वसु ॒धानीं᳚
विराजं॒ चरन्तं ॒ गोमतीं मे॒ निय ॑च्छत्वेक ॑चक्रं ॒ व्यो ॑मन्मायया ॑ दे ॒व एक ॑रूपा अ ॒ष्टौ च॑ ॥ ११॥
३३ स ॒हस्रशीर्षा॒ पुरु ॑षः । स ॒ह॒स्राक्षस्स ॒हस्रपात् । स भूमिं॑ विश्वतो॑ वृ॒त्वा ।
अत्य ॑तिष्ठद्दशाङ्गु ॒लम् । पुरु ॑ष ए ॒वेदꣳ सर्वम्᳚ । यद्भू ॒तं यच्च भव्य ᳚म् । उ॒तामृ॑त॒त्वस्येशा ॑नः
। य ॒दन्ने॑नातिरोहति । ए ॒तावानस्य महिमा । अतो॒ ज्यायाग् ॑श्च ॒ पूरु ॑षः ॥ ०। ३। १२।
३३॥
३४ पादो᳚ऽस्य ॒ विश्वा भू॒तानि । त्रिपादस्यामृतं॑ दिवि । त्रिपादू॒र्ध्व उदै ॒त्पुरु ॑षः ।
पादो᳚ऽस्ये ॒हाभवात्पुनः । ततो॒ विश्वङ्व्यक्रामत् । सा ॒श ॒नान॒श ॒ने अ ॒भि । तस्माद्विराडजायत
। विराजो॒ अधि ॒ पूरु ॑षः । स जातो अत्य ॑रिच्यत । प॒श्चाद्भूमि मथो॑ पु॒रः ॥ ०। ३। १२।
३४॥
३५ यत्पुरु ॑षेण ह॒विषा । दे ॒वा य ॒ज्ञमतन्वत । व॒स ॒न्तो अ ॑स्यासी ॒दाज्यम्᳚ । ग्री ॒ष्म इ॒ध्मः
श ॒रद्धविः । स ॒प्तास्यासन्परि ॒धयः ॑ । त्रिस्स ॒प्त स ॒मिधः कृ ॒ताः । दे ॒वा यद्य ॒ज्ञं त॑न्वानाः ।
अबध्न ॒न्पुरु ॑षं प॒शुम् । तं य ॒ज्ञं ब॒र् ॒हिषि प्रौक्षन्न्॑ । पुरु ॑षं जातमग्र ॒तः ॥ ०। ३। १२। ३५॥
३६ तेन ॑ दे ॒वा अय ॑जन्त । सा ॒ध्या ऋषयश्च ॒ ये । तस्माद्य ॒ज्ञाथ्स ॑र्व॒हुतः । संभृ॑तं पृषदाज्यम्
। प॒शूग्स्ताग्श्चक्रे वायव्यान् ॑ । आर॒ण्यान्ग्रा ॒म्याश्च ॒ ये । तस्माद्य ॒ज्ञाथ्स ॑र्व॒हुतः । ऋचस्सामानि
जज्ञिरे । छन्दाꣳ’सि जज्ञिरे ॒ तस्मात् । यजु ॒स्तस्मादजायत ॥ ०। ३। १२। ३६॥
३७ तस्मादश्वा अजायन्त । ये के चो॑भ॒यादतः । गावो॑ ह जज्ञिरे ॒ तस्मात् । तस्माज्जाता
अ ॑जावयः । यत्पुरु ॑षं॒ व्य ॑दधुः । क ॒तिधा व्य ॑कल्पयन्न् । मुखं॒ किमस्य ॒ कौ बाहू । कावू॒रू
पादावुच्येते । ब्राह्॒मणो᳚ऽस्य ॒ मुखमासीत् । बाहू राज ॒न्यः ॑ कृ ॒तः ॥ ०। ३। १२। ३७॥
३८ ऊ॒रू तदस्य ॒ यद्वैश्यः ॑ । प॒द्भ्याꣳ शू ॒द्रो अ ॑जायत । च॒न्द्रमा मनसो जातः । चक्षो॒स्सूर्यो ॑
अजायत । मुखादिन्द्रश्चा ॒ग्निश्च ॑ । प्राणाद्वायुर ॑जायत । नाभ्या आसीदन्तरिक्षम् । शीर् ॒ष्णो

द्यौस्समवर्तत । प॒द्भ्यां भूमिर्दिशः श्रोत्रात् । तथा लो॒काꣳ अ ॑कल्पयन्न् ॥ ०। ३। १२।
३८॥
३९ वेदाहमे॒तं पुरु ॑षं म॒हान्तम् । आदित्यव ॑र्णं॒ तमस ॒स्तु पारे । सर्वा॑णि रू ॒पाणि
विचित्य ॒ धीरः । नामानि कृ ॒त्वाऽभिवदन् ॒, यदास्ते᳚ । धाता पु॒रस्ताद्यमु॑दाजहार । श ॒क्रः
प्रविद्वान्प्रदिशश्चत ॑स्रः । तमे॒वं विद्वानमृत इ॒ह भ॑वति । नान्यः पन्था अय ॑नाय विद्यते ।
य ॒ज्ञेन य ॒ज्ञमयजन्त दे ॒वाः । तानि धर्मा॑णि प्रथमान्यासन् । ते ह॒ नाकं ॑ महिमानस्सचन्ते
। यत्र ॒ पूर्वे॑ सा ॒ध्यास्सन्ति दे ॒वाः ॥ ०। ३। १२। ३९॥ पूरु ॑षः पु॒रो᳚ऽग्र ॒तो॑ऽजायत
कृ ॒तो॑ऽकल्पयन्नास ॒न्द्वे च॑ ॥ १२॥
( ज्यायानधि ॒ पूरु ॑षः । अ ॒न्यत्र ॒ पुरु ॑षः ॥ )

४० अ ॒द्भ्यस्संभू॑तः पृथिव्यै रसाच्च । विश्वक ॑र्मणः सम ॑वर्त॒ताधि । तस्य ॒ त्वष्टा विदधद्रू॒पमे॑ति
। तत्पुरु ॑षस्य विश्वमाजान ॒मग्रे᳚ । वेदाहमे॒तं पुरु ॑षं म॒हान्तम् । आदित्यव ॑र्णं॒ तमसः ॒ परस्तात्
। तमे॒वं विद्वानमृत इ ॒ह भ॑वति । नान्यः पन्था विद्यतेऽय ॑नाय । प्॒रजापतिश्चरति गर्भे॑
अ ॒न्तः । अ ॒जाय ॑मानो बहुधा विजायते ॥ ०। ३। १३। ४०॥
४१ तस्य ॒ धीराः परिजानन्ति योनिम् । मरीचीनां प॒दमिच्छन्ति वे॒धसः ॑ । यो दे ॒वेभ्य ॒
आतपति । यो दे ॒वानां᳚ पु॒रोहितः । पूर्वो॒ यो दे ॒वेभ्यो॑ जातः । नमो॑ रु ॒चाय ब्राह्मये । रुचं॑
ब्राह्मं ज ॒नय ॑न्तः । दे ॒वा अग्रे ॒ तदब्रुवन्न् । यस्त्वै ॒वं ब्राह्म ॒णो विद्यात् । तस्य ॑ दे ॒वा अस ॒न्वशे ᳚
। ह्रीश्च ॑ ते ल॒क्ष्मीश्च पत्न्यौ᳚ । अ ॒हो॒रात्रे पार् ॒श्वे । नक्ष ॑त्राणि रू ॒पम् । अ ॒श्विनौ॒ व्यात्त ᳚म् ।
इ॒ष्टं म॑निषाण । अ ॒मुं म॑निषाण । सर्वं ॑ मनिषाण ॥ ०। ३। १३। ४१॥ जाय ॒ते॒ वशे॑ स ॒प्त
च॑ ॥ १३॥
४२ भ॒र्ता सन्भ्रि ॒यमाणो बिभर्ति । एको ॑ दे ॒वो ब॑ह॒ुधा निविष्टः । य ॒द भारं त ॒न्द्रय ॑ते॒ स भर्तुम्᳚
। निधाय ॑ भारं पुनरस्तमेति । तमे॒व मृ॒त्युम ॒मृतं॒ तमाहुः । तं भ॒र्तारं ॒ तमु॑ गो ॒प्तारमाहुः ।
स भृ॒तो भ्रियमाणो बिभर्ति । य ए ॑नं ॒ वेद स ॒त्येन ॒ भर्तु᳚म् । स ॒द्यो जातमु॒त ज ॑हात्ये॒षः ।
उ॒तो जरन्तं ॒ न ज ॑हात्येक ᳚म् ॥ ०। ३। १४। ४२॥
४३ उ॒तो ब॒हूनेकमहर्जहार । अत ॑न्द्रो दे ॒वस्सदमे॒व प्रार्थः । यस्तद्वेद ॒ यत ॑ आबभूव ।
स ॒न्धां च॒ याꣳ सं ॑द॒धे ब्रह्मणै॒षः । रमते॒ तस्मिन्नु॒त जीर्णे शया ॑ने । नैनं॑ जहात्यह ॑स्सु
पू॒र्व्येषु ॑ । त्वामापो॒ अनु ॒ सर्वा ᳚श्चरन्ति जानतीः । व॒थ्सं पय ॑सा पुनानाः । त्वमग्निꣳ
ह॑व्य ॒वाहꣳꣳ समिन्थ्से । त्वं भ॒र्ता मात॒रिश्वा प्॒रजानाम् ॥ ०। ३। १४। ४३॥
४४ त्वं य ॒ज्ञस्त्वमु॑ वे॒वासि सोमः । तव दे ॒वा हवमायन्ति ॒ सर्वे ᳚ । त्वमेको॑ऽसि ब॒हूननु॒प्रविष्टः

। नमस्ते अस्तु सु ॒हवो॑ म एधि । नमो॑ वामस्तु श‍ृणु॒तꣳ हवं॑ मे । प्राणापानावजिरꣳ
सं ॒चरन्तौ । ह्वया ॑मि वां॒ ब्रह्मणा तू॒र्तमेतम् । यो मां द्वेष्टि तं ज ॑हितं युवाना । प्राणापानौ
संविदानौ ज ॑हितम् । अ ॒मुष्यासु ॑ना मा संग ॑साथाम् ॥ ०। ३। १४। ४४॥
४५ तं मे॑ देवा ॒ ब्रह्मणा संविदानौ । व॒धाय ॑ दत्तं॒ तमहꣳ ह॑नामि । अस ॑ज्जजान स ॒त
आबभूव । यंयं ॑ ज ॒जान स उ॑ गो ॒पो अ ॑स्य । य ॒दा भारं त ॒न्द्रय ॑ते॒ स भर्तु᳚म् । प॒रास्य
भारं पुनरस्तमेति । तद्वै त्वं प्राणो अ ॑भवः । म॒हान्भोगः प्॒रजापतेः । भुजः करिष्यमाणः
। यद्दे ॒वान्प्राणयो ॒ नव ॥ ०। ३। १४। ४५॥ एकं ॑ प्॒रजानां᳚ गसाथां॒ नव ॥ १४॥
४६ हरिꣳꣳ हरन्त ॒मनु॑यन्ति दे ॒वाः । विश्वस्येशानं वृषभं म॑तीनाम् । ब्रह्म सरू ॑प॒मनु॑
मे॒दमागात् । अय ॑नं ॒ मा विवधीर्विक्रमस्व । मा छिदो मृत्यो॒ मा व॑धीः । मा मे॒ बलं ॒
विवृ॑हो॒ मा प्रमो॑षीः । प्॒रजां मा मे॑ रीरिष आयु ॑रुग्न । नृ ॒चक्षसं त्वा ह॒विषा विधेम ।
स ॒द्यश्च ॑कमानाय ॑ । प्॒रवे॒पानाय ॑ मृ॒त्यवे ᳚ ॥ ०। ३। १५। ४६॥
४७ प्रास्मा आशा अश‍ृण्वन्न् । कामे॑नाजनय ॒न्पुनः । कामे॑न मे॒ काम आगा ᳚त् ।
हृदया ॒द्धृदयं मृ॒त्योः । यद ॒मीषाम॒दः प्रियम् । तदैतूप मामभि । परं ॑ मृत्यो॒ अनु ॒परे ॑हि
पन्थाम् । यस्ते ॒ स्व इत ॑रो देव ॒यानात् । चक्षु॑ष्मते श‍ृण्वते ते᳚ ब्रवीमि । मा नः प्॒रजाꣳ
रीरिषो॒ मोत वीरान् । प्र पू॒र्व्यं मनसा ॒ वन्दमानः । नाधमानो वृषभं च॑र्षणीनाम् । यः
प्॒रजानामेकराण्मानु॑षीणाम् । मृ॒त्युं य ॑जे प्रथमजामृ॒तस्य ॑ ॥ ०। ३। १५। ४७॥ मृ॒त्यवे ॑
वीराग्श्चत्वारि च ॥ १५॥
४८ त॒रणिर्वि॒श्वदर्शतो ज्योतिष्कृद सि सूर्य । विश्वमाभासि रोचनम् । उ॒प॒या ॒मगृ॑हीतोऽसि
सूर्या ॑य त्वा भ्राजस्वत ए ॒ष ते॒ योनिस्सूर्या ॑य त्वा भ्राजस्वते ॥ ०। ३। १६। ४८॥ ॥
१६॥
४९ आप्या ॑यस्व मदिन्तम सोम विश्वाभिरूतिभिः । भवा नस्स ॒प्रथस्तमः ॥
०। ३। १७। ४९॥ ॥ १७॥
५० ई ॒युष्टे ये पूर्व॑तरामपश्यन्व्यु ॒च्छन्तीमु॒षसं ॒ मर्त्या॑सः । अ ॒स्माभिरू ॒ नु प्॑रतिचक्ष्याऽभू ॒दो
ते य ॑न्ति ये अ ॑प॒रीषु॒ पश्यान् ॑ ॥ ०। ३। १८। ५०॥ ॥ १८॥
५१ ज्योतिष्मतीं त्वा सादयामि ज्योतिष्कृतं  ॑ त्वा सादयामि ज्योतिर्विदं ॑ त्वा सादयामि
भास्वतीं त्वा सादयामि ज्वलन्तीं त्वा सादयामि मल्मला भवन्तीं त्वा सादयामि
दीप्यमानां त्वा सादयामि रोचमानां त्वा सादयाम्यज ॑स्रां त्वा सादयामि बृ॒हज्ज्यो॑तिषं त्वा
सादयामि बो॒धय ॑न्तीं त्वा सादयामि जाग्र ॑तीं त्वा सादयामि ॥ ०। ३। १९। ५१॥ ॥

१९॥
५२ प्॒रया ॒साय ॒ स्वाहाऽऽया ॒साय ॒ स्वाहा वियासाय ॒ स्वाहा संया ॒साय ॒ स्वाहो᳚द्या ॒साय ॒
स्वाहाऽवया ॒साय ॒ स्वाहा शु ॒चे स्वाहा शोकाय ॒ स्वाहा तप्य ॒त्वै स्वाहा तपते॒ स्वाहा
ब्रह्महत्यायै ॒ स्वाहा सर्व ॑स्मै॒ स्वाहा ॥ ०। ३। २०। ५२॥
॥ २०॥
५३ चित्तꣳ सं ॑तानेन ॑ भ॒वं य ॒क्ना रु ॒द्रं तनिम्ना पशु॒पतिग्ग्॑ स्थूलहृदयेना ॒ग्निꣳ हृदयेन रु ॒द्रं
लोहितेन श ॒र्वं मतस्नाभ्यां महादे ॒वमन्तः पार्श्वेनौषिष्ठहनꣳ’ शिङ्गीनिको॒श्या ᳚भ्याम् ॥ ०। ३।
२१। ५३॥ ॥ २१॥
चित्तिः पृथिव्य ॑ग्निः सूर्यं ॑ ते॒ चक्षु॑र्म॒हाहविर् ॒होता वाग्घोता ब्राह्मण एक ॑होताऽग्निर्यजु ॑र्भि॒स्सेनेन्द्र ॑स्य
दे ॒वस्य सु ॒वर्णं॑ घ ॒र्मꣳ स ॒हस्रशीर्षा॒ऽद्भ्यो भ॒र्ता हरिं ॑ त ॒रणिराप्यायस्वे॒युष्टे ये ज्योतिष्मतीं
प्रयासाय ॑ चित्तमेकविꣳशतिः ॥ २१॥
चित्तिर॒ग्निर्यजु ॑र्भिरन्तः प्रविष्टः प्॒रजापतिः प्॒रजया ॑ संविदानस्तस्य धीरा ज्योतिष्मतीं॒
त्रिपञ्चा ॒शत् ॥ ५३॥
चित्तिः शिङ्गीनिको॒श्या ᳚भ्याम् ॥
० तच्छं ॒ योरावृ॑णीमहे । गा ॒तुं य ॒ज्ञाय । गा ॒तुं य ॒ज्ञपतये । दैवी स्वस्तिरस्तु नः ।
स्वस्तिर्मानु॑षेभ्यः । ऊ॒र्ध्वं जि ॑गातु भेषजम् । शं नो॑ अस्तु द्विपदे ᳚ । शं चतु॑ष्पदे ॥ ओं
शान्तिः शान्तिः शान्तिः ॥

आरण्यके चतुर्थः प्रश्नः ४
० नमोऽनु॑ मदन्तु ॥ ओं शान्तिः शान्तिः शान्तिः ॥
१ नमो॑ वाचे या चो॑दिता या चानु॑दिता तस्यै ॑ वाचे नमो॒ नमो॑ वाचे नमो॑
वाचस्पतये ॒ नम ऋषिभ्यो मन्त्रकृद्भ्यो  ॒ मन्त्रपतिभ्यो॒ मा मामृषयो मन्त्रकृतो ॑ मन्त्रपतयः
परादु॒र्माऽहमृषीन्मन्त्र ॒कृतो ॑ मन्त्रपतीन् परादां वैश्वदे ॒वीं वाचमुद्यासꣳ शि ॒वामदस्तां॒ जुष्टां ᳚
दे ॒वेभ्यः शर्म॑ मे॒ द्यौः शर्म॑ पृथिवी शर्म॒ विश्वमिदं जग ॑त् । शर्म॑ च॒न्द्रश्च ॒ सूर्य ॑श्च ॒ शर्म॑
ब्रह्मप्रजापती । भू॒तं व॑दिष्ये ॒ भुवनं वदिष्ये॒ तेजो॑ वदिष्ये ॒ यशो ॑ वदिष्ये॒ तपो॑ वदिष्ये ॒
ब्रह्म वदिष्ये स ॒त्यं व॑दिष्ये ॒ तस्मा अ ॒हमिदमु॑प॒स्तरण॒मुपस्तृण उपस्तरणं मे प्॒रजायै ॑ पशू॒नां
भू॑यादुपस्तरणमहं प्॒रजायै ॑ पशू॒नां भू॑यासं ॒ प्राणापानौ मृ॒त्योर्मा॑ पातं॒ प्राणापानौ॒ मा मा
हासिष्टं॒ मधु॑ मनिष्ये ॒ मधु॑ जनिष्ये ॒ मधु॑ वक्ष्यामि मधु॑ वदिष्यामि मधु॑मतीं दे ॒वेभ्यो॒
वाचमुद्यासꣳ शुश्रू ॒षेण्यां ᳚ मनु॒ष्ये ᳚भ्य ॒स्तं मा दे ॒वा अ ॑वन्तु शो॒भायै॑ पितरोऽनु॑मदन्तु ॥ ओं

शान्तिः शान्तिः शान्तिः ॥ ०। ४। १। १॥
२ यु ॒ञ्जते ॒ मन उ॒त यु ॑ञ्जते ॒ धियः । विप्रा विप्रस्य बृहतो विप॒श्चितः । वि होत्रा दधे
वयुनाविदेक इत् । म॒ही दे ॒वस्य सवि ॒तुः परिष्टुतिः  । दे ॒वस्य त्वा सवि ॒तुः प्॑रस ॒वे ।
अ ॒श्विनो᳚र्बा॒हुभ्याम् । पू॒ष्णो हस्ताभ्यामाददे । अब्भ्रिरसि ॒ नारिरसि । अ ॒ध्वर॒कृद्दे  ॒वेभ्यः ।
उत्तिष्ठ ब्रह्मणस्पते ॥ ०। ४। २। २॥
३ दे ॒व॒यन्त ॑स्त्वेमहे । उपप्रय ॑न्तु म॒रुतः सु ॒दानवः । इन्द्र प्राशूर्भ॑वा सचा । प्रैतु॒ ब्रह्मण॒स्पतिः
। प्र दे ॒व्ये ॑तु सू ॒नृता । अच्छा वीरं नर्यं ॑ प॒ङ्क्तिराधसम् । दे ॒वा य ॒ज्ञं न॑यन्तु नः । देवी ᳚
द्यावापृथिवी अनु ॑ मेऽमꣳसाथाम् । ऋ॒द्ध्यास ॑म॒द्य । म॒खस्य शिरः ॥ ०। ४। २। ३॥
४ म॒खाय त्वा । म॒खस्य त्वा शीर् ॒ष्णे । इय ॒त्यग्र ॑ आसीः । ऋ॒द्ध्यास ॑म॒द्य । म॒खस्य
शिरः । म॒खाय त्वा । म॒खस्य त्वा शीर् ॒ष्णे । देवीर्वम्रीरस्य भू॒तस्य ॑ प्रथमजा ऋतावरीः
। ऋ॒द्ध्यास ॑म॒द्य । म॒खस्य शिरः ॥ ०। ४। २। ४॥
५ म॒खाय त्वा । म॒खस्य त्वा शीर् ॒ष्णे । इन्द्रस्यौजो॑ऽसि । ऋ॒द्ध्यास ॑म॒द्य । म॒खस्य शिरः
। म॒खाय त्वा । म॒खस्य त्वा शीर् ॒ष्णे । अ ॒ग्नि ॒जा अ ॑सि प्॒रजापते ॒ रेतः ॑ । ऋ॒द्ध्यास ॑म॒द्य ।
म॒खस्य शिरः ॥ ०। ४। २। ५॥
६ म॒खाय त्वा । म॒खस्य त्वा शीर् ॒ष्णे । आयु ॑र्धेहि प्राणं धे ॑हि । अ ॒पानं धे ॑हि व्या ॒नं धे ॑हि
। चक्षु॑र्धेहि श्रोत्रं॑ धेहि । मनो॑ धेहि वाचं॑ धेहि । आत्मानं॑ धेहि प्रतिष्ठां धे ॑हि । मां धे ॑हि
मयि धेहि । मधु॑ त्वा मधु॒ला क॑रोतु । म॒खस्य शिरो॑सि ॥ ०। ४। २। ६॥
७ य ॒ज्ञस्य प॒दे स्थः । गा ॒य ॒त्रेण त्वा छन्दसा करोमि । त्रैष्टु ॑भेन त्वा छन्दसा करोमि ।
जाग ॑तेन त्वा छन्दसा करोमि । म॒खस्य रास्नाऽसि । अदितिस्ते॒ बिलं ॑ गृह्णातु । पाङ्क्ते ॑न ॒
छन्दसा । सूर्य ॑स्य ॒ हरसा श्राय । म॒खो॑ऽसि ॥
०। ४। २। ७॥ प॒ते ॒ शिर ऋतावरीरृ ॒द्ध्यास ॑म॒द्य म॒खस्य शिरः शिरः शिरो॑ऽसि ॒ नव च
॥ २॥ इय ॑ति देवीरिन्द्रस्यौजो᳚ऽस्यग्नि ॒जा अ ॒स्यायु ॑र्धेहि प्राणं पञ्च ॑ ॥
८ वृष्णो॒ अश्व ॑स्य निष्पदसि । वरु ॑णस्त्वा धृ ॒तव्रत ॒ आधू ॑पयतु । मित्रावरुणयोर्ध्रु ॒वेण धर्म॑णा
। अ ॒र्चिषे᳚ त्वा । शो॒चिषे᳚ त्वा । ज्योतिषे त्वा । तपसे त्वा । अ ॒भीमं म॑हिना दिवम् ।
मित्रो ब॑भूव स ॒प्रथाः । उ ॒त श्रवसा पृथिवीम् ॥ ०। ४। ३। ८॥
९ मित्रस्य ॑ चर्षणीधृतः । श्रवो॑ दे ॒वस्य सान ॒सिम् । द्यु ॒म्नं चित्रश्र ॑वस्तमम् । सिद्ध्यै ᳚ त्वा ।
दे ॒वस्त्वा सवि ॒तोद्वपतु । सु ॒पाणिस्स्वङ्गु ॒रिः । सु ॒बाहुरु ॒त शक्त्या । अपद्यमानः पृथिव्याम्

। आशा दिश आपृ॑ण । उत्तिष्ठ बृ॒हन्भव ॥ ०। ४। ३। ९॥
१० ऊ॒र्ध्वस्तिष्ठ ध्रु ॒वस्त्वम् । सूर्य ॑स्य त्वा चक्षु॒षाऽन्वीक्षे । ऋ॒जवे ᳚ त्वा । सा ॒धवे᳚ त्वा
। सु ॒क्षि ॒त्यै त्वा भूत्यै ᳚ त्वा । इ ॒दमहममुमामुष्याय ॒णं विशा प॒शुभिर्ब्रह्मवर्च॒सेन ॒ पर्यू ॑हामि
। गा ॒य ॒त्रेण त्वा छन्दसाऽऽच्छृ ॑णद्मि । त्रैष्टु ॑भेन त्वा छन्दसाऽऽच्छृ ॑णद्मि । जाग ॑तेन त्वा
छन्दसाऽऽच्छृ ॑णद्मि । छ॒ृणत्तु॑ त्वा वाक् । छ॒ृणत्तु॒ त्वोर्क् । छ॒ृणत्तु॑ त्वा ह॒विः । छ॒ृन्धि
वाचम् । छ॒ृन्ध्यूर्ज ᳚म् । छ॒ृन्धि ह॒विः । देव पुरश्चर स ॒घ्यासं ॑ त्वा ॥ ०। ४। ३। १०॥
पृ॒थिवीं भ॑व॒ वाख्षट्च ॥ ३॥
११ ब्रह्मन्प्रवर्ग्ये ॑ण॒ प्रचरिष्यामः । होतर्घ ॒र्ममभिष्टु ॑हि । अग्नी ॒द्रौहिणौ पुरो॒डाशावधिश्रय
। प्रतिप्रस्थातर्विहर । प्रस्तो॑त ॒स्सामानि गाय । यजु ॑र्युक्त ॒ꣳꣳ सामभिराक्तखं त्वा ।
विश्वै᳚र्दे ॒वैरनु॑मतं म॒रुद्भिः । दक्षिणाभिः प्रततं पारयिष्णुम् । स्तुभो॑ वहन्तु सुमन ॒स्यमानम्
। स नो॒ रुचं॑ धे ॒ह्यहृणीयमानः । भूर्भुवस्सुवः । ओमिन्द्रवन्तः प्रचरत ॥ ०। ४। ४। ११॥
अहृणीयमानो॒ द्वे च॑ ॥ ४॥
१२ ब्रह्मन्प्रचरिष्यामः । होतर्घ ॒र्ममभिष्टु ॑हि । य ॒माय त्वा म॒खाय त्वा । सूर्य ॑स्य ॒ हरसे
त्वा । प्राणाय ॒ स्वाहा व्या ॒नाय ॒ स्वाहाऽपा ॒नाय ॒ स्वाहा । चक्षु ॑षे॒ स्वाहा श्रोत्राय ॒ स्वाहा ।
मनसे ॒ स्वाहा वाचे सर ॑स्वत्यै ॒ स्वाहा । दक्षाय ॒ स्वाहा क्रत ॑वे॒ स्वाहा । ओज ॑से ॒ स्वाहा
बलाय ॒ स्वाहा । दे ॒वस्त्वा सवि ॒ता मध्वाऽनक्तु ॥ ०। ४। ५। १२॥
१३ पृ॒थिवीं तपसस्त्रायस्व । अ ॒र्चिरसि शो॒चिरसि ॒ ज्योतिरसि ॒ तपो॑सि । सꣳ सी ॑दस्व
म॒हाꣳ अ ॑सि । शोचस्व देववीतमः । विधू॒ममग्ने अरु ॒षं मियेध्य । सृ ॒ज प्॑रशस्त दर्श॒तम्
। अ ॒ञ्जन्ति ॒ यं प्॒रथयन्तो ॒ न विप्राः । व॒पावन्तं ॒ नाग्निना तपन्तः । पितुर्न पु॒त्र उपसि ॒ प्रेष्ठः
। आ घ ॒र्मो अ ॒ग्निमृ॒तय ॑न्नसादीत् ॥ ०। ४। ५। १३॥
१४ अ ॒नाधृ ॒ष्या पु॒रस्तात् । अ ॒ग्नेराधिपत्ये । आयु ॑र्मे दाः । पु॒त्रवती दक्षिणतः ।
इन्द्रस्याधिपत्ये । प्॒रजां मे॑ दाः । सु ॒षदा प॒श्चात् । दे ॒वस्य सवि ॒तुराधिपत्ये । प्राणं
मे॑ दाः । आश्रु॑तिरुत्तरतः ॥ ०। ४। ५। १४॥
१५ मित्रावरुणयो ॒राधिपत्ये । श्रोत्रं॑ मे दाः । विधृ॑तिरु ॒परिष्टात् । बृहस्पते॒राधिपत्ये । ब्रह्म
मे दाः,क्ष ॒त्त्रं मे॑ दाः । तेजो॑ मे धा वर्चो॑ मे धाः । यशो ॑ मे धास्तपो॑ मे धाः । मनो॑ मे
धाः । मनो॒रश्वाऽसि ॒ भूरिपुत्रा । विश्वाभ्यो मा नाष्ट्राभ्यः  ॑ पाहि ॥ ०। ४। ५। १५॥
१६ सू ॒प॒सदा मे भूया मा मा हिꣳसीः । तपो॒ ष्व ॑ग्ने ॒ अन्त ॑राꣳ अ ॒मित्रान्॑ । तपा

शꣳस ॑मररुषः परस्य । तपा वसो चिकितानो अ ॒चित्तान्॑ । वि ते ॑ तिष्ठन्तामजरा
अ ॒यासः ॑ । चितस्स्थ परिचितः । स्वाहा म॒रुद्भिः परिश्रयस्व । मा अ ॑सि । प्॒रमा अ ॑सि
। प्॒रतिमा अ ॑सि ॥ ०। ४। ५। १६॥
१७ सं ॒मा अ ॑सि । विमा अ ॑सि । उ॒न्मा अ ॑सि । अ ॒न्तरिक्षस्यान्त ॒र्धिरसि । दिवं॒
तपसस्त्रायस्व । आभिर्गी॒र्भिर्यदतो॑ न ऊ॒नम् । आप्या ॑यय हरिवो॒ वर्ध ॑मानः । य ॒दा
स्तो॒तृभ्यो॒ महि गो ॒त्रा रु ॒जासि ॑ । भू॒यि ॒ष्ठ ॒भाजो॒ अध ॑ ते स्याम । शु ॒क्रं ते ॑ अ ॒न्यद्य ॑ज ॒तं ते ॑
अ ॒न्यत् ॥ ०। ४। ५। १७॥
१८ विषु॑रूपे॒ अहनी द्यौरिवासि । विश्वा हि माया अव ॑सि स्वधावः । भ॒द्रा ते॑ पूषन्निह
रातिरस्तु । अर्ह॑न्बिभर्षि॒ साय ॑कानि धन्व ॑ । अर्ह॑न्निष्कं य ॑ज ॒तं विश्वरू ॑पम् । अर्ह॑न्निदं
द॑यसे ॒ विश्वमब्भु॑वम् । न वा ओजीयो रुद्र ॒ त्वदस्ति । गा ॒य ॒त्रमसि । त्रैष्टु ॑भमसि ।
जाग ॑तमसि । मधु॒ मधु॒ मधु॑ ॥ ०। ४। ५। १८॥ अ ॒न ॒क्॒त्वसा ॒दीदु॒त्॒तर॒तः पाहि प्रतिमा
अ ॑सि यज ॒तं ते ॑ अ ॒न्यज्जाग ॑तमस्येकं ॑ च ॥ ५॥
१९ दश प्राचीर्दश ॑ भासि दक्षिणा । दश प्॒रतीचीर्दश भास्युदीचीः । दशो॒र्ध्वा भासि
सुमन ॒स्यमानः । स नो॒ रुचं॑ धे ॒ह्यहृणीयमानः । अ ॒ग्निष्ट्वा वसु ॑भिः पु॒रस्ताद्रोचयतु गाय ॒त्रेण
छन्दसा । स मा रुचितो रो॑चय । इन्द्रस्त्वा रु ॒द्रैर्द ॑क्षिण ॒तो रो॑चयतु॒ त्रैष्टु ॑भेन छन्दसा । स
मा रुचितो रो॑चय । वरु ॑णस्त्वादित्यैः प॒श्चाद्रो॑चयतु॒ जाग ॑तेन ॒ छन्दसा । स मा रुचितो
रो॑चय ॥ ०। ४। ६। १९॥
२० द्यु ॒तानस्त्वा मारुतो म॒रुद्भि ॑रुत्तरतो रो॑चयत्वानु॑ष्टुभेन छन्दसा । स मा रुचितो
रो॑चय । बृहस्पतिस्त्वा विश्वै᳚र्दे ॒वैरु ॒परिष्टाद्रोचयतु॒ पाङ्क्ते ॑न ॒ छन्दसा । स मा रुचितो
रो॑चय । रो॒चितस्त्वं दे ॑व घर्म दे ॒वेष्वसि ॑ । रो॒चिषीयाहं म॑नु ॒ष्ये ॑षु । सम्राड्घर्म रुचितस्त्वं
दे ॒वेष्वायु॑ष्माग्स्तेजस्वी ब्॑रह्मवर्च॒स्य ॑सि । रु ॒चितो॑ऽहं म॑नु॒ष्ये ᳚ष्वायु ॑ष्माग्स्तेजस्वी ब्॑रह्मवर्च॒सी
भू॑यासम् । रुग ॑सि । रुचं॒ मयि धेहि ॥ ०। ४। ६। २०॥
२१ मयि रुक् । दश पु॒रस्ताद्रोचसे । दश दक्षिणा । दश प्॒रत्यङ् । दशोदङ्ङ् ॑ । दशो॒र्ध्वो
भासि सुमन ॒स्यमानः । स नः सम्राडिषमूर्जं॑ धेहि । वाजी वाजिने ॑ पवस्व । रो॒चितो
घ ॒र्मो रु ॑चीय ॥ ०। ४। ६। २१॥ रो॒च॒य ॒ धे ॒हि नव च ॥ ६॥
२२ अपश्यं गो ॒पामनिपद्यमानम् । आ च॒ परा च प॒थिभिश्चर ॑न्तम् । स स ॒द्ध्रीचीस्स
विषू॑चीर्वसानः । आवरीवर्ति॒ भुवनेष्व ॒न्तः । अत्र ॑ प्रावीः । मधु॒माध्वीभ्यां॒ मधु॒माधू॑चीभ्याम्
। अनु ॑ वां दे ॒ववीतये । सम ॒ग्निरग्निना गत । सं दे ॒वेन सवि ॒त्रा । सꣳ सूर्ये ॑ण रोचते ॥

०। ४। ७। २२॥
२३ स्वाहा समग्निस्तपसा गत । सं दे ॒वेन सवि ॒त्रा । सꣳ सूर्ये ॑णारोचिष्ट । ध ॒र्ता
दिवो विभासि ॒ रजसः । पृ॒थिव्या ध ॒र्ता । उ ॒रोरन्तरिक्षस्य ध ॒र्ता । ध ॒र्ता दे ॒वो दे ॒वानाम् ।
अमर्त्यस्तपो॒जाः । ह॒ृदे त्वा मनसे त्वा । दिवे त्वा सूर्या ॑य त्वा ॥ ०। ४। ७। २३॥
२४ ऊ॒र्ध्वमिममध्वरं कृ ॑धि । दिवि दे ॒वेषु॒ होत्रा यच्छ । विश्वासां भुवां पते । विश्वस्य
भुवनस्पते । विश्वस्य मनसस्पते । विश्वस्य वचसस्पते । विश्वस्य तपसस्पते । विश्वस्य
ब्रह्मणस्पते । दे ॒व॒श्रूस्त्वं दे ॑व घर्म दे ॒वान्पाहि । त॒पो॒जां वाचम॒स्मे निय ॑च्छ देवायुव ᳚म् ॥
०। ४। ७। २४॥
२५ गर्भो॑ दे ॒वानाम् । पिता म॑तीनाम् । पतिः प्॒रजानाम् । मतिः कवीनाम् । सं दे ॒वो
दे ॒वेन सवि ॒त्राऽय ॑तिष्ट । सꣳ सूर्ये ॑णारुक्त । आयु ॒र्दास्त्वमस्मभ्यं॑ घर्म वर्चो॒दा अ ॑सि ।
पिता नो॑ऽसि पिता नो॑ बोध । आयु ॒र्धास्तनू॒धाः प॑यो ॒धाः । व॒र्चो॒दा व॑रिवो॒दा द्॑रविणो॒दाः
॥ ०। ४। ७। २५॥
२६ अ ॒न्त ॒रिक्ष ॒प्॒र उ ॒रोर्वरीयान् । अ ॒शीमहि त्वा मा मा हिꣳसीः । त्वमग्ने गृ ॒हपतिर्वि॒शामसि
। विश्वासां ॒ मानु॑षीणाम् । श ॒तं पू॒र्भिर्य॑विष्ठ पाह्यꣳह॑सः । स ॒मे॒द्धारꣳ’ श ॒तꣳ हिमाः ।
त॒न्द्राविणꣳ’ हार्दिवानम् । इ ॒हैव रातय ॑स्सन्तु । त्वष्टी॑मती ते सपेय । सु ॒रेता ॒ रेतो ॒ दधाना
। वीरं विदेय ॒ तव सं ॒दृशि । माऽहꣳ रायस्पोषे॑ण॒ वियो॑षम् ॥ ०। ४। ७। २६॥ रो॒च॒ते ॒
सूर्या ॑य त्वा देवायुवं ॑ द्रविणो॒दा दधाना द्वे च॑ ॥ ७॥
२७ दे ॒वस्य त्वा सवि ॒तुः प्॑रस ॒वे । अ ॒श्विनो᳚र्बा॒हुभ्याम् । पू॒ष्णो हस्ताभ्यामाददे । अदित्यै ॒
रास्नाऽसि । इड एहि ॑ । अदित॒ एहि । सर ॑स्वत्येहि ॑ । असा ॒वेहि । असा ॒वेहि । असा ॒वेहि
॥ ०। ४। ८। २७॥
२८ अदित्या उ॒ष्णीषमसि । वायुर ॑स्यै ॒डः । पू॒षा त्वो॒पावसृजतु । अ ॒श्विभ्यां॒ प्रदापय ।
यस्ते ॒ स्तनः शश ॒यो यो म॑यो ॒भूः । येन ॒ विश्वा पुष्य ॑सि ॒ वार्या॑णि । यो र॑त्॒नधा व॑सु ॒विद्यः
सु ॒दत्रः । सर ॑स्वति तमिह धातवेऽकः । उस्र घ ॒र्मꣳ शिꣳ’ष । उस्र घ ॒र्मं पाहि ॥ ०। ४।
८। २८॥
२९ घ ॒र्माय शिꣳष । बृहस्पतिस्त्वोपसीदतु । दानवस्स्थ पेरवः । विष्व ॒ग्वृतो॒ लोहितेन
। अ ॒श्विभ्यां᳚ पिन्वस्व । सर ॑स्वत्यै पिन्वस्व । पू॒ष्णे पिन्वस्व । बृहस्पतये पिन्वस्व ।
इन्द्राय पिन्वस्व । इन्द्राय पिन्वस्व ॥ ०। ४। ८। २९॥
३० गा ॒य ॒त्रो॑ऽसि । त्रैष्टु ॑भोऽसि । जाग ॑तमसि । स ॒होर्जो भागेनोप मेहि । इन्द्राश्विना
मधु॑नस्सारघस्य ॑ । घ ॒र्मं पात वसवो॒ यज ॑ता वट् । स्वाहा त्वा सूर्य ॑स्य र॒श्मये ॑ वृष्टिवनये

जुहोमि । मधु॑ ह॒विरसि । सूर्य ॑स्य ॒ तपस्तप । द्यावापृथिवीभ्यां᳚ त्वा परिगृह्णामि ॥ ०।
४। ८। ३०॥
३१ अ ॒न्तरिक्षेण ॒ त्वोपयच्छामि । दे ॒वानां᳚ त्वा पितृ॒णामनु॑मतो॒ भर्तुꣳ’ शकेयम्  । तेजो॑ऽसि
। तेजोऽनु ॒प्रेहि । दिविस्पृङ्मा मा हिꣳसीः । अ ॒न्त ॒रिक्ष ॒स्पृङ्मा मा हिꣳसीः । पृ॒थिविस्पृङ्मा
मा हिꣳसीः । सुव ॑रसि ॒ सुव ॑र्मे यच्छ । दिवं॑ यच्छ दिवो मा पाहि ॥ ०। ४। ८। ३१॥
एहि पाहि पिन्वस्व गृह्णामि नव च ॥ ८॥
३२ स ॒मु॒द्राय त्वा वाताय ॒ स्वाहा । स ॒लिलाय त्वा वाताय ॒ स्वाहा । अ ॒नाधृ ॒ष्याय ॑ त्वा
वाताय ॒ स्वाहा । अ ॒प्॒रतिधृ ॒ष्याय ॑ त्वा वाताय ॒ स्वाहा । अ ॒व॒स्यवे᳚ त्वा वाताय ॒ स्वाहा
। दुवस्वते त्वा वाताय ॒ स्वाहा । शिमिद्वते त्वा वाताय ॒ स्वाहा । अ ॒ग्नये ᳚ त्वा वसु ॑मते॒
स्वाहा । सोमाय त्वा रु ॒द्रवते ॒ स्वाहा । वरु ॑णाय त्वाऽऽदि ॒त्यव ॑ते॒ स्वाहा ॥ ०। ४। ९।
३२॥
३३ बृहस्पतये त्वा विश्वदे ᳚व्यावते ॒ स्वाहा । स ॒वित्रे त्व ॑र्भु॒मते॑ विभु॒मते᳚ प्रभु॒मते॒ वाजवते॒
स्वाहा । य ॒माय त्वाऽंगि ॑रस्वते पितृ॒मते॒ स्वाहा । विश्वा आशा दक्षिणसत् ।
विश्वान्दे ॒वानयाडिह । स्वाहाकृतस्य  घ ॒र्मस्य । मधोः पिबतमश्विना । स्वाहाऽग्नये ॑ य ॒ज्ञियाय
। शं यजु ॑र्भिः । अश्वि ॑ना घ ॒र्मं पातꣳ हार्दिवानम् ॥ ०। ४। ९। ३३॥
३४ अहर्दि ॒वाभिरू ॒तिभिः । अनु ॑ वां॒ द्यावापृथिवी मꣳ’साताम् । स्वाहेन्द्राय । स्वाहेन्द्रा
वट् । घ ॒र्ममपातमश्विना हार्दिवानम् । अहर्दि ॒वाभिरू ॒तिभिः । अनु ॑ वां॒ द्यावापृथिवी
अ ॑मꣳसाताम् । तं प्राव्यं ॑ यथा वट् । नमो॑ दिवे । नमः पृथिव्यै ॥ ०। ४। ९। ३४॥
३५ दिवि धा इ॒मं य ॒ज्ञम् । य ॒ज्ञमिमं दिवि धाः । दिवं॑ गच्छ । अ ॒न्तरिक्षं गच्छ ।
पृ॒थिवीं ग ॑च्छ । पञ्च ॑ प्॒रदिशो॑ गच्छ । दे ॒वान्घ॑र्म॒पान्ग ॑च्छ । पितॄन्घ ॑र्म॒पान्ग ॑च्छ ॥ ०। ४।
९। ३५॥
आदित्यव ॑ते॒ स्वाहा हार्दिवानं पृ॑थिव्या अ ॒ष्टौ च॑ ॥ ९॥
३६ इ॒षे पीपिहि । ऊ॒र्जे पीपिहि । ब्रह्मणे पीपिहि । क्ष ॒त्त्राय पीपिहि । अ ॒द्भ्यः पीपिहि
। ओषधीभ्यः पीपिहि । वनस्पतिभ्यः पीपिहि । द्यावापृथिवीभ्यां᳚ पीपिहि । सु ॒भू॒ताय ॑
पीपिहि । ब्॒रह्॒मव॒र्च॒साय ॑ पीपिहि ॥ ०। ४। १०। ३६॥
३७ यज ॑मानाय पीपिहि । मह्यं॒ ज्यैष्ठ्या ॑य पीपिहि । त्विष्यै ᳚ त्वा । द्यु ॒म्नाय त्वा ।
इ॒न्द्रियाय ॑ त्वा भूत्यै ᳚ त्वा । धर्मा॑ऽसि सु ॒धर्मा मे᳚ न्य ॒स्मे । ब्रह्माणि धारय । क्ष ॒त्त्राणि
धारय । विशं॑ धारय । नेत्त्वा वातस्स्कन्दयात् ॥ ०। ४। १०। ३७॥

३८ अ ॒मुष्य ॑ त्वा प्राणे सा ॑दयामि । अ ॒मुना स ॒ह निर॒र्थं ग ॑च्छ । यो ᳚ऽस्मान्द्वेष्टि ॑ । यं च॑ व॒यं
द्विष्मः । पू॒ष्णे शरसे ॒ स्वाहा । ग्रावभ्य ॒स्स्वाहा । प्॒रतिरेभ्य ॒स्स्वाहा । द्यावापृथिवीभ्याग् ॒
स्वाहा । पितृभ्यो॑ घर्म॒पेभ्यस्स्वाहा । रु ॒द्राय रु ॒द्रहो᳚त्रे॒ स्वाहा ॥ ०। ४। १०। ३८॥
३९ अहर्ज्योतिः के ॒तुना जुषताम् । सु ॒ज्यो॒तिर्ज्योतिषाग् ॒ स्वाहा । रात्रिर्ज्योतिः के ॒तुना
जुषताम् । सु ॒ज्यो॒तिर्ज्योतिषाग् ॒ स्वाहा । अपीपरो॒ माऽह्नो॒ रात्रियै मा पाहि । ए ॒षा ते ॑
अग्ने स ॒मित् । तया ॒ समिद्ध्यस्व । आयु ॑र्मे दाः । वर्च॑सा माऽञ्जीः । अपीपरो मा रात्रिया ॒
अह्नो ॑ मा पाहि ॥ ०। ४। १०। ३९॥
४० ए ॒षा ते॑ अग्ने स ॒मित् । तया ॒ समिद्ध्यस्व । आयु ॑र्मे दाः । वर्च॑सा माऽञ्जीः ।
अ ॒ग्निर्ज्योतिर्ज्योतिर॒ग्निस्स्वाहा । सूर्यो ॒ ज्योतिर्ज्योतिस्सूर्य ॒स्स्वाहा । भूस्स्वाहा । ह॒ुतꣳ
ह॒विः । मधु॑ ह॒विः । इन्द्रतमे॒ऽग्नौ ॥ ०। ४। १०। ४०॥
४१ पिता नो॑ऽसि ॒ मा मा हिꣳसीः । अ ॒श्याम ॑ ते देव घर्म । मधु॑मतो॒ वाजवतः पितु॒मतः
। अंगि ॑रस्वतस्स्वधाविनः । अ ॒शीमहि त्वा मा मा हिꣳसीः । स्वाहा त्वा सूर्य ॑स्य
र॒श्मिभ्यः । स्वाहा त्वा नक्ष ॑त्रेभ्यः ॥ ०। ४। १०। ४१॥
ब्॒रह्॒मव॒र्च॒साय ॑ पीपिहि स्कन्दयाद्रु॒द्राय रु ॒द्रहो᳚त्रे॒ स्वाहाऽह्नो॑ मा पाह्यग्नौ स ॒प्त च॑ ॥ १०॥
४२ घर्म॒ या ते ॑ दिवि शुक् । या गा ॑य ॒त्रे छन्दसि । या ब्राह्म ॒णे । या ह॑विर्धाने᳚ । तां त ॑
ए ॒तेनावयजे ॒ स्वाहा । घर्म॒ या ते॒ऽन्तरि ॑क्षे ॒ शुक् । या त्रैष्टु ॑भे॒ छन्दसि । या राज ॒न्ये ᳚ ।
याऽऽग्नी ᳚द्ध्रे । तां त॑ ए ॒तेनावयजे ॒ स्वाहा ॥ ०। ४। ११। ४२॥
४३ घर्म॒ या ते ॑ पृथिव्याꣳ शुक् । या जाग ॑ते ॒ छन्दसि । या वैश्ये ᳚ । या सद ॑सि । तां त ॑
ए ॒तेनावयजे ॒ स्वाहा । अनु ॑ नो॒ऽद्यानु ॑मतिः । अन्विदनुमते॒ त्वम् । दिवस्त्वा परस्पायाः
। अ ॒न्तरिक्षस्य त ॒नुवः पाहि । पृ॒थिव्यास्त्वा धर्म॑णा ॥ ०। ४। ११। ४३॥
४४ व॒यमनु॑क्रामाम सुवि ॒ताय ॒ नव्य ॑से । ब्रह्मणस्त्वा परस्पायाः । क्ष ॒त्त्रस्य त ॒नुवः पाहि
। विशस्त्वा धर्म॑णा । व॒यमनु॑क्रामाम सुवि ॒ताय ॒ नव्य ॑से । प्राणस्य त्वा परस्पायै᳚ ।
चक्षु॑षस्तनुवः पाहि । श्रोत्रस्य त्वा धर्म॑णा । व॒यमनु॑क्रामाम सुवि ॒ताय ॒ नव्य ॑से । व॒ल्गुर ॑सि
शं ॒युधा ॑याः ॥ ०। ४। ११। ४४॥
४५ शिशु ॒र्जन ॑धायाः । शं च॒ वक्षि ॒ परि च॒ वक्षि ॑ । चतु॑स्स्रक्तिर्नाभिरृ ॒तस्य ॑ । सदो॑ विश्वायुः
शर्म॑ स ॒प्रथाः । अप द्वेषो॒ अप ॒ ह्वरः । अ ॒न्यद्व्र ॑तस्य सश्चिम । घर्मै॒तत्तेऽन्नमे॒तत्पुरीषम् ।
तेन ॒ वर्ध ॑स्व चा च॑ प्यायस्व । व॒र्धि ॒षीमहि च व॒यम् । आ च॑ प्यासिषी ॒महि ॥ ०। ४।
११। ४५॥

४६ रन्तिर्नामासि दिव्यो ग ॑न्ध ॒र्वः । तस्य ॑ ते प॒द्वद्धविर्धानम् । अ ॒ग्निरध्यक्षाः । रु ॒द्रोऽधिपतिः
। सम ॒हमायु॑षा । सं प्राणेन । सं वर्च॑सा । सं पय ॑सा । सं गौ ॑प॒त्येन ॑ । सꣳ रायस्पोषे॑ण
॥ ०। ४। ११। ४६॥
४७ व्य ॑सौ । यो ᳚ऽस्मान्द्वेष्टि । यं च॑ व॒यं द्विष्मः । अचिक्रदद्वृषा  हरिः । म॒हान्मित्रो
न द॑र्श ॒तः । सꣳ सूर्ये ॑ण रोचते । चिदसि समु॒द्रयो॑निः । इन्दु॒र्दक्षः ॑ श्ये ॒न ऋ॒तावा ।
हिरण्यपक्षः शकु ॒नो भु॑र॒ण्युः । म॒हान्थ्स ॒धस्थे᳚ ध्रु ॒व आनिषत्तः ॥ ०। ४। ११। ४७॥
४८ नमस्ते अस्तु॒ मा मा हिꣳसीः । विश्वावसुꣳ सोमगन्ध ॒र्वम् । आपो॑ ददृशुषीः ।
तदृतेना व्या ॑यन्न् । तदन्ववै᳚त् । इन्द्रो॑ रारहाण आसाम् । परि सूर्य ॑स्य परिधीꣳर॑पश्यत्
। विश्वावसुर ॒भि तन्नो॑ गृणातु । दिव्यो ग ॑न्ध ॒र्वो रजसो विमानः । यद्वा घा स ॒त्यमु ॒त यन्न
विद्म ॥ ०। ४। ११। ४८॥
४९ धियो ॑ हिन्वानो धिय ॒ इन्नो॑ अव्यात् । सस्नि ॑मविन्दच्चरणे न ॒दीनाम् । अपावृणो॒द्दुरो॒
अश्म ॑व्रजानाम् । प्रासां᳚ गन्ध ॒र्वो अ ॒मृतानि वोचत् । इन्द्रो॒ दक्षं ॒ परिजानादहीनम् । ए ॒तत्त्वं
दे ॑व घर्म दे ॒वो दे ॒वानुपागाः । इ ॒दमहं म॑नु ॒ष्यो ॑ मनु॒ष्यान् ॑ । सोमपीथानु॒ मेहि । स ॒ह प्॒रजया ॑
स ॒ह रायस्पोषे॑ण । सु ॒मित्रा न॒ आप ओषधयस्सन्तु ॥ ०। ४। ११। ४९॥
५० दु॒र्मि॒त्रास्तस्मै॑ भूयासुः । यो ᳚ऽस्मान्द्वेष्टि ॑ । यं च॑ व॒यं द्विष्मः । उद्वयं तमस ॒स्परि ।
उदु॒ त्यं चित्रम् । इ॒ममू॒ षु त्यम ॒स्मभ्यꣳ’ स ॒निम् । गा ॒य ॒त्रं नवीयाꣳसम् । अग्ने ॑ दे ॒वेषु॒
प्रवो॑चः ॥ ०। ४। ११। ५०॥
याऽऽग्नी ᳚द्ध्रे ॒ तां त॑ ए ॒तेनावयजे ॒ स्वाहा धर्म॑णा शं ॒युधा ॑याः प्यासिषी ॒महि पोषे॑ण॒ निषत्तो
विद्म स ॑न्त्व ॒ष्टौ च॑ ॥ ११॥
५१ म॒हीनां पयो॑ऽसि ॒ विहितं देव ॒त्रा । ज्यो॒तिर्भा अ ॑सि ॒ वनस्पतीनामोषधीनाꣳꣳ रसः ।
वाजिनं ॑ त्वा वाजिनोऽव ॑नयामः । ऊ॒र्ध्वं मनस्सुवर्गम् ॥ ०। ४। १२। ५१॥ ॥ १२॥
५२ अस्कान्द्यौः पृ॑थिवीम् । अस्कानृषभो युवा गाः । स्कन्नेमा विश्वा भुवना । स्कन्नो
य ॒ज्ञः प्रज ॑नयतु । अस्कानज ॑नि प्राजनि । आ स्कन्नाज्जायते ॒ वृषा । स्कन्नात्प्रजनिषीमहि
॥ ०। ४। १३। ५२॥ ॥ १३॥
५३ या पु॒रस्ताद्विद्युदापतत् । तां त॑ ए ॒तेनावयजे ॒ स्वाहा । या द॑क्षिण ॒तः । या प॒श्चात्
। योत्तर॒तः । योपरिष्टाद्विद्युदापतत् । तां त॑ ए ॒तेनावयजे ॒ स्वाहा ॥ ०। ४। १४। ५३॥
॥ १४॥
५४ प्राणाय स्वाहा व्या ॒नाय ॒ स्वाहाऽपानाय ॒ स्वाहा । चक्षु॑षे॒ स्वाहा श्रोत्राय ॒ स्वाहा ।

44 sanskritdocuments.org



तैत्तिरीय-आरण्यक

मनसे ॒ स्वाहा वाचे सर ॑स्वत्यै ॒ स्वाहा ॥ ०। ४। १५। ५४॥
॥ १५॥
५५ पू॒ष्णे स्वाहा पू॒ष्णे शरसे ॒ स्वाहा । पू॒ष्णे प्॑रप॒थ्या ॑य ॒ स्वाहा पू॒ष्णे न ॒रन्धिषाय स्वाहा
। पू॒ष्णेऽङ्घृ ॑णये ॒ स्वाहा पू॒ष्णे न॒रुणा ॑य ॒ स्वाहा । पू॒ष्णे सा ॑के ॒ताय ॒ स्वाहा ॥ ०। ४। १६।
५५॥ ॥ १६॥
५६ उदस्य ॒ शुष्माद्भानुर्नार्त॒ बिभर्ति । भारं पृ॑थिवी न भूम । प्र शु ॒क्रैतु  ॑ दे ॒वी म॑नीषा ।
अ ॒स्मथ्सुतष्टो॒ रथो॒ न वाजी । अर्च॑न्त ॒ एके ॒ महि साम मन्वत । तेन सूर्य ॑मधारयन्न्
। तेन ॒ सूर्य ॑मरोचयन्न् । घ ॒र्मः शिरस्तदयमग्निः । पुरीषमसि संप्रि ॑यं प्॒रजया ॑ प॒शुभिर्भुवत्
। प्॒रजापतिस्त्वा सादयतु । तया ॑ दे ॒वतयाऽङ्गिर ॒स्वद्ध्रु॒वा सी ॑द ॥ ०। ४। १७। ५६॥ ॥
१७॥
५७ यास्ते॑ अग्न आर्द्रा योन ॑यो ॒ याः कु ॑लायिनीः । ये ते॑ अग्न ॒ इन्दवो॒ या उ॒ नाभयः
। यास्ते॑ अग्ने त॒नुव ऊर्जो॒ नाम । ताभिस्त्वमु॒भयीभिस्संविदानः । प्॒रजाभिरग्ने ॒ द्रविणे॒ह
सी ॑द । प्॒रजापतिस्त्वा सादयतु । तया ॑ दे ॒वतयाऽङ्गिर ॒स्वद्ध्रु॒वा सी ॑द ॥ ०। ४। १८। ५७॥
॥ १८॥
५८ अ ॒ग्निरसि वैश्वानरो॑ऽसि । सं ॒व॒थ्स ॒रो॑ऽसि परिवथ्सरो॑ऽसि । इ॒दाव॒थ्स ॒रो॑ऽसीदुवथ्सरो॑ऽसि
। इ॒द्॒वथ्स ॒रो॑ऽसि वथ्स ॒रो॑ऽसि । तस्य ॑ ते वस ॒न्तः शिरः । ग्री ॒ष्मो दक्षि ॑णः प॒क्षः । व॒र् ॒षाः
पुच्छम् । श ॒रदुत्तरः प॒क्षः । हे॒म॒न्तो मध्यम् । पू॒र्व॒प॒क्षाश्चित ॑यः । अ ॒प॒र॒प॒क्षाः पुरीषम् ।
अ ॒हो॒रात्राणीष्टकाः । तस्य ॑ ते ॒ मासाश्चार्धमासाश्च ॑ कल्पन्ताम् । ऋ॒तवस्ते कल्पन्ताम् ।
सं ॒व॒थ्स ॒रस्ते॑ कल्पताम् । अ ॒हो॒रात्राणि ते कल्पन्ताम् । एति ॒ प्रेति वीति समित्युदिति ॑
। प्॒रजापतिस्त्वा सादयतु । तया ॑ दे ॒वतयाऽङ्गिर ॒स्वद्ध्रु॒वस्सीद ॥ ०। ४। १९। ५८॥
५९ भूर्भुवस्सुवः । ऊ॒र्ध्व ऊ॒ षु ण॑ ऊ॒तये ᳚ । ऊ॒र्ध्वो नः पाह्यꣳह॑सः । विधुं द॑द्राणꣳ
समने बहूनाम् । युवान ॒ꣳꣳ सन्तं ॑ पलितो ज ॑गार । दे ॒वस्य पश्य ॒ काव्यं ॑ महित्वाऽद्या
म॒मार । स ह्॒यस्समान । यदृ ॒ते चिदभिश्रिषः । पु॒रा ज ॒र्तृभ्य ॑ आतृदः । सन्धा ॑ता स ॒न्धिं
म॒घवा पुरो॒वसुः ॥ ०। ४। २०। ५९॥
६० निष्क ॑र्ता॒ विह्रु ॑तं॒ पुनः । पुनरू ॒र्जा स ॒ह र॒य्या । मा नो॑ घर्म व्यथि ॒तो विव्यथो नः । मा
नः परमधरं ॒ मा रजो॑ऽनैः । मोष्वस्माग्स्तमस्यन्त ॒रा धाः । मा रु ॒द्रियासो अ ॒भिगु॑र्वृ॒धा नः
। मा नः क्रतु ॑भिर्हीडितेभिर॒स्मान् । द्विषा सुनीते ॒ मा परादाः । मा नो॑ रु ॒द्रो निरृ ॑तिर्मा
नो॒ अस्ता । मा द्यावापृथिवी हीडिषाताम् ॥ ०। ४। २०। ६०॥

६१ उप नो मित्रावरुणाविहावतम् । अ ॒न्वादीध्याथामिह न ॑स्सखाया । आदित्यानां ॒
प्रसि ॑तिर्हे॒तिः । उ ॒ग्रा श ॒तापाष्ठा घ ॒ विषा परि णो वृणक्तु । इ ॒मं मे॑ वरुण ॒ तत्त्वा यामि ।
त्वं नो॑ अग्ने ॒ स त्वं नो॑ अग्ने । त्वमग्ने अ ॒यासि ॑ । उद्वयं तमस ॒स्परि । उदु॒ त्यं चित्रम्
। वय ॑स्सुपर्णाः ॥ ०। ४। २०। ६१॥
पु॒रो॒वसु ॑र्हीडिषाताꣳ सुप ॒र्णाः ॥ २०॥
६२ भूर्भुवस्सुवः । मयि त्यदि ॑न्द्रियं म॒हत् । मयि दक्षो॒ मयि क्रतुः । मयि धायि
सु ॒वीर्य᳚म् । त्रिशु॑ग्घर्मो विभातु मे । आकू ᳚त्या ॒ मनसा स ॒ह । विराजा ज्योतिषा स ॒ह ।
य ॒ज्ञेन पय ॑सा स ॒ह । ब्रह्मणा तेज ॑सा स ॒ह । क्ष ॒त्रेण यश ॑सा स ॒ह । स ॒त्येन ॒ तपसा स ॒ह
। तस्य ॒ दोहमशीमहि । तस्य ॑ सु ॒म्नमशीमहि । तस्य ॑ भ॒क्षम ॑शीमहि । तस्य ॑ त॒ इन्द्रे ॑ण
पीतस्य ॒ मधु॑मतः । उपहूतस्योपहूतो भक्षयामि ॥ ०। ४। २१। ६२॥ यश ॑सा स ॒ह षट्च
॥ २१॥
६३ यास्ते॑ अग्ने घो॒रास्तनुवः । क्षुच्च तृष्णा च । अस्नु ॒क्चानाहुतिश्च । अ ॒श ॒न॒या च॑ पिपासा
च॑ । से ॒दिश्चामतिश्च । ए ॒तास्ते॑ अग्ने घो॒रास्तनुवः । ताभिर॒मुं ग ॑च्छ । यो ᳚ऽस्मान्द्वेष्टि । यं
च॑ व॒यं द्विष्मः ॥ ०। ४। २२। ६३॥ ॥ २२॥
६४ स्निक्च स्नीहितिश्च ॒ स्निहितिश्च । उ ॒ष्णा च॑ शीता च॑ । उ॒ग्रा च॑ भीमा च॑ । स ॒दाम्नी
से ॒दिरनिरा । ए ॒तास्ते॑ अग्ने घो॒रास्तनुवः । ताभिर॒मुं ग ॑च्छ । यो ᳚ऽस्मान्द्वेष्टि । यं च॑ व॒यं
द्विष्मः ॥ ०। ४। २३। ६४॥ ॥ २३॥
६५ धुनि ॑श्च ध्वान्तश्च ॑ ध्वनश्च ॑ ध्वनयग्ग् ॑श्च । निलिम्पश्च विलिम्पश्च विक्षि ॒पः ॥ ०। ४।
२४। ६५॥ ॥ २४॥
६६ उ ॒ग्रश्च ॒ धुनि ॑श्च ध्वान्तश्च ॑ ध्वनश्च ॑ ध्वनयग्ग् ॑श्च । स ॒ह॒स ॒ह्वाग्श्च सह ॑मानश्च सह ॑स्वाग्श्च
सहीयाग्श्च । एत्य ॒ प्रेत्य ॑ विक्षि ॒पः ॥ ०। ४। २५। ६६॥ ॥ २५॥
६७ अ ॒हो॒रात्रे त्वोदीरयताम् । अ ॒र्ध ॒मासास्त्वोदीञ्जयन्तु । मासास्त्वा श्रपयन्तु । ऋ॒तवस्त्वा
पचन्तु । सं ॒व॒थ्स ॒रस्त्वा हन्त्वसौ ॥ ०। ४। २६। ६७॥ ॥ २६॥
६८ खट्फड्ज॒हि । छिन्धी भिन्धी ह॒न्धी कट् । इति वाचः क्रूरा णि ॥ ०। ४। २७। ६८॥
॥ २७॥
६९ विगा इ॑न्द्र विचरन्थ्स्पाशयस्व । स्वपन्त ॑मिन्द्र पशु॒मन्तमिच्छ । वज्रे॑णामुं बो॑धय
दुर्वि॒दत्रम् । स्वप॒तो᳚ऽस्य ॒ प्रहर॒ भोजनेभ्यः । अग्ने ॑ अ ॒ग्निना॒ संव ॑दस्व । मृत्यो॑ मृ॒त्युना ॒
संव ॑दस्व । नमस्ते अस्तु भगवः । स ॒कृत्ते ॑ अग्ने ॒ नमः । द्विस्ते॒ नमः । त्रिस्ते॒ नमः । च॒तुस्ते॒

नमः । प॒ञ्च ॒कृत्व  ॑स्ते॒ नमः । द॒श ॒कृत्व  ॑स्ते॒ नमः । श ॒त॒कृत्व  ॑स्ते॒ नमः । आस ॒ह॒स्॒रकृत्व  ॑स्ते॒
नमः । अ ॒प॒रिमित॒कृत्व  ॑स्ते॒ नमः । नमस्ते अस्तु॒ मा मा हिꣳसीः ॥ ०। ४। २८। ६९॥
त्रिस्ते॒ नमस्स ॒प्त च॑ ॥ २८॥
७० असृ ॑ङ्मुखो रुधि ॒रेणाव्य ॑क्तः । य ॒मस्य दू॒तः श्वपाद्विधावसि । गृद्ध्रः सुप ॒र्णः कु ॒णपं॒
निषे॑वसे । य ॒मस्य दू॒तः प्रहितो भ॒वस्य चो॒भयोः ॥
०। ४। २९। ७०॥ ॥ २९॥
७१ यदे ॒तद्वृ ॑क॒सो भू॒त्वा । वाग्दे ᳚व्यभि ॒रायसि । द्विषन्तं ॑ मे॒ऽभिराय । तं मृ॑त्यो मृ॒त्यवे ॑ नय
। स आर्त्याऽऽर्ति ॒मार्च्छ ॑तु ॥ ०। ४। ३०। ७१॥ ॥ ३०॥
७२ यदीषितो यदि वा स्वकामी । भ॒येड ॑को॒ वदति वाचमे॒ताम् । तामिन्द्राग्नी ब्रह्मणा
संविदानौ । शि ॒वामस्मभ्यं॑ कृणुतं  गृ ॒हेषु॑ ॥ ०। ४। ३१। ७२॥ ॥ ३१॥
७३ दीर्घ॑मुखि दुर्ह॑णु । मा स्म दक्षिणतो व॑दः । यदि दक्षिणतो वदाद्द्विषन्तं ॒ मेऽवबाधासै
॥ ०। ४। ३२। ७३॥ ॥ ३२॥
७४ इ॒त्थादुलू ॑क॒ आपप्तत् । हिर॒ण्या ॒क्षो अयो ॑मुखः । रक्ष ॑सां दू॒त आग ॑तः । तमितो
नाशयाग्ने ॥ ०। ४। ३३। ७४॥ ॥ ३३॥
७५ यदे ॒तद्भू॒तान्य ॑न्वाविश्य ॑ । दैवीं ॒ वाचं॑ व॒दसि । द्विषतो॑ नः परावद । तान्मृ॑त्यो मृ॒त्यवे ॑
नय । त आर्त्याऽऽर्ति ॒मार्च्छ ॑न्तु । अ ॒ग्निनाऽग्निस्संव ॑दताम् ॥ ०। ४। ३४। ७५॥ ॥ ३४॥
७६ प्॒रसार्य ॑ स ॒क्थ्यौ॑ पतसि । स ॒व्यमक्षि ॑ निपेपि च । मेह क॑स्यचनाममत् ॥ ०। ४।
३५। ७६॥ ॥ ३५॥
७७ अत्रि ॑णा त्वा क्रिमे हन्मि । कण्वे॑न ज ॒मदग्निना । विश्वावसो ॒र्ब्रह्मणा ह॒तः । क्रिमीणाꣳꣳ
राजा । अप्ये ॑षाग् स्थपतिर्ह॒तः । अथो॑ माताऽथो॑ पिता । अथो᳚ स्थू॒रा अथो᳚ क्षु ॒द्राः ।
अथो॑ कृ ॒ष्णा अथो᳚ श्वे॒ताः । अथो॑ आशातिका ह॒ताः । श्वे॒ताभिस्स ॒ह सर्वे ॑ ह॒ताः ॥ ०।
४। ३६। ७७॥ ॥ ३६॥
७८ आहरावद्य । श‍ृ॒तस्य ॑ ह॒विषो॒ यथा । तथ्स ॒त्यम् । यदमुं य ॒मस्य जम्भयोः ।
आदधामि तथा हि तत् । खण्फण्म्रसि ॥ ०। ४। ३७। ७८॥ ॥ ३७॥
७९ ब्रह्मणा त्वा शपामि । ब्रह्मणस्त्वा श ॒पथे॑न शपामि । घो॒रेण ॑ त्वा भृगू॑णां॒ चक्षु ॑षा
प्रेक्षे ᳚ । रौ॒द्रेण त्वाऽंगि ॑रसां॒ मनसा ध्यायामि । अ ॒घस्य ॑ त्वा धारया विद्यामि । अध ॑रो॒
मत्पद्यस्वासौ ॥ ०। ४। ३८। ७९॥ ॥ ३८॥
८० उत्तु॑द शिमिजावरि । तल्पे ॑जे ॒ तल्प ॒ उत्तु॑द । गि ॒रीꣳरनु॒प्रवे॑शय । मरीचीरुप ॒ संनु ॑द
। यावदितः पु॒रस्तादु॒दयाति सूर्यः ॑ । तावदितो॑ऽमुं नाशय । यो ᳚ऽस्मान्द्वेष्टि । यं च॑ व॒यं

द्विष्मः ॥ ०। ४। ३९। ८०॥ ॥ ३९॥
८१ भूर्भुवस्सुवो॒ भूर्भुवस्सुवो॒ भूर्भुवस्सुवः । भुवो᳚ऽद्धायि ॒ भुवो᳚ऽद्धायि ॒ भुवो᳚ऽद्धायि । नृ॒म्णायि
नृ॒म्णं नृ॒म्णायि नृ॒म्णं नृ॒म्णायि नृ॒म्णम् । निधाय्यो॑ऽवायि निधाय्यो॑ऽवायि निधाय्यो॑ऽवायि
। ए अ ॒स्मे अ ॒स्मे । सुव ॒र्नज्योतीः ॥ ०। ४। ४०। ८१॥ ॥ ४०॥
८२ पृ॒थिवी स ॒मित् । तामग्निस्समिन्धे । साऽग्निꣳ समिन्धे । तामहꣳ समिन्धे । सा मा
समिद्धा । आयु ॑षा तेज ॑सा । वर्च॑सा श्रि ॒या । यश ॑सा ब्रह्मवर्च॒सेन ॑ । अ ॒न्नाद्ये॑न ॒ समिन्ता ॒ग् ॒
स्वाहा । अ ॒न्तरिक्षꣳ स ॒मित् ॥
०। ४। ४१। ८२॥
८३ तां वायुस्समि ॑न्धे । सा वायुꣳ समिन्धे । तामहꣳ समिन्धे । सा मा समिद्धा ।
आयु ॑षा तेज ॑सा । वर्च॑सा श्रि ॒या । यश ॑सा ब्रह्मवर्च॒सेन ॑ । अ ॒न्नाद्ये॑न॒ समिन्ताग् ॒ स्वाहा ।
द्यौस्स ॒मित् । तामादित्यस्समि ॑न्धे ॥ ०। ४। ४१। ८३॥
८४ साऽऽदि ॒त्यꣳ समिन्धे । तामहꣳ समिन्धे । सा मा समिद्धा । आयु ॑षा तेज ॑सा
। वर्च॑सा श्रि ॒या । यश ॑सा ब्रह्मवर्च॒सेन ॑ । अ ॒न्नाद्ये॑न ॒ समिन्ता ॒ग् ॒ स्वाहा । प्राजाप॒त्या मे॑
स ॒मिदसि सपत्नक्षय ॑णी । भ्रातृ॒व्य ॒हा मे॑ऽसि ॒ स्वाहा । अग्ने ᳚ व्रतपते व्॒रतं च॑रिष्यामि ॥ ०।
४। ४१। ८४॥
८५ तच्छकेयं  ॒ तन्मे॑ राध्यताम् । वायो᳚ व्रतपत आदित्य व्रतपते । व्॒रतानां᳚ व्रतपते
व्॒रतं च॑रिष्यामि । तच्छकेयं  ॒ तन्मे॑ राध्यताम् । द्यौस्स ॒मित् । तामादित्यस्समि ॑न्धे ।
साऽऽदि ॒त्यꣳ समिन्धे । तामहꣳ समिन्धे । सा मा समिद्धा । आयु ॑षा तेज ॑सा ॥ ०।
४। ४१। ८५॥
८६ वर्च॑सा श्रि ॒या । यश ॑सा ब्रह्मवर्च॒सेन ॑ । अ ॒न्नाद्ये॑न ॒ समिन्ता ॒ग् ॒ स्वाहा । अ ॒न्तरिक्षꣳ
स ॒मित् । तां वायुस्समि ॑न्धे । सा वायुꣳ समिन्धे । तामहꣳ समिन्धे । सा मा समिद्धा
। आयु ॑षा तेज ॑सा । वर्च॑सा श्रि ॒या ॥ ०। ४। ४१। ८६॥
८७ यश ॑सा ब्रह्मवर्च॒सेन ॑ । अ ॒न्नाद्ये॑न ॒ समिन्ता ॒ग् ॒ स्वाहा । पृ॒थिवी स ॒मित् । तामग्निस्समिन्धे
। साऽग्निꣳ समिन्धे । तामहꣳ समिन्धे । सा मा समिद्धा । आयु ॑षा तेज ॑सा । वर्च॑सा
श्रि ॒या । यश ॑सा ब्रह्मवर्च॒सेन ॑ ॥ ०। ४। ४१। ८७॥
८८ अ ॒न्नाद्ये॑न ॒ समिन्ताग् ॒ स्वाहा । प्राजाप॒त्या मे॑ स ॒मिदसि सपत्नक्षय ॑णी । भ्रातृ ॒व्य ॒हा
मे॑ऽसि ॒ स्वाहा । आदित्य व्रतपते व्॒रतमचारिषम् । तदशकं ॒ तन्मे॑ऽराधि । वायो᳚ व्रतपतेऽग्ने ᳚
व्रतपते । व्॒रतानां᳚ व्रतपते व्॒रतमचारिषम् । तदशकं ॒ तन्मे॑ऽराधि ॥ ०। ४। ४१। ८८॥

स ॒मिथ्समिन्धे व्॒रतं च॑रिष्या ॒म्यायु ॑षा तेज ॑सा ॒ वर्च॑सा श्रि ॒या यश ॑सा ब्रह्मवर्च॒सेना ॒ष्टौ च॑ ॥
॥ ४१॥
८९ शं नो॒ वातः पवतां मातरिश्वा शं न॑स्तपतु॒ सूर्यः ॑ । अहानि शं भ॑वन्तु नः शꣳ
रात्रिः प्रति धीयताम् । शमु॒षा नो॒ व्यु ॑च्छतु॒ शमादित्य उदे ॑तु नः । शि ॒वा नः शन्त ॑मा
भव सुमृडीका सर ॑स्वति । मा ते ॒ व्यो ॑म सं ॒दृशि । इडायै ॒ वास्त्वसि वास्तु॒मद्वास्तु॒मन्तो॑
भूयास्म मा वास्तो᳚श्छिथ्स्मह्यवास्तुः स भू॑या ॒द्यो ᳚ऽस्मान्द्वेष्टि यं च॑ व॒यं द्विष्मः । प्॒रतिष्ठाऽसि ॑
प्रतिष्ठावन्तो भूयास्म मा प्॑रतिष्ठायाश्छिथ्स्मह्यप्रतिष्ठः स भू॑या ॒द्यो ᳚ऽस्मान्द्वेष्टि ॒ यं च॑ व॒यं
द्विष्मः । आ वात वाहि भेषजं वि वात वाहि यद्रपः । त्वꣳहि विश्वभे॑षजो दे ॒वानां᳚ दू॒त
ईय ॑से । द्वाविमौ वातौ॑ वात आसिन्धो ॒रापरावतः ॥ ०। ४। ४२। ८९॥
९० दक्षं ॑ मे अ ॒न्य आवातु॒ पराऽन्यो वातु ॒ यद्रपः । यददो वात ते गृ ॒हे॑ऽमृतस्य निधिर्हि॒तः
। ततो॑ नो देहि जीवसे ॒ ततो॑ नो धेहि भेषजम् । ततो॑ नो॒ मह आवह॒ वात आवातु
भेषजम् । शं ॒ भूर्म॑यो ॒भूर्नो॑ ह॒ृदे प्र ण॒ आयूꣳ’षि तारिषत् । इन्द्रस्य गृ ॒हो॑ऽसि ॒ तं त्वा प्रपद्ये ॒
सगु ॒स्साश्वः । स ॒ह यन्मे ॒ अस्ति तेन ॑ । भूः प्रपद्ये ॒ भुवः प्रपद्ये ॒ सुवः प्रपद्ये ॒ भूर्भुवस्सुवः
प्रपद्ये वायुं प्रपद्येऽना ᳚र्तां दे ॒वतां॒ प्रपद्येऽश्मा ॑नमाखणं प्रपद्ये प्॒रजापतेर्ब्रह्मको॒शं ब्रह्म प्रपद्य ॒
ओं प्रपद्ये । अ ॒न्तरिक्षं म उ॒र्व॑न्तरं ॑ बृ॒हदग्नयः ॒ पर्व॑ताश्च ॒ यया ॒ वातस्स्वस्त्या स्वस्ति मां
तया ᳚ स्वस्त्या स्वस्ति मानसानि । प्राणापानौ मृ॒त्योर्मा॑ पातं॒ प्राणापानौ॒ मा मा हासिष्टं॒
मयि मे॒धां मयि प्॒रजां मय्यग्निस्तेजो॑ दधातु॒ मयि मे॒धां मयि प्॒रजां मयीन्द्र इन्द्रियं
द॑धातु॒ मयि मे॒धां मयि प्॒रजां मयि सूर्यो ॒ भ्राजो॑ दधातु ॥ ०। ४। ४२। ९०॥
९१ द्यु ॒भिरक्तुभिः  परिपातमस्मानरिष्टेभिरश्विना सौभगेभिः । तन्नो॑ मित्रो वरु ॑णो
मामहन्तामदितिस्सिन्धुः पृथिवी उ ॒त द्यौः । कया ॑ नश्चि ॒त्र आभु॑वदू॒ती स ॒दावृ॑ध ॒स्सखा ।
कया ॒ शचिष्ठया वृ॒ता । कस्त्वा स ॒त्यो मदानां॒ मꣳहिष्ठो मथ्सदन्ध ॑सः । द॒ृढा चिदारुजे ॒ वसु ॑
। अ ॒भी षु णः सखीनामविता ज ॑रितॄ॒णाम् । श ॒तं भ॑वास्यू॒तिभिः । वयः सुप ॒र्णा उपसेदु॒रिन्द्रं ॑
प्रियमे॑धा ऋषयो ॒ नाधमानाः । अप ध्वान्तमू᳚र्णु॒हि पू॒र्धि चक्षु॑र्मुमु॒ग्ध्यस्मान्निधये ॑व ब॒द्धान् ॥
०। ४। ४२। ९१॥
९२ शं नो॑ दे ॒वीरभिष्टय ॒ आपो॑ भवन्तु पीतये ᳚ । शं योरभिस्रवन्तु नः । ईशाना
वार्या॑णां॒ क्षय ॑न्तीश्चर्षणीनाम् । अ ॒पो या ॑चामि भेषजम् । सु ॒मित्रा न॒ आप ओषधयस्सन्तु
दुर्मि॒त्रास्तस्मै॑ भूयासु ॒ऱ्यो  ᳚ऽस्मान्द्वेष्टि यं च॑ व॒यं द्विष्मः । आपो॒ हि ष्ठा म॑यो ॒भुवस्ता न ॑
ऊ॒र्जे द॑धातन । म॒हे रणाय ॒ चक्षसे । यो वः शि ॒वतमो॒ रस ॒स्तस्य भाजयते॒ह नः ।

उ॒श ॒तीरिव मातरः । तस्मा अरं ॑ गमाम वो॒ यस्य ॒ क्षया ॑य ॒ जिन्व ॑थ ॥
०। ४। ४२। ९२॥
९३ आपो॑ ज ॒नय ॑था च नः । पृ॒थिवी शान्ता साऽग्निना ॑ शान्ता सा मे॑ शान्ता शुचꣳ’
शमयतु । अ ॒न्तरिक्षꣳ शान्तं तद्वायुना ॑ शान्तं तन्मे॑ शान्तꣳ शुचꣳ’ शमयतु । द्यौः शान्ता
साऽऽदि ॒त्येन ॑ शान्ता सा मे॑ शान्ता शुचꣳ’ शमयतु । पृ॒थिवी शान्तिर॒न्तरिक्ष ॒ꣳꣳ शान्तिर्द्यौः
शान्तिर्दिशः शान्तिरवान्तरदिशाः शान्तिर॒ग्निः शान्तिर्वा॒युः शान्तिरादित्यः शान्तिश्च ॒न्द्रमाः
शान्तिर्नक्ष ॑त्राणि शान्तिरापः शान्तिरोषधयः ॒ शान्तिर्वनस्पतयः शान्तिर्गौः शान्तिर॒जा
शान्तिरश्वः शान्तिः पुरु ॑षः शान्तिर्ब्रह्म शान्तिर्ब्राह्मणः शान्तिः शान्तिरे ॒व शान्तिः शान्तिर्मे
अस्तु॒ शान्तिः । तया ॒हꣳ शान्त्या स ॑र्वशान्त्या मह्यं॑ द्विपदे ॒ चतु॑ष्पदे च॒ शान्तिं॑ करोमि
शान्तिर्मे अस्तु॒ शान्तिः । एह ॒ श्रीश्च ॒ ह्रीश्च ॒ धृति ॑श्च ॒ तपो॑ मे॒धा प्॑रतिष्ठा श्र ॒द्धा स ॒त्यं
धर्म॑श्चै ॒तानि मोत्तिष्ठन्त ॒मनूत्तिष्ठन्तु ॒ मा माग् ॒ श्रीश्च ॒ ह्रीश्च ॒ धृति ॑श्च ॒ तपो॑ मे॒धा प्॑रतिष्ठा श्र ॒द्धा
स ॒त्यं धर्म॑श्चै ॒तानि मा मा हासिषुः । उदायु॑षा स्वायुषोदोषधीनाꣳꣳ रसे ॒नोत्पर्जन्य ॑स्य ॒
शुष्मे॒णोदस्थाममृताꣳꣳ अनु ॑ । तच्चक्षु ॑र्दे ॒वहितं पु॒रस्ताच्छुक्रमु॒च्चरत् । पश्ये ॑म श ॒रदः श ॒तं
जीवे॑म श ॒रदः श ॒तं नन्दाम श ॒रदः श ॒तं मोदाम श ॒रदः श ॒तं भवाम श ॒रदः श ॒तꣳ श‍ृ॒णवाम
श ॒रदः श ॒तं प्रब्रवाम श ॒रदः श ॒तमजीतास्स्याम श ॒रदः श ॒तं ज्योक्च सूर्यं ॑ द॒ृशे ॥
०। ४। ४२। ९३॥ य उदगान्महतोऽर्णवाद्विभ्राजमानस्सरिरस्य मध्याथ्स मा वृषभो
लो॑हिताक्षस्सूर्यो ॑ विपश्चिन्मनसा पुनातु । ब्रह्मणः श्चोतन्यसि ॒ ब्रह्मण आणी स्थो॒ ब्रह्मण
आवपनमसि धारितेयं पृ॑थिवी ब्रह्मणा म॒ही धारितमे॑नेन म॒हदन्तरिक्षं ॒ दिवं॑ दाधार
पृथिवीꣳ सदे ॑वां॒ यद ॒हं वेद तदहं धारयाणि मा मद्वेदोऽधि ॒ विस्रसत् । मे॒धाम॒नीषे
माऽऽविशताꣳ स ॒मीची भू॒तस्य ॒ भव्य ॒स्यावरुद्ध्यै ॒ सर्व ॒मायु॑रयाणि सर्व ॒मायु॑रयाणि ।
आभिर्गी॒र्भिर्यदतो॑ न ऊ॒नमाप्यायय हरिवो॒ वर्ध॑मानः । य ॒दा स्तो॒तृभ्यो॒ महि गो ॒त्रा
रु ॒जासि ॑ भूयिष्ठ ॒भाजो॒ अध ॑ ते स्याम । ब्रह्म प्रावादिष्म तन्नो॒ मा हासीत् । ओं शान्तिः
शान्तिः शान्तिः ॥ ९४॥ प॒रावतो॑ दधातु ब॒द्धाञ्जिन्व ॑थ द॒ृशे स ॒प्त च॑ ॥ ४२॥
नमो॑ यु ॒ञ्जते ॒ वृष्णो॒ अश्व ॑स्य ॒ ब्रह्मन्प्रवर्ग्ये ॑ण॒ ब्रह्मन्प्रचरिष्यामो॒ दश प्राचीरपश्यं गो ॒पां
दे ॒वस्य समु ॒द्राये॒षे पीपिहि घर्म॒ या ते ॑ महीनां च॒त्वार्यस्कान्, या पु॒रस्ताथ्स ॒प्त स ॑प्त
प्राणाय त्रीणि पू॒ष्णे च॒त्वार्युदस्यैकादश यास्ते॑ स ॒प्ताग्निर्ध्रु ॒वः सी ॒दैका ॒न्न विꣳ’शति ॒र्भूरूर्ध्वस्त्रिꣳꣳ
शद्भूर्मयि षोडश ॒ यास्ते॑ घो॒रा नव स्निक्चाष्टौ धुनि ॑श्च ॒ द्वे उ॒ग्रश्च ॒ त्रीण्य ॑होरात्रे पञ्च ॒
खट्त्रीणि विगास्स ॒प्तदशासृ ॑न्मुखश्चत्वारि यदे ॒तद्वृ ॑क॒सः पञ्च ॒ यदीषितश्च ॒त्वारि दीर्घ॑मुखि

त्रीणीत्थाच्चत्वारि यदे ॒तद्भू॒तानि षट्प्रसार्य ॒ त्रीन्यत्रि ॑णा दशाहरावद्य ॒ ब्रह्मणा षट्थ् षडुत्तु ॑दाष्टौ
भूष्षट्पृ ॑थिव्य ॑ष्टष ॑ष्टिः शं न ॑स्स ॒प्तपञ्चा ॒शद्द्विचत्वारिꣳ शत् ॥ ४२॥
नमो॑ वाचे ब्रह्मन्प्रवर्ग्ये ॑ण॒ मयि रुग ॒न्तरिक्षेण ॒ घर्म॒ या ते॑ दिवि शुगस्कान्द्यौः पृ॑थिवीमुपनो
मित्रा वरुणा यदे ॒तद्वृ ॑क॒सो भूर्भुवस्सुवर्द्यु ॒भिस्त्रिनवतिः ॥ ९२॥
० नमोऽनु॑ मदन्तु । ओं शान्तिः शान्तिः शान्तिः ॥

आरण्यके पञ्चमः प्रश्नः ५
० शं न॒स्तन्नो॒ मा हासीत् । ओं शान्तिः शान्तिः शान्तिः ॥
१ दे ॒वा वै स ॒त्रमासत । ऋद्धिपरिमितं॒ यश ॑स्कामाः । ते᳚ऽब्रुवन् । यन्नः प्रथमं यश ॑ ऋ॒च्छात्
। सर्वे ॑षां न॒स्तथ्स ॒हासदिति । तेषां᳚ कुरुक्षे  ॒त्रं वेदिरासीत् । तस्यै ॑ खाण्डवो द॑क्षिणा ॒र्ध
आसीत् । तूर्घ्न ॑मुत्तरार्धः । प॒रीणज्जघनार्धः । म॒रव उत्क ॒रः ॥ ०। ५। १। १॥
२ तेषां᳚ म॒खं वै᳚ष्ण ॒वं यश ॑ आर्च्छत् । तन्न्य ॑कामयत । तेनापाक्रामत् । तं दे ॒वा
अन्वा ॑यन्न् । यशो ॑ऽव ॒रुरु ॑थ्समानाः । तस्यान्वाग ॑तस्य । स ॒व्याद्धनु ॒रजायत । दक्षि ॑णादिषवः
। तस्मादिषुधन्वं पुण्य ॑जन्म । य ॒ज्ञज ॑न्मा हि ॥ ०। ५। १। २॥
३ तमेकꣳꣳ सन्त ᳚म् । ब॒हवो॒ नाभ्यधृष्णुवन्न् । तस्मादेक ॑मिषुधन्विनम् । ब॒हवो॑ऽनिषुध ॒न्वा
नाभिधृ॑ष्णुवन्ति । सो ᳚ऽस्मयत । एकं ॑ मा सन्तं ॑ ब॒हवो॒ नाभ्यधर्षिषु॒रिति । तस्य ॑
सिष्मियाणस्य ॒ तेजोऽपाक्रामत् । तद्दे ॒वा ओषधीषु॒ न्य ॑मृजुः । ते श्या ॒माका अभवन्न्
। स्मयाका वै नामै॒ते ॥ ०। ५। १। ३॥
४ तथ्स्मयाकानाग् स्मयाकत्वम् । तस्माद्दीक्षितेनापि गृह्य ॑ स्मेतव्य ᳚म् । तेज ॑सो ॒ धृत्यै ᳚ ।
स धनुः प्रतिष्कभ्या ॑तिष्ठत् । ता उ॑प॒दीका अब्रुवन्वरं ॑ वृणामहै । अथ व इ॒मꣳ र॑न्धयाम
। यत्र ॒ क्॑व च॒ खनाम । तदपो॑ऽभितृ॑णदामेति । तस्मादुपदीका यत्र ॒ क्॑व च॒ खनन्ति ।
तदपो॑ऽभितृ॑न्दन्ति ॥ ०। ५। १। ४॥
५ वारे ॑ वृतग्ग् ॒ ह्यासाम् । तस्य ॒ ज्यामप्याऽदन्न् । तस्य ॒ धनु ॑र्वि॒प्रवमाणꣳꣳ शिर उदवर्तयत्
। तद्द्यावापृथिवी अनु ॒प्रावर्तत । यत्प्रावर्तत । तत्प्र ॑व॒र्ग्य ॑स्य प्रवर्ग्य॒त्वम् । यद्घ्रा ४म्
इत्यप ॑तत् । तद्घ ॒र्मस्य घर्म॒त्वम् । म॒ह॒तो वीर्य ॑मपप्तदिति । तन्महावीरस्य महावीरत्वम्
॥ ०। ५। १। ५॥
६ यद ॒स्याः स ॒मभरन्न् । तथ्स ॒म्राज्ञः सम्राट्त्वम् । त२ꣳ स्तृ॒तं दे ॒वतास्त्रे॒धा व्य ॑गृह्णत ।
अ ॒ग्निः प्रातस्सव ॒नम् । इन्द्रो॒ माध्यन्दिनꣳꣳ सव ॑नम् । विश्वे॑ दे ॒वास्तृ॑तीयसव ॒नम् ।

तेनापशिर्ष्णा य ॒ज्ञेन यज ॑मानाः । नाशिषो॒ऽवारु ॑न्धत । न सु ॑व॒र्गं लो॒कमभ्य ॑जयन्न् । ते
दे ॒वा अ ॒श्विनावब्रुवन्न् ॥ ०। ५। १। ६॥
७ भिषजौ॒ वै स्थः । इ॒दं य ॒ज्ञस्य शिरः प्रतिधत्तमिति । तावब्रूतां॒ वरं ॑ वृणावहै । ग्रह ॑
ए ॒व नावत्रापि गृह्यतामिति । ताभ्यामे॒तमाश्विनमगृह्णन्न् । तावे॒तद्य ॒ज्ञस्य शिरः प्रत्य ॑धत्ताम्
। यत्प्र ॑व॒र्ग्यः । तेन ॒ सशी ᳚र्ष्णा य ॒ज्ञेन यज ॑मानाः । अवाशिषोऽरु ॑न्धत । अ ॒भि सु ॑व॒र्गं
लो॒कमजयन्न् । यत्प्र ॑व॒र्ग्यं ॑ प्रवृ॒णक्ति । य ॒ज्ञस्यै॒व तच्छिरः प्रतिदधाति । तेन ॒ सशी ᳚र्ष्णा
य ॒ज्ञेन यज ॑मानः । अवाशिषो॑ रु ॒न्धे । अ ॒भि सु ॑व॒र्गं लो॒कं ज ॑यति । तस्मादे ॒ष आश्विन प्॑रवया
इव । यत्प्र ॑व॒र्ग्यः ॥ ०। ५। १। ७॥ उ॒त्क ॒रो ह्ये॑ते तृ॑न्दन्ति महावीरत्वमब्रुवन्नजयन्थ्स ॒प्त
च॑ ॥ १॥
८ सा ॒वित्रं जु ॑होति प्रसू ᳚त्यै । च॒तु ॒र्गृ ॒हीतेन ॑ जुहोति । चतु॑ष्पादः प॒शवः । प॒शूने ॒वावरुन्धे
। चतस्रो॒ दिशः । दिक्ष्वे॑व प्रतितिष्ठति । छन्दाꣳ’सि दे ॒वेभ्योऽपाक्रामन्न् । न वो॑ भागानि॑
ह॒व्यं व॑क्ष्याम इति । तेभ्य ॑ ए ॒तच्चतुर्गृहीतमधारयन्न् । पु॒रो॒नु॒वाक्या ॑यै या ॒ज्यायै ॥
०। ५। २। ८॥
९ दे ॒वतायै वषट्काराय । यच्चतुर्गृहीतं जु ॒होति । छन्दाग्॑स्ये ॒व तत्प्रीणाति । तान्य ॑स्य
प्रीतानि दे ॒वेभ्यो॑ ह॒व्यं व॑हन्ति । ब्॒रह्म ॒वादिनो॑ वदन्ति । हो॒त॒व्यं ॑ दीक्षितस्य ॑ गृ ॒हा ३ इ न
हो॑त॒व्या ३ मिति । ह॒विर्वै दीक्षि ॒तः । यज्जु ॑ह॒ुयात् । ह॒विष्कृ ॑तं॒ यज ॑मानमग्नौ प्रदध्यात् ।
यन्न जु ॑ह॒ुयात् ॥ ०। ५। २। ९॥
१० य ॒ज्॒ञप॒रुर ॒न्तरियात् । यजु ॑रे ॒व व॑देत् । न ह॒विष्कृ ॑तं ॒ यज ॑मानमग्नौ प्॒रदधाति । न
य ॑ज्ञपरुर ॒न्तरे ॑ति । गा ॒य ॒त्री छन्दाग् ॒स्यत्य ॑मन्यत । तस्यै ॑ वषट्कारो᳚ऽभ्यय्य ॒ शिरो᳚ऽच्छिनत् ।
तस्यै ᳚ द्वे ॒धा रसः परापतत् । पृ॒थिवीमर्धः प्राविशत् । प॒शून ॒र्धः । यः पृ॑थिवीं प्राविशत् ॥
०। ५। २। १०॥
११ स ख॑दिरो॑ऽभवत् । यः प॒शून् । सो ॑ऽजाम् । यत्खा ॑दिर्यभ्रिर्भवति । छन्दसामे॒व रसे ॑न
य ॒ज्ञस्य शिरस्सम्भरति । यदौदु॑म्बरी । ऊर्ग्वा उ॑दु॒म्बरः । ऊ॒र्जैव य ॒ज्ञस्य शिरस्सम्भरति
। यद्वै ॑ण॒वी । तेजो॒ वै वेणुः ॥ ०। ५। २। ११॥
१२ तेज ॑सै ॒व य ॒ज्ञस्य शिरस्सम्भरति । यद्वैक ॑ङ्कती । भा ए ॒वावरुन्धे । दे ॒वस्य त्वा सवि ॒तुः
प्॑रस ॒व इत्यभ्रि ॒मादत्ते॒ प्रसू ᳚त्यै । अ ॒श्विनो᳚र्बा॒हुभ्यामित्याह । अ ॒श्विनौ॒ हि दे ॒वानामध्वर्यू
आस्ताम् । पू॒ष्णो हस्ताभ्यामित्याह॒ यत्यै ᳚ । वज्र इव वा ए ॒षा । यदभ्रिः । अभ्रिरसि ॒
नारिर॒सीत्या ॑ह॒ शान्त्यै ᳚ ॥ ०। ५। २। १२॥

१३ अ ॒ध्वर॒कृद्दे  ॒वेभ्य ॒ इत्या ॑ह । य ॒ज्ञो वा अ ॑ध्वरः । य ॒ज्॒ञकृद्दे  ॒वेभ्य इति वावैतदाह । उत्तिष्ठ
ब्रह्मणस्पत इत्या ॑ह । ब्रह्मणै॒व य ॒ज्ञस्य शिरोऽच्छै ॑ति । प्रैतु॒ ब्रह्मण॒स्पतिरित्याह । प्रेत्यै ॒व
य ॒ज्ञस्य शिरोऽच्छै ॑ति । प्रदे ॒व्ये ॑तु सू ॒नृतेत्या ॑ह । य ॒ज्ञो वै सू ॒नृता । अच्छा वीरं नर्यं ॑
प॒ङ्क्तिराधस ॒मित्याह ॥ ०। ५। २। १३॥
१४ पाङ्क्तो॒ हि य ॒ज्ञः । दे ॒वा य ॒ज्ञं न ॑यन्तु न॒ इत्या ॑ह । दे ॒वाने॒व य ॑ज्॒ञनियः कुरुते  । देवी ᳚
द्यावापृथिवी अनु ॑ मेऽमꣳसाथामित्याह । आभ्यामे॒वानु॑मतो य ॒ज्ञस्य॒ शिरस्सम्भरति ।
ऋ॒ध्यास ॑म॒द्य म॒खस्य शिर इत्या ॑ह । य ॒ज्ञो वै म॒खः । ऋ॒ध्यास ॑म॒द्य य ॒ज्ञस्य॒ शिर इति
वावैतदाह । म॒खाय त्वा म॒खस्य त्वा शीर् ॒ष्ण इत्या ॑ह । निर्दिश्यै ॒वैनद्धरति ॥ ०। ५।
२। १४॥
१५ त्रिर्ह॑रति । त्रय ॑ इ॒मे लो॒काः । ए ॒भ्य ए ॒व लो॒केभ्यो ॑ य ॒ज्ञस्य शिरस्सम्भरति ।
तू॒ष्णीं च॑तु॒र्थꣳ ह॑रति । अपरिमितादे ॒व य ॒ज्ञस्य शिरस्सम्भरति । मृ॒त्ख ॒नादग्रे॑ हरति
। तस्मान्मृत्खनः क॑रु ॒ण्य ॑तमः । इय ॒त्यग्र ॑ आसी ॒रित्या ॑ह । अ ॒स्यामे॒वाछम्बट्कारं य ॒ज्ञस्य॒
शिरस्सम्भरति । ऊर्जं॒ वा ए ॒तꣳ रसं ॑ पृथिव्या उ ॑प॒दीका उद्दिहन्ति ॥ ०। ५। २। १५॥
१६ यद्व ॒ल्मीकम् । यद्व ॑ल्मीकवपा स ॑म्भारो भवति । ऊर्ज॑मे॒व रसं ॑ पृथिव्या अवरुन्धे ।
अथो॒ श्रोत्रमे॒व । श्रोत्रग्ग् ॒ ह्ये॑तत्पृ ॑थिव्याः । यद्व ॒ल्मीकः । अबधिरो भवति । य ए ॒वं वेद
। इन्द्रो॑ वृ॒त्राय ॒ वज्रमुदयच्छत् । स यत्र ॑ यत्र प॒राक्रमत ॥ ०। ५। २। १६॥
१७ तन्नाद्ध्रियत । स पू॑तीकस्तम्बे पराक्रमत । सो ᳚ऽद्ध्रियत । सो ᳚ऽब्रवीत् । ऊ॒तिं वै मे॑
धा इति । तदू॒तीकानामूतीकत्वम् । यदू॒तीका भवन्ति । य ॒ज्ञायै॒वोतिं द॑धति । अ ॒ग्नि ॒जा
अ ॑सि प्॒रजापते॒ रेत ॒ इत्या ॑ह । य ए ॒व रसः प॒शून्प्राविशत् ॥ ०। ५। २। १७॥
१८ तमे॒वावरुन्धे । पञ्चै ॒ते स ॑म्भारा भ॑वन्ति । पाङ्क्तो॑ य ॒ज्ञः । यावाने॒व य ॒ज्ञः ।
तस्य ॒ शिरस्सम्भरति । यद्ग्राम्याणां᳚ पशू॒नां चर्म॑णा स ॒म्भरे ᳚त् । ग्रा ॒म्यान्पशूञ्छुचाऽर्प॑येत्
। कृ ॒ष्णाजि ॒नेन ॒ सम्भरति । आर॒ण्याने ॒व प॒शूञ्छुचाऽर्प॑यति । तस्माथ्स ॒मावत्पशू ॒नां
प्॒रजाय ॑मानानाम् ॥ ०। ५। २। १८॥
१९ आर॒ण्याः प॒शवः कनीयाꣳसः । शु ॒चा ह्यृ॑ताः । लो॒म॒तस्सम्भरति । अतो॒ ह्॑यस्य ॒
मेध्यम् । प॒रिगृह्याय ॑न्ति । रक्ष ॑सा ॒मपहत्यै । ब॒हवो॑ हरन्ति । अपचितिमे॒वास्मिन्दधति
। उद्ध ॑ते॒ सिक ॑तोपोप्ते॒ परिश्रिते॒ निदधति ॒ शान्त्यै ᳚ । मदन्तीभिरुप ॑सृजति ॥ ०। ५। २।
१९॥
२० तेज ॑ ए ॒वास्मिन्दधाति । मधु॑ त्वा मधु॒ला क॑रो॒त्वित्या ॑ह । ब्रह्मणै॒वास्मिन्तेजो ॑

दधाति । यद्ग्राम्याणां॒ पात्राणां क॒पालैः  सꣳसृ ॒जेत् । ग्रा ॒म्याणि पात्राणि शु ॒चाऽर्प॑येत्
। अ ॒र्म॒क॒पालैः  सꣳसृ ॑जति । ए ॒तानि वा अ ॑नुपजीवनीयानि । तान्ये ॒व शु ॒चाऽर्प॑यति ।
शर्क ॑राभिस्सꣳसृ ॑जति ॒ धृत्यै ᳚ । अथो॑ श ॒न्त्वाय ॑ । अ ॒ज ॒लो॒मैस्सꣳसृ ॑जति । ए ॒षा वा अ ॒ग्नेः
प्रिया त॒नूः । यदजा । प्रिययै ॒वैनं॑ त॒नुवा सꣳसृ ॑जति । अथो॒ तेज ॑सा । कृ ॒ष्णाजि ॒नस्य ॒
लोमभिस्सꣳसृ ॑जति । य ॒ज्ञो वै कृ ॑ष्णाजिनम् । य ॒ज्ञेनै॒व य ॒ज्ञꣳ सꣳसृ ॑जति ॥ ०।
५। २। २०॥ या ॒ज्यायै ॒ न जु ॑ह॒ुयादविश ॒द्वेणुः शान्त्यै ॑ प॒ङ्क्तिराधस ॒मित्याह हरति दिहन्ति
प॒राक्रम॒ताविशत्प्र ॒जाय ॑मानानाꣳ सृजति श ॒न्त्वाया ॒ष्टौ च॑ ॥ २॥
२१ परिश्रिते करोति । ब्॒रह्म ॒व॒र्च॒सस्य ॒ परिगृहीत्यै । न कु ॒र्वन्नभिप्राण्यात् ।
यत्कु ॒र्वन्नभिप्राण्यात् । प्राणाञ्छुचाऽर्प॑येत् । अ ॒प॒हाय प्राणिति । प्राणानां᳚ गोपीथाय । न
प्॑रव॒र्ग्यं ॑ चादित्यं चान्तरे ॑यात् । यदन्तरे ॒यात् । दु॒श्चर्मा᳚ स्यात् ॥ ०। ५। ३। २१॥
२२ तस्मान्नान्तराय्यम् । आत्मनो॑ गोपीथाय । वेणु॑ना करोति । तेजो॒ वै वेणुः ।
तेजः प्रवर्ग्यः । तेज ॑सै ॒व तेज ॒स्समर्धयति । म॒खस्य शिरो॒ऽसीत्या ॑ह । य ॒ज्ञो वै म॒खः ।
तस्यै ॒तच्छिरः । यत्प्र ॑व॒र्ग्यः ॥ ०। ५। ३। २२॥
२३ तस्मादे ॒वमाह । य ॒ज्ञस्य प॒दे स्थ इत्या ॑ह । य ॒ज्ञस्य ह्ये॑ते प॒दे । अथो॒ प्रतिष्ठित्यै ।
गा ॒य ॒त्रेण त्वा छन्दसा करो॒मीत्याह । छन्दो॑भिरे ॒वैनं॑ करोति । त्र्यु ॑द्धिं करोति । त्रय ॑ इ॒मे
लो॒काः । ए ॒षां लो॒कानामाप्त्यै᳚ । छन्दो॑भिः करोति ॥ ०। ५। ३। २३॥
२४ वीर्यं ॑ वै छन्दाꣳ’सि । वीर्ये ॑णै॒वैनं॑ करोति । यजु ॑षा बिलं ॑ करोति व्यावृ ॑त्त्यै । इय ॑न्तं
करोति । प्॒रजापतिना यज्ञमु॒खेन संमितम् । इय ॑न्तं करोति । य ॒ज्॒ञप॒रुषा संमितम् ।
इय ॑न्तं करोति । ए ॒तावद्वै पुरु ॑षे वीर्य ᳚म् । वीर्य ॑संमितम् ॥ ०। ५। ३। २४॥
२५ अप ॑रिमितं करोति । अप ॑रिमितस्यावरुद्ध्यै । प॒रिग्री ॒वं क॑रोति धृत्यै ᳚ । सूर्य ॑स्य ॒ हरसा
श्रायेत्या ॑ह । य ॒था य ॒जुरे ॒वैतत् । अ ॒श्॒वश ॒केन  ॑ धूपयति । प्राजाप॒त्यो वा अश्व ॑स्सयोनि ॒त्वाय ॑
। वृष्णो॒ अश्व ॑स्य निष्पदसीत्या ॑ह । अ ॒सौ वा आदित्यो वृषाश्वः । तस्य ॒ छन्दाꣳ’सि निष्पत्
॥ ०। ५। ३। २५॥
२६ छन्दो॑भिरे ॒वैनं॑ धूपयति । अ ॒र्चिषे᳚ त्वा शो॒चिषे॒ त्वेत्या ॑ह । तेज ॑ ए ॒वास्मिन्दधाति
। वारु ॒णो॑ऽभीद्धः । मै॒त्रियोपै॑ति शान्त्यै ᳚ । सिद्ध्यै ॒ त्वेत्या ॑ह । य ॒था य ॒जुरे ॒वैतत् ।
दे ॒वस्त्वा सवि ॒तोद्वप॒त्वित्या ॑ह । स ॒वितृप्रसूत ए ॒वैनं॒ ब्रह्मणा दे ॒वताभिरुद्व ॑पति । अप ॑द्यमानः
पृथिव्यामाशा दिश आपृ॒णेत्या ॑ह ॥ ०। ५। ३। २६॥
२७ तस्माद॒ग्निस्सर्वा ॒ दिशोऽनु॒विभाति । उत्तिष्ठ बृ॒हन्भवो॒र्ध्वस्तिष्ठ ध्रु ॒वस्त्वमित्याह॒
54 sanskritdocuments.org



तैत्तिरीय-आरण्यक

प्रतिष्ठित्यै । ई ॒श्॒वरो वा ए ॒षो᳚ऽन्धो भवितोः । यः प्॑रव॒र्ग्य ॑म॒न्वीक्ष ॑ते । सूर्य ॑स्य त्वा
चक्षु॒षाऽन्वीक्ष ॒ इत्या ॑ह । चक्षु ॑षो गोपीथाय । ऋ॒जवे᳚ त्वा सा ॒धवे ᳚ त्वा सुक्षि ॒त्यै त्वा
भूत्यै ॒ त्वेत्या ॑ह । इ ॒यं वा ऋ॒जुः । अ ॒न्तरिक्षꣳ सा ॒धु । अ ॒सौ सु ॑क्षि ॒तिः ॥ ०। ५। ३।
२७॥
२८ दिशो॒ भूतिः । इ ॒माने॒वास्मै॑ लो॒कान्क ॑ल्पयति । अथो॒ प्रतिष्ठित्यै
। इ॒दमहममुमामुष्याय ॒णं विशा प॒शुभिर्ब्रह्मवर्च॒सेन ॒ पर्यू ॑हामीत्याह । विशैवैनं॑
प॒शुभिर्ब्रह्मवर्च॒सेन ॒ पर्यू ॑हति । विशेति राजन्य ॑स्य ब्रूयात् । विशैवैनं॒ पर्यू ॑हति ।
प॒शुभिरिति वैश्य ॑स्य । प॒शुभिरे ॒वैनं॒ पर्यू ॑हति । अ ॒सु ॒र्यं ॑ पात्रमनाच्छृण्णम् ॥ ०। ५। ३।
२८॥
२९ आच्छृणत्ति । दे ॒व॒त्राऽकः । अ ॒ज ॒क्षी ॒रेणाच्छृणत्ति । प॒र॒मं वा ए ॒तत्पयः ॑ । यदजक्षी ॒रम्
। प॒र॒मेणै॒वैनं॒ पय ॒साऽऽच्छृ ॑णत्ति । यजु ॑षा व्यावृ ॑त्त्यै । छन्दो॑भिराच्छृणत्ति । छन्दो॑भिर्वा
ए ॒ष क्रियते । छन्दो॑भिरे ॒व छन्दाग् ॒स्याच्छृणत्ति । छ॒ृन्धि वाचमित्याह । वाचमे॒वावरुन्धे
। छ॒ृन्ध्यूर्ज ॒मित्याह । ऊर्ज॑मे॒वावरुन्धे । छ॒ृन्धि ह॒विरित्याह । ह॒विरे ॒वाकः । देव ॑ पुरश्चर
स ॒घ्यासं ॒ त्वेत्या ॑ह । य ॒था य ॒जुरे ॒वैतत् ॥ ०। ५। ३। २९॥ स्याद्यत्प्र ॑व॒र्ग्य ॑श्छन्दो॑भिः करोति
वीर्य ॑संमितं॒ छन्दाꣳ’सि निष्पत्पृ ॒णेत्या ॑ह सुक्षि ॒तिरनाच्छृण्णं॒ छन्दाग् ॒स्याच्छृणत्त्य ॒ष्टौ च॑ ॥ ३॥
३० ब्रह्मन्प्रचरिष्यामो॒ होतर्घ ॒र्ममभिष्टु ॒हीत्याह । ए ॒ष वा ए ॒तर्हि॒ बृहस्पतिः । यद्ब्र ॒ह्मा ।
तस्मा ए ॒व प्॑रतिप्रोच्य प्रचरति । आत्मनोऽनार्त्यै । य ॒माय त्वा म॒खाय त्वेत्या ॑ह । ए ॒ता वा
ए ॒तस्य ॑ दे ॒वताः । ताभिरे ॒वैनꣳꣳ सम ॑र्धयति । मदन्तीभिः प्रोक्ष ॑ति । तेज ॑ ए ॒वास्मिन्दधाति
॥ ०। ५। ४। ३०॥
३१ अ ॒भिपू॒र्वं प्रोक्षति । अ ॒भिपू॒र्वमे॒वास्मिन्तेजो ॑ दधाति । त्रिः प्रोक्षति । त्र्या ॑वृ॒द्धि य ॒ज्ञः
। अथो॑ मेध्यत्वाय ॑ । होताऽन्वाह । रक्ष ॑सा ॒मपहत्यै । अन ॑वानम् । प्राणानाꣳꣳ सन्त ॑त्यै
। त्रिष्टु ॒भ॑स्स ॒तीर्गा॑य ॒त्रीरिवान्वाह ॥ ०। ५। ४। ३१॥
३२ गा ॒य ॒त्रो हि प्राणः । प्राणमे॒व यज ॑माने दधाति । सन्त ॑त ॒मन्वाह । प्राणानाम॒न्नाद्यस्य ॒
सन्त ॑त्यै । अथो॒ रक्ष ॑सा ॒मपहत्यै । यत्परि ॑मिता अनुब्रू॒यात् । परिमितमवरुन्धीत ।
अपरिमिता अन्वा ॑ह । अपरिमितस्यावरुद्ध्यै । शिरो॒ वा ए ॒तद्य ॒ज्ञस्य ॥ ०। ५। ४। ३२॥
३३ यत्प्र ॑व॒र्ग्यः । ऊर्ङ्मुञ्जाः  । यन्मौ॒ञ्जो वे॒दो भवति । ऊ॒र्जैव य ॒ज्ञस्य शिरस्समर्धयति ।
प्राणाह॒ुतीर्जु॑होति । प्राणाने॒व यज ॑माने दधाति । स ॒प्त जु ॑होति । स ॒प्त वै शीर्ष॒ण्याः प्राणाः
। प्राणाने॒वास्मिन्दधाति । दे ॒वस्त्वा सवि ॒ता मध्वाऽन ॒क्त्वित्याह ॥ ०। ५। ४। ३३॥

३४ तेज ॑सै ॒वैनमनक्ति । पृ॒थिवीं तपसस्त्राय ॒स्वेति हिरण्य ॒मुपास्यति । अ ॒स्या अन ॑तिदाहाय
। शिरो॒ वा ए ॒तद्य ॒ज्ञस्य । यत्प्र ॑व॒र्ग्यः । अ ॒ग्निस्सर्वा ॑ दे ॒वताः । प्॒रल॒वानादीप्योपास्यति ।
दे ॒वतास्वे॒व य ॒ज्ञस्य शिरः प्रतिदधाति । अप्र ॑तिशीर्णाग्रं भवति । ए ॒तद्बर्हि॒र् ॒ह्ये॑षः ॥ ०। ५।
४। ३४॥
३५ अ ॒र्चिरसि शो॒चिरसीत्या ॑ह । तेज ॑ ए ॒वास्मिन्ब्रह्मवर्च॒सं द॑धाति । सꣳसी ॑दस्व म॒हाꣳ
अ ॒सीत्या ॑ह । म॒हान् ह्ये॑षः । ब्॒रह्॒मवादिनो॑ वदन्ति । ए ॒ते वाव त ऋ॒त्विजः । ये
द॑र्शपूर्णमासयोः ᳚ । अथ क॒था होता यज ॑मानायाशिषो॒ नाऽऽशा ᳚स्त इति । पु॒रस्तादाशीः
खलु ॒ वा अ ॒न्यो य ॒ज्ञः । उ॒परिष्टादाशीरन्यः ॥ ०। ५। ४। ३५॥
३६ अ ॒नाधृ ॒ष्या पु॒रस्तादिति यदे ॒तानि यजू ॒ग् ॒ष्याह । शीर् ॒ष॒त ए ॒व य ॒ज्ञस्य यज ॑मान
आशिषोऽवरुन्धे । आयुः पु॒रस्तादाह । प्॒रजां द॑क्षिण ॒तः । प्राणं प॒श्चात् । श्रोत्रमुत्तरतः ।
विधृ॑तिमु॒परिष्टात् । प्राणाने॒वास्मै॑ स ॒मीचो॑ दधाति । ई॒श्॒वरो वा ए ॒ष दिशोऽनून्मदितोः ।
यं दिशोऽनु॑ व्यास्थापय ॑न्ति ॥ ०। ५। ४। ३६॥
३७ मनो॒रश्वाऽसि ॒ भूरिपु॒त्रेतीमामभिमृ॑शति । इ॒यं वै मनो॒रश्वा भूरिपुत्त्रा । अ ॒स्यामे॒व
प्रतितिष्ठ ॒त्यनु ॑न्मादाय । सू ॒प॒सदा मे भूया मा मा हिꣳसी ॒रित्या ॒हाहिꣳ’सायै । चितस्स्थ
परिचित इत्या ॑ह । अप ॑चितिमे॒वास्मिन्दधाति । शिरो॒ वा ए ॒तद्य ॒ज्ञस्य । यत्प्र ॑व॒र्ग्यः ।
अ ॒सौ खलु ॒ वा आदित्यः प्॑रव॒र्ग्यः । तस्य ॑ म॒रुतो ॑ र॒श्मयः ॥ ०। ५। ४। ३७॥
३८ स्वाहा म॒रुद्भिः परिश्रय ॒स्वेत्याह । अ ॒मुमे॒वादित्यꣳ र॒श्मिभिः पर्यू ॑हति ।
तस्माद॒सावादित्यो ॑ऽमुष्मि३ꣳल्लो॒के र॒श्मिभिः पर्यू ॑ढः । तस्माद्राजा विशा पर्यू ॑ढः ।
तस्माद्ग्रामणीः स ॑जातैः पर्यू ॑ढः । अ ॒ग्नेः सृ ॒ष्टस्य ॑ य ॒तः । विकङ्कतं॒ भा आर्च्छत् । यद्वैक ॑ङ्कताः
परिधयो ॒ भवन्ति । भा ए ॒वावरुन्धे । द्वादश भवन्ति ॥ ०। ५। ४। ३८॥
३९ द्वादश ॒ मासाः संवथ्स ॒रः । सं ॒व॒थ्स ॒रमे॒वावरुन्धे । अस्ति त्रयोदशो मास इत्या ॑हुः
। यत्त्रयोदशः प॑रिधिर्भवति । तेनै॒व त्॑रयोदशं मासमवरुन्धे । अ ॒न्तरिक्षस्यान्त ॒र्धिरसीत्या ॑ह॒
व्यावृ ॑त्त्यै । दिवं॒ तपसस्त्राय ॒स्वेत्यु ॒परिष्टाद्धिरण्य ॒मधि निदधाति । अ ॒मुष्या अन ॑तिदाहाय
। अथो॑ आभ्यामे॒वैनमुभयतः परिगृह्णाति । अर्ह॑न्बिभर्षि॒ साय ॑कानि धन्वेत्या ॑ह ॥ ०। ५।
४। ३९॥
४० स्तौत्ये ॒वैनमे॒तत् । गा ॒य ॒त्रमसि ॒ त्रैष्टु ॑भमसि जाग ॑तमसीति ॑ ध ॒वित्राण्यादत्ते ।
छन्दो॑भिरे ॒वैनान्यादत्ते । मधु॒ मध्विति धूनोति । प्राणो वै मधु॑ । प्राणमे॒व यज ॑माने
दधाति । त्रिः परियन्ति । त्रिवृद्धि प्राणः । त्रिः परियन्ति । त्र्या ॑वृ॒द्धि य ॒ज्ञः ॥ ०। ५।

४। ४०॥
४१ अथो॒ रक्ष ॑सा ॒मपहत्यै । त्रिः पुनः परियन्ति । षट्थ् संप ॑द्यन्ते । षड्वा ऋ॒तवः । ऋ॒तुष्वे॒व
प्रतितिष्ठन्ति । यो वै घ ॒र्मस्य प्रियां त॒नुवमाक्रामति । दु॒श्चर्मा॒ वै स भ॑वति । ए ॒ष ह॒ वा
अ ॑स्य प्रियां त ॒नुवमाक्रामति । यस्त्रिः प॒रीत्य ॑ चतु॒र्थं पर्ये ॑ति । ए ॒ताꣳ ह॒ वा अ ॑स्यो॒ग्रदे ॑वो॒
राजनिराचक्राम ॥ ०। ५। ४। ४१॥
४२ ततो॒ वै स दु॒श्चर्मा॑ऽभवत् । तस्मात्त्रिः प॒रीत्य ॒ न च॑तु॒र्थं परीयात् । आत्मनो॑ गोपीथाय
। प्राणा वै ध ॒वित्राणि । अव्य ॑तिषङ्गं धून्वन्ति । प्राणानामव्य ॑तिषङ्गाय क्लृप्त्यै  ᳚ । विनिषद्य ॑
धून्वन्ति । दिक्ष्वे॑व प्रतितिष्ठन्ति । ऊ॒र्ध्वं धू ᳚न्वन्ति । सु ॒व॒र्गस्य ॑ लो॒कस्य ॒ सम ॑ष्ट्यै । स ॒र्वतो॑
धून्वन्ति । तस्माद॒यꣳ स ॒र्वतः पवते ॥ ०। ५। ४। ४२॥
द॒धातीवान्वाह य ॒ज्ञस्याहै॒ष उ॒परिष्टादाशीरन्यो व्या ᳚स्थापय ॑न्ति र॒श्मयो॑ भवन्ति धन्वेत्या ॑ह
य ॒ज्ञश्च ॑क्राम सम ॑ष्ट्यै ॒ द्वे च॑ ॥ ४॥
४३ अ ॒ग्निष्ट्वा वसु ॑भिः पु॒रस्ताद्रोचयतु गाय ॒त्रेण छन्दसेत्या ॑ह । अ ॒ग्निरे ॒वैनं॒ वसु ॑भिः
पु॒रस्ताद्रोचयति गाय ॒त्रेण छन्दसा । स मा रुचितो रो॑च॒येत्या ॑ह । आशिषमे॒वैतामाशास्ते
। इन्द्रस्त्वा रु ॒द्रैर्द ॑क्षिण ॒तो रो॑चयतु॒ त्रैष्टु ॑भेन छन्दसेत्या ॑ह । इन्द्र ए ॒वैनꣳ’ रु ॒द्रैर्द ॑क्षिण ॒तो
रो॑चयति त्रैष्टु ॑भेन छन्दसा । स मा रुचितो रो॑च॒येत्या ॑ह । आशिषमे॒वैतामाशास्ते
। वरु ॑णस्त्वाऽऽदित्यैः प॒श्चाद्रो॑चयतु॒ जाग ॑तेन ॒ छन्दसेत्या ॑ह । वरु ॑ण ए ॒वैनमादित्यैः
प॒श्चाद्रो॑चयति जाग ॑तेन छन्दसा ॥ ०। ५। ५। ४३॥
४४ स मा रुचितो रो॑च॒येत्या ॑ह । आशिषमे॒वैतामाशास्ते । द्यु ॒तानस्त्वा मारुतो
म॒रुद्भि ॑रुत्तरतो रो॑चयत्वानु॑ष्टुभेन ॒ छन्दसेत्या ॑ह । द्यु ॒तान ए ॒वैनं॑ मारुतो म॒रुद्भि ॑रुत्तरतो
रो॑चयत्यानु ॑ष्टुभेन ॒ छन्दसा । स मा रुचितो रो॑च॒येत्या ॑ह । आशिषमे॒वैतामाशास्ते
। बृहस्पतिस्त्वा विश्वै᳚र्दे ॒वैरु ॒परिष्टाद्रोचयतु॒ पाङ्क्ते ॑न॒ छन्दसेत्या ॑ह । बृहस्पतिरे ॒वैनं॒
विश्वै᳚र्दे ॒वैरु ॒परिष्टाद्रोचयति पाङ्क्ते ॑न॒ छन्दसा । स मा रुचितो रो॑च॒येत्या ॑ह ।
आशिषमे॒वैतामाशास्ते ॥ ०। ५। ५। ४४॥
४५ रो॒चितस्त्वं दे ॑व घर्म दे ॒वेष्वसीत्या ॑ह । रो॒चितो ह्ये॑ष दे ॒वेषु॑ । रो॒चिषीयाहं म॑नु ॒ष्ये ᳚ष्वित्या ॑ह
। रोचत ए ॒वैष म॑नु॒ष्ये ॑षु । सम्राड्घर्म रुचितस्त्वं दे ॒वेष्वायु॑ष्माग्स्तेजस्वी ब्॑रह्मवर्च॒स्य ॑सीत्या ॑ह
। रु ॒चितो ह्ये॑ष दे ॒वेष्वायु ॑ष्माग्स्तेजस्वी ब्॑रह्मवर्च॒सी । रु ॒चितो॑ऽहं म॑नु ॒ष्ये ᳚ष्वायु ॑ष्माग्स्तेजस्वी
ब्॑रह्मवर्च॒सी भू॑यास ॒मित्याह । रु ॒चित ए ॒वैष म॑नु ॒ष्ये ᳚ष्वायु ॑ष्माग्स्तेजस्वी ब्॑रह्मवर्च॒सी भ॑वति
। रुग ॑सि ॒ रुचं॒ मयि धेहि मयि रुगित्या ॑ह । आशिषमे॒वैतामाशास्ते । तं

यदे ॒तैर्यजु ॑र्भि॒ररो॑चयित्वा । रु ॒चितो घ ॒र्म इति प्रब्रू॒यात् । अरो॑चुकोऽध्वर्युः स्यात् ।
अरो॑चुको॒ यज ॑मानः । अथ यदे ॑नमे॒तैर्यजु ॑र्भी रोचयित्वा । रु ॒चितो घ ॒र्म इति प्राह
। रोचु॑कोऽध्वर्युर्भवति । रोचु॑को॒ यज ॑मानः ॥ ०। ५। ५। ४५॥ प॒श्चाद्रो॑चयति जाग ॑तेन ॒
छन्दसा ॒ स मा रुचितो रो॑च॒येत्या ॑हाशिषमे॒वैतामाशास्ते शास्ते॒ऽष्टौ च॑ ॥ ५॥
४६ शिरो॒ वा ए ॒तद्य ॒ज्ञस्य । यत्प्र ॑व॒र्ग्यः । ग्री ॒वा उ॑प॒सदः । पु॒रस्तादुपसदां᳚ प्रवर्ग्यं ॑ प्रवृ॑णक्ति
। ग्री ॒वास्वे॒व य ॒ज्ञस्य शिरः प्रतिदधाति । त्रिः प्रवृ॑णक्ति । त्रय ॑ इ ॒मे लो॒काः । ए ॒भ्य ए ॒व
लो॒केभ्यो ॑ य ॒ज्ञस्य शिरोऽवरुन्धे । षट्थ् संप ॑द्यन्ते । षड्वा ऋ॒तवः ॥ ०। ५। ६। ४६॥
४७ ऋ॒तुभ्य ॑ ए ॒व य ॒ज्ञस्य शिरोऽवरुन्धे । द्वादश ॒कृत्वः  प्रवृ॑णक्ति । द्वादश ॒ मासास्संवथ्स ॒रः
। सं ॒व॒थ्स ॒रादे ॒व य ॒ज्ञस्य शिरोऽवरुन्धे । चतु॑र्विꣳशति ॒स्संपद्यन्ते । चतु॑र्विꣳशतिरर्धमासाः
। अ ॒र्ध ॒मासेभ्य ॑ ए ॒व य ॒ज्ञस्य शिरोऽवरुन्धे । अथो॒ खलु ॑ । स ॒कृदे  ॒व प्॒रवृज्यः । एक ॒ꣳꣳ
हि शिरः ॥ ०। ५। ६। ४७॥
४८ अ ॒ग्नि ॒ष्टो॒मे प्रवृ॑णक्ति । ए ॒तावान्॒ वै य ॒ज्ञः । यावानग्निष्टो ॒मः । यावाने ॒व य ॒ज्ञः । तस्य ॒
शिरः प्रतिदधाति । नोक्थ्ये᳚ प्रवृ॑ञ्ज्यात् । प्॒रजा वै प॒शव उ॒क्थानि । यदु॒क्थ्ये ᳚ प्रवृ॒ञ्ज्यात्
। प्॒रजां प॒शून ॑स्य ॒ निर्द ॑हेत् । विश्॒वजिति ॒ सर्व ॑पृष्ठे॒ प्रवृ॑णक्ति ॥ ०। ५। ६। ४८॥
४९ पृ॒ष्ठानि वा अच्यु ॑तं च्यावयन्ति । पृ॒ष्ठैरे ॒वास्मा अच्यु ॑तं च्यावयि ॒त्वाऽव ॑रुन्धे । अप ॑श्यं
गो ॒पामित्याह । प्राणो वै गो ॒पाः । प्राणमे॒व प्॒रजासु ॒ वियातयति । अपश्यं गो ॒पामित्याह
। अ ॒सौ वा आदित्यो गो ॒पाः । स हीमाः प्॒रजा गो ॑पायति ॑ । तमे॒व प्॒रजानां᳚ गो ॒प्तारं ॑ कुरुते
। अनि ॑पद्यमानमित्याह ॥ ०। ५। ६। ४९॥
५० न ह्ये॑ष निपद्य ॑ते । आ च॒ परा च प॒थिभिश्चर ॑न्त ॒मित्याह । आ च॒ ह्ये॑ष परा च
प॒थिभिश्चर ॑ति । स स ॒द्ध्रीचीस्स विषू॑चीर्वसान ॒ इत्या ॑ह । स ॒द्ध्रीचीश्च ॒ ह्ये॑ष विषू॑चीश्च वसा ॑नः
प्॒रजा अ ॒भिविपश्य ॑ति । आवरीवर्ति॒ भुवनेष्व ॒न्तरित्या ॑ह । आ ह्ये॑ष व॑रीवर्ति॒ भुवनेष्व ॒न्तः
। अत्र ॑ प्रावीर्मधु॒माध्वीभ्यां॒ मधु॒माधू॑चीभ्यामित्याह । वासन्तिकावे॒वास्मा ऋ॒तू क॑ल्पयति
। सम ॒ग्निरग्निना ग ॒तेत्या ॑ह ॥ ०। ५। ६। ५०॥
५१ ग्रैष्मावे॒वास्मा ऋ॒तू क॑ल्पयति । सम ॒ग्निरग्निना ग ॒तेत्या ॑ह । अ ॒ग्निर्ह्ये ॑वैषो᳚ऽग्निना ॑
सं ॒गच्छते । स्वाहा सम ॒ग्निस्तपसा ग ॒तेत्या ॑ह । पूर्व॑मे॒वोदितम् । उत्तरेणा ॒भिगृ॑णाति ।
ध ॒र्ता दिवो विभासि ॒ रजसः पृथिव्या इत्या ॑ह । वार्षि॑कावे॒वास्मा ऋ॒तू क॑ल्पयति । ह॒ृदे
त्वा मनसे ॒ त्वेत्या ॑ह । शार॒दावे॒वास्मा ऋ॒तू क॑ल्पयति ॥ ०। ५। ६। ५१॥

५२ दिवि दे ॒वेषु॒ होत्रा य ॒च्छेत्या ॑ह । होत्राभिरे ॒वेमान् लो॒कान्थ्संद ॑धाति । विश्वासां भुवां
पत इत्या ॑ह । हैमन्तिकावे॒वास्मा ऋ॒तू क॑ल्पयति । दे ॒व॒श्रूस्त्वं दे ॑व घर्म दे ॒वान्पाहीत्याह
। शै ॒शि ॒रावे॒वास्मा ऋ॒तू क ॑ल्पयति । त॒पो॒जां वाचम॒स्मे निय ॑च्छ देवायुव ॒मित्याह । या वै
मेध्या वाक् । सा त॑पो॒जाः । तामे॒वावरुन्धे ॥ ०। ५। ६। ५२॥
५३ गर्भो॑ दे ॒वानामित्याह । गर्भो॒ ह्ये॑ष दे ॒वानाम् । पिता म॑तीनामित्याह । प्॒रजा वै म॒तयः
। तासामे॒ष ए ॒व पिता । यत्प्र ॑व॒र्ग्यः । तस्मादे ॒वमाह । पतिः प्॒रजानामित्याह । पतिर्ह्ये॑ष
प्॒रजानाम् । मतिः कवीनामित्याह ॥
०। ५। ६। ५३॥
५४ मतिर्ह्ये॑ष क॑वीनाम् । सं दे ॒वो दे ॒वेन सवि ॒त्राऽय ॑तिष्ट ॒ सꣳ सूर्ये ॑णारुक्तेत्या  ॑ह ।
अ ॒मुं चै॒वादित्यं प्॑रव॒र्ग्यं॑ च॒ सꣳ शास्ति । आयु ॒र्दास्त्वमस्मभ्यं॑ घर्म वर्चो॒दा अ ॒सीत्या ॑ह
। आशिषमे॒वैतामाशास्ते । पिता नो॑ऽसि पिता नो॑ बो॒धेत्या ॑ह । बो॒धय ॑त्ये ॒वैनम् ।
नवै॒ते ॑ऽवकाशा भ॑वन्ति । पत्नियै दशमः । नव वै पुरु ॑षे प्राणाः ॥ ०। ५। ६। ५४॥
५५ नाभिर्दश ॒मी । प्राणाने॒व यज ॑माने दधाति । अथो॒ दशाक्षरा विराट् । अन्नं॑ विराट्
। विराजै॒वान्नाद्यमवरुन्धे । य ॒ज्ञस्य शिरो᳚ऽच्छिद्यत । तद्दे ॒वा होत्राभिः प्रत्य ॑दधुः ।
ऋ॒त्विजोऽवे᳚क्षन्ते । ए ॒ता वै होत्राः । होत्राभिरे ॒व य ॒ज्ञस्य शिरः प्रतिदधाति ॥ ०।
५। ६। ५५॥
५६ रु ॒चितमवे᳚क्षन्ते । रु ॒चिताद्वै प्॒रजापतिः प्॒रजा अ ॑सृजत । प्॒रजानाꣳꣳ सृष्ट्यै ᳚ ।
रु ॒चितमवे᳚क्षन्ते । रु ॒चिताद्वै प॒र्जन्यो ॑ वर्षति । वर्षु॑कः प॒र्जन्यो ॑ भवति । सं प्॒रजा ए ॑धन्ते
। रु ॒चितमवे᳚क्षन्ते । रु ॒चितं वै ब्॑रह्मवर्च॒सम् । ब्॒रह्॒मव॒र्च॒सिनो ॑ भवन्ति ॥ ०। ५। ६। ५६॥
५७ अ ॒धीयन्तोऽवे ᳚क्षन्ते । सर्व ॒मायु॑र्यन्ति । न पत्न्यवे᳚क्षेत । यत्पत्न्य ॒वेक्षे ॑त । प्रजायेत ।
प्॒रजां त्व ॑स्यै ॒ निर्द ॑हेत् । यन्नावेक्षे॑त । न प्रजायेत । नास्यै᳚ प्॒रजां निर्द ॑हेत् । तिर॒स्कृत्य  ॒
यजु ॑र्वाचयति । प्रजायते । नास्यै᳚ प्॒रजां निर्द ॑हति । त्वष्टी॑मती ते सपे ॒येत्या ॑ह । सपा ॒द्धि
प्॒रजाः प्॒रजाय ॑न्ते ॥ ०। ५। ६। ५७॥ ऋ॒तवो॒ हि शिरस्सर्व॑पृष्ठे ॒ प्रवृ॑ण॒क्त्यनिपद्यमानमित्याह
ग ॒तेत्या ॑ह शारदावे॒वास्मा ऋ॒तू क॑ल्पयति रुन्धे कवीनामित्याह प्राणाः प्रतिदधाति भवन्ति
वाचयति च॒त्वारि च ॥ ६॥
५८ दे ॒वस्य त्वा सवि ॒तुः प्॑रस ॒व इति रशनामादत्ते॒ प्रसू ᳚त्यै । अ ॒श्विनो᳚र्बा॒हुभ्यामित्याह ।
अ ॒श्विनौ॒ हि दे ॒वानामध्वर्यू आस्ताम् । पू॒ष्णो हस्ताभ्यामित्याह॒ यत्यै ᳚ । आददेऽदि ॑त्यै ॒
रास्नाऽसीत्या ॑ह॒ यजु ॑ष्कृत्यै  । इड ॒ एह्यदित॒ एहि सर ॑स्वत्येहीत्या ॑ह । ए ॒तानि वा अ ॑स्यै

देवनामानि । दे ॒व॒नामैरे ॒वैनामाह्वयति । असा ॒वेह्यसावेह्यसावेहीत्याह । ए ॒तानि वा अ ॑स्यै
मनुष्यनामानि ॥ ०। ५। ७। ५८॥
५९ म॒नु ॒ष्य ॒नामैरे ॒वैनामाह्वयति । षट्थ संप ॑द्यन्ते । षड्वा ऋ॒तवः । ऋ॒तुभिरे ॒वैनामाह्वयति ।
अदित्या उ॒ष्णीषम॒सीत्या ॑ह । य ॒था य ॒जुरे ॒वैतत् । वायुर ॑स्यै ॒ड इत्या ॑ह । वायु ॒दे ॒व॒त्यो ॑ वै
व॒थ्सः । पू॒षा त्वो॒पावसृज ॒त्वित्या ॑ह । पौ॒ष्णा वै दे ॒वतया प॒शवः ॥ ०। ५। ७। ५९॥
६० स्वयै॒वैनं॑ दे ॒वतयो ॒पावसृजति । अ ॒श्विभ्यां॒ प्रदाप॒येत्या ॑ह । अ ॒श्विनौ॒ वै दे ॒वानां᳚ भिषजौ᳚
। ताभ्यामे॒वास्मै॑ भेषजं क॑रोति । यस्ते ॒ स्तनः शश ॒य इत्या ॑ह । स्तौत्ये ॒वैनाम् । उस्र
घ ॒र्मꣳ शि ॒ꣳꣳषोस्र घ ॒र्मं पाहि घ ॒र्माय शि ॒ꣳꣳषेत्या ॑ह । यथा ब्रू॒यादमुष्मै॑ दे ॒हीति । तादृगे ॒व
तत् । बृहस्पतिस्त्वोपसीदत्वित्या ॑ह ॥ ०। ५। ७। ६०॥
६१ ब्रह्म वै दे ॒वानां॒ बृहस्पतिः । ब्रह्मणै॒वैनामुपसीदति । दानवस्स्थ पेरव॒ इत्या ॑ह ।
मेध्याने॒वैनान्करोति । विष्व ॒ग्वृतो॒ लोहिते॒नेत्या ॑ह॒ व्यावृ ॑त्यै । अ ॒श्विभ्यां᳚ पिन्वस्व सर ॑स्वत्यै
पिन्वस्व पू॒ष्णे पिन्वस्व बृहस्पतये पिन्वस्वेत्याह । ए ॒ताभ्यो॒ ह्ये॑षा दे ॒वताभ्यः पिन्वते ।
इन्द्राय पिन्वस्वेन्द्राय पिन्वस्वेत्याह । इन्द्रमे॒व भाग ॒धेये ॑न॒ समर्धयति । द्विरिन्द्रायेत्या ॑ह
॥ ०। ५। ७। ६१॥
६२ तस्मादिन्द्रो॑ दे ॒वतानां भूयिष्ठ ॒भाक्तमः । गा ॒य ॒त्रो॑ऽसि ॒ त्रैष्टु ॑भोऽसि ॒ जाग ॑तमसीति ॑
शफोपय ॒मानादत्ते । छन्दो॑भिरे ॒वैनानादत्ते । स ॒होर्जो भागेनोपमेहीत्याह । ऊ॒र्ज ए ॒वैनं॑
भागमकः । अ ॒श्विनौ॒ वा ए ॒तद्य ॒ज्ञस्य शिरः प्रतिदधतावब्रूताम् । आवाभ्यामे॒व पूर्वा᳚भ्यां॒
वषट्क्रियाता इति । इन्द्राश्विना मधु॑नस्सारघस्येत्या ॑ह । अ ॒श्विभ्यामे॒व पूर्वा᳚भ्यां॒ वषट्करोति
। अथो॑ अ ॒श्विनावे॒व भाग ॒धेये ॑न॒ समर्धयति ॥ ०। ५। ७। ६२॥
६३ घ ॒र्मं पात वसवो॒ यज ॑ता वडित्या ॑ह । वसू ॑ने॒व भाग ॒धेये ॑न॒ समर्धयति । यद्व ॑षट्कु ॒र्यात्
। या ॒तया ॑माऽस्य वषट्कारस्स्यात् । यन्न व॑षट्कु ॒र्यात् । रक्षाꣳ’सि य ॒ज्ञꣳ ह॑न्युः । वडित्या ॑ह
। प॒रोक्षमे॒व वषट्करोति । नास्य या ॒तया ॑मा वषट्कारो भवति । न य ॒ज्ञꣳ रक्षाꣳ’सि घ्नन्ति
॥ ०। ५। ७। ६३॥
६४ स्वाहा त्वा सूर्य ॑स्य र॒श्मये ॑ वृष्टिवनये जुहो॒मीत्याह । यो वा अ ॑स्य ॒ पुण्यो ॑ र॒श्मिः
। स वृ॑ष्टि ॒वनिः । तस्मा ए ॒वैनं॑ जुहोति । मधु॑ ह॒विरसीत्या ॑ह । स्वदयत्ये ॒वैनम् ।
सूर्य ॑स्य ॒ तपस्तपेत्या ॑ह । य ॒था य ॒जुरे ॒वैतत् । द्यावापृथिवीभ्यां᳚ त्वा परिगृह्णा ॒मीत्याह ।
द्यावापृथिवीभ्यामे॒वैनं॒ परिगृह्णाति ॥ ०। ५। ७। ६४॥
६५ अ ॒न्तरिक्षेण ॒ त्वोपयच्छामीत्याह । अ ॒न्तरिक्षेणै ॒वैनमुपयच्छति । न वा ए ॒तं म॑नु॒ष्यो ॑

भर्तु॑मर्हति । दे ॒वानां᳚ त्वा पितृ॒णामनु॑मतो॒ भर्तुꣳ’ शकेय  ॒मित्याह । दे ॒वैरे ॒वैनं॑ पितृभिरनु॑मत
आदत्ते । वि वा ए ॑नमे॒तदर्धयन्ति । यत्प ॒श्चात्प्र ॒वृज्य पु॒रो जुह्व ॑ति । तेजो॑ऽसि ॒
तेजोऽनु ॒प्रेहीत्याह । तेज ॑ ए ॒वास्मिन्दधाति । दिविस्पृङ्मा मा हिꣳसीरन्तरिक्ष ॒स्पृङ्मा मा
हिꣳसीः पृथिविस्पृङ्मा मा हिꣳसी ॒रित्या ॒हाहिꣳ’सायै ॥ ०। ५। ७। ६५॥
६६ सुव ॑रसि ॒ सुव ॑र्मे यच्छ दिवं॑ यच्छ दिवो मा पाहीत्याह । आशिषमे॒वैतामाशास्ते ।
शिरो॒ वा ए ॒तद्य ॒ज्ञस्य । यत्प्र ॑व॒र्ग्यः । आत्मा वायुः । उ ॒द्यत्य ॑वातनामान्याह । आत्मन्ने॒व
य ॒ज्ञस्य शिरः प्रतिदधाति । अन ॑वानम् । प्राणानाꣳꣳ संत ॑त्यै । पञ्चाह ॥ ०। ५। ७।
६६॥
६७ पाङ्क्तो॑ य ॒ज्ञः । यावाने॒व य ॒ज्ञः । तस्य ॒ शिरः प्रतिदधाति । अ ॒ग्नये ᳚ त्वा वसु ॑मते॒
स्वाहेत्याह । अ ॒सौ वा आदित्यो ᳚ऽग्निर्वसु ॑मान् । तस्मा ए ॒वैनं॑ जुहोति । सोमाय त्वा
रु ॒द्रवते॒ स्वाहेत्याह । च॒न्द्रमा वै सोमो॑ रु ॒द्रवान्॑ । तस्मा ए ॒वैनं॑ जुहोति । वरु ॑णाय
त्वाऽऽदि ॒त्यव ॑ते॒ स्वाहेत्याह ॥ ०। ५। ७। ६७॥
६८ अ ॒प्सु वै वरु ॑ण आदित्यवान् ॑ । तस्मा ए ॒वैनं॑ जुहोति । बृहस्पतये त्वा विश्वदे ᳚व्यावते ॒
स्वाहेत्याह । ब्रह्म वै दे ॒वानां॒ बृहस्पतिः । ब्रह्मण ए ॒वैनं॑ जुहोति । स ॒वित्रे त्व ॑र्भु॒मते॑
विभु॒मते᳚ प्रभु॒मते॒ वाजवते॒ स्वाहेत्याह । सं ॒व॒थ्स ॒रो वै स ॑वितुर्भु॒मान्, विभु॒मान्प्रभु॒मान्,
वाजवान् । तस्मा ए ॒वैनं॑ जुहोति । य ॒माय त्वाऽंगि ॑रस्वते पितृ॒मते॒ स्वाहेत्याह । प्राणो
वै य ॒मोऽंगिरस्वान्पितृ॒मान् ॥ ०। ५। ७। ६८॥
६९ तस्मा ए ॒वैनं॑ जुहोति । ए ॒ताभ्य ए ॒वैनं॑ दे ॒वताभ्यो जुहोति । दश संप ॑द्यन्ते । दशाक्षरा
विराट् । अन्नं॑ विराट् । विराजै॒वान्नाद्यमवरुन्धे । रौ॒हिणाभ्यां॒ वै दे ॒वास्सु॑व॒र्गं लो॒कमायन्न् ।
तद्रौ॑हिणयो॑ रौहिणत्वम् । यद्रौ॑हिणौ भवतः । रौ॒हिणाभ्यामे॒व तद्यज ॑मानस्सुवर्गं लो॒कमे॑ति
। अहर्ज्योतिः के ॒तुना जुषताꣳ सुज्यो ॒तिर्ज्योतिषाग् ॒ स्वाहा रात्रिर्ज्योतिः के ॒तुना जुषताꣳ
सुज्यो ॒तिर्ज्योतिषाग् ॒ स्वाहेत्याह । आदित्यमे ॒व तदमुष्मिं॑ ल्लो॒केऽह्ना  ॑ प॒रस्ताद्दाधार ।
रात्रिया अ ॒वस्तात् । तस्माद॒सावादित्यो ॑ऽमुष्मिं॑ ल्लो॒के ॑ऽहोरात्राभ्यां᳚ धृ ॒तः ॥ ०। ५।
७। ६९॥ म॒नु॒ष्य ॒नामानि प॒शवः सीदत्वित्या ॒हेन्द्रायेत्या ॑हार्धयति घ्नन्ति गृह्णा ॒त्यहिꣳ’सायै ॒
पञ्चाहादित्यव ॑ते॒ स्वाहेत्याह पितृ॒माने॑ति च॒त्वारि च ॥ ७॥
७० विश्वा आशा दक्षिणसदित्या ॑ह । विश्वाने॒व दे ॒वान्प्रीणाति । अथो॒ दुरिष्ट्या ए ॒वैनं॑ पाति
। विश्वान्दे ॒वानयाडिहेत्याह । विश्वाने॒व दे ॒वान्भाग ॒धेये ॑न॒ सम ॑र्धयति । स्वाहाकृतस्य  घ ॒र्मस्य
मधोः पिबतमश्विनेत्या ॑ह । अ ॒श्विनावे॒व भाग ॒धेये ॑न॒ समर्धयति । स्वाहाऽग्नये ॑ य ॒ज्ञियाय ॒ शं

यजु ॑र्भि॒रित्या ॑ह । अ ॒भ्ये ॑वैनं॑ घारयति । अथो॑ ह॒विरे ॒वाकः ॥ ०। ५। ८। ७०॥
७१ अश्वि ॑ना घ ॒र्मं पातꣳ हार्दिवानमहर्दि ॒वाभिरू ॒तिभिरित्याह । अ ॒श्विनावे॒व
भाग ॒धेये ॑न ॒ सम ॑र्धयति । अनु ॑ वां॒ द्यावापृथिवी मꣳ’सातामित्याहानु॑मत्यै । स्वाहेन्द्राय ॒
स्वाहेन्द्रावडित्या ॑ह । इन्द्राय ॒ हि पु॒रो ह॒ूयते ᳚ । आश्राव्या ॑ह घ ॒र्मस्य य ॒जेति ॑ । वषट्कृते
जुहोति । रक्ष ॑सा ॒मपहत्यै । अनु ॑यजति स्वगाकृ ॑त्यै । घ ॒र्ममपातमश्विनेत्या ॑ह ॥
०। ५। ८। ७१॥
७२ पूर्व॑मे॒वोदितम् । उत्तरेणा ॒भिगृ॑णाति । अनु ॑ वां॒ द्यावापृथिवी अ ॑मꣳसातामित्याहानु॑मत्यै
। तं प्राव्यं ॑ यथावण्णमो॑ दिवे नमः पृथिव्या इत्या ॑ह । य ॒था य ॒जुरे ॒वैतत् । दिवि धा
इ॒मं य ॒ज्ञं य ॒ज्ञमिमं दिवि धा इत्या ॑ह । सु ॒व॒र्गमे॒वैनं॑ लो॒कं ग ॑मयति । दिवं॑ गच्छान्तरिक्षं
गच्छ पृथिवीं ग ॒च्छेत्या ॑ह । ए ॒ष्वे ॑वैनं॑ लो॒केषु  ॒ प्रतिष्ठापयति । पञ्च ॑ प्॒रदिशो॑ ग ॒च्छेत्या ॑ह ॥
०। ५। ८। ७२॥
७३ दिक्ष्वे॑वैनं॒ प्रतिष्ठापयति । दे ॒वान्घर्म॒पान्ग ॑च्छ पितॄन्घ ॑र्म॒पान्ग ॒च्छेत्या ॑ह । उ ॒भये᳚ष्वे ॒वैनं॒
प्रतिष्ठापयति । यत्पिन्व ॑ते । वर्षु॑कः प॒र्जन्यो ॑ भवति । तस्मात्पिन्वमानः पुण्यः ।
यत्प्राङ्पिन्व ॑ते । तद्दे ॒वानाम् । यद्दक्षि ॒णा । तत्पितृ॒णाम् ॥ ०। ५। ८। ७३॥
७४ यत्प्र ॒त्यक् । तन्मनु ॒ष्या ॑णाम् । यदुदङ्ङ् ॑ । तद्रु॒द्राणाम् । प्राञ्चमुदञ्चं पिन्वयति ।
दे ॒व॒त्राऽकः । अथो॒ खलु ॑ । सर्वा॒ अनु ॒ दिशः पिन्वयति । सर्वा॒ दिशस्समे॑धन्ते ।
अ ॒न्तःप॒रिधि पिन्वयति ॥ ०। ५। ८। ७४॥
७५ तेज ॒सोऽस्क ॑न्दाय । इ॒षे पीपिह्यू॒र्जे पीपिहीत्याह । इषमे॒वोर्जं॒ यज ॑माने दधाति ।
यज ॑मानाय पीपिहीत्याह । यज ॑मानायै॒वैतामाशिषमाशास्ते । मह्यं॒ ज्यैष्ठ्या ॑य पीपिहीत्याह
। आत्मन ए ॒वैतामाशिषमाशास्ते । त्विष्यै ᳚ त्वा द्यु ॒म्नाय त्वेन्द्रियाय ॑ त्वा भूत्यै ॒ त्वेत्या ॑ह ।
य ॒था य ॒जुरे ॒वैतत् । धर्मा॑ऽसि सु ॒धर्मा मे᳚ न्य ॒स्मे ब्रह्माणि धारयेत्या ॑ह ॥ ०। ५। ८। ७५॥
७६ ब्रह्मन्ने॒वैनं॒ प्रतिष्ठापयति । नेत्त्वा वातस्स्कन्दयादिति यद्य ॑भिचरे ᳚त् । अ ॒मुष्य ॑ त्वा
प्राणे सा ॑दयाम्यमुना स ॒ह निर॒र्थं ग ॒च्छेति ब्रूयाद्यं द्विष्यात् । यमे॒व द्वेष्टि ॑ । तेनै॑नꣳ स ॒ह
निर॒र्थं ग ॑मयति । पू॒ष्णे शरसे ॒ स्वाहेत्याह । या ए ॒व दे ॒वता ह॒ुतभागाः । ताभ्य ए ॒वैनं॑
जुहोति । ग्रावभ्य ॒स्स्वाहेत्याह । या ए ॒वान्तरिक्षे ॒ वाचः ॥ ०। ५। ८। ७६॥
७७ ताभ्य ए ॒वैनं॑ जुहोति । प्॒रतिरेभ्यः ॒ स्वाहेत्याह । प्राणा वै दे ॒वाः प्॑रतिराः । तेभ्य ॑
ए ॒वैनं॑ जुहोति । द्यावापृथिवीभ्याग् ॒ स्वाहेत्याह । द्यावापृथिवीभ्यामे॒वैनं॑ जुहोति । पितृभ्यो॑
घर्म॒पेभ्यः स्वाहेत्याह । ये वै यज्वानः । ते पितरो॑ घर्म॒पाः । तेभ्य ॑ ए ॒वैनं॑ जुहोति ॥ ०।

५। ८। ७७॥
७८ रु ॒द्राय रु ॒द्रहो᳚त्रे॒ स्वाहेत्याह । रु ॒द्रमे॒व भाग ॒धेये ॑न ॒ समर्धयति । स ॒र्वतस्समनक्ति ।
स ॒र्वत ए ॒व रु ॒द्रं निरवदयते । उदञ्चं ॒ निरस्यति । ए ॒षा वै रु ॒द्रस्य दिक् । स्वायामे॒व दिशि
रु ॒द्रं निरवदयते । अ ॒प उपस्पृशति मेध्यत्वाय ॑ । नान्वीक्षेत । यद ॒न्वीक्षे ॑त ॥ ०। ५। ८।
७८॥
७९ चक्षु ॑रस्य प्॒रमायु॑क२ꣳ स्यात् । तस्मान्नान्वीक्ष्यः । अपीपरो॒ माऽह्नो॒ रात्रियै मा
पाह्ये॒षा ते ॑ अग्ने स ॒मित्तया समिध्य ॒स्वायु॑र्मे दा वर्च॑सा माऽंजीरित्या ॑ह । आयु ॑रे ॒वास्मिन्वर्चो॑
दधाति । अपीपरो मा रात्रिया ॒ अह्नो ॑ मा पाह्ये॒षा ते॑ अग्ने स ॒मित्तया समिध्य ॒स्वायु॑र्मे
दा वर्च॑सा माऽंजीरित्या ॑ह । आयु ॑रे ॒वास्मिन्वर्चो॑ दधाति । अ ॒ग्निर्ज्योतिर्ज्योतिर॒ग्निः स्वाहा
सूर्यो ॒ ज्योतिर्ज्योतिस्सूर्यः ॒ स्वाहेत्याह । य ॒था य ॒जुरे ॒वैतत् । ब्॒रह्॒मवादिनो॑ वदन्ति ।
हो॒त॒व्य ॑मग्निहो॒त्रा ३म् न हो॑त॒व्या ३ मिति ॥ ०। ५। ८। ७९॥
८० यद्यजु ॑षा जुहुयात् । अय ॑थापूर्व॒माहुती जुहुयात् । यन्न जु ॑ह॒ुयात् । अ ॒ग्निः पराभवेत् ।
भूस्स्वाहेत्ये॒व हो॑त॒व्य ᳚म् । य ॒थापू॒र्वमाहुती जु ॒होति । नाग्निः पराभवति । ह॒ुतꣳ ह॒विर्मधु॑
ह॒विरित्याह । स्वदय ॑त्ये ॒वैनम् । इन्द्रतमे॒ऽग्नावित्या ॑ह ॥ ०। ५। ८। ८०॥
८१ प्राणो वा इन्द्रतमो॒ऽग्निः । प्राण ए ॒वैनमिन्द्रतमे॒ऽग्नौ जु ॑होति । पिता नो॑ऽसि ॒ मा मा
हिꣳसी ॒रित्याहाहिꣳ’सायै । अ ॒श्याम ॑ ते देव घर्म॒ मधु॑मतो॒ वाजवतः पितु॒मत इत्या ॑ह
। आशिषमे॒वैतामाशास्ते । स्वधाविनो॑ऽशी ॒महि त्वा मा मा हिꣳसी ॒रित्या ॒हाहिꣳ’सायै ।
तेज ॑सा ॒ वा ए ॒ते व्यृ ॑ध्यन्ते । ये प्॑रव॒र्ग्ये ॑ण॒ चरन्ति । प्राश्ञन्ति । तेज ॑ ए ॒वात्मन्दधते ॥ ०।
५। ८। ८१॥
८२ सं ॒व॒थ्स ॒रं न माꣳꣳसमश्ञीयात् । न रामामुपे॑यात् । न मृ॒न्मये ॑न पिबेत् । नास्य
राम उच्छिष्टं पिबेत् । तेज ॑ ए ॒व तथ्स२ꣳश्य ॑ति । दे ॒वासु ॒रास्संयत्ता आसन्न् । ते दे ॒वा
विज ॒यमु॑प॒यन्तः ॑ । विभ्राजि सौ ॒र्ये ब्रह्म संन्य ॑दधत । यत्किंच  ॑ दिवाकीर्त्य ᳚म् । तदे ॒तेनै॒व
व्॒रतेनागोपायत् । तस्मादे ॒तद्व्रतं चार्य ᳚म् । तेज ॑सो गोपीथाय । तस्मादे ॒तानि यजूꣳ’षि
विभ्राजः सौ ॒र्यस्येत्या ॑हुः । स्वाहा त्वा सूर्य ॑स्य र॒श्मिभ्य इति प्रातस्सꣳ सा ॑दयति । स्वाहा
त्वा नक्ष ॑त्रेभ्य ॒ इति सा ॒यम् । ए ॒ता वा ए ॒तस्य ॑ दे ॒वताः । ताभिरे ॒वैनꣳꣳ सम ॑र्धयति ॥ ०। ५।
८। ८२॥ अ ॒क॒र॒श्विनेत्या ॑ह प्॒रदिशो॑ ग ॒च्छेत्या ॑ह पितृ॒णामन्तःपरिधि पिन्वयति धारयेत्या ॑ह॒
वाचो॑ घर्म॒पास्तेभ्य ए ॒वैनं॑ जुहोत्य ॒न्वीक्षे ॑त होतव्या ३ मित्य ॒ग्नावित्या ॑ह दधतेऽगोपायथ्स ॒प्त
च॑ ॥ ८॥

८३ घर्म॒ या ते॑ दिवि शुगिति ॑ तिस्र आहुतीर्जुहोति । छन्दो॑भिरे ॒वास्यै॒भ्यो लो॒केभ्यः  ॒
शुचमवयजते । इय ॒त्यग्रे ॑ जुहोति । अथेय ॒त्यथेय ॑ति । त्रय ॑ इ ॒मे लो॒काः । ए ॒भ्य ए ॒व
लो॒केभ्यः  शुचमवयजते । अनु ॑ नो॒ऽद्यानु ॑मतिरित्याहानु॑मत्यै । दिवस्त्वा परस्पाया इत्या ॑ह
। दिव ए ॒वेमान् लो॒कान्दाधार । ब्रह्मणस्त्वा परस्पाया इत्या ॑ह ॥ ०। ५। ९। ८३॥
८४ ए ॒ष्वे ॑व लो॒केषु ॑ प्॒रजा दाधार । प्राणस्य त्वा परस्पाया इत्या ॑ह । प्॒रजास्वे॒व प्राणान्दाधार
। शिरो॒ वा ए ॒तद्य ॒ज्ञस्य । यत्प्र ॑व॒र्ग्यः । अ ॒सौ खलु ॒ वा आदित्यः प्॑रव॒र्ग्यः । तं यद्द ॑क्षि ॒णा
प्॒रत्यञ्च ॒मुदञ्चमुद्वासये ᳚त् । जि ॒ह्मं य ॒ज्ञस्य शिरो॑ हरेत् । प्राञ्चमुद्वासयति । पु॒रस्तादे ॒व य ॒ज्ञस्य॒
शिरः प्रतिदधाति ॥ ०। ५। ९। ८४॥
८५ प्राञ्चमुद्वासयति । तस्माद॒सावादित्यः पु॒रस्तादुदे ॑ति । श ॒फो॒प॒य ॒मान्धवित्राणि धृष्टी ॒
इत्य ॒न्ववहरन्ति । सात्मानमे॒वैनꣳꣳ सत ॑नुं करोति । सात्माऽमुष्मिं॑ ल्लो॒के भ॑वति । य ए ॒वं
वेद । औदु॑म्बराणि भवन्ति । ऊर्ग्वा उ ॑दु॒म्बरः । ऊर्ज॑मे॒वावरुन्धे । वर्त्म॑ना वा अ ॒न्वित्य ॑
॥ ०। ५। ९। ८५॥
८६ य ॒ज्ञꣳ रक्षाꣳ’सि जिघाꣳसन्ति । साम्ना प्रस्तो॒ताऽन्ववै ॑ति । साम वै र॑क्षो ॒हा ।
रक्ष ॑सा ॒मपहत्यै । त्रिर्नि॒धन ॒मुपै॑ति । त्रय ॑ इ॒मे लो॒काः । ए ॒भ्य ए ॒व लो॒केभ्यो  ॒ रक्षाग् ॒स्यपहन्ति
। पुरु ॑षः पुरुषो निधन ॒मुपै॑ति । पुरु ॑षः पुरुषो॒ हि र॑क्ष ॒स्वी । रक्ष ॑सा ॒मपहत्यै ॥ ०। ५।
९। ८६॥
८७ यत्पृ ॑थिव्यामु॑द्वासये ᳚त् । पृ॒थिवीꣳ शु ॒चाऽर्प॑येत् । यदप्सु । अ ॒पः शु ॒चाऽर्प॑येत् ।
यदोषधीषु । ओषधीः शु ॒चाऽर्प॑येत् । यद्वन ॒स्पतिषु । वनस्पतीञ्छुचाऽर्प॑येत् । हिरण्यं
निधायोद्वासयति । अ ॒मृतं॒ वै हिरण्यम् ॥ ०। ५। ९। ८७॥
८८ अ ॒मृत ए ॒वैनं॒ प्रतिष्ठापयति । व॒ल्गुर ॑सि शं ॒युधा ॑या ॒ इति त्रिः प॑रिषिञ्चन्पर्ये ॑ति । त्रिवृद्वा
अ ॒ग्निः । यावाने ॒वाग्निः । तस्य ॒ शुचꣳ’ शमयति । त्रिः पुनः पर्ये ॑ति । षट्थ संप ॑द्यन्ते । षड्वा
ऋ॒तवः । ऋ॒तुभिरे ॒वास्य शुचꣳ’ शमयति । चतु॑स्स्रक्तिर्नाभिरृ ॒तस्येत्या ॑ह ॥ ०। ५। ९।
८८॥
८९ इ॒यं वा ऋ॒तम् । तस्या ए ॒ष ए ॒व नाभिः । यत्प्र ॑व॒र्ग्यः । तस्मादे ॒वमाह ।
सदो॑ विश्वायु ॒रित्याह । सदो॒ हीयम् । अप ॒ द्वेषो॒ अप ॒ ह्वर इत्या ॑ह॒ भ्रातृ॑व्यापनुत्यै
। घर्मै॒तत्तेऽन्नमे॒तत्पुरीष॒मिति द॒ध्ना म॑धुमिश्रेण ॑ पूरयति । ऊर्ग्वा अ ॒न्नाद्यं॒ दधि ।
ऊ॒र्जैवैन ॑म॒न्नाद्ये॑न॒ समर्धयति ॥ ०। ५। ९। ८९॥
९० अन ॑शनायुको भवति । य ए ॒वं वेद । रन्तिर्नामासि दिव्यो ग ॑न्ध ॒र्व इत्या ॑ह ।

रू ॒पमे॒वास्यै॒तन्महिमानꣳꣳ रन्तिं॑ ब॒न्धुतां ॒ व्याचष्टे । समहमायु॑षा सं प्राणेनेत्या ॑ह ।
आशिषमे॒वैतामाशास्ते । व्य ॑सौ यो ᳚ऽस्मान्द्वेष्टि ॒ यं च॑ व॒यं द्विष्म इत्या ॑ह । अ ॒भिचार
ए ॒वास्यै॒षः । अचिक्रदद्वृषा  हरिरित्या ॑ह । वृषा ह्ये॑षः ॥ ०। ५। ९। ९०॥
९१ वृषा हरिः । म॒हान्मित्रो न द॑र्श ॒त इत्या ॑ह । स्तौत्ये ॒वैनमे॒तत् ।
चिदसि समु ॒द्रयो॑निरित्या ॑ह । स्वामे॒वैनं॒ योनिं॑ गमयति । नमस्ते अस्तु॒ मा
मा हिꣳसी ॒रित्या ॒हाहिꣳ’सायै । विश्वावसुꣳ सोमगन्ध ॒र्वमित्याह । यदे ॒वास्य
क्रियमाणस्यान्त ॒र्यन्ति ॑ । तदे ॒वास्यै॒तेनाप्या ॑ययति । विश्वावसुर ॒भि तन्नो॑ गृणात्वित्या ॑ह ॥
०। ५। ९। ९१॥
९२ पूर्व॑मे॒वोदितम् । उत्तरेणा ॒भिगृ॑णाति । धियो ॑ हिन्वानो धिय ॒ इन्नो॑ अव्या ॒दित्याह ।
ऋ॒तूने ॒वास्मै॑ कल्पयति । प्रासां᳚ गन्ध ॒र्वो अ ॒मृतानि वोचदित्याह । प्राणा वा अ ॒मृताः
। प्राणाने॒वास्मै॑ कल्पयति । ए ॒तत्त्वं दे ॑व घर्म दे ॒वो दे ॒वानुपागा ॒ इत्या ॑ह । दे ॒वो ह्ये॑ष
सन्दे ॒वानु॒पैति । इ ॒दमहं म॑नु॒ष्यो ॑ मनु॒ष्या ॑नित्या ॑ह ॥ ०। ५। ९। ९२॥
९३ म॒नु॒ष्यो ॑ हि । ए ॒ष सन्म ॑नु ॒ष्या ॑नु॒पैति । ई॒श्॒वरो वै प्॑रव॒र्ग्य ॑मुद्वासयन्न् ॑ । प्॒रजां
प॒शून्थ्सो ॑मपीथमनू ॒द्वासः सोमपीथानु॒मेहि । स ॒ह प्॒रजया ॑ स ॒ह रायस्पोषे॒णेत्या ॑ह ।
प्॒रजामे॒व प॒शून्थ्सो ॑मपीथमात्मन्ध ॑त्ते । सु ॒मित्रा न॒ आप ओषधयः स ॒न्त्वित्या ॑ह ।
आशिषमे॒वैतामाशास्ते । दु॒र्मि॒त्रास्तस्मै॑ भूयासु ॒ऱ्यो  ᳚ऽस्मान्द्वेष्टि ॒ यं च॑ व॒यं द्विष्म इत्या ॑ह
। अ ॒भिचार ए ॒वास्यै॒षः । प्र वा ए ॒षो᳚ऽस्माल्लो॒काच्च्यवते । यः प्॑रव॒र्ग्य ॑मुद्वासय ॑ति । उदु॒
त्यं चित्रमिति सौ ॒रीभ्यामृ॒ग्भ्यां पुनरेत्य ॒ गार्ह॑पत्ये जुहोति । अ ॒यं वै लो॒को गार्ह॑पत्यः ।
अ ॒स्मिन्ने॒व लो॒के प्रतितिष्ठति । अ ॒सौ खलु ॒ वा आदित्यस्सु ॑व॒र्गो लो॒कः । यथ्सौ ॒री भवतः
। तेनै ॒व सु ॑व॒र्गाल्लो॒कान्नैति ॥ ०। ५। ९। ९३॥ ब्रह्मणस्त्वा परस्पाया इत्या ॑ह दधात्य ॒न्वित्य ॑
रक्ष ॒स्वी रक्ष ॑सा ॒मपहत्यै ॒ वै हिरण्यमाहार्धयति ह्ये॑ष गृ ॑णात्वित्या ॑ह मनु॒ष्या ॑नित्या ॑हास्यै॒षो᳚ऽष्टौ
च॑ ॥ ९॥
९४ प्॒रजापतिं॒ वै दे ॒वाः शु ॒क्रं पयो॑ऽदुह्रन्न् । तदे ᳚भ्यो॒ न व्य ॑भवत् । तदग्निर्व्य ॑करोत् ।
तानि शुक्रियाणि सामान्यभवन्न् । तेषां॒ यो रसो॒ऽत्यक्ष ॑रत् । तानि शुक्रय ॒जूग्ष्य ॑भवन् ।
शुक्रियाणां॒ वा ए ॒तानि शुक्रियाणि । सा ॒म॒प॒य ॒सं वा ए ॒तयो ॑र॒न्यत् । दे ॒वानाम॒न्यत्पयः ॑ ।
यद्गोः पयः ॥ ०। ५। १०। ९४॥
९५ तथ्साम्नः पयः । यद ॒जायै ॒ पयः । तद्दे ॒वानां॒ पयः । तस्माद्यत्रै ॒तैर्यजु ॑र्भि॒श्चर ॑न्ति
। तत्पय ॑सा चरन्ति । प्॒रजापतिमे॒व तद्दे ॒वान्पय ॑सा ॒ऽन्नाद्ये॑न ॒ समर्धयन्ति ।

ए ॒ष ह॒ त्वै सा ॒क्षात्प्र ॑व॒र्ग्यं ॑ भक्षयति । यस्यै ॒वं विदुषः प्रवर्ग्यः प्रवृ॒ज्यते᳚ ।
उ॒त्॒तर॒वे॒द्यामुद्वासये ॒त्तेजस्कामस्य । तेजो॒ वा उ॑त्तरवे॒दिः ॥ ०। ५। १०। ९५॥
९६ तेजः प्रवर्ग्यः । तेज ॑सै ॒व तेज ॒स्समर्धयति । उ॒त्॒तर॒वे॒द्यामुद्वासये ॒दन्नकामस्य । शिरो॒
वा ए ॒तद्य ॒ज्ञस्य । यत्प्र ॑व॒र्ग्यः । मुखमुत्तरवे॒दिः । शीर् ॒ष्णैव मुखꣳꣳ संद ॑धात्य ॒न्नाद्याय ।
अ ॒न्नाद ए ॒व भ॑वति । यत्र ॒ खलु ॒ वा ए ॒तमुद्वासितं ॒ वयाꣳ’सि प॒र्यास ॑ते । परि वै ताꣳ समां᳚
प्॒रजा वयाग् ॑स्यासते ॥ ०। ५। १०। ९६॥
९७ तस्मादुत्तरवे॒द्यामे॒वोद्वासयेत् । प्॒रजानां᳚ गोपीथाय । पु॒रो वा प॒श्चाद्वोद्वासयेत् ।
पु॒रस्ताद्वा ए ॒तज्ज्योतिरुदे ॑ति । तत्प ॒श्चान्निम्रो॑चति । स्वामे॒वैनं॒ योनिमनूद्वासयति । अ ॒पां
मध्य उद्वासयेत् । अ ॒पां वा ए ॒तन्मध्याज्ज्योतिरजायत । ज्योतिः प्रवर्ग्यः । स्व ए ॒वैनं॒
योनौ॒ प्रतिष्ठापयति ॥ ०। ५। १०। ९७॥
९८ यं द्विष्यात् । यत्र ॒ स स्यात् । तस्यां᳚ दिश्युद्वा ॑सयेत् । ए ॒ष वा अ ॒ग्निर्वै ᳚श्वानरः ।
यत्प्र ॑व॒र्ग्यः । अ ॒ग्निनै ॒वैनं॑ वैश्वानरेणा ॒भिप्रवर्तयति । औदु॑म्बर्या॒ꣳꣳ शाखाया ॒मुद्वासयेत् ।
ऊर्ग्वा उ ॑दु॒म्बरः । अन्नं॑ प्राणः । शुग्घर्मः ॥ ०। ५। १०। ९८॥
९९ इ ॒दमहममुष्यामुष्याय ॒णस्य शु ॒चा प्राणमपि दहामीत्याह । शु ॒चैवास्य प्राणमपि दहति
। ताजगार्ति ॒मार्च्छ ॑ति । यत्र ॑ द॒र्भा उ ॑प॒दीकसन्तता ॒स्स्युः । तदुद्वासये ॒द्वृष्टि  ॑कामस्य । ए ॒ता
वा अ ॒पामनू ॒ज्झावऱ्यो  ॒ नाम । यद्द ॒र्भाः । अ ॒सौ खलु ॒ वा आदित्य इ॒तो वृष्टिमुदीरयति ।
अ ॒सावे ॒वास्मा आदित्यो वृष्टिं॒ निय ॑च्छति । ता आपो॒ निय ॑ता धन्व ॑ना यन्ति ॥ ०। ५।
१०। ९९॥ गोः पय ॑ उत्तरवे॒दिरासते स्थापयति घ ॒र्मो य ॑न्ति ॥ १०॥
१०० प्॒रजापतिस्संभ्रियमाणः । सं ॒राट्थ् संभृ॑तः । घ ॒र्मः प्रवृ॑क्तः । म॒हावीर उद्वासितः ।
अ ॒सौ खलु ॒ वावैष आदित्यः । यत्प्र ॑व॒र्ग्यः । स ए ॒तानि नामान्यकुरुत  । य ए ॒वं वेद ।
विदुरे ॑नं॒ नाम्ना । ब्॒रह्म ॒वादिनो॑ वदन्ति ॥ ०। ५। ११। १००॥
१०१ यो वै वसीयाꣳसं यथानाममु॑प॒चरति । पुण्या ᳚र्तिं॒ वै स तस्मै॑ कामयते ।
पुण्या ᳚र्तिमस्मै कामयन्ते । य ए ॒वं वेद । तस्मादे ॒वं विद्वान् । घ ॒र्म इति दिवाऽऽचक्षीत ।
स ॒म्राडिति नक्तम् । ए ॒ते वा ए ॒तस्य ॑ प्रिये त॒नुवौ᳚ । ए ॒ते अ ॑स्य प्रिये नामनी । प्रिययै ॒वैनं॑
त॒नुवा ॥ ०। ५। ११। १०१॥
१०२ प्रियेण ॒ नाम्ना समर्धयति । कीर्तिरस्य ॒ पूर्वा ग ॑च्छति ज ॒नतामायतः । गा ॒य ॒त्री
दे ॒वेभ्योऽपाक्रामत् । तां दे ॒वाः प्॑रव॒र्ग्ये ॑णै॒वानु॒ व्य ॑भवन्न् । प्॒रव॒र्ग्ये ॑णाप्नुवन् । यच्चतुर्विꣳशतिः

कृत्वः  प्रवर्ग्यं॑ प्रवृ॒णक्ति । गा ॒य ॒त्रीमे॒व तदनु॒ विभवति । गा ॒य ॒त्रीमाप्नोति । पूर्वा᳚ऽस्य ॒ जनं ॑
य ॒तः कीर्तिर्ग ॑च्छति । वै॒श्॒वदे ॒वः सꣳस ॑न्नः ॥ ०। ५। ११। १०२॥
१०३ वस ॑वः प्रवृ॑क्तः । सोमो॑ऽभिकीर्यमाणः । आश्विनः पय ॑स्यानीयमाने । मारु ॒तः क्वथन्न्॑
। पौ॒ष्ण उदन्तः । सा ॒र॒स्वतो विष्यन्द ॑मानः । मै॒त्रः शरो॑ गृहीतः । तेज ॒ उद्य ॑तो वायुः ।
ह्रि ॒यमाणः प्॒रजापतिः । ह॒ूयमानो॒ वाग्घु॒तः ॥ ०। ५। ११। १०३॥
१०४ अ ॒सौ खलु ॒ वावैष आदित्यः । यत्प्र ॑व॒र्ग्यः । स ए ॒तानि नामान्यकुरुत  । य ए ॒वं वेद
। विदुरे ॑नं ॒ नाम्ना । ब्॒रह्॒मवादिनो॑ वदन्ति । यन्मृ ॒न्मय ॒माहुतिं॒ नाश्नु॒तेऽथ । कस्मादे ॒षो᳚ऽश्नुत ॒
इति । वागे॒ष इति ब्रूयात् । वाच्ये ॑व वाचं॑ दधाति ॥ ०। ५। ११। १०४॥
१०५ तस्मादश्नुते । प्॒रजापतिर्वा ए ॒ष द्वादशधा विहितः । यत्प्र ॑व॒र्ग्यः । यत्प्राग ॑वकाशेभ्यः
। तेन ॑ प्॒रजा अ ॑सृजत । अ ॒व॒काशैर्दे ॑वासु ॒रानसृजत । यदू॒र्ध्वमवकाशेभ्यः । तेनान्नमसृजत
। अन्नं॑ प्॒रजापतिः । प्॒रजापतिर्वावैषः ॥ ०। ५। ११। १०५॥ व॒द॒न्ति त॒नुवा सꣳस ॑न्नो
ह॒ूयमानो॒ वाग्घु॒तो द॑धात्ये ॒षः ॥ ११॥
१०६ स ॒विता भू॒त्वा प्॑रथ॒मेऽहन्प्रवृ॑ज्यते । तेन ॒ कामाꣳ’ एति । यद्द्वितीयेऽह ॑न्प्रवृ॒ज्यते᳚ ।
अ ॒ग्निर्भू॒त्वा दे ॒वाने॑ति । यत्तृ ॒तीयेऽह ॑न्प्रवृ॒ज्यते᳚ । वायुर्भू॒त्वा प्राणाने॑ति । यच्चतु॒र्थेऽहन्प्रवृ॒ज्यते᳚
। आदित्यो भू॒त्वा र॒श्मीने॑ति । यत्प ॑ञ्च ॒मेऽहन्प्रवृ॒ज्यते᳚ । च॒न्द्रमा भू॒त्वा नक्ष ॑त्राण्येति ॥ ०।
५। १२। १०६॥
१०७ यत्ष ॒ष्ठेऽह ॑न्प्रवृ॒ज्यते᳚ । ऋ॒तुर्भू॒त्वा सं ॑वथ्स ॒रमे॑ति । यथ्स ॑प्॒तमेऽहन्प्रवृ॒ज्यते᳚ । धाता भू॒त्वा
शक्वरीमेति । यदष्ट ॒मेऽहन्प्रवृ॒ज्यते᳚ । बृहस्पतिर्भू॒त्वा गा ॑य ॒त्रीमे॑ति । यन्नव॒मेऽहन्प्रवृ॒ज्यते᳚ ।
मित्रो भू॒त्वा त्रिवृत इ ॒मान् लो॒काने॑ति । यद्द ॑श ॒मेऽहन्प्रवृ॒ज्यते᳚ । वरु ॑णो भू॒त्वा विराजमेति
॥ ०। ५। १२। १०७॥
१०८ यदे ॑कादशेऽह ॑न्प्रवृ॒ज्यते᳚ । इन्द्रो॑ भू॒त्वा त्रिष्टुभ ॑मेति । यद्द्वाद॒शेऽह ॑न्प्रवृ॒ज्यते᳚ । सोमो॑
भू॒त्वा सु ॒त्यामे॑ति । यत्पु ॒रस्तादुपसदां᳚ प्रवृ॒ज्यते᳚ । तस्मादितः पराङ॒मूं ल्लो॒काग्स्तपन्नेति ।
यदु॒परिष्टादुपसदां᳚ प्रवृ॒ज्यते᳚ । तस्माद॒मुतो॒ऽर्वाङिमां ल्लो॒काग्स्तपन्नेति । य ए ॒वं वेद । ऐव
त॑पति ॥ ०। ५। १२। १०८॥ नक्ष ॑त्राण्येति विराजमेति तपति ॥ १२॥ दे ॒वा वै स ॒त्रꣳ
सा ॑वित्रं परिश्रिते॒ ब्रह्मन्प्रचरिष्यामो॒ऽग्निष्ट्वा ॒ शिरो᳚ ग्री ॒वा दे ॒वस्य रशनां विश्वा आशा घर्म॒
या ते ᳚ प्॒रजापतिꣳ शु ॒क्रं प्॒रजापतिस्संभ्रियमाणस्सविता भू॒त्वा द्वादश ॥ १२॥ दे ॒वा वै
स ॒त्रꣳ स ख॑दिरः परिश्रितेऽभिपू॒र्वमथो॒ रक्ष ॑सां ॒ ग्रैष्मावे॒वास्मै॒ ब्रह्म वै दे ॒वानामश्विना घ ॒र्मं
पातं प्राणो वै वृषा हरिऱ्यो  वै वसीयाꣳसं यथानाममष्टोत्तरशतम् ॥

१०८॥ दे ॒वा वै स ॒त्रमैव त ॑पति ॥
० शं न॒स्तन्नो॒ मा हासीत् । ओं शान्तिः शान्तिः शान्तिः ॥

आरण्यके षष्ठः प्रश्नः ६
० सं त्वा सिञ्चामि यजु ॑षा प्॒रजामायु॒र्धनं ॑ च ॥ ओं शान्तिः शान्तिः शान्तिः ॥
१ प॒रे ॒यु ॒वाꣳसं ॑ प्॒रवतो॑ म॒हीरनु॑ ब॒हुभ्यः पन्थामनपस्पशानम् । वै॒व॒स्वतꣳ सं ॒गमनं ॒ जनानां
य ॒मꣳ राजानꣳ ह॒विषा दुवस्यत । इ ॒दं त्वा वस्त्रं॑ प्रथमं न्वाग ॒न्नपै॒तदू॑ह॒ यदिहाबिभः
पु॒रा । इ॒ष्टापू॒र्तमनु॒संप ॑श्य ॒ दक्षि ॑णां॒ यथा ते द॒त्तं ब॑ह॒ुधा वि ब॑न्धुषु । इ ॒मौ यु ॑नज्मि ते
व॒ह्नी असु ॑नीथाय वो॒ढवे ᳚ । याभ्यां ᳚ य ॒मस्य सादनꣳ सु ॒कृतां ॒ चापि गच्छतात् । पू॒षा
त्वे ॒तश्च्यावयतु ॒ प्रविद्वाननष्टपशु ॒र्भुवनस्य गो ॒पाः । स त्वै ॒तेभ्यः परिददात् पितृभ्यो॒ऽग्निर्दे ॒वेभ्यः
सुवि ॒दत्रे᳚भ्यः । पू॒षेमा आशा अनु ॑वेद सर्वा॒स्सो अ ॒स्माꣳ अभयतमेन नेषत् । स्वस्तिदा
अघृ ॑णिस्सर्व॑वीरोऽप्रयुच्छन्पु ॒र ए ॑तु॒ प्रविद्वान् ॥ ०। ६। १। १॥
२ आयु ॑र्वि॒श्वायुः परिपासति त्वा पू॒षा त्वा पातु॒ प्रपथे पु॒रस्तात् । यत्रास ॑ते सु ॒कृतो  ॒ यत्र ॒
ते य ॒युस्तत्र ॑ त्वा दे ॒वस्सविता द॑धातु । भुवनस्य पत इ ॒दꣳ ह॒विः । अ ॒ग्नये ॑ रयिमते॒
स्वाहा । पुरु ॑षस्य सयाव ॒र्यपेदघानि मृज्महे । यथा नो॒ अत्र ॒ नापरः पु॒रा ज ॒रस ॒ आय ॑ति
। पुरु ॑षस्य सयावरि ॒ वि ते᳚ प्राणमसिस्रसम् । शरीरेण म॒हीमिहि स्वधयेहि ॑ पितॄनुप
प्॒रजया ॒ऽस्मानिहावह । मैवं॑ माग् ॒स्ता प्रिये ॒ऽहं दे ॒वी स ॒ती पितृलो॒कं यदैषि । विश्ववारा
नभसा ॒ संव्य ॑यन्त्यु ॒भौ नो॑ लो॒कौ पय ॑सा ॒ऽभ्याव ॑वृथ्स्व ॥ ०। ६। १। २॥
३ इ॒यं नारी पतिलो॒कं वृ॑णाना निपद्यत ॒ उप त्वा मर्त्य ॒ प्रेतम् । विश्वं॑ पुराणमनु॑पालय ॑न्ती ॒
तस्यै ᳚ प्॒रजां द्रविणं चे॒ह धे ॑हि । उदीर्ष्व नार्य ॒भि जीवलो॒कमितासु ॑मे॒तमुपशेष एहि ॑ ।
ह॒स्तग्रा ॒भस्य दिधिषोस्त्वमे॒तत्पत्यु ॑र्जनि ॒त्वमभि संब ॑भूव । सु ॒वर्ण॒ꣳꣳ हस्तादाददाना मृ॒तस्य ॑
श्रि ॒यै ब्रह्मणे॒ तेज ॑से ॒ बलाय । अत्रै ॒व त्वमिह व॒यꣳसु ॒शेवा विश्वास्स्पृधो॑ अ ॒भिमातीर्जयेम
। धनु ॒र् ॒हस्तादाददाना मृ॒तस्य ॑ श्रि ॒यै क्ष ॒त्रायौजसे ॒ बलाय । अत्रै ॒व त्वमिह व॒यꣳ सु ॒शेवा
विश्वास्स्पृधो॑ अ ॒भिमातीर्जयेम । मणिꣳꣳ हस्तादाददाना मृ॒तस्य ॑ श्रि ॒यै विशे पुष्ट्यै ॒ बलाय
। अत्रै ॒व त्वमिह व॒यꣳ सु ॒शेवा विश्वास्स्पृधो॑ अ ॒भिमातीर्जयेम ॥ ०। ६। १। ३॥
४ इ॒ममग्ने चमसं मा विजीह्वरः प्रियो दे ॒वानामु॒त सो ॒म्यानाम् । ए ॒ष यश्च ॑म॒सो
दे ॑व॒पानस्तस्मिन्दे ॒वा अ ॒मृता मादयन्ताम् । अ ॒ग्नेर्वर्म॒ परि गोभिर्व्ययस्व ॒ संप्रोर्णु॑ष्व ॒ मेदसा ॒
पीवसा च । नेत्त्वा धृ ॒ष्णुर्हरसा ॒ जर्हृ॑षाणो॒ दधद्विधक्ष्यन्पर्य ॒ङ्खयातै । मैनमग्ने॒ विदहो॒

माऽभिशो॑चो॒ माऽस्य त्वचं॑ चिक्षिपो॒ मा शरीरम् । य ॒दा श‍ृ॒तं क ॒रवो॑ जातवे॒दोऽथे॑मेनं॒
प्रहिणुतात्पितृभ्यः । श‍ृ॒तं य ॒दाऽकरसि ॑ जातवे॒दोऽथे॑मेनं॒ परिदत्तात्पितृभ्यः । य ॒दा
गच्छात्यसु ॑नीतिमे॒तामथा दे ॒वानां᳚ वशनीर्भ॑वाति । सूर्यं ॑ ते॒ चक्षु॑र्गच्छतु॒ वातमात्मा द्यां च॒
गच्छ पृथिवीं च॒ धर्म॑णा । अ ॒पो वा गच्छ यदि तत्र ॑ ते हितमोषधीषु॒ प्रतितिष्ठा शरीरैः
। अ ॒जोऽभागस्तपसा ॒ तं त॑पस्व तं ते॑ शो॒चिस्तपतु॒ तं ते ॑ अ ॒र्चिः । यास्ते॑ शि ॒वास्तनुवो॑
जातवेदस्ताभिर्वहे॒मꣳ सु ॒कृतां  ॒ यत्र ॑ लो॒काः । अ ॒यं वै त्वमस्मादधि त्वमे॒तदयं वै तदस्य ॒
योनिरसि । वै॒श्वान॒रः पु॒त्रः पित्रे लो॑क॒कृज्जा तवेदो॒ वहे॑मꣳ सु ॒कृतां ॒ यत्र ॑ लो॒काः ॥ ०।
६। १। ४॥ विद्वानभ्याववृथ्स्वाभिमातीर्जयेम शरीरैश्च ॒त्वारि च ॥ १॥
५ य ए ॒तस्य ॑ प॒थो गो ॒प्तारस्तेभ्यस्स्वाहा य ए ॒तस्य ॑ प॒थो र॑क्षि ॒तारस्तेभ्यस्स्वाहा
य ए ॒तस्य ॑ प॒थो॑ऽभिरक्षि ॒तारस्तेभ्यस्स्वाहाऽऽख्या ॒त्रे स्वाहाऽपाख्या ॒त्रे स्वाहाऽभिलालपते॒
स्वाहाऽप ॒लालपते॒ स्वाहाऽग्नये ॑ कर्म॒कृते  ॒ स्वाहा यमत्र नाधीमस्तस्मै॒ स्वाहा । यस्त ॑
इ॒ध्मं ज ॒भरथ्सिष्विदानो मू॒र्धानं॑ वात तपते त्वाया । दिवो॒ विश्वस्माथ्सीमघायत उ ॑रुष्यः
। अ ॒स्मात्त्वमधि जातो॑ऽसि ॒ त्वदयं जायतां ॒ पुनः । अ ॒ग्नये ॑ वैश्वानराय सुव ॒र्गाय ॑ लो॒काय ॒
स्वाहा ॥ ०। ६। २। ५॥ य ए ॒तस्य ॒ त्वत्पञ्च ॑ ॥ २॥
६ प्र के ॒तुना बृहता भात्य ॒ग्निराविर्विश्वानि वृषभो रो॑रवीति । दिवश्चिदन्तादुप
मामु॒दानड॒पामु॒पस्थे॑ महिषो व॑वर्ध । इ॒दं त॒ एकं ॑ प॒र ऊ॑ त॒ एकं ॑ तृ ॒तीये ॑न॒ ज्योतिषा
संवि ॑शस्व । सं ॒वेशनस्तनुवै॒ चारुरेधि प्रियो दे ॒वानां᳚ परमे स ॒धस्थे᳚ । नाके ॑ सुप ॒र्णमुप
यत्पत ॑न्तꣳ ह॒ृदा वेनन्तो अ ॒भ्यचक्षत त्वा । हिरण्यपक्षं ॒ वरु ॑णस्य दू॒तं य ॒मस्य योनौ॑
शकु ॒नं भु॑र॒ण्युम् । अति ॑द्रव सारमे॒यौ श्वानौ॑ चतुरक्षौ श ॒बलौ॑ सा ॒धुना प॒था । अथा
पितॄन्थ्सु ॑विदत्राꣳꣳ अपीहि य ॒मेन ये स ॑ध ॒मादं ॒ मदन्ति । यौ ते॒ श्वानौ॑ यम रक्षि ॒तारौ॑
चतुरक्षौ प॑थिरक्षी नृ॒चक्षसा । ताभ्याꣳ’ राजन्परिदेह्येन२ꣳ स्वस्ति चास्मा अनमीवं च॑
धेहि ॥ ०। ६। ३। ६॥
७ उ ॒रु ॒ण॒सावसु ॒तृपावुलुम्बलौ य ॒मस्य दू॒तौ च॑रतो॒ऽवशा ॒ꣳꣳअनु ॑ । तावस्मभ्यं॑ द॒ृशये ॒
सूर्या ॑य ॒ पुनर्दत्तावसु ॑म॒द्येह भ॒द्रम् । सोम एके ᳚भ्यः पवते घृ ॒तमेक उपासते । येभ्यो ॒
मधु॑ प्॒रधावति ताग्श्चिदे ॒वापि गच्छतात् । ये युध्य ॑न्ते प्॒रधने ॑षु॒ शूरासो ॒ ये त ॑नु॒त्यजः ॑ । ये
वा स ॒हस्रदक्षिणास्ताग्श्चिदे ॒वापि गच्छतात् । तपसा ॒ ये अ ॑नाधृ॒ष्यास्तपसा ॒ ये सुव ॑र्ग ॒ताः
। तपो॒ ये च॑क्रिरे म॒हत्ताग्श्चिदे ॒वापि गच्छतात् । अश्म ॑न्वती रेवतीः सꣳर॑भध्वमुत्तिष्ठत ॒
प्रतरता सखायः । अत्रा जहाम ये अस ॒न्नशे॑वाः शि ॒वान्, व॒यमभि वाजानुत्तरेम ॥ ०।

६। ३। ७॥
८ यद्वै दे ॒वस्य सवि ॒तुः प॒वित्रꣳ’ स ॒हस्रधारं ॒ विततमन्तरिक्षे । येनापु॑नादिन्द्रमनार्त॒मार्त्यै॒
तेनाहं माꣳस ॒र्वतनुं पुनामि । या राष्ट्रात्प ॒न्नादपयन्ति ॒ शाखा अ ॒भिमृ॑ता नृ॒पतिमिच्छमानाः
। धातुस्तास्सर्वाः पवनेन पू॒ताः प्॒रजया ॒ऽस्मान्रय्या वर्च॑सा ॒ सꣳसृ ॑जाथ । उद्वयं तमस ॒स्परि
पश्य ॑न्तो ॒ ज्योतिरुत्त ॑रम् । दे ॒वं दे ॑व॒त्रा सूर्य ॒मगन्म ज्योतिरुत्त ॒मम् । धाता पु॑नातु सवि ॒ता
पु॑नातु । अ ॒ग्नेस्तेज ॑सा ॒ सूर्य ॑स्य ॒ वर्च॑सा ॥ ०। ६। ३। ८॥ धे ॒ह्युत्तरेमाष्टौ च॑ ॥ ३॥
९ यं ते॑ अ ॒ग्निममन्थाम वृषभाये॑व॒ पक्तवे । इ॒मं तꣳ श ॑मयामसि क्षी ॒रेण चोदकेन  ॑ च । यं
त्वमग्ने स ॒मदह॒स्त्वमु॒ निर्वा॑पया पुनः । क्याम्बूरत्र जायतां पाकदू॒र्वाव्य ॑ल्कशा । शीतिके ॒
शीतिकावति ह्लादु॑के ॒ ह्लादु॑कावति । म॒ण्डू ॒क्या सुसङ्गमये॒म२ꣳ स्वग्निꣳ श ॒मय । शं ते ॑
धन्व ॒न्या आपः शमु॑ ते सन्त्वनू ॒क्याः । शं ते ॑ समु॒द्रिया आपः शमु॑ ते सन्तु ॒ वर्ष्याः ।
शं ते ॒ स्रवन्तीस्तनुवे॒ शमु॑ ते सन्तु ॒ कूप्याः  । शं ते ॑ नीहारो व॑र्षतु॒ शमु॒ पृष्वाऽवशीयताम्
॥ ०। ६। ४। ९॥
१० अवसृज ॒ पुनरग्ने पितृभ्यो॒ यस्त ॒ आहुत॒श्चर ॑ति स्वधाभिः । आयु ॒र्वसा ॑न॒ उपयातु ॒
शेषꣳꣳ संग ॑च्छतां त॒नुवा जातवेदः । संग ॑च्छस्व पितृभिस्स२ꣳ स्वधाभिस्समिष्टापू॒र्तेन ॑
परमे व्यो ॑मन्न् । यत्र ॒ भूम्यै॑ वृ॒णसे ॒ तत्र गच्छ तत्र ॑ त्वा दे ॒वस्सविता द॑धातु । यत्ते ॑ कृ ॒ष्णः
श ॑कु ॒न आतु॒तोद पिपीलः स ॒र्प उ॒त वा श्वापदः । अ ॒ग्निष्टद्विश्वादनृ॒णं कृ ॑णोतु॒ सोमश्च ॒ यो
ब्राह्॒मणमाविवेश । उत्तिष्ठातस्तनुवꣳꣳ सम्भरस्व मेह गात्र ॒मवहा मा शरीरम् । यत्र ॒ भूम्यै॑
वृ॒णसे ॒ तत्र ॑ गच्छ तत्र त्वा दे ॒वस्सविता द॑धातु । इ॒दं त॒ एकं ॑ प॒र ऊ॑ त॒ एकं ॑ तृ॒तीये ॑न ॒
ज्योतिषा संवि ॑शस्व । सं ॒वेशनस्तनुवै॒ चारुरेधि प्रियो दे ॒वानां᳚ परमे स ॒धस्थे᳚ । उत्तिष्ठ ॒
प्रेहि प्रद्रवौकः कृणुष्व  परमे व्यो ॑मन् । य ॒मेन त्वं य ॒म्या संविदानोत्तमं नाकमधिरोहे॒मम् ।
अश्म ॑न्वती रेवती ॒र्यद्वै दे ॒वस्य सवि ॒तुः प॒वित्रं॒ या राष्ट्रात्प  ॒न्नादुद्वयं तमस ॒स्परि धाता पु॑नातु ।
अ ॒स्मात्त्वमधिजातो᳚ऽस्य ॒यं त्वदधिजायताम् । अ ॒ग्नये ॑ वैश्वानराय सुव ॒र्गाय ॑ लो॒काय ॒ स्वाहा
॥ ०। ६। ४। १०॥ अवशीयताꣳ स ॒धस्थे॒ पञ्च ॑ च ॥ ४॥
११ आया ॑तु दे ॒वस्सु॒मनाभिरूतिभिर्य ॒मो ह॑ वे॒ह प्रय ॑ताभिरक्ता । आसी ॑दताꣳ सुप्र ॒यते ॑ ह
ब॒र् ॒हिष्यूर्जा ॑य जात्यै मम शत्रु ॒हत्यै ᳚ । य ॒मे इ ॑व॒ यत ॑माने॒ यदैतं ॒ प्र वां᳚ भरन्मानु॑षा देवयन्तः ॑
। आसी ॑दतग्ग् ॒ स्वमु॑ लो॒कं विदाने स्वासस्थे भ॑वतमिन्दवे नः । य ॒माय सोमꣳ’सुनुत
य ॒माय जुहुता ह॒विः । य ॒मꣳह॑ य ॒ज्ञो ग ॑च्छत्य ॒ग्निदू॑तो॒ अरं ॑कृतः  । य ॒माय घृ ॒तवद्ध ॒विर्जु॒होत
प्र च॑ तिष्ठत । स नो॑ दे ॒वेष्वायमद्दीर्घमायुः प्रजीवसे ᳚ । य ॒माय मधु॑मत्तमꣳꣳ राज्ञे॑ ह॒व्यं

जु ॑होतन । इ ॒दं नम ऋषिभ्यः पूर्व॒जेभ्यः पूर्वे᳚भ्यः पथिकृद्भ्यः  ॥ ०। ६। ५। ११॥
१२ योऽस्य ॒ कौष्ठ्य ॒ जग ॑तः पार्थि॑व॒स्यैक ॑ इद्वशी । य ॒मं भ॑ङ्ग्यश्रवो गा ॑य ॒ यो राजाऽनप ॒रोध्यः
। य ॒मं गाय ॑ भङ्ग्यश्रवो॒ यो राजाऽनप ॒रोध्यः । येना ॒पो न॒द्यो ॑ धन्वा॑नि येन ॒ द्यौः पृ॑थिवी
द॒ृढा । हिर॒ण्य ॒क॒क्ष्यान्थ्सु ॒धुरान्॑ हिरण्याक्षान ॑यश्श ॒फान् । अश्वान॒नश्य ॑तो दानं ॒ य ॒मो
राजाऽभितिष्ठ ॑ति । य ॒मो दाधार पृथिवीं य ॒मो विश्वमिदं जग ॑त् । य ॒माय सर्व ॒मित्रस्थे॒
यत्प्रा ॒णद्वायुर ॑क्षि ॒तम् । यथा पञ्च ॒ यथा षड्यथा पञ्च ॑द॒र्ष॑यः । य ॒मं यो विद्या ॒थ्स ब्रू॑याद्य ॒थैक
ऋषिर्विजानते ॥ ०। ६। ५। १२॥
१३ त्रिकद्रुकेभिः  पतति षडु ॒र्वीरेकमिद्बृ ॒हत् । गा ॒य ॒त्री त्रिष्टुप्छन्दा ꣳ’सि ॒ सर्वा॒ ता य ॒म
आहिता । अहरहर्नय ॑मानो॒ गामश्वं॒ पुरु ॑षं॒ जग ॑त् । वैवस्वतो॒ न तृ॑प्यति ॒ पञ्च ॑भिर्मानवैर्य ॒मः
। वैवस्वते॒ विविच्यन्ते ॒ यमे॒ राजनि ते ज ॒नाः । ये चे॒ह स ॒त्येनेच्छ ॑न्ते ॒ य उ ॒ चानृ॑तवादिनः ।
ते राजन्निह विविच्यन्ते ॒ऽथा य ॑न्ति त्वामुप । दे ॒वाग्श्च ये न॑म॒स्यन्ति ॒ ब्राह्मणाग्श्चापचित्य ॑ति
। यस्मिन्वृ ॒क्षे सु ॑पलाशे दे ॒वैः सं ॒पिबते य ॒मः । अत्रा नो विश्पतिः पिता पु॑राणा अनु ॑वेनति
॥ ०। ६। ५। १३॥ प॒थिकृद्भ्यो  ॑ विजानतेऽनु ॑वेनति ॥ ५॥
१४ वै॒श्वान ॒रे ह॒विरिदं जु ॑होमि साहस्रमुथ्सꣳ’ श ॒तधारमे॒तम् । तस्मिन्ने॒ष पितरं ॑ पितामहं
प्रपितामहं बिभरत्पिन्वमाने । द्॒रप्सश्च ॑स्कन्द पृथिवीमनु॒ द्यामिमं च॒ योनि॒मनु॒ यश्च ॒
पूर्वः । तृ॒तीयं ॒ योनिमनु॑ सं ॒चरन्तं द्॒रप्सं जु ॑हो॒म्यनु ॑ स ॒प्त होत्राः । इ॒मꣳ स ॑मु॒द्रꣳ
श ॒तधार॒मुथ्सं॑ व्य ॒च्यमानं॒ भुवनस्य ॒ मध्ये᳚ । घृ ॒तं दुहानामदितिं॒ जनायाग्ने ॒ मा हिꣳ’सीः
परमे व्यो ॑मन्न् । अपे॑त ॒ वीत वि च॑ सर्प ॒तातो॒ येऽत्र ॒ स्थ पु॑राणा ये च॒ नूत ॑नाः
। अहो॑भिरद्भिरक्तुभि र्व्य ॑क्तं य ॒मो द॑दात्ववसान ॑मस्मै । स ॒वितैतानि शरीराणि पृथिव्यै
मातुरु ॒पस्थ आदधे । तेभिर्युज्यन्तामघ्नि ॒याः ॥ ०। ६। ६। १४॥
१५ शु ॒नं वाहाः शु ॒नं नाराः शु ॒नं कृ ॑षतु॒ लाङ्गलम् । शु ॒नं व॑र॒त्रा ब॑ध्यन्ताꣳ शु ॒नमष्ट्रा मुदिङ्गय ॒
शुनासीरा शु ॒नमस्मासु॑ धत्तम् । शुनासीराविमां वाचं॒ यद्दिवि च॑क्॒रथुः पयः ।
तेने ॒मामुपसिञ्चतम् । सीते ॒ वन्दामहे त्वाऽर्वाची सुभगे भव । यथा नस्सु ॒भगा स ॑सि ॒ यथा
नस्सु ॒फला स ॑सि । स ॒वितैतानि शरीराणि पृथिव्यै मातुरु ॒पस्थ आदधे । तेभिरदिते॒ शम्भव
। विमु॑च्यध्वमघ्निया दे ॑व॒याना अतारिष्म तमसस्पारमस्य । ज्योतिरापाम सुव ॑रगन्म ॥
०। ६। ६। १५॥
१६ प्र वाता वान्ति प॒तय ॑न्ति विद्युत ॒ उदोषधीर्जिहते॒ पिन्वते॒ सुवः । इरा विश्वस्मै॒ भुवनाय
जायते ॒ यत्प ॒र्जन्यः ॑ पृथिवीꣳ रेतसाऽव ॑ति । यथा य ॒माय हार्म्यमवप॒न्पञ्च ॑ मानवाः ।

ए ॒वं व॑पामि हार्म्यं यथाऽसा ॑म जीवलो॒के भूरयः । चितस्स्थ परिचित ऊर्ध्व॒चितः श्रयध्वं
पितरो॑ दे ॒वता । प्॒रजापतिर्वस्सादयतु॒ तया ॑ दे ॒वतया । आप्या ॑यस्व सं ते᳚ ॥ ०। ६। ६।
१६॥ अ ॒घ्नि ॒या अ ॑गन्म स ॒प्त च॑ ॥ ६॥
१७ उत्ते॑ तभ्नोमि पृथिवीं त्वत्परीमं लो॒कं निदधन्मो अ ॒हꣳरिषम् । ए ॒ताग् स्थूणां᳚ पितरो॑
धारयन्तु ॒ तेऽत्रा ॑ य ॒मः सादनात्ते मिनोतु । उपसर्प मातरं ॒ भूमिमे॒तामु॑रु ॒व्यच ॑सं पृथिवीꣳ
सु ॒शेवाम् । ऊर्ण॑म्रदा युव ॒तिर्दक्षि ॑णावत्ये ॒षा त्वा पातु॒ निरृ ॑त्या उ ॒पस्थे᳚ । उच्छ्मञ्चस्व
पृथिवि मा विबाधिथाः सूपाय ॒नाऽस्मै॑ भव सूपवञ्च ॒ना । माता पु॒त्रं यथा सि ॒चाऽभ्ये॑नं
भूमि वृणु । उ॒च्छ्मञ्चमाना पृथिवी हि तिष्ठ ॑सि स ॒हस्रं॒ मित उप हि श्रय ॑न्ताम् । ते
गृ ॒हासो॑ मधु॒श्चुतो॒ विश्वाहाऽस्मै शरणास्सन्त्वत्र ॑ । एणी ᳚र्धा॒ना हरिणीरर्जु॑नीस्सन्तु धे ॒नवः ।
तिलवथ्सा ॒ ऊर्ज॑मस्मै॒ दुहाना विश्वाहा स ॒न्त्वन ॑पस्फुरन्तीः  ॥ ०। ६। ७। १७॥
१८ ए ॒षा ते॑ यमसादने स्वधा निधीयते गृ ॒हे । अक्षि ॑तिर्नाम ते असौ । इ ॒दं पितृभ्यः
प्रभरेम ब॒र् ॒हिर्दे ॒वेभ्यो॒ जीवन्त ॒ उत्तरं भरेम । तत्त्वमारो॒हासो॒ मेध्यो॒ भवं॑ य ॒मेन त्वं य ॒म्या
संविदानः । मा त्वा वृ॒क्षौ संबा ॑धिष्टां॒ मा माता पृ॑थिवि त्वम् । पितॄन् ह्यत्र गच्छास्येधा ॑सं
यमराज्ये᳚ । मा त्वा वृ॒क्षौ संबाधेथां॒ मा माता पृ॑थिवी म॒ही । वै॒व॒स्वतꣳ हि गच्छासि
यमराज्ये॒ विराजसि । न॒ळं प्ल ॒वमारो॑है॒तं न॒ळेन ॑ प॒थोऽन्विहि । स त्वं ॑ न॒ळप्ल ॑वो भू॒त्वा
संत ॑र॒ प्रतरोत्तर ॥ ०। ६। ७। १८॥
१९ स ॒वितैतानि शरीराणि पृथिव्यै मातुरु ॒पस्थ आदधे । तेभ्यः पृथिवि शम्भव । षड्ढो॑ता
सूर्यं ॑ ते॒ चक्षु ॑र्गच्छतु॒ वातमात्मा द्यां च॒ गच्छ पृथिवीं च॒ धर्म॑णा । अ ॒पो वा गच्छ ॒
यदि तत्र ॑ ते हितमोषधीषु॒ प्रतितिष्ठा शरीरैः । परं ॑ मृत्यो॒ अनु ॒परे ॑हि पन्थां॒ यस्ते ॒ स्व
इत ॑रो देवयानात् । चक्षु॑ष्मते श‍ृण्वते ते᳚ ब्रवीमि मा नः प्॒रजाꣳ रीरिषो॒ मोत वीरान्
। शं वातः शꣳहि ते ॒ घृणिः शमु॑ ते स ॒न्त्वोषधीः । कल्प ॑न्तां मे॒ दिशः श ॒ग्माः ।
पृ॒थिव्यास्त्वा लो॒के सा ॑दयाम्यमुष्य ॒ शर्मा॑सि पितरो॑ दे ॒वता । प्॒रजापतिस्त्वा सादयतु ॒
तया ॑ दे ॒वतया । अ ॒न्तरिक्षस्य त्वा दिवस्त्वा दिशां त्वा नाकस्य त्वा पृ॒ष्ठे ब्॒रध्नस्य ॑ त्वा
विष्टपे ॑ सादयाम्य ॒मुष्य ॒ शर्मा॑सि पितरो॑ दे ॒वता । प्॒रजापतिस्त्वा सादयतु ॒ तया॑ दे ॒वतया
॥ ०। ६। ७। १९॥ अन ॑पस्फुरन्ती  ॒रुत्त ॑र दे ॒वतया ॒ द्वे च॑ ॥ ७॥
२० अ ॒पू॒पवान्घृ ॒तवाग्॑श्च ॒रुरेह सी ॑दतूत्तभ्नु॒वन्पृ॑थिवीं द्यामु॒तोपरि । यो ॒निकृतः  ॑
पथिकृत  ॑स्सपर्यत ॒ ये दे ॒वानां᳚ घृ ॒तभागा इ॒ह स्थ । ए ॒षा ते॑ यमसादने स्वधा निधीयते

गृ ॒हे॑ऽसौ । दशाक्षरा ताꣳ र॑क्षस्व तां गो ॑पायस्व तां ते ॒ परिददामि तस्यां᳚ त्वा मा
द॑भन्पितरो॑ दे ॒वता । प्॒रजापतिस्त्वा सादयतु ॒ तया ॑ दे ॒वतया । अ ॒पू॒पवाञ्छृतवान् क्षी ॒रवान्
दधिवान् मधु॑माग्श्चरुरेह सी ॑दतूत्तभ्नु॒वन्पृ॑थिवीं द्यामु॒तोपरि । यो ॒निकृतः  पथिकृत  ॑स्सपर्यत ॒
ये दे ॒वानाꣳ’ श‍ृ॒तभागाः, क्षी ॒रभागा ॒ दधिभागा मधु॑भागा इ॒ह स्थ । ए ॒षा ते॑ यमसादने
स्वधा निधीयते गृ ॒हे॑ऽसौ । श ॒ताक्ष ॑रा स ॒हस्राक्षराऽयुता ᳚क्ष ॒राऽच्यु ॑ताक्षरा ताꣳ र॑क्षस्व तां
गो ॑पायस्व तां ते॒ परिददामि तस्यां᳚ त्वामादभन्पितरो॑ दे ॒वता । प्॒रजापतिस्त्वा सादयतु ॒
तया ॑ दे ॒वतया ॥ ०। ६। ८। २०॥ अ ॒पू॒पवान ॒सौ दश ॥ ८॥
२१ ए ॒तास्ते᳚ स्वधा अ ॒मृताः करोमि यास्ते॑ धानाः प॑रिकिराम्यत्र ॑ । तास्ते॑ य ॒मः
पितृभिस्संविदानोऽत्र ॑ धे ॒नूः काम॒दुघाः करोतु । त्वामर्जु॒नौषधीनां॒ पयो᳚ ब्॒रह्माण इद्विदुः
। तासां᳚ त्वा मध्यादाददे च॒रुभ्यो ॒ अपिधातवे । दू॒र्वाणाग्॑ स्तम्बमाहरै ॒तां प्रियत ॑मां॒ मम
। इ ॒मां दिशं॑ मनु॒ष्या ॑णां॒ भूयिष्ठाऽनु ॒ विरो॑हतु । काशानाग् स्तम्बमाहर॒ रक्ष ॑सा ॒मपहत्यै
। य ए ॒तस्यै ॑ दिशः प॒राभवन्नघायवो॒ यथा ते नाभवान्पुनः । द॒र्भाणाग्॑ स्तम्बमाहर
पितृ॒णामोषधीं प्रियाम् । अन्वस्यै ॒ मूलं ॑ जीवादनु॒ काण्डमथो॒ फलम् ॥ ०। ६। ९। २१॥
२२ लो॒कं पृ॑ण॒ ता अ ॑स्य ॒ सूद ॑दोहसः । शं वातः शꣳ हिते ॒ घृणिः शमु॑ ते स ॒न्त्वोषधीः
। कल्प ॑न्तां ते॒ दिशस्सर्वाः । इ ॒दमे॒व मेतोऽपरामार्ति॑माराम कांचन । तथा तदश्विभ्यां᳚
कृ ॒तं मित्रेण वरु ॑णेन च । व॒र॒णो वारयादिदं दे ॒वो वनस्पतिः । आर्त्यै ॒ निरृ ॑त्यै ॒ द्वेषा ᳚च्॒च
वनस्पतिः । विधृ॑तिरसि ॒ विधारयास्मदघा द्वेषाꣳ’सि श ॒मि श ॒मयास्मदघा द्वेषाꣳ’सि य ॒व
य ॒वयास्मदघा द्वेषाꣳ’सि । पृ॒थिवीं ग ॑च्छान्तरिक्षं गच्छ दिवं॑ गच्छ दिशो॑ गच्छ सुव ॑र्गच्छ ॒
सुव ॑र्गच्छ दिशो॑ गच्छ दिवं॑ गच्छान्तरिक्षं गच्छ पृथिवीं ग ॑च्छापो वा गच्छ यदि तत्र ॑
ते हितमोषधीषु॒ प्रतितिष्ठा शरीरैः । अश्म ॑न्वती रेवतीर्यद्वै दे ॒वस्य सवि ॒तुः प॒वित्रं॒ या
राष्ट्रात्प न्नादुद्वयं तमस ॒स्परि धाता पु॑नातु ॥ ०। ६। ९। २२॥ फलं ॑ पुनातु ॥ ९॥
२३ आरो॑ह॒ताऽऽयु ॑र्ज ॒रसं ॑ गृणा ॒ना अ ॑नुपू॒र्वं यत ॑माना यति ॒ष्ट । इ ॒ह त्वष्टा सु ॒जनि ॑मा सु ॒रत्नो॑
दीर्घमायुः करतु जीवसे ॑ वः । यथाऽहान्यनुपू ॒र्वं भवन्ति ॒ यथर्तव ऋ॒तुभिर्यन्ति ॑ क्लृ ॒प्ताः ।
यथा न पूर्व॒मपरो॒ जहात्ये ॒वा धात॒रायूꣳ’षि कल्पयैषाम् । न हि ते अग्ने त॒नुवै᳚ क्रू ॒रं च॒कार
मर्त्यः । क॒पिर्ब॑भस्ति तेज ॑नं॒ पुनर्ज ॒रायु॒ गौरिव । अप ॑ नः शोशु॑चदघमग्ने ॑ शुशु ॒द्ध्या र॒यिम्
। अप ॑ नः शोशु॑चदघं मृ॒त्यवे ॒ स्वाहा । अ ॒न ॒ड्वाहम॒न्वारभामहे स्वस्तये ᳚ । स न॒ इन्द्र इव
दे ॒वेभ्यो॒ वह्निस्सं ॒पारणो भव ॥ ०। ६। १०। २३॥

२४ इ ॒मे जीवा वि मृ॒तैराववर्ति॒न्नभू᳚द्॒भद्रा दे ॒वहूतिं नो अ ॒द्य । प्राञ्जो॑ऽगामा नृ ॒तये ॒ हसाय ॒
द्राघीय ॒ आयुः प्रतरां दधानाः । मृ॒त्योः प॒दं यो ॒पय ॑न्तो ॒ यदैम ॒ द्राघीय ॒ आयुः प्रतरां दधानाः ।
आप्याय ॑मानाः प्॒रजया ॒ धने ॑न शु ॒द्धाः पू॒ता भ॑वथ यज्ञियासः । इ॒मं जीवेभ्यः परिधिं द॑धामि
मा नोऽनु ॑ गा ॒दपरो॒ अर्ध ॑मे॒तम् । श ॒तं जीवन्तु श ॒रदः पुरू ॒चीस्तिरो मृ॒त्युं द॑द्महे॒ पर्व॑तेन
। इ ॒मा नारीरविधवाः सु ॒पत्नीराञ्जनेन स ॒र्पिषा संमृ ॑शन्ताम् । अ ॒न ॒श्रवो॑ अनमीवास्सु॒शेवा
आरो॑हन्तु॒ जन ॑यो ॒ योनिमग्रे᳚ । यदाञ्जनं त्रैककु ॒दं जातꣳ हिमवत ॒स्परि । तेनामृतस्य ॒
मूले ॒नारातीर्जम्भयामसि । यथा त्वमु॑द्भिनथ्स्यो॑षधे पृथिव्या अधि ॑ । ए ॒वमिम उद्भिन्दन्तु
कीर्त्या यश ॑सा ब्रह्मवर्च॒सेन ॑ । अ ॒जो᳚ऽस्यजा ॒स्मदघा द्वेषाꣳ’सि य ॒वो॑ऽसि य ॒वयास्मदघा
द्वेषाꣳ’सि ॥ ०। ६। १०। २४॥ भ॒व॒ ज ॒म्भया ॒म॒सि ॒ त्रीणि च ॥ १०॥
२५ अप नः शोशु॑चदघमग्ने ॑ शुशु ॒द्ध्या र॒यिम् । अप ॑ नः शोशु॑चदघम् । सु ॒क्षे ॒त्रिया सु ॑गातु ॒या
व॑सू ॒या च॑ यजामहे । अप नः शोशु॑चदघम् । प्र यद्भन्दिष्ठ एषां ॒ प्रास्माकासश्च सू ॒रयः ।
अप नः शोशु॑चदघम् । प्र यदग्नेस्सह ॑स्वतो विश्वतो॒ यन्ति ॑ सू ॒रयः । अप नः शोशु॑चदघम्
। प्र यत्ते ॑ अग्ने सू ॒रयो॒ जाये ॑महि प्र ते॑ व॒यम् । अप नः शोशु॑चदघम् ॥
०। ६। ११। २५॥
२६ त्वꣳ हि विश्वतोमुख विश्वतः परिभूरसि । अप नः शोशु॑चदघम् । द्विषो॑ नो
विश्वतो मु॒खाऽति नावेव पारय । अप ॑ नः शोशु॑चदघम् । स न॒स्सिन्धु ॑मिव नावयाऽति ॑पर्षा
स्वस्तये ᳚ । अप नः शोशु॑चदघम् । आपः प्रवणादिव य ॒तीरपास्मथ्स्यन्दतामघम् । अप ॑ नः
शोशु॑चदघम् । उ॒द्॒वनादु॑द॒कानीवापास्मथ्स्यन्दतामघम् । अप नः शोशु॑चदघम् । आन ॒न्दाय॑
प्रमो॒दाय पुनरागाग् ॒ स्वान्गृ॒हान् । अप नः शोशु॑चदघम् । न वै तत्र ॒ प्रमीयते ॒ गौरश्वः
पुरु ॑षः प॒शुः । यत्रे ॒दं ब्रह्म क्रियते ॑ परिधिर्जीवनाय ॒ कमप नः शोशु॑चदघम् ॥ ०। ६।
११। २६॥ अ ॒घमघं च॒त्वारि च ॥ ११॥
२७ अपश्याम युव ॒तिमाचरन्तीं मृ॒ताय ॑ जीवां प॑रिणीयमानाम् । अ ॒न्धेन ॒ या तमसा ॒
प्रावृ॑ताऽसि ॒ प्राचीमवाचीमवयन्नरिष्ट्यै । मयै॒तां माग् ॒स्तां भ्रियमाणा दे ॒वी स ॒ती पितृलो॒कं
यदैषि । विश्ववारा नभसा ॒ संव्य ॑यन्त्यु ॒भौ नो॑ लो॒कौ पय ॒साऽऽवृ ॑णीहि । रयिष्ठामग्निं
मधु॑मन्तमू॒र्मिणमूर्ज॑स्सन्तं त्वा पय ॒सोप ॒सꣳस ॑देम । सꣳ र॒य्या समु ॒ वर्च॑सा ॒ सचस्वा
नस्स्वस्तये ᳚ । ये जीवा ये च॑ मृ॒ता ये जाता ये च॒ जन्त्याः ᳚ । तेभ्यो॑ घृ ॒तस्य ॑ धारयितुं॒
मधु॑धारा व्युन्द ॒ती । माता रु ॒द्राणां᳚ दुहिता वसू ॑नाग् ॒ स्वसाऽऽदि ॒त्याना ॑म॒मृतस्य ॒ नाभिः
। प्र णु॒ वोचं॑ चिकितुषे॒ जनाय ॒ मा गामनागा ॒मदितिं वधिष्ट । पिबतूदकं तृणान्यत्तु ।

ओमुथ्सृ॒जत ॥ ०। ६। १२। २७॥ व॒धि ॒ष्ट ॒ द्वे च॑ ॥ १२॥
प॒रे ॒यु ॒वाꣳसं ॒ प्रविद्वान्भुवनस्याभ्याववृथ्स्वाजो भागो ॑ऽयं वै चतु॑श्चत्वारिꣳश ॒द्य ए ॒तस्य ॒
त्वत्पञ्च ॒ प्र के ॒तुने॒दं ते॒ नाके ॑ सुप ॒र्णं यौ ते ॒ ये युध्य ॑न्ते ॒ तपसाऽश्म ॑न्वती रेवतीस्सꣳ
र॑भध्वमष्टाविꣳ’शतिर्यं ते॒ यत्त ॒ उत्तिष्ठे ॒दं त ॒ उत्तिष्ठ ॒ प्रेह्यश्मन्॒ यद्वा उद्वयमयं
पञ्च ॑विꣳशतिरायातु त्रिꣳꣳशद्वै ᳚श्वानरे तस्मिन्द्रप्स इ॒ममपे॒ताहो॑भिर्युज्यन्तामघ्निया अ ॑दिते
पारं व॒ आप्या ॑यस्व स ॒प्तविꣳ’शतिरुत्ते ॑ तभ्नो॒म्यक्षि ॑तिस्तेभ्यः पृथिवि षड्ढो॑ता परं ॑
मे श ॒ग्माः पृ॑थिव्या अ ॒न्तरिक्षस्य ॒ द्वात्रिꣳ’शदपू॒पवान॒सौ दश श ॒त द॑शै ॒तास्ते॑ ते ॒
दिशस्सर्वा॑ इ॒दमश्मन्विꣳश ॒तिरारो॑हत त ॒नुवै᳚ क्रू ॒रं च॒कार पुनर्मृ॒त्यवे ॒ मा नोऽनु ॑
गाद्दद्मह इ ॒मा नारीः परि त्रयो ॑विꣳशतिरप नस्सुक्षेत्रि ॒या प्र यद्भन्दिष्ठः प्रयदग्नेः प्र
यत्ते ॑ अग्ने ॒ त्वꣳहि द्विषस्सन ॒स्सिन्धु ॒मापः प्रवणादु॑द्॒वनादान ॒न्दाय॒ न वै तत्र ॒ यत्रे ॒दं
चतु॑र्विꣳशतिरपश्या ॒माऽऽवृ॑णीहि द्वादश द्वादश ॥ १२॥
प॒रे ॒ यु ॒वाꣳ स ॒मायात्वे ॒तास्ते॑ स ॒प्तविꣳ’शतिः ॥ २७॥
प॒रे ॒यु ॒वाꣳस ॒मोमुथ्सृ॒जत ॥
० सं त्वा सिञ्चामि यजु ॑षा प्॒रजामायु॒र्धनं ॑ च ॥ ओं शान्तिः शान्तिः शान्तिः ॥
सु ॒म॒ङ्गलीरियं व॒धूरिमाꣳ स ॑मेत पश्य ॑त । सौभाग्यमस्यै द॒त्वायाथास्तं॒ विपरे ॑तन ॥
ओं शान्तिः शान्तिः शान्तिः ॥
इति तैत्तिरीय-आरण्यकम् १॥

तैत्तिरीय-आरण्यक
तैत्तिरीय-आरण्यकम् - २

॥ उपनिषदः एकाग्निकाण्डं च ॥
॥ श्री गु ॒रु ॒भ्यो॒ न ॒मः ॥ हरिः ओ(४)म् ॥

आरण्यके सप्तमः प्रश्नः ७
१ शं नो॑ मित्रः शं वरु ॑णः । शं नो॑ भवत्वर्य॒मा । शं न॒ इन्द्रो॒ बृहस्पतिः । शं नो॒
विष्णु॑रुरुक्र ॒मः । नमो॒ ब्रह्मणे । नमस्ते वायो । त्वमे॒व प्॒रत्यक्षं ॒ ब्रह्मासि । त्वमे॒व प्॒रत्यक्षं ॒
ब्रह्म वदिष्यामि । ऋ॒तं व॑दिष्यामि । स ॒त्यं व॑दिष्यामि । तन्मामवतु । तद्वक्तारमवतु ।
अवतु ॒ माम् । अवतु व॒क्तारम् । ओं शान्तिः शान्तिः शान्तिः ॥ ०। ७। १। १॥ स ॒त्यं
व॑दिष्यामि पञ्च ॑ च ॥ १॥
२ ओं शीक्षां व्या ᳚ख्यास्या ॒मः । वर्ण॒स्स्वरः । मात्रा बलम् । साम सन्ता ॒नः । इत्युक्तः
शीक्षाध्यायः ॥ ०। ७। २। २॥ शीक्षां पञ्च ॑ ॥ २॥
३ स ॒ह नौ॒ यशः । स ॒ह नौ ब्॑रह्मवर्चसम् । अथातस्सꣳहिताया उपनिषदं व्या ᳚ख्यास्या ॒मः
। पञ्चस्वधिकरणे॒षु । अधिलोक मधिज्यौतिष मधिविद्य मधिप्रज मध्यात्मम् । ता
महासꣳहिता इ ॑त्याचक्षते । अथाधिलो॒कम् । पृथिवी पू᳚र्वरूपम् । द्यौरुत्त ॑ररूपम् ।
आकाशस्स ॒न्धिः ॥ ०। ७। ३। ३॥
४ वायु॑स्सन्धा ॒नम् । इत्य ॑धिलो॒कम् । अथाधिज्यौ॒तिषम् । अग्निः पू᳚र्वरूपम् । आदित्य
उत्तररूपम् । आपस्सन्धिः । वैद्युत ॑स्सन्धा ॒नम् । इत्य ॑धिज्यौ॒तिषम् । अथाधिविद्यम् ।
आचार्यः पू᳚र्वरू ॒पम् ॥ ०। ७। ३। ४॥
५ अन्तेवास्युत्तररूपम् । विद्या स ॒न्धिः । प्रवचनꣳ’ सन्धा ॒नम् । इत्य ॑धिविद्यम् ।
अथाधिप्रजम् । माता पू᳚र्वरूपम् । पितोत्तररूपम् । प्॑रजा स ॒न्धिः । प्रजननꣳ’ सन्धा ॒नम्
। इत्यधि ॒प्रजम् ॥ ०। ७। ३। ५॥
६ अथाध्यात्मम् । अधरा हनुः पू᳚र्वरू ॒पम् । उत्तरा हनुरुत्तररूपम् । वाक्सन्धिः ।

जिह्वा ॑ सन्धा ॒नम् । इत्यध्या ॒त्मम् । इतीमा म॑हासꣳꣳहिताः । य एवमेता महासꣳहिता
व्याख्या ॑ता वे॒द । सन्धीयते प्रज ॑या प॒शुभिः । ब्रह्मवर्चसेनान्नाद्येन सुवर्ग्येण ॑ लोके ॒न ॥
०। ७। ३। ६॥ स ॒न्धिराचार्यः पू᳚र्वरूपमित्यधिप्रजं लो॑के ॒न ॥ ३॥
७ यश्छन्द ॑सामृषभो विश्वरू ॑पः । छन्दो॒भ्योऽध्य ॒मृताथ्सं ब॒भूव । स मेन्द्रो॑ मे॒धया ᳚ स्पृणोतु
। अ ॒मृतस्य देव ॒ धारणो भूयासम् । शरीरं मे॒ विचर्षणम् । जि ॒ह्वा मे॒ मधु॑मत्तमा ।
कर्णा᳚भ्यां॒ भूरि विश्रु॑वम् । ब्रह्मणः को॒शो॑ऽसि मे॒धयाऽपि ॑हितः । श्रु ॒तं मे॑ गोपाय ।
आवहन्ती वितन्वाना ॥ ०। ७। ४। ७॥
८ कु ॒र्वा॒णा चीरमात्मनः । वासाꣳ’ सि ॒ मम गावश्च । अ ॒न्॒नपाने च॑ सर्व ॒दा । ततो॑
मे॒ श्रिय ॒मावह । लो॒म॒शां प॒शुभिस्स ॒ह स्वाहा । आ मा यन्तु ब्रह्मचारिणस्स्वाहा
। वि माऽऽयन्तु ब्रह्मचारिणस्स्वाहा । प्र माऽऽयन्तु ब्रह्मचारिणस्स्वाहा । दमायन्तु
ब्रह्मचारिणस्स्वाहा । शमायन्तु ब्रह्मचारिणस्स्वाहा ॥ ०। ७। ४। ८॥
९ यशो ॒ जने ॑ऽसानि ॒ स्वाहा । श्रेया ॒न्॒ वस्यसोऽसानि ॒ स्वाहा । तं त्वा भग प्रविशानि
स्वाहा । स मा भग प्रविश ॒ स्वाहा । तस्मिन्थ्स ॒हस्रशाखे । नि भ॑गा ॒हं त्वयि ॑ मृजे॒
स्वाहा । यथाऽऽपः प्रवताऽऽयन्ति ॑ । यथा मासा अहर्ज ॒रम् । ए ॒वं मां ब्॑रह्मचारिणः ।
धातरायन्तु स ॒र्वतस्स्वाहा । प्॒रतिवे॒शो॑ऽसि ॒ प्र मा भाहि प्र मा पद्यस्व ॥ ०। ७। ४।
९॥ वित॒न्वाना शमायन्तु ब्रह्मचारिणस्स्वाहा धातरायन्तु स ॒र्वतः स्वाहैकं ॑ च ॥ ४॥
१० भूर्भुवस्सुवरिति वा ए ॒तास्तिस्रो व्याहृतयः । तासामु ह स्मै॒ तां च॑तु॒र्थीम् । माहाचमस्यः
प्रवे॑दयते । मह इति । तद्ब्रह्म । स आत्मा । अङ्गान्य ॒न्या दे ॒वताः । भूरिति वा अ ॒यं
लो॒कः । भुव इत्य ॒न्तरिक्षम् । सुव ॒रित्य ॒सौ लो॒कः ॥ ०। ७। ५। १०॥
११ मह इत्या ॑दित्यः । आदित्येन ॒ वाव सर्वे ॑ लो॒का महीयन्ते । भूरिति वा अ ॒ग्निः । भुव
इति वायुः । सुव ॒रित्या ॑दित्यः । मह इति च॒न्द्रमाः । च॒न्द्रमसा ॒ वाव सर्वा॑णि ज्योतीꣳ’षि
महीयन्ते । भूरिति वा ऋचः । भुव इति सामानि । सुव ॒रिति यजूꣳ’षि ॥ ०। ७। ५।
११॥
१२ मह इति ब्रह्म । ब्रह्मणा वाव सर्वे ॑ वे॒दा महीयन्ते । भूरिति वै प्राणः । भुव
इत्य ॑पानः । सुव ॒रिति व्या ॒नः । मह इत्यन्न ᳚म् । अन्ने॑न ॒ वाव सर्वे ᳚ प्राणा महीयन्ते । ता
वा ए ॒ताश्चतस्रश्चतु ॒र्धा । चतस्रश्चतस्रो॒ व्याहृतयः । ता यो वेद । स वे॑द॒ ब्रह्म । सर्वे ᳚ऽस्मै
दे ॒वा ब॒लिमावहन्ति ॥
०। ७। ५। १२॥ अ ॒सौ लो॒को यजूꣳ’षि वेद द्वे च॑ ॥ ५॥

१३ स य ए ॒षो᳚ऽन्तर्हृ ॑दय आकाशः । तस्मिन्॒नयं पुरु ॑षो मनो॒मयः । अमृ॑तो हिरण्मयः ।
अन्त ॑रेण तालु ॑के । य ए ॒ष स्तन इवावलम्बते । से ᳚न्द्रयो॒निः । यत्रा ॒सौ के ॑शान्तो विवर्त॑ते
। व्य ॒पोह्य शीर्षकपाले । भूरित्यग्नौ प्रतितिष्ठति । भुव इति वायौ ॥ ०। ७। ६। १३॥
१४ सुव ॒रित्यादित्ये । मह इति ब्रह्मणि । आप्नोति स्वाराज्यम् । आप्नोति मनस ॒स्पतिम्
। वाक्पतिश्चक्षु ॑ष्पतिः । श्रोत्रपतिर्वि॒ज्ञानपतिः । ए ॒तत्ततो॑ भवति । आकाशश ॑रीरं ॒ ब्रह्म ।
स ॒त्यात्म ॑ प्राणारामं॒ मन आनन्दम् । शान्तिसमृद्धममृतम् । इति प्राचीनयो॒ग्योपास्स्व ॥
०। ७। ६। १४॥
वायावमृतमेकं ॑ च ॥ ६॥
१५ पृ॒थिव्य ॑न्तरिक्षं ॒ द्यौर्दिशो॑ऽवान्तरदिशाः । अ ॒ग्निर्वा॒युरादित्यश्च ॒न्द्रमा नक्ष ॑त्राणि । आप
ओषधयो ॒ वनस्पतय आकाश आत्मा । इत्य ॑धिभू॒तम् । अथाध्यात्मम् । प्राणो व्या ॒नो॑ऽपान
उ॑दानस्स ॑मानः । चक्षुः श्रोत्रं॒ मनो॒ वाक्त्वक् । चर्म॑ माꣳꣳस२ꣳ स्नावास्थि म॒ज्जा ।
ए ॒तदधिविधाय ॒ ऋषिरवो॑चत् । पाङ्क्तं ॒ वा इ ॒दꣳ सर्व ᳚म् । पाङ्क्ते ॑नै॒व पाङ्क्तग्ग्॑ स्पृणो॒तीति ॥
०। ७। ७। १५॥ सर्व ॒मेकं ॑ च ॥ ७॥
१६ ओमिति ब्रह्म । ओमितीदꣳ सर्व ᳚म् । ओमित्ये ॒तदनुकृति  ह स्म वा अ ॒प्यो
श्राव॒येत्याश्रा ॑वयन्ति । ओमिति सामानि गायन्ति । ओꣳ शोमिति श ॒स्त्राणि शꣳसन्ति ।
ओमित्य ॑ध्वर्युः प्॑रतिग ॒रं प्रतिगृणाति । ओमिति ब्रह्मा प्रसौ॑ति । ओमित्य ॑ग्निहो॒त्रमनु॑जानाति
। ओमिति ब्राह्मणः प्॑रव॒क्ष्यन्नाह॒ ब्रह्मोपाप्नवानीति । ब्रह्मै॒वोपाप्नोति ॥ ०। ७। ८। १६॥
ओं दश ॥ ८॥
१७ ऋतं च स्वाध्यायप्रवचने॒ च । सत्यं च स्वाध्यायप्रवचने॒ च । तपश्च स्वाध्यायप्रवचने॒
च । दमश्च स्वाध्यायप्रवचने॒ च । शमश्च स्वाध्यायप्रवचने॒ च । अग्नयश्च स्वाध्यायप्रवचने॒
च । अग्निहोत्रं च स्वाध्यायप्रवचने॒ च । अतिथयश्च स्वाध्यायप्रवचने॒ च । मानुषं च
स्वाध्यायप्रवचने॒ च । प्रजा च स्वाध्यायप्रवचने॒ च । प्रजनश्च स्वाध्यायप्रवचने॒ च ।
प्रजातिश्च स्वाध्यायप्रवचने॒ च । सत्यमिति सत्यवचा ॑ राथीतरः । तप इति तपोनित्यः
पौ॑रुशि ॒ष्टिः । स्वाध्यायप्रवचने एवेति नाको॑ मौद्गल्यः । तद्धि तपस्तद्धि तपः ॥ ०। ७।
९। १७॥ प्रजा च स्वाध्यायप्रवचने॒ च षट्च ॥ ९॥
१८ अ ॒हं वृ॒क्षस्य ॒ रेरि ॑वा । कीर्तिः पृ॒ष्ठं गि ॒रेरिव । ऊ॒र्ध्वपवित्रो वाजिनीव स्वमृतमस्मि ।
द्रविण॒ꣳꣳ सव ॑र्चसम् । सुमेधा अ ॑मृतो॒क्षितः । इति त्रिशङ्कोर्वेदानुवचनम् ॥ ०। ७। १०।
१८॥ अ ॒हꣳ षट् ॥ १०॥

१९ वेदमनूच्याचाऱ्योऽन्तेवासिनम  ॑नुशास्ति । सत्यं ॒ वद । धर्मं॒ चर । स्वाध्यायान्मा प्॒रमदः
। आचार्याय प्रियं धनमाहृत्य प्रजातन्तुं मा व्य ॑वच्छे ॒थ्सीः । सत्यान्न प्रमदितव्यम् । धर्मान्न
प्रमदितव्यम् । कुशलान्न  प्रमदितव्यम् । भूत्यै न प्रमदितव्यम् । स्वाध्यायप्रवचनाभ्यां न
प्रमदितव्यम् ॥ ०। ७। ११। १९॥
२० देवपितृकार्याभ्यां न प्रमदितव्यम् । मातृ॑देवो॒ भव । पितृ॑देवो॒ भव । आचार्य॑देवो ॒
भव । अतिथिदेवो॒ भव । यान्यनवद्यानि ॑ कर्मा॒णि । तानि सेवि ॑तव्या ॒नि । नो इ॑तराणि
। यान्यस्माकꣳ सुचरितानि । तानि त्वयो ॑पास्यानि ॥ ०। ७। ११। २०॥
२१ नो इ ॑तराणि । ये के चास्मच्छ्रेया ꣳ’सो ब्राह्मणाः । तेषां त्वयाऽऽसने न प्रश्वसित ॒व्यम्
। श्रद्ध ॑या दे ॒यम् । अश्रद्ध ॑याऽदे ॒यम् । श्रि ॑या दे ॒यम् । ह्रि ॑या दे ॒यम् । भिया दे ॒यम् । संवि ॑दा
दे ॒यम् । अथ यदि ते कर्मविचिकिथ्सा वा वृत्तविचिकिथ्सा वा स्यात् ॥ ०। ७। ११।
२१॥
२२ ये तत्र ब्राह्मणाः संमर् ॒शिनः । युक्ता आयु ॒क्ताः । अलूक्षा ॑ धर्म॑कामास्स्युः । यथा
ते॑ तत्र ॑ वर्ते॒रन्न् । तथा तत्र ॑ वर्ते॒थाः । अथाभ्याख्याते ॒षु । ये तत्र ब्राह्मणास्संमर् ॒शिनः ।
युक्ता आयु ॒क्ताः । अलूक्षा ॑ धर्म॑कामास्स्युः । यथा ते ॑ तेषु॑ वर्ते॒रन्न् । तथा तेषु॑ वर्ते॒थाः
। एष ॑ आदे ॒शः । एष उ॑पदे ॒शः । एषा वे॑दोपनिषत् । एतद ॑नुशासनम् । एवमुपासित ॒व्यम्
। एवमु चैतदुपास्यम् ॥ ०। ७। ११। २२॥ स्वाध्यायप्रवचनाभ्यां न प्रमदितव्यं तानि
त्वयो ॑पास्यानि स्यात्तेषु॑ वर्ते॒रन्थ्स ॒प्त च॑ ॥ ११॥
२३ शं नो॑ मित्रः शं वरु ॑णः । शं नो॑ भवत्वर्य॒मा । शं न॒ इन्द्रो॒ बृहस्पतिः । शं नो॒
विष्णु॑रुरुक्र ॒मः । नमो॒ ब्रह्मणे । नमस्ते वायो । त्वमे॒व प्॒रत्यक्षं ॒ ब्रह्मासि । त्वामे॒व प्॒रत्यक्षं ॒
ब्रह्मावादिषम् । ऋ॒तमवादिषम् । स ॒त्यम ॑वादिषम् । तन्मामावीत् । तद्वक्तारमावीत् ।
आवीन्माम् । आवीद्॒वक्तारम् । ओं शान्तिः शान्तिः शान्तिः ॥ ०। ७। १२। २३॥
स ॒त्यम ॑वादिषं॒ पञ्च ॑ च ॥
१२॥ शं नः शीक्षाꣳ स ॒ह नौ॒ यश्छन्द ॑सां ॒ भूस्स यः पृ॑थिव्योमित्यृतं चाहं वेदमनूच्य शं
नो॒ द्वादश ॥ १२॥ शं नो॒ मह इत्या ॑दित्यो नो इ॑तराणि त्रयो ॑विꣳशतिः ॥ २३॥ शं नः
शान्तिः शान्तिः ॥
० शं नो॑ मित्रः शं वरु ॑णः । शं नो॑ भवत्वर्य॒मा । शं न॒ इन्द्रो॒ बृहस्पतिः । शं नो॒
विष्णु॑रुरुक्र ॒मः । नमो॒ ब्रह्मणे । नमस्ते वायो । त्वमे॒व प्॒रत्यक्षं ॒ ब्रह्मासि । त्वमे॒व प्॒रत्यक्षं ॒
ब्रह्म वदिष्यामि । ऋ॒तं व॑दिष्यामि । स ॒त्यं व॑दिष्यामि । तन्मामवतु । तद्वक्तारमवतु ।

अवतु ॒ माम् । अव ॑तु व॒क्तारम् । ओं शान्तिः शान्तिः शान्तिः ॥
आरण्यके अष्टमः प्रश्नः ८

० स ॒ह नाववतु । स ॒ह नौ॑ भुनक्तु । स ॒ह वीर्यं ॑ करवावहै । ते ॒ज ॒स्वि नावधीतमस्तु॒ मा
विद्विषावहै᳚ । ओं शान्तिः शान्तिः शान्तिः ॥
१ ब्॒रह्॒मविदाप्नोति परम् । तदे ॒षाऽभ्यु ॑क्ता । स ॒त्यं ज्ञानमन॒न्तं ब्रह्म । यो वेद निहितं ॒
गुहायां परमे व्यो ॑मन्न् । सो ᳚ऽश्नुते ॒ सर्वा ॒न्कामान्थ्स ॒ह । ब्रह्मणा विपश्चितेति ॑ । तस्माद्वा
ए ॒तस्मादात्मन आकाशस्संभू॑तः । आकाशाद्वायुः । वायोरग्निः । अ ॒ग्नेरापः । अ ॒द्भ्यः पृ॑थिवी
। पृ॒थिव्या ओषधयः । ओषधीभ्योऽन्नम् । अन्नात्पुरु ॑षः । स वा एष पुरुषोऽन्नरस ॒मयः
। तस्येदमेव शिरः । अयं दक्षिणः प॒क्षः । अयमुत्तरः प॒क्षः । अयमात्मा । इदं पुच्छं ॑
प्रतिष्ठा । तदप्येष श्लो॑को भ॒वति ॥ ०। ८। १। १॥ ॥ १॥
२ अन्नाद्वै प्॒रजाः प्॒रजाय ॑न्ते । याः काश्च पृथिवीग् श्रिताः । अथो॒ अन्ने॑नै॒व जीवन्ति ।
अथै॑न ॒दपि यन्त्यन्त ॒तः । अन्नꣳꣳ हि भू॒तानां॒ ज्येष्ठ ᳚म् । तस्माथ्सर्वौषधमु॑च्यते । सर्वं ॒ वै
तेऽन्नमाप्नुवन्ति । येऽन्नं ॒ ब्रह्मो॒पास ॑ते । अन्नꣳꣳ हि भू॒तानां॒ ज्येष्ठ ᳚म् । तस्माथ्सर्वौषधमु॑च्यते
। अन्नाद्भू ॒तानि जाय ॑न्ते । जातान्यन्ने ॑न वर्धन्ते । अद्यतेऽत्ति च॑ भूतानि । तस्मादन्नं तदुच्यत
इ॒ति । तस्माद्वा एतस्मादन्नरस ॒मयात् । अन्योऽन्तर आत्मा प्राणमयः । तेनै ॑ष पू॒र्णः ।
स वा एष पुरुषविध ए ॒व । तस्य पुरु ॑षविधताम् । अन्वयं ॑ पुरुषविधः । तस्य प्राण एव ॒
शिरः । व्यानो दक्षिणः प॒क्षः । अपान उत्तरः प॒क्षः । आकाश आत्मा । पृथिवी पुच्छं ॑
प्रतिष्ठा । तदप्येष श्लो॑को भ॒वति ॥ ०। ८। २। २॥ ॥ २॥
३ प्राणं दे ॒वा अनु ॒प्राणन्ति । म॒नु॒ष्याः प॒शवश्च ॒ ये । प्राणो हि भू॒तानामायुः ।
तस्माथ्सर्वायु ॒षमु॑च्यते । सर्व ॑मे॒व त ॒ आयु ॑र्यन्ति । ये प्राणं ब्रह्मो॒पासते । प्राणो हि
भूतानामायुः । तस्माथ्सर्वायुषमुच्यत इ॒ति । तस्यैष एव शारीर आत्मा । यः पूर्व॒स्य
। तस्माद्वा एतस्मात्प्राणमयात् । अन्योऽन्तर आत्मा मनो॒मयः । तेनै ॑ष पू॒र्णः । स वा
एष पुरुषविध ए ॒व । तस्य पुरु ॑षविधताम् । अन्वयं ॑ पुरुषविधः । तस्य यजु ॑रेव ॒ शिरः ।
ऋग्दक्षिणः प॒क्षः । सामोत्तरः प॒क्षः । आदे ॑श आत्मा । अथर्वाङ्गिरसः पुच्छं ॑ प्रतिष्ठा ।
तदप्येष श्लो॑को भ॒वति ॥ ०। ८। ३। ३॥ ॥ ३॥
४ यतो ॒ वाचो॒ निवर्तन्ते । अप्राप्य ॒ मनसा स ॒ह । आनन्दं ब्रह्मणो विद्वान् । न बिभेति
कदाचने॒ति । तस्यैष एव शारीर आत्मा । यः पूर्व॒स्य । तस्माद्वा एतस्मान्मनो॒मयात्

। अन्योऽन्तर आत्मा विज्ञानमयः । तेनै ॑ष पू॒र्णः । स वा एष पुरुषविध ए ॒व । तस्य
पुरु ॑षविधताम् । अन्वयं ॑ पुरुषविधः । तस्य श्र ॑द्धैव शिरः । ऋतं दक्षिणः प॒क्षः । सत्यमुत्त ॑रः
प॒क्षः । यो ॑ग आत्मा । महः पुच्छं ॑ प्रतिष्ठा । तदप्येष श्लो॑को भ॒वति ॥ ०। ८। ४। ४॥
॥ ४॥
५ विज्ञानं॑ य ॒ज्ञं त ॑नुते । कर्मा॑णि तनु॒तेऽपि ॑ च । विज्ञानं॑ दे ॒वास्सर्वे᳚ । ब्रह्म ज्येष्ठ ॒मुपासते ।
विज्ञानं॒ ब्रह्म चेद्वेद । तस्माच्चेन्न प्॒रमाद्यति । श ॒रीरे ॑ पाप्मनो हित्वा । सर्वान्कामान्थ्समश्नु॑त
इ॒ति । तस्यैष एव शारीर आत्मा । यः पूर्व॒स्य । तस्माद्वा एतस्माद्विज्ञानमयात् ।
अन्योऽन्तर आत्माऽऽनन्द ॒मयः । तेनै ॑ष पू॒र्णः । स वा एष पुरुषविध ए ॒व । तस्य
पुरु ॑षविधताम् । अन्वयं ॑ पुरुषविधः । तस्य प्रिय ॑मेव शिरः । मोदो दक्षि ॑णः प॒क्षः ।
प्रमोद उत्तरः प॒क्षः । आनन्द आत्मा । ब्रह्म पुच्छं ॑ प्रतिष्ठा । तदप्येष श्लो॑को भ॒वति ॥
०। ८। ५। ५॥ ॥ ५॥
६ अस ॑न्ने॒व स ॑ भवति । अस ॒द्ब्रह्मेति वेद चेत् । अस्ति ब्रह्मेति चेद्वे ॒द । सन्तमेनं ततो
विदुरिति । तस्यैष एव शारीर आत्मा । यः पूर्व॒स्य । अथातो॑ऽनुप्र ॒श्नाः । उ॒ताविद्वानमुं
लो॒कं प्रेत्य ॑ । कश्च ॒न ग ॑च्छती ३। आहो॑ विद्वानमुं लो॒कं प्रेत्य ॑ । कश्चि ॒थ्समश्नु ॒ता ३
उ॒ । सो ॑ऽकामयत । ब॒हु स्यां॒ प्रजाये ॒येति ॑ । स तपो॑ऽतप्यत । स तपस्तप्त्वा ।
इ॒दꣳ सर्व ॑मसृजत । यदिदं किंच  । तथ्सृ ॒ष्ट्वा । तदे ॒वानु॒प्राविशत् । तदनुप्रविश्य ॑ । सच्च ॒
त्यच्चाभवत् । निरुक्तं ॒ चानिरुक्तं च । निलय ॑नं॒ चानिलयनं च । विज्ञानं॒ चाविज्ञानं च
। सत्यं चानृतं च स ॑त्यम ॒भवत् । यदिदं किं ॒च । तथ्सत्यमि ॑त्याचक्षते । तदप्येष श्लो॑को
भ॒वति ॥ ०। ८। ६। ६॥ ॥ ६॥
७ अस ॒द्वा इ ॒दमग्र आसीत् । ततो॒ वै सद ॑जायत । तदात्मान२ꣳ स्वयमकु ॒रुत
। तस्मात्तथ्सुकृतमुच्य त इ॒ति । यद्वै ॑ तथ्सु ॒कृतम्  । र॑सो वै॒ सः । रस२ꣳ ह्येवायं
लब्ध्वाऽऽन ॑न्दी भ॒वति । को ह्येवान्यात्कः प्राण्यात् । यदेष आकाश आनन्दो न॒ स्यात् ।
एष ह्येवाऽऽन ॑न्दयाति । य ॒दा ह्ये॑वैष एतस्मिन्नदृश्येऽनात्म्येऽनिरुक्तेऽनिलयनेऽभयं  प्रतिष्ठां
विन्दते । अथ सोऽभयं ग ॑तो भ॒वति । य ॒दा ह्ये॑वैष एतस्मिन्नुदरमन्तरं कु ॒रुते । अथ
तस्य भ॑यं भ॒वति । तत्त्वेव भयं विदुषोऽमन्वानस्य । तदप्येष श्लो॑को भ॒वति ॥ ०। ८।
७। ७॥ ॥ ७॥
८ भीषाऽस्माद्वातः पवते । भीषोदे ॑ति सूर्यः ॑ । भीषाऽस्मादग्निश्चेन्द्र ॒श्च । मृत्युर्धावति
पञ्च ॑म इ॒ति । सैषाऽऽनन्दस्य मीमाꣳ’सा भ॒वति । युवा स्याथ्साधुयु ॑वाऽध्यायकः ।

आशिष्ठो दृढिष्ठो॑ बलिष्ठः । तस्येयं पृथिवी सर्वा वित्तस्य पूर्णा॒ स्यात् । स एको
मानुष आनन्दः । ते ये शतं मानुषा आनन्दाः । स एको मनुष्यगन्धर्वाणा ॑मानन्दः
। श्रोत्रियस्य चाकामहतस्य । ते ये शतं मनुष्यगन्धर्वाणा ॑मानन्दाः । स एको
देवगन्धर्वाणामानन्दः । श्रोत्रियस्य चाकामहतस्य । ते ये शतं देवगन्धर्वाणामानन्दाः
। स एकः पितृणां चिरलोकलोकानामानन्दः । श्रोत्रियस्य चाकामहतस्य । ते
ये शतं पितृणां चिरलोकलोकानामानन्दाः । स एक आजानजानां देवानामानन्दः
। श्रोत्रियस्य चाकामहतस्य । ते ये शतमाजानजानां देवानामानन्दाः । स एकः
कर्मदेवानां देवानामानन्दः । ये कर्मणा देवानपिय ॒न्ति । श्रोत्रियस्य चाकामहतस्य
। ते ये शतं कर्मदेवानां देवानामानन्दाः । स एको देवानामानन्दः । श्रोत्रियस्य
चाकामहतस्य । ते ये शतं देवानामानन्दाः । स एक इन्द्रस्याऽऽन ॒न्दः ॥
श्रोत्रियस्य चाकामहतस्य । ते ये शतमिन्द्रस्याऽऽन ॒न्दाः । स एको बृहस्पते॑रानन्दः
। श्रोत्रियस्य चाकामहतस्य । ते ये शतं बृहस्पते॑रानन्दाः । स एकः प्रजापते॑रानन्दः
। श्रोत्रियस्य चाकामहतस्य । ते ये शतं प्रजापते॑रानन्दाः । स एको ब्रह्मण
आनन्दः । श्रोत्रियस्य चाकामहतस्य । स यश्चा ॑यं पु॒रुषे । यश्चासा ॑वादित्ये ।
स एकः । स य ॑ एवं ॒वित् । अस्माल्लो॑कात्प्रे॒त्य । एतमन्नमयमात्मानमुपसंक्रा ॒मति
। एतं प्राणमयमात्मानमुपसंक्रा ॒मति । एतं मनोमयमात्मानमुपसंक्रा ॒मति । एतं
विज्ञानमयमात्मानमुपसंक्रा ॒मति । एतमानन्दमयमात्मानमुपसंक्रा ॒मति । तदप्येष श्लो॑को
भ॒वति ॥ ०। ८। ८। ८॥
९ यतो ॒ वाचो॒ निवर्तन्ते । अप्राप्य ॒ मनसा स ॒ह । आनन्दं ब्रह्मणो विद्वान् ।
न बिभेति कुत  ॑श्चने ॒ति । एतꣳ ह वाव न त ॒पति । किमहꣳ साधु ॑ नाकरवम्
। किमहं पापमकरवमिति । स य एवं विद्वानेते आत्मान२ꣳ स्पृ॒णुते । उ॒भे
ह्ये॑वैष एते आत्मान२ꣳ स्पृ॒णुते । य ए ॒वं वेद । इत्यु ॑प॒निषत् ॥ ०। ८। ९।
९॥ ॥ ९॥ ब्॒रह्॒मविदिदमयमिदमेकविꣳशतिरन्नादन्नरस ॒मयात् प्राणो॒ व्यानोऽपान
आकाशः पृथिवी पुच्छꣳꣳ षड्विꣳ’शतिः प्राणं यजु ॒र् ॒ऋक्सामादे ॒शोऽथर्वाङ्गिरसः पुच्छं ॒
द्वाविꣳ’शति ॒र्यत ॑श्श्र ॒द्धर्तꣳ सत्यं यो ॑गो ॒ महो᳚ऽष्टाद ॑श विज्ञानं॒ प्रियं ॒ मोदः प्रमोद
आनन्दो॒ ब्रह्म पुच्छं ॒ द्वाविꣳ’शतिरस ॑न्ने॒वाष्टाविꣳ’शतिरस ॒थ्षोडश भीषाऽस्मान्मानुषो॒
मनुष्यगन्धर्वाणां ॒ देवगन्धर्वाणां ॒ पितृणां चिरलोकलोकानामाजानजानां कर्मदेवानां॒
ये कर्मणा देवानामिन्द्रस्य ॒ बृहस्पतेः प्रजापते॒र्ब्रह्मणस्स यश्च ॑ संक्रा ॒मत्येक ॑पञ्चाशद्युतः

कुत श्च ॒ नैकादश नव ॥ ९॥
ब्॒रह्॒मविन्नव ॥ ९॥
० स ॒ह नाववतु । स ॒ह नौ॑ भुनक्तु । स ॒ह वीर्यं ॑ करवावहै । ते ॒ज ॒स्वि नावधीतमस्तु॒ मा
विद्विषावहै᳚ । ओं शान्तिः शान्तिः शान्तिः ॥

आरण्यके नवमः प्रश्नः ९
० स ॒ह नाववतु । स ॒ह नौ॑ भुनक्तु । स ॒ह वीर्यं ॑ करवावहै । ते ॒ज ॒स्वि नावधीतमस्तु॒ मा
विद्विषावहै᳚ । ओं शान्तिः शान्तिः शान्तिः ॥
१ भृगु॒र्वै वारु ॒णिः । वरु ॑णं॒ पितर॒मुपससार । अधी ॑हि भगवो॒ ब्रह्मेति । तस्मा ए ॒तत्प्रो॑वाच
। अन्नं॑ प्राणं चक्षुः श्रोत्रं॒ मनो॒ वाचमिति । तꣳ हो॑वाच । यतो ॒ वा इ ॒मानि भूतानि
जाय ॑न्ते । येन ॒ जातानि जीवन्ति । यत्प्रय ॑न्त्य ॒भिसंविशन्ति । तद्विजिज्ञासस्व । तद्ब्रह्मेति
। स तपो॑ऽतप्यत । स तपस्तप्त्वा ॥ ०। ९। १। १॥ ॥ १॥
२ अन्नं॒ ब्रह्मेति व्य ॑जानात् । अ ॒न्नाद्ध्ये॑व खल्विमानि भूतानि जाय ॑न्ते । अन्ने॑न॒ जातानि
जीवन्ति । अन्नं॒ प्रय ॑न्त्य ॒भिसंविश ॒न्तीति । तद्विज्ञाय । पुनरे ॒व वरु ॑णं॒ पितर॒मुपससार ।
अधी ॑हि भगवो॒ ब्रह्मेति । तꣳ हो॑वाच । तपसा ॒ ब्रह्म विजिज्ञासस्व । तपो॒ ब्रह्मेति ।
स तपो॑ऽतप्यत । स तपस्तप्त्वा ॥ ०। ९। २। २॥ ॥ २॥
३ प्राणो ब्॒रह्मेति व्य ॑जानात् । प्राणाद्ध्ये ॑व खल्विमानि भूतानि जाय ॑न्ते । प्राणेन जातानि
जीवन्ति । प्राणं प्रय ॑न्त्य ॒भिसंविश ॒न्तीति । तद्विज्ञाय ॑ । पुनरे ॒व वरु ॑णं॒ पितर॒मुपससार ।
अधी ॑हि भगवो॒ ब्रह्मेति । तꣳ हो॑वाच । तपसा ॒ ब्रह्म विजिज्ञासस्व । तपो॒ ब्रह्मेति ।
स तपो॑ऽतप्यत । स तपस्तप्त्वा ॥ ०। ९। ३। ३॥ ॥ ३॥
४ मनो॒ ब्रह्मेति व्य ॑जानात् । मनसो ॒ ह्ये॑व खल्विमानि भूतानि जाय ॑न्ते । मनसा ॒ जातानि
जीवन्ति । मनः प्रय ॑न्त्य ॒भिसंविश ॒न्तीति । तद्विज्ञाय । पुनरे ॒व वरु ॑णं॒ पितर॒मुपससार ।
अधी ॑हि भगवो॒ ब्रह्मेति । तꣳ हो॑वाच । तपसा ॒ ब्रह्म विजिज्ञासस्व । तपो॒ ब्रह्मेति ।
स तपो॑ऽतप्यत । स तपस्तप्त्वा ॥ ०। ९। ४। ४॥ ॥ ४॥
५ विज्ञानं॒ ब्रह्मेति व्य ॑जानात् । विज्ञानाद्ध्ये ॑व खल्विमानि भूतानि जाय ॑न्ते । विज्ञाने॑न ॒
जातानि जीवन्ति । विज्ञानं॒ प्रय ॑न्त्य ॒भिसंविश ॒न्तीति । तद्विज्ञाय ॑ । पुनरे ॒व वरु ॑णं॒
पितर॒मुपससार । अधी ॑हि भगवो॒ ब्रह्मेति । तꣳ हो॑वाच । तपसा ॒ ब्रह्म विजिज्ञासस्व
। तपो॒ ब्रह्मेति । स तपो॑ऽतप्यत । स तपस्तप्त्वा ॥ ०। ९। ५। ५॥ ॥ ५॥

६ आन॒न्दो ब्॒रह्मेति व्य ॑जानात् । आनन्दाद्ध्ये ॑व खल्विमानि भूतानि जाय ॑न्ते । आन॒न्देन ॒
जातानि जीवन्ति । आन ॒न्दं प्रय ॑न्त्य ॒भिसंविश ॒न्तीति । सैषा भार्ग ॒वी वारु ॒णी विद्या ।
प॒र॒मे व्यो ॑म॒न्प्रतिष्ठिता । स य ए ॒वं वेद प्रतितिष्ठति । अन्नवानन्नादो भ॑वति । म॒हान्भवति
प्॒रजया ॑ प॒शुभिर्ब्रह्मवर्च॒सेन ॑ । म॒हान्कीर्त्या ॥ ०। ९। ६। ६॥ ॥ ६॥
७ अन्नं॒ न निन्द्यात् । तद्व्रतम् । प्राणो वा अन्नम् । शरीरमन्नादम् । प्राणे शरीरं ॒ प्रतिष्ठितम्
। शरीरे प्राणः प्रतिष्ठितः । तदे ॒तदन्नमन्ने॒ प्रतिष्ठितम् । स य ए ॒तदन्नमन्ने॒ प्रतिष्ठितं ॒ वेद
प्रतितिष्ठति । अन्नवानन्नादो भ॑वति । म॒हान्भवति प्॒रजया ॑ प॒शुभिर्ब्रह्मवर्च॒सेन ॑ । म॒हान्कीर्त्या
॥ ०। ९। ७। ७॥ ॥ ७॥
८ अन्नं॒ न परिचक्षीत । तद्व्रतम् । आपो॒ वा अन्नम् । ज्योतिरन्नादम् । अ ॒प्सु ज्योतिः
प्रतिष्ठितम् । ज्योतिष्यापः प्रतिष्ठिताः । तदे ॒तदन्नमन्ने॒ प्रतिष्ठितम् । स य ए ॒तदन्नमन्ने॒
प्रतिष्ठितं ॒ वेद प्रतितिष्ठति । अन्नवानन्नादो भ॑वति । म॒हान्भवति प्॒रजया ॑ प॒शुभिर्ब्रह्मवर्च॒सेन ॑
। म॒हान्कीर्त्या ॥ ०। ९। ८। ८॥ ॥ ८॥
९ अन्नं॑ ब॒हु कु ॑र्वीत । तद्व्रतम् । पृ॒थिवी वा अन्नम् । आकाशो᳚ऽन्नादः । पृ॒थिव्यामाकाशः
प्रतिष्ठितः । आकाशे पृ॑थिवी प्रतिष्ठिता । तदे ॒तदन्नमन्ने॒ प्रतिष्ठितम् । स य ए ॒तदन्नमन्ने॒
प्रतिष्ठितं ॒ वेद प्रतितिष्ठति । अन्नवानन्नादो भ॑वति । म॒हान्भवति प्॒रजया ॑ प॒शुभिर्ब्रह्मवर्च॒सेन ॑
। म॒हान्कीर्त्या ॥ ०। ९। ९। ९॥ ॥ ९॥
१० न कंचन  वसतौ प्रत्या ॑चक्षीत । तद्व्रतम् । तस्माद्यया कया च विधया बह्वन्नं
प्राप्नुयात् । अराध्यस्मा अन्नमित्याचक्षते । एतद्वै मुखतो᳚ऽन्नꣳ राद्धम् । मुखतोऽस्मा
अ ॑न्नꣳ राध्यते । एतद्वै मध्यतो᳚ऽन्नꣳ राद्धम् । मध्यतोऽस्मा अ ॑न्नꣳ राध्यते । एतद्वा
अन्ततो ᳚ऽन्नꣳ राद्धम् । अन्ततोऽस्मा अ ॑न्नꣳ राध्यते । य ए ॑वं वे॒द । क्षेम इ॑ति वाचि ।
योगक्षेम इति प्राणापानयोः । कर्मे॑ति ह॒स्तयोः । गतिरिति पादयोः । विमुक्तिरिति पायौ
। इति मानुषीः समाज्ञाः । अथ दै ॒वीः । तृप्तिरिति वृ॒ष्टौ । बलमिति विद्युति । यश
इ॑ति प॒शुषु । ज्योतिरिति न॑क्षत्रे ॒षु । प्रजातिरमृतमानन्द इ॑त्युप ॒स्थे । सर्वमित्याका ॒शे
। तत्प्रतिष्ठेत्यु ॑पासीत । प्रतिष्ठावान्भवति । तन्मह इत्यु ॑पासीत । म॑हान्भवति ।
तन्मन इत्यु ॑पासीत । मानवान्भवति । तन्नम इत्यु ॑पासीत । नम्यन्ते ᳚ऽस्मै कामाः ।
तद्ब्रह्मेत्यु ॑पासीत । ब्रह्मवान्भवति । तद्ब्रह्मणः परिमर इत्यु ॑पासीत । पर्येणं म्रियन्ते
द्विषन्तस्सपत्नाः । परि ये ᳚ऽप्रिया ᳚ भ्रातृ॒व्याः । स यश्चा ॑यं पु॒रुषे । यश्चासा ॑वादित्ये ।
स एकः । स य ॑ एवं ॒ वित् । अस्माल्लो॑कात्प्रे॒त्य । एतमन्नमयमात्मानमुपसंक्र ॒म्य

। एतं प्राणमयमात्मानमुपसंक्र ॒म्य । एतं मनोमयमात्मानमुपसंक्र ॒म्य । एतं
विज्ञानमयमात्मानमुपसंक्र ॒म्य । एतमानन्दमयमात्मानमुपसंक्र ॒म्य । इमां ल्लोकन्कामान्नी
कामरूप्य ॑नुसं ॒चरन्न् । एतथ्साम गा ॑यन्नास्ते । हा ३ वु॒ हा ३ वु॒ हा ३ वु॑ ।
अ ॒हमन्नमहमन्नमहमन्नम् । अ ॒हमन्नादोऽ ३ओ ॒ हमन्नादोऽ ३ओ ॒ हमन्नादः । अ ॒ह२ꣳ
श्लोककृद  ॒ह२ꣳ श्लोककृद  ॒ह२ꣳ श्लोककृत्  । अ ॒हमस्मि प्रथमजा ऋता ३ स्य ॒ । पूर्वं
देवेभ्यो अमृतस्य ना ३ भायि ॒ । यो मा ददाति स इदेव मा ३ वाः । अ ॒हमन्नमन्नम॒दन्तमा
३ द्मि । अ ॒हं विश्वं॒ भुवन॒मभ्यभ॒वाम् । सुव ॒र्न ज्योतीः । य ए ॒वं वेद । इत्यु ॑प॒निषत् ॥
०। ९। १०। १०॥
राद्ध्यते विद्युति मानवान्भवत्येको ॒ हा३वु॒ य ए ॒वं वेदैकञ्च ॥ १०॥
भृगु॒स्तस्मै॒ यतो ॑ विशन्ति तद्विजिज्ञासस्व तत्त्रयो॑द॒शान्नं॑ प्राणो मनो॑ विज्ञानमिति विज्ञाय ॒
तन्तप ॑सा ॒ द्वादश द्वादशानन्द इति सैषा दशान्नं॒ न निन्द्यात्प्रा ॒णः शरीरं ॒ अन्नं॒ न
परिचक्षीतापो॒ ज्योतिरन्नं॑ ब॒हु कु ॑र्वीत पृथिव्या ॑काश एका ॑द॒शैकादश न कञ्चनैक ॑षष्टिर्दश ॑
॥ १०॥
० स ॒ह नाववतु । स ॒ह नौ॑ भुनक्तु । स ॒ह वीर्यं ॑ करवावहै । ते ॒ज ॒स्वि नावधीतमस्तु॒ मा
विद्विषावहै᳚ । ओं शान्तिः शान्तिः शान्तिः ॥

आरण्यके दशमः प्रश्नः १०
० स ॒ह नाववतु । स ॒ह नौ॑ भुनक्तु । स ॒ह वीर्यं ॑ करवावहै । ते ॒ज ॒स्वि नावधीतमस्तु॒ मा
विद्विषावहै᳚ । ओं शान्तिः शान्तिः शान्तिः ॥
१ अम्भस्य पारे भुवनस्य ॒ मध्ये॒ नाकस्य पृ॒ष्ठे म॑ह॒तो महीयान् । शु ॒क्रेण  ज्योतीꣳ’षि
समनु ॒प्रविष्टः प्॒रजापतिश्चरति गर्भे॑ अ ॒न्तः । यस्मिन्निदꣳ सं च॒ वि चैति सर्वं ॒ यस्मिन्दे ॒वा
अधि ॒ विश्वे॑ निषे॒दुः । तदे ॒व भू॒तं तदु॒ भव्य ॑मा इ॒दं तदक्षरे ॑ परमे व्यो ॑मन्न् । येना ॑वृ॒तं खं
च॒ दिवं॑ म॒हीं च॒ येना ॑दित्यस्तप ॑ति तेज ॑सा ॒ भ्राजसा च । यमन्तस्स ॑मु॒द्रे क॒वयो॒ वय ॑न्ति ॒
यद ॒क्षरे ॑ परमे प्॒रजाः । यतः प्रसू ॒ता ज ॒गतः प्रसूती तोये ॑न जीवान्व्यच ॑सर्ज ॒ भूम्याम् ।
यदोषधीभिः पु॒रुषान्प ॒शूग्श्च॒ विवे॑श भू॒तानि चराचराणि । अतः परं ॒ नान्य ॒दणीयसꣳ हि
परात्परं ॒ यन्महतो म॒हान्तम् । यदे ॑कमव्यक्त ॒मनन्तरूपं ॒ विश्वं॑ पुराणं तमसः ॒ परस्तात् ॥
०। १०। १। १॥
२ तदे ॒वर्तं तदु॑ स ॒त्यमाह॒ुस्तदे ॒व ब्रह्म परमं क॑वीनाम् । इ॒ष्टापू॒र्तं ब॑ह॒ुधा जातं जाय ॑मानं
विश्वं बिभर्ति॒ भुवनस्य ॒ नाभिः । तदे ॒वाग्निस्तद्वायुस्तथ्सूर्य ॒स्तदु॑ च॒न्द्रमाः । तदे ॒व शु ॒क्रममृतं॒

तद्ब्रह्म तदापस्स प्॒रजापतिः । सर्वे ॑ निमे॒षा ज ॒ज्ञिरे ॑ विद्युतः पुरु ॑षादधि । क॒ला मु॑ह॒ूर्ताः
काष्ठाश्चाहोरात्राश्च सर्व ॒शः । अ ॒र्ध ॒मासा मासा ऋ॒तवः संवथ्स ॒रश्च ॑ कल्पन्ताम् । स आपः
प्रदु॒घे उ ॒भे इ॒मे अ ॒न्तरिक्ष ॒मथो॒ सुवः । नैन ॑मू॒र्ध्वं न तिर्यञ्चं ॒ न मध्ये॒ परिजग्रभत् । न
तस्ये ॑शे ॒ कश्च ॒न तस्य ॑ नाम म॒हद्यशः ॥ ०। १०। १। २॥
३ न सं ॒दृशे॑ तिष्ठति रूपमस्य न चक्षु॑षा पश्यति ॒ कश्च ॒नैन ᳚म् । ह॒ृदा म॑नीषा
मनसा ॒ऽभिक्लृ ॑प्तो॒ य ए ॑नं विदुरमृ॑तास्ते भ॑वन्ति । अ ॒द्भ्यस्संभू ॑तो हिरण्यग ॒र्भ इत्य ॒ष्टौ ।
ए ॒ष हि दे ॒वः प्॒रदिशोऽनु॒ सर्वाः पूर्वो॑ हि जातस्स उ॒ गर्भे॑ अ ॒न्तः । स विजाय ॑मानस्स
जनि ॒ष्यमाणः प्॒रत्यङ्मुखास्तिष्ठति विश्वतो॑मुखः । विश्वतश्चक्षुरु ॒त विश्वतो॑मुखो विश्वतो॑हस्त
उ॒त विश्वत ॑स्पात् । सं बाहुभ्यां॒ नमति सं पतत्रै ॒र्द्यावापृथिवी ज ॒नय ॑न्दे ॒व एकः ।
वे॒नस्तत्पश्य ॒न्विश्वा भुवनानि विद्वान्, यत्र ॒ विश्वं॒ भवत्येक ॑नीळम् । यस्मिन्निदꣳ सं च॒ वि
चैकꣳꣳ स ओतः प्रोतश्च विभुः प्॒रजासु ॑ । प्र तद्वो॑चे अ ॒मृतं॒ नु विद्वान्ग ॑न्ध ॒र्वो नाम निहितं ॒
गुहासु ॥ ०। १०। १। ३॥
४ त्रीणि प॒दा निहिता गुहासु ॒ यस्तद्वेद ॑ सवि ॒तुः पिता स ॑त् । स नो॒ बन्धु ॑र्जनि ॒ता स विधाता
धामानि वेद भुवनानि विश्वा । यत्र ॑ दे ॒वा अ ॒मृतमानशानास्तृ॒तीये ॒ धामान्य ॒भ्यैरयन्त । परि
द्यावापृथिवी य ॑न्ति स ॒द्यः परि लो॒कान्परि दिशः परि सुवः । ऋ॒तस्य ॒ तन्तुं ॑ विततं विचृत्य ॒
तदपश्य ॒त्तदभवत्प्रजासु ॑ । प॒रीत्य ॑ लो॒कान्परीत्य ॑ भू॒तानि प॒रीत्य ॒ सर्वाः प्॒रदिशो॒ दिशश्च ।
प्॒रजापतिः प्रथमजा ऋ॒तस्यात्मनाऽऽत्मान ॑म॒भिसंबभूव । सद ॑स ॒स्पतिमद्भु॑तं प्रियमिन्द्रस्य ॒
काम्यम् । सनिं ॑ मे॒धामयासिषम् । उद्दीप्यस्व जातवेदोऽपघ्नन्निरृ ॑तिं॒ मम ॥ ०। १०।
१। ४॥
५ प॒शूग्श्च मह्यमावह॒ जीवनं च॒ दिशो॑ दिश । मा नो॑ हिꣳसीज्जातवेदो॒ गामश्वं॒ पुरु ॑षं॒
जग ॑त् । अबिभ्॒रदग्न ॒ आग ॑हि श्रि ॒या मा परिपातय । पुरु ॑षस्य विद्म सहस्राक्षस्य ॑ महादे ॒वस्य
धीमहि । तन्नो॑ रुद्रः प्रचो॒दयात् । तत्पुरु ॑षाय विद्महे॑ महादे ॒वाय धीमहि । तन्नो॑ रुद्रः
प्रचो॒दयात् । तत्पुरु ॑षाय विद्महे॑ वक्रतु॒ण्डाय ॑ धीमहि । तन्नो॑ दन्तिः प्रचो॒दयात् । तत्पुरु ॑षाय
विद्महे॑ चक्रतु॒ण्डाय ॑ धीमहि ॥ ०। १०। १। ५॥
६ तन्नो॑ नन्दिः प्रचो॒दयात् । तत्पुरु ॑षाय विद्महे॑ महासे॒नाय ॑ धीमहि । तन्नष्षण्मुखः
प्रचो॒दयात् । तत्पुरु ॑षाय विद्महे॑ सुवर्णपक्षाय ॑ धीमहि । तन्नो॑ गरुडः प्रचो॒दयात् ।
वे॒दात्मनाय ॑ विद्महे॑ हिरण्यग ॒र्भाय धीमहि । तन्नो᳚ ब्रह्म प्रचो॒दयात् । नाराय ॒णाय विद्महे॑
वासुदे ॒वाय धीमहि । तन्नो॑ विष्णुः प्रचो॒दयात् । व॒ज्र ॒न॒खाय विद्महे॑ तीक्ष्णदग्ग् ॒ष्ट्राय  ॑ धीमहि

॥ ०। १०। १। ६॥
७ तन्नो॑ नारसिꣳहः प्रचो॒दयात् । भास्कराय विद्महे॑ महद्युतिकराय धीमहि । तन्नो॑
आदित्यः प्रचो॒दयात् । वै॒श्वान॒राय विद्महे॑ लालीलाय धीमहि । तन्नो॑ अग्निः प्रचो॒दयात्
। कात्या ॒य ॒नाय ॑ विद्महे॑ कन्यकु ॒मारि धीमहि । तन्नो॑ दुर्गिः प्रचो॒दयात् । स ॒ह॒स्॒रपरमा दे ॒वी
श ॒तमू॑ला श ॒ताङ्कु ॑रा । सर्वꣳ’ हरतु॑ मे पापं॒ दू॒र्वा दु॑स्स्वप्ननाशनी । काण्डात्काण्डात्प्ररोहन्ती ॒
परु ॑षःपरुषः परि ॥ ०। १०। १। ७॥
८ ए ॒वा नो॑ दूर्वे॒ प्रतनु स ॒हस्रे॑ण श ॒तेन ॑ च । या श ॒तेन ॑ प्रतनोषि स ॒हस्रे॑ण विरोहसि ।
तस्यास्ते देवीष्टके विधेम ह॒विषा व॒यम् । अश्व ॑क्रान्ते र॑थक्रान्ते ॒ विष्णुक्रान्ते व॒सुन्ध ॑रा ।
शिरसा धारयिष्या ॒मि र॒क्ष ॒स्व मां᳚ पदे ॒पदे । भूमिर्धेनुर्धरणी लो॑कधारिणी । उ ॒द्धृताऽसि
व॑राहे॒ण॒ कृ ॒ष्णे ॒न श ॑तबाहुना । मृ॒त्तिके ॑ हन मे पापं॒ य ॒न्मया दु॑ष्कृतं  ॒ कृतम्  । मृ॒त्तिके ᳚
ब्रह्मदत्ताऽऽसि ॒ काश्यपे ॑नाभिमन्त्रिता । मृ॒त्तिके ॑ देहि ॑ मे पु॒ष्टिं ॒ त्व ॒यि स ॑र्वं प्॒रतिष्ठितम् ॥
०। १०। १। ८॥
९ मृ॒त्तिके ᳚ प्रतिष्ठिते स ॒र्वं॒ त॒न्मे निर्णुद मृत्तिके । तया ॑ ह॒तेन ॑ पापे॒न॒ ग ॒च्छामि प॑रमां॒
गतिम् । यत ॑ इन्द्र भयामहे॒ ततो॑ नो॒ अभयं कृधि  । मघवञ्छग्धि तव तन्न ऊ॒तये ॒
विद्विषो॒ विमृधो॑ जहि । स्वस्तिदा विशस्पतिर्वृत्रहा विमृधो॑ व॒शी । वृषेन्द्रः पु॒र ए ॑तु
नस्स्वस्तिदा अ ॑भयंकरः । स्वस्ति न ॒ इन्द्रो॑ वृ॒द्धश्र ॑वास्स्वस्ति नः पू॒षा विश्ववे॑दाः ।
स्वस्ति न॒स्तार्क्ष्यो॒ अरिष्टनेमिस्स्वस्ति नो॒ बृहस्पतिर्दधातु । आपान्त मन्युस्तृ॒पलप्रभर्मा॒
धुनिः शिमीवाञ्छरु ॑माꣳ ऋजीषी । सोमो॒ विश्वान्यत ॒सा वनानि नार्वागिन्द्रं ॑ प्रतिमानानि
देभुः ॥ ०। १०। १। ९॥
१० ब्रह्म जज्ञानं प्॑रथ॒मं पु॒रस्ताद्वि सी ॑म॒तस्सु ॒रुचो॑ वे॒न आवः । स बु॒ध्निया ॑ उपमा
अ ॑स्य विष्ठास्स ॒तश्च ॒ योनिमस ॑तश्च ॒ विवः । स्यो॒ना पृ॑थिवि भवा नृक्ष ॒रा निवेशनी ।
यच्छा नः शर्म॑ स ॒प्रथाः । ग ॒न्ध ॒द्वारां दु॑राधर् ॒षां॒ नित्यपु ॑ष्टां करीषिणीम् । ई॒श्वरीꣳ’
सर्व ॑भूतानां॒ तामिहोपह्वये ॒ श्रियम् । श्रीर्मे भ॒जतु । अलक्ष्मीर्मे न॒श्यतु । विष्णु॑मुखा वै
दे ॒वाश्छन्दो॑भिरिमान् लो॒काननपज ॒य्यमभ्य ॑जयन् । म॒हाꣳ इन्द्रो॒ वज्रबाहुः षोडशी शर्म॑
यच्छतु ॥ ०। १०। १। १०॥
११ स्वस्ति नो॑ म॒घवा करोतु॒ हन्तु॑ पाप्मानं॒ यो ᳚ऽस्मान्द्वेष्टि । सो ॒मानग्ग् ॒ स्वरणं
कृणु ॒हि ब्॑रह्मणस्पते । क ॒क्षीवन्तं ॒ य औ॑शि ॒जम् । शरीरं यज्ञशमलं कुसी  ॑दं ॒ तस्मिन्थ्सीदतु ॒
यो ᳚ऽस्मान्द्वेष्टि ॑ । चरणं प॒वित्रं॒ विततं पुराणं येन ॑ पू॒तस्तरति दुष्कृ ॒तानि । तेन ॑ प॒वित्रे॑ण

शु ॒द्धेन ॑ पू॒ता अति ॑ पाप्मानमरातिं तरेम । स ॒जोषा इन्द्र सग ॑णो म॒रुद्भिः सोमं॑ पिब
वृत्रहञ्छूर विद्वान् । ज ॒हि शत्रू ॒ꣳꣳरप मृधो॑ नुदस्वाथाभयं कृणुहि  विश्वतो॑ नः । सु ॒मित्रा
न॒ आप ओषधयस्सन्तु दुर्मि॒त्रास्तस्मै॑ भूयासु ॒ऱ्यो  ᳚ऽस्मान्द्वेष्टि यं च॑ व॒यं द्विष्मः । आपो॒
हि ष्ठा म॑यो ॒भुवस्ता न॑ ऊ॒र्जे द॑धातन ॥ ०। १०। १। ११॥
१२ म॒हे रणाय ॒ चक्ष ॑से । यो वः शि ॒वतमो॒ रस ॒स्तस्य भाजयते॒ह नः । उ ॒श ॒तीरिव मातरः
। तस्मा अरं ॑ गमाम वो॒ यस्य ॒ क्षया ॑य ॒ जिन्व ॑थ । आपो॑ ज ॒नय ॑था च नः । हिरण्यश‍ृङ्गं ॒
वरु ॑णं॒ प्रपद्ये तीर्थं मे॑ देहि ॒ याचितः । य ॒न्मया भु॒क्तमसाधू ॑नां पापेभ्यश्च प्॒रतिग्र ॑हः । यन्मे ॒
मनसा वाचा क॒र्म॒णा वा दु॑ष्कृतं  ॒ कृतम्  । तन्न इन्द्रो॒ वरु ॑णो॒ बृहस्पतिस्सविता च॑ पुनन्तु ॒
पुनः पुनः । नमो॒ऽग्नये ᳚ऽप्सु ॒मते॒ नम इन्द्राय ॒ नमो॒ वरु ॑णाय नमो वारुण्यै ॑ नमो॒ऽद्भ्यः ॥
०। १०। १। १२॥
१३ यदपां क्रू ॒रं यदमे॒ध्यं यद ॑शान्तं तदपगच्छतात् । अ ॒त्या ॒श ॒नादतीपानाद्य ॒च्च
उ॒ग्रात्प्र ॑तिग्रहात् । तन्नो॒ वरु ॑णो राजा पाणिना ह्यवमर्श॑तु । सो ॑ऽहमपापो विरजो॒
निर्मु॒क्तो मु॑क्तकिल्बिषः । नाकस्य पृ॒ष्ठमारुह्॒य गच्छे ॒द्ब्रह्म सलो॒कताम् । यश्चा ॒प्सु
वरु ॑ण॒स्स पु॒नात्वघमर्ष॒णः । इ॒मं मे॑ गङ्गे यमुने सरस्वति शुतु ॑द्रि स्तोमꣳ’ सचता
परु ॒ष्णिया । अ ॒सि ॒क्निया म॑रुद्वृधे  वितस्तयाऽऽर्जी ॑कीये श‍ृणु॒ह्या सु ॒षोमया । ऋ॒तं च॑ स ॒त्यं
चाभीद्धात्तपसोऽध्य ॑जायत । ततो॒ रात्रिरजायत ततः समु॒द्रो अ ॑र्ण॒वः ॥ ०। १०। १।
१३॥
१४ स ॒मु॒द्रादर्ण॒वादधि संवथ्स ॒रो अ ॑जायत । अ ॒हो॒रात्राणि विदधद्विश्वस्य मिषतो व॒शी
। सू ॒र्या ॒च॒न्द्रमसौ॑ धाता य ॑थापू॒र्वमकल्पयत् । दिवं॑ च पृथिवीं चान्तरिक्ष ॒मथो॒ सुवः ।
यत्पृ ॑थिव्याꣳ रजस्स्वमान्तरिक्षे विरोदसी । इ ॒माग्स्तदापो व॑रुणः पु॒नात्वघमर्ष॒णः । पु॒नन्तु ॒
वस ॑वः पु॒नातु॒ वरु ॑णः पु॒नात्वघमर्ष॒णः । ए ॒ष भू॒तस्य ॑ म॒ध्ये भुवनस्य गो ॒प्ता । ए ॒ष पु॒ण्यकृ ॑तां
लो॒काने ॒ष मृ॒त्योर्हि॑र॒ण्मय ᳚म् । द्यावापृथिव्योर्हि॑र॒ण्मय ॒ꣳꣳ स२ꣳश्रि ॑त॒ꣳꣳ सुवः ॥ ०। १०।
१। १४॥
१५ स न॒स्सुवः सꣳशि ॑शाधि । आर्द्रं ॒ ज्वलति ज्योतिर॒हमस्मि । ज्योतिर्ज्वलति
ब्रह्माहमस्मि । यो ॑ऽहमस्मि ब्रह्माहमस्मि । अ ॒हमस्मि ब्रह्माहमस्मि । अ ॒हमे॒वाहं
मां जु ॑होमि स्वाहा । अ ॒कार्य ॒कार्य ॑वकीर्णी स्ते॒नो भ्रू॑ण॒हा गु ॑रुत ॒ल्पगः ।
वरु ॑णो॒ऽपामघमर्ष॒णस्तस्मात् पापात् प्रमु॑च्यते । र॒जोभूमिस्त्व माꣳ रोदयस्व प्रवदन्ति
धीराः । आक्रान्थ्समु ॒द्रः प्॑रथ॒मे विधर्मञ्जनय ॑न्प्र ॒जा भुवनस्य ॒ राजा । वृषा प॒वित्रे॒ अधि ॒

सानो॒ अव्ये ॑ बृ॒हथ्सोमो॑ वावृधे सुवान इन्दुः ॥ ०। १०। १। १५॥ पुरस्ताद्यशो ॒ निहितं ॒
गुहासु ॒ मम चक्रतु॒ण्डाय ॑ धीमहि तीक्ष्णदग्ग् ॒ष्ट्राय  ॑ धीमहि परि प्॒रतिष्ठितं देभुर्यच्छतु
दधातनाद्भ्यो᳚ऽर्ण ॒वस्सुवो॒ राजैकं ॑ च ॥ १॥ रु ॒द्रो॒ रु ॒द्रश्च द॒न्ति ॒श्च ॒ न॒न्दिः ष॒ण्मु॒ख॒ ए ॒व
च॑ । ग ॒रु ॒डो॒ ब्॒रह्॒म विष्णु ॒श्च ॒ नार॒सि ॒ꣳꣳह॒स्तथै॒व च॑ । आदित्यो ॒ऽग्नि ॒श्च ॒ दु॒र्गि ॒श्च ॒ क्॒रमे॒ण
द्वाद॒शाम्भसि ॥ म॒ म॒ व॒ च॒ म॒ सु ॒ वे॒ ना व॒ भा वै॒ कात्या ॒य ॒नाय ॑ ॥
१६ जातवे॑दसे सुनवाम सोममरातीयतो निदहाति वेदः । स नः पर्ष॒दति दु॒र्गाणि
विश्वा नावेव सिन्धुं ॑ दुरिताऽत्य ॒ग्निः । तामग्निव ॑र्णां॒ तपसा ज्वलन्तीं वै॑रोचनीं क॑र्मफलेषु ॒
जुष्टा ᳚म् । दु॒र्गां दे ॒वीꣳ शरणमहं प्रपद्ये सु ॒तरसि तरसे ॒ नमः । अग्ने ॒ त्वं पारया नव्यो ॑
अ ॒स्मान्थ्स्वस्तिभिरति दु॒र्गाणि विश्वा । पूश्च ॑ पृ॒थ्वी ब॑ह॒ुला न॑ उ॒र्वी भवा तो॒काय ॒
तन ॑याय ॒ शंयोः । विश्वानि नो दु॒र्गहा जातवेदस्सिन्धुं ॒ न नावा दु॑रिताऽति ॑पर्षि । अग्ने ॑
अत्रि ॒वन्मनसा गृणानो᳚ऽस्माकं ॑ बोध्यविता त॒नूनाम् । पृ॒त ॒नाजित ॒ꣳꣳ सह ॑मानमु॒ग्रमग्निꣳ
ह॑ुवेम परमाथ्सधस्थात् । स नः पर्ष॒दति दु॒र्गाणि विश्वा क्षामद्दे ॒वो अति ॑दुरिताऽत्य ॒ग्निः ।
प्॒रत्नोषि क॒मीड्यो॑ अध्वरेषु॑ स ॒नाच्च होता नव्य ॑श्च ॒ सथ्सि ॑ । स्वां चाग्ने त ॒नुवं॑ पिप्रय ॑स्वास्मभ्यं॑
च॒ सौभग ॒मायजस्व । गोभिर्जुष्ट ॑म॒युजो ॒ निषिक्तं ॒ तवे᳚न्द्र विष्णो॒रनु॒संच ॑रेम । नाकस्य
पृ॒ष्ठमभि सं ॒वसानो॒ वैष्णवीं लो॒क इ॒ह मादयन्ताम् ॥ ०। १०। २। १६॥
दु॒रिताऽत्य ॒ग्निश्च ॒त्वारि च ॥ २॥
१७ भूरन्नम॒ग्नये ॑ पृथिव्यै स्वाहा भुवोऽन्नं॑ वायवे ॒ऽन्तरि ॑क्षाय ॒ स्वाहा सुव ॒रन्नमादित्याय ॑
दिवे स्वाहा भूर्भुवस्सुवरन्नं॑ च॒न्द्रमसे दिग्भ्यस्स्वाहा नमो॑ दे ॒वेभ्य ॑स्स्वधा पितृभ्यो॒
भूर्भुवस्सुवरन्नमोम् ॥
०। १०। ३। १७॥ ॥ ३॥
१८ भूरग्नये ॑ पृथिव्यै स्वाहा भुवो॑ वायवे ॒ऽन्तरि ॑क्षाय ॒ स्वाहा सुव ॑रादित्याय ॑ दिवे स्वाहा
भूर्भुवस्सुवश्च ॒न्द्रमसे दिग्भ्यस्स्वाहा नमो॑ दे ॒वेभ्य ॑स्स्वधा पितृभ्यो॒ भूर्भुवस्सुवरग्न ॒ ओम् ॥
०। १०। ४। १८॥ ॥ ४॥
१९ भूरग्नये ॑ च पृथिव्यै च॑ महते च॒ स्वाहा भुवो॑ वायवे ॑ चान्तरिक्षाय च महते च॒ स्वाहा
सुव ॑रादित्याय ॑ च दिवे च॑ महते च॒ स्वाहा भूर्भुवस्सुवश्च ॒न्द्रमसे च॒ नक्ष ॑त्रेभ्यश्च दिग्भ्यश्च ॑
महते च॒ स्वाहा नमो॑ दे ॒वेभ्यस्स्वधा पितृभ्यो॒ भूर्भुवस्सुवर्महरोम् ॥ ०। १०। ५। १९॥
॥ ५॥
२० पाहि नो अग्न एन ॑से स्वाहा । पाहि नो विश्ववेदसे स्वाहा । यज्ञं पाहि विभावसो

स्वाहा । सर्वं पाहि शतक्र ॑तो स्वाहा ॥ ०। १०। ६। २०॥ ॥ ६॥
२१ पाहि नो॑ अग्न ॒ एक ॑या । पाह्यु॑त द्वितीय ॑या । पाह्यूर्जं ॑ तृ ॒तीय॑या । पाहि
गी ॒र्भिश्चत॒सृभिर्वसो॒ स्वाहा ॥ ०। १०। ७। २१॥ ॥ ७॥
२२ यश्छन्द ॑सामृषभो विश्वरू ॑प॒श्छन्दो᳚भ्य ॒श्चन्दाग् ॑स्याविवेश । सताꣳ शिक्यः
पुरोवाचो॑पनिषदिन्द्रो᳚ ज्ये ॒ष्ठ इ ॑न्द्रियाय ॒ ऋषिभ्यो॒ नमो॑ दे ॒वेभ्य ॑स्स्वधा पितृभ्यो॒
भूर्भुवस्सुवश्छन्द ओम् ॥ ०। १०। ८। २२॥ ॥ ८॥
२३ नमो॒ ब्रह्मणे धारणं॑ मे अ ॒स्त्वनिराकरणं धारयि ॑ता भूयासं ॒ कर्ण॑योः श्रु ॒तं मा च्यो ᳚ढ्वं ॒
ममामुष्य ॒ ओम् ॥ ०। १०। ९। २३॥ ॥ ९॥
२४ ऋ॒तं तपस्स ॒त्त्यं तपः श्रु ॒तं तपः शान्तं तपो॒ दमस्तपः शमस्तपो॒ दानं॒ तपो॒ यज्ञं ॒
तपो॒ भूर्भुवस्सुवर्ब्रह्मै॒तदुपास्यै ॒तत्तपः ॥ ०। १०। १०। २४॥ ॥ १०॥
२५ यथा वृ॒क्षस्य ॑ सं ॒पुष्पितस्य दू॒राद्गन्धो वात्ये ॒वं पुण्य ॑स्य क॒र्मणो॑ दू॒राद्गन्धो
वाति यथाऽसिधा ॒रां क॒र्तेऽव ॑हितामवक्रामे॒ यद्युवे ॒ युवे ॒ हवा विह्वयि ॑ष्यामि क॒र्तं
प॑तिष्या ॒मीत्ये॒वममृतादात्मानं॑ जु ॒गुप्से ᳚त् ॥
०। १०। ११। २५॥ ॥ ११॥
२६ अ ॒णोरणीयान्महतो महीयानात्मा गुहायां ॒ निहितोऽस्य ज ॒न्तोः । तमक्रतुं
पश्यति वीतशो॒को धातुः प्॒रसादान्महिमानमीशम् । स ॒प्त प्राणाः प्॒रभवन्ति ॒
तस्माथ्स ॒प्तार्चिषस्स ॒मिधस्स ॒प्त जि ॒ह्वाः । स ॒प्त इ॒मे लो॒का येषु ॒ चरन्ति प्राणा गु ॒हाशयां ॒
निहितास्सप्तस ॑प्त । अत ॑स्समु॒द्रा गि ॒रय ॑श्च ॒ सर्वे ॒ऽस्माथ्स्यन्दन्ते ॒ सिन्ध ॑व॒स्सर्व॑रूपाः ।
अत ॑श्च ॒ विश्वा ओषधयो ॒ रसाच्॒च येनै ॑ष भू॒तस्तिष्ठत्यन्तरा ॒त्मा । ब्॒रह्मा दे ॒वानां᳚ पदवीः
क॑वीनामृषिर्विप्राणां महिषो मृ॒गाणाम् । श्ये ॒नो गृद्ध्रा ॑णाग् ॒ स्वधितिर्वनानाꣳꣳ सोमः
प॒वित्रमत्ये ॑ति रेभन्न्॑ । अ ॒जामेकां॒ लोहितशुक्लकृ ॒ष्णां ब॒ह्वीं प्॒रजां ज ॒नय ॑न्तीꣳꣳ सरू ॑पाम्
। अ ॒जो ह्येको॑ जु ॒षमाणोऽनु ॒शेते ॒ जहात्येनां भु॒क्तभो॑गा ॒मजो᳚ऽन्यः ॥ ०। १०। १२। २६॥
२७ ह॒ꣳꣳसः शु ॑चिषद्वसु ॑रन्तरिक्ष ॒सद्धोता वेदिषदतिथिर्दुरोणसत् । नृ॒षद्वर॒सदृ ॑त ॒सद्व्यो ॑म॒सद ॒ब्जा
गो ॒जा ऋ॑त ॒जा अ ॑द्रिजा ऋ॒तं बृ॒हत् । घृ ॒तं मिमिक्षिरे घृ ॒तमस्य ॒ योनिर्घृ ॒ते श्रितो घृ ॒तमु॑वस्य
धाम । अ ॒नु ॒ष्व ॒धमावह मादय ॑स्व स्वाहाकृतं  वृषभ वक्षि ह॒व्यम् । स ॒मु॒द्रादू॒र्मिर्मधु॑माꣳꣳ
उदारदुपाꣳꣳशुना सम ॑मृतत्वमानट् । घृ ॒तस्य ॒ नाम गुह्यं ॒ यदस्ति जि ॒ह्वा दे ॒वानाम॒मृतस्य ॒
नाभिः । व॒यं नाम प्रब्रवामा घृ ॒तेनास्मिन्, य ॒ज्ञे धारयामा नमो॑भिः । उप ब्॒रह्मा
श‍ृ॑णवच्छस्यमानं॒ चतुः श‍ृङ्गोऽवमीद्गौ॒र ए ॒तत् । च॒त्वारि श‍ृङ्गा त्रयो ॑ अस्य ॒ पादा द्वे शीर् ॒षे

स ॒प्त हस्तासो अ ॒स्य । त्रिधा ब॒द्धो वृ॑ष॒भो रो॑रवीति म॒हो दे ॒वो मर्त्या॒ꣳꣳ आविवेश ॥ ०।
१०। १२। २७॥
२८ त्रिधा हितं प॒णिभिर्गु ॒ह्यमानं ॒ गवि ॑ दे ॒वासो॑ घृ ॒तमन्वविन्दन्न् । इन्द्र एक ॒ꣳꣳ सूर्य ॒
एकं ॑ जजान वे॒नादेकग्ग्॑ स्वधया ॒ निष्ट ॑तक्षुः । यो दे ॒वानां᳚ प्रथमं पु॒रस्ताद्विश्वाधियो ॑
रु ॒द्रो म॒हर्षिः । हिर॒ण्य ॒ग ॒र्भं प॑श्यत ॒ जाय ॑मानꣳꣳ स नो॑ दे ॒वः शु ॒भया स्मृत्यास्संयु ॑नक्तु
। यस्मात्परं ॒ नापर॒मस्ति किंचि द्यस्मान्नाणीयो ॒ न ज्यायो᳚ऽस्ति कश्चि ॑त् । वृ॒क्ष इ॑व
स्तब्धो दिवि तिष्ठ ॒त्येक ॒स्तेने॒दं पू॒र्णं पुरु ॑षेण सर्व ᳚म् । न कर्म॑णा न प्॒रजया ॒ धने ॑न ॒
त्यागे ॑नैके अमृतत्वमान ॒शुः । परे ॑ण॒ नाकं ॒ निहितं ॒ गुहायां विभ्राजदे ॒तद्यत ॑यो विशन्ति ॑ ।
वे॒दान्त ॒विज्ञानसुनि ॑श्चितार्थाः संन्या ॑सयो ॒गाद्यत ॑यः शुद्ध ॒सत्त्वाः । ते ब्॑रह्मलो॒के तु॒ परान्तकाले ॒
परामृतात्परिमुच्यन्ति सर्वे ᳚ । द॒ह्रं ॒ विपापं प॒रमे᳚श्मभूतं॒ यत्पु ॑ण्डरीकं पु॒रमध्यस ॒ग्ग् ॒स्थम् ।
त॒त्रापि द॒ह्रं ग ॒गनं ॑ विशोकस्तस्मिन्, यद ॒न्तस्तदुपासित ॒व्यम् । यो वेदादौ स्वरः प्रो॒क्तो॒
वे॒दान्ते॑ च प्॒रतिष्ठितः । तस्य ॑ प्॒रकृति  ॑लीनस्य ॒ यः परस्स म॒हेश्वरः ॥ ०। १०। १२। २८॥
अजो ॑ऽन्य ॒ आविवेश सर्वे ॑ च॒त्वारि च ॥ १२॥
२९ स ॒ह॒स्॒रशीर् ॑षं दे ॒वं॒ विश्वाक्षं ॑ विश्वशं ॑भुवम् । विश्वं॑ नारायणं दे ॒व॒म॒क्षरं ॑ परमं प॒दम् ।
विश्वतः परमान्नित्यं ॒ विश्वं नारायणꣳ ह॑रिम् । विश्वमे॒वेदं पुरु ॑ष॒स्तद्विश्वमुपजीवति । पतिं॒
विश्वस्यात्मेश्वर॒ꣳꣳ शाश्वतꣳ शि ॒वमच्युतम् । नारायणं म॑हाज्ञे॒यं ॒ विश्वात्मानं प॒रायणम्
। नारायण प॑रो ज्यो॒तिरात्मा नारय ॒णः प॑रः । नारायण प॑रं ब्॒रह्म ॒त॒त्त्वं नारायणः प॑रः ।
नारायण प॑रो ध्याता ध्यानं नारायणः प॑रः । यच्च किं ॒चिज्जगथ्स ॒र्वं॒ द॒ृश्यते ᳚ श्रूय ॒तेऽपि ॑ वा
॥ ०। १०। १३। २९॥
३० अन्त ॑र्ब॒हिश्च तथ्स ॒र्वं॒ व्या ॒प्य नारायणस्स्थितः । अन ॑न्त ॒मव्य ॑यं क॒विꣳ स ॑मु॒द्रेऽन्तं ॑
विश्वश ॑म्भुवम् । प॒द्॒मको॒शप्रतीकाश ॒ꣳꣳ ह॒ृदयं ॑ चाप्यधोमु॑खम् । अधो ॑ निष्ट्या वितस्त्या ॒न्ते ॒
नाभ्यामु॑परि तिष्ठ ॑ति । ज्वाल॒मालाकु ॑लं भाती विश्वस्यायत ॒नं म॑हत् । सन्त ॑तꣳ
शि ॒लाभिस्तु॒ लम्बत्याकोश ॒सन्निभम् । तस्यान्ते ॑ सुषि ॒रꣳ सू ॒क्ष्मं तस्मिन्थ्स ॒र्वं प्रतिष्ठितम्
। तस्य ॒ मध्ये॑ म॒हानग्निर्वि॒श्वार्चि॑र्वि॒श्वतो॑मुखः । सोऽग्र ॑भु॒ग्विभजन्ति ॒ष्ठ ॒न्नाहारमजरः क॒विः
। तिर्य ॒गू ॒र्ध्वमधः शायी ॒ र॒श्मय ॑स्तस्य सन्त ॑ता । स ॒न्ता ॒पय ॑ति स्वं दे ॒हमापादतलमस्तकः ।
तस्य ॒ मध्ये॒ वह्निशिखा अ ॒णीयो᳚र्ध्वा व्य ॒वस्थितः । नीलतो॑यद ॑मध्यस्थाद्विद्युल्ले ॑खेव भास्वरा
। नीवारशूक ॑वत्तन्वी पीता भास्वत्य ॒णूपमा । तस्याः शिखाया म॑ध्ये प॒रमात्मा व्य ॒वस्थितः
। स ब्रह्म स शिवः स हरिः सेन्द्रः सोऽक्ष ॑रः परमस्स्वराट् ॥ ०। १०। १३। ३०॥ अपि

taittirIyaAraNyaka.pdf 91



तैत्तिरीय-आरण्यक

वा सन्त ॑ता षट्च ॥ १३॥
३१ आदित्यो वा ए ॒ष ए ॒तन्मण्डलं ॒ तपति तत्र ता ऋचस्तदृचा म॑ण्डलꣳꣳ स ऋ॒चां
लो॒कोऽथ य ए ॒ष ए ॒तस्मिन्मण्डले ॒ऽर्चिर्दी॒प्यते ॒ तानि सामानि स सा ॒म्नां लो॒कोऽथ य ए ॒ष
ए ॒तस्मिन्मण्डले ॒ऽर्चिषि पुरु ॑ष॒स्तानि यजूꣳ’षि स यजु ॑षा मण्डलꣳꣳ स यजु ॑षां लो॒कस्सैषा
त्॒रय्येव ॑ विद्या त॑पति य ए ॒षो᳚ऽन्तरा ॑दित्ये हिर॒ण्मयः पुरु ॑षः ॥ ०। १०। १४। ३१॥ ॥ १४॥
३२ आदित्यो वै तेज ॒ ओजो॒ बलं ॒ यश ॒श्चक्षुः ॒ श्रोत्रमात्मा मनो॑ म॒न्युर्मनु ॑र्मृ॒त्युः स ॒त्यो मित्रो
वायुराकाशः प्राणो लो॑कपालः कः किं कं तथ्स ॒त्यमन्नम॒मृतो॑ जीवो विश्वः कतमः स्वयं ॒भु
ब्रह्मै॒तदमृ॑त ए ॒ष पुरु ॑ष ए ॒ष भू॒तानामधिपतिर्ब्रह्मणः सायु ॑ज्यꣳ सलो॒कतामाप्नोत्ये॒तासामे॒व
दे ॒वतानाꣳꣳ सायु ॑ज्यꣳ सा ॒र्ष्टिताꣳ’ समानलो॒कतामाप्नोति य ए ॒वं वेदे ᳚त्युप ॒निषत् ॥ ०।
१०। १५। ३२॥
॥ १५॥
३३ निध ॑नपतये ॒ नमः । निध ॑नपतान्तिकाय नमः । ऊर्ध्वाय नमः । ऊर्ध्वलिङ्गाय नमः ।
हिरण्याय नमः । हिरण्यलिङ्गाय नमः । सुवर्णाय ॒ नमः । सुवर्णलिङ्गाय नमः । दिव्याय ॒
नमः । दिव्यलिङ्गाय नमः ॥ ०। १०। १६। ३३॥
३४ भवाय नमः । भवलिङ्गाय नमः । शर्वाय ॒ नमः । शर्वलिङ्गाय नमः । शिवाय
नमः । शिवलिङ्गाय नमः । ज्वलाय नमः । ज्वललिङ्गाय नमः । आत्माय नमः
। आत्मलिङ्गाय नमः । परमाय नमः । परमलिङ्गाय नमः । एतथ्सोमस्य ॑ सूर्य ॒स्य ॒
सर्वलिङ्गग्ग्॑ स्थापय ॒ति पाणिमन्त्रं॑ पवित्रम् ॥ ०। १०। १६। ३४॥ ॥ १६॥
३५ स ॒द्योजातं प्॑रपद्यामि स ॒द्योजाताय ॒ वै नमो॒ नमः । भ॒वेभवे॒ नातिभवे भवस्व माम्
। भ॒वोद्भवाय नमः ॥ ०। १०। १७। ३५॥ ॥ १७॥
३६ वाम॒दे ॒वाय नमो᳚ ज्ये॒ष्ठाय ॒ नमः श्रे ॒ष्ठाय ॒ नमो॑ रु ॒द्राय नमः कालाय ॒ नमः कलविकरणाय
नमो॒ बलविकरणाय नमो॒ बलाय ॒ नमो॒ बलप्रमथनाय नमस्सर्व॑भूतदमनाय नमो॑
म॒नोन्मनाय ॒ नमः ॥ ०। १०। १८। ३६॥ ॥ १८॥
३७ अ ॒घोरे ᳚भ्योऽथ घोरे ᳚भ्यो॒ घोरघोरतरेभ्यः । सर्वे ᳚भ्यस्सर्व ॒ शर्वे᳚भ्यो॒ नमस्ते अस्तु
रु ॒द्ररूपेभ्यः ॥ ०। १०। १९। ३७॥ ॥ १९॥
३८ तत्पुरु ॑षाय विद्महे॑ महादे ॒वाय धीमहि । तन्नो॑ रुद्रः प्रचो॒दयात् ॥ ०। १०। २०।
३८॥ ॥ २०॥
३९ ईशानः सर्व ॑विद्यानामीश्वरः सर्व ॑भूतानां॒ ब्रह्माधिपतिर्ब्रह्मणोऽधि ॑पतिर्ब्रह्मा शि ॒वो मे॑
अस्तु सदाशिवोम् ॥ ०। १०। २१। ३९॥ ॥ २१॥

४० नमो हिरण्यबाहवे हिरण्यवर्णाय हिरण्यरूपाय हिरण्यपतयेऽम्बिकापतय उमापतये
पशुपतये ॑ नमो॒ नमः ॥ ०। १०। २२। ४०॥ ॥ २२॥
४१ ऋ॒तꣳ स ॒त्यं प॑रं ब्॒रह्॒म पु॒रुषं ॑ कृष्ण  ॒पिङ्गलम् । ऊ॒र्ध्वरे ॑तं विरूपाक्षं ॒ विश्वरू ॑पाय वै
नमो॒ नमः ॥ ०। १०। २३। ४१॥ ॥ २३॥
४२ सर्वो॒ वै रु ॒द्रस्तस्मै॑ रु ॒द्राय नमो॑ अस्तु । पुरु ॑षो॒ वै रु ॒द्रस्सन्महो नमो॒नमः । विश्वं॑
भू॒तं भुवनं चित्रं ब॑ह॒ुधा जातं जाय ॑मानं च॒ यत् । सर्वो॒ ह्ये॑ष रु ॒द्रस्तस्मै॑ रु ॒द्राय नमो॑
अस्तु ॥ ०। १०। २४। ४२॥ ॥ २४॥
४३ कद्रु॒द्राय प्रचे॑तसे मीढुष्ट ॑माय तव्य ॑से । वो॒चेम शंत ॑मꣳ ह॒ृदे । सर्वो॒ ह्ये॑ष रु ॒द्रस्तस्मै॑
रु ॒द्राय नमो॑ अस्तु ॥ ०। १०। २५। ४३॥ ॥ २५॥
४४ यस्य ॒ वैकङ्कत्यग्निहोत्र ॒हवणी भवति प्रत्ये ॒वास्याहुतयस्तिष्ठ ॒न्त्यथो ॒ प्रतिष्ठित्यै ॥ ०।
१०। २६। ४४॥ ॥ २६॥
४५ कृ ॒णु॒ष्व पाज इति पञ्च ॑ ॥ ०। १०। २७। ४५॥ ॥ २७॥
४६ अदितिर्दे ॒वा ग ॑न्ध ॒र्वा म॑नु॒ष्याः पितरोऽसु ॑रास्तेषाꣳ’ सर्वभू॒तानां᳚ माता मे॒दिनी महता
म॒ही सा ॑वित्री गा ॑य ॒त्री जग ॑त्यु ॒र्वी पृ॒थ्वी ब॑ह॒ुला विश्वा भू॒ता क॑त॒मा काया सा स ॒त्येत्य ॒मृतेति
वसि ॒ष्ठः ॥ ०। १०। २८। ४६॥ ॥ २८॥
४७ आपो॒ वा इ॒दꣳ सर्वं ॒ विश्वा भू॒तान्यापः प्राणा वा आपः प॒शव
आपोऽन्नमापोऽमृ॑त ॒मापः स ॒म्राडापो॑ विराडापः स्वराडापश्छन्दाग् ॒स्यापो॒ ज्योतीग् ॒ष्यापो॒
यजू ॒ग् ॒ष्यापः स ॒त्यमापः सर्वा ॑ दे ॒वता आपो॒ भूर्भुवः सुव ॒राप ओम् ॥ ०। १०। २९।
४७॥ ॥ २९॥
४८ आपः पुनन्तु पृथिवीं पृ॑थिवी पू॒ता पु॑नातु॒ माम् । पु॒नन्तु ॒ ब्रह्मण॒स्पतिर्ब्रह्म पू॒ता पु॑नातु॒
माम् ॥ यदुच्छिष्ट ॒मभो᳚ज्यं ॒ यद्वा दु॒श्चरितं॒ मम । सर्वं ॑ पुनन्तु ॒ मामापो॑ऽस ॒तां च॑ प्रतिग्रह ॒ग्ग् ॒
स्वाहा ॥ ०। १०। ३०। ४८॥ ॥ ३०॥
४९ अग्निश्च मा मन्युश्च मन्युपतयश्च मन्यु ॑कृते ॒भ्यः । पापेभ्यो॑ रक्ष ॒न्ताम् । यदह्ना
पापमकार् ॒षम् । मनसा वाचा हस्ताभ्याम् । पद्भ्यामुदरे ॑ण शि ॒श्ना । अहस्तदवलु ॒म्पतु
। यत्किंच  ॑ दुरितं मयि । इदमहं माममृ॑तयो ॒नौ । सत्ये ज्योतिषि जुहो॑मि स्वाहा ॥ ०।
१०। ३१। ४९॥ ॥ ३१॥
५० सूर्यश्च मा मन्युश्च मन्युपतयश्च मन्यु ॑कृते  ॒भ्यः । पापेभ्यो॑ रक्ष ॒न्ताम् । यद्रात्रिया
पापमकार् ॒षम् । मनसा वाचा हस्ताभ्याम् । पद्भ्यामुदरे ॑ण शि ॒श्ना । रात्रिस्तदवलु ॒म्पतु ।
यत्किंच  दुरितं मयि । इदमहं माममृ॑तयो ॒नौ । सूर्ये ज्योतिषि जुहो॑मि स्वाहा ॥ ०।

१०। ३२। ५०॥ ॥ ३२॥
५१ ओमित्येकाक्ष ॑रं ब्॒रह्म । अग्निर्देवता ब्रह्म इत्या ॒र् ॒षम् । गायत्रं छन्दं परमात्मं॑ सरू ॒पम्
। सायुज्यं विनियो॒गम् ॥ ०। १०। ३३। ५१॥ ॥ ३३॥
५२ आया ॑तु॒ वरदा दे ॒वी अ ॒क्षरं ॑ ब्रह्म सम्मितम् । गा ॒य ॒त्रीं᳚ छन्दसां मातेदं ब्॑रह्म जु ॒षस्व
मे । यदह्नात्कुरु  ॑ते पापं॒ तदह्नात्प्रतिमुच्यते । यद्रात्रियात्कुरु  ॑ते पापं॒ तद्रात्रियात्प्रतिमुच्यते
। सर्व ॑व॒र्णे म॑हादे ॒वि स ॒न्ध्याविद्ये स ॒रस्वति ॥ ०। १०। ३४। ५२॥ ॥ ३४॥
५३ ओजो॑ऽसि ॒ सहो॑ऽसि ॒ बलमसि भ्राजो॑ऽसि दे ॒वानां॒ धामनामाऽसि ॒
विश्वमसि विश्वायु ॒स्सर्व॑मसि स ॒र्वायुरभिभूरों गायत्रीमावाहयामि सावित्रीमावाहयामि
सरस्वतीमावाहयामि छन्दर्षीनावाहयामि श्रियमावाहयामि गायत्रिया गायत्रीच्छन्दो
विश्वामित्र ऋषिः सविता देवताऽग्निर्मुखं ब्रह्मा शिरो विष्णुर्हृदयꣳ रुद्रः शिखा
पृथिवी योनिः प्राणापानव्यानोदानसमाना सप्राणा श्वेतवर्णा सांख्यायनसगोत्रा गायत्री
चतुर्विꣳशत्यक्षरा त्रिपदा षटकु ॒क्षिः पञ्चशीर्षोपनयने विनियो॒ग ॒ ओं भूः । ओं भुवः ।
ओꣳ सुवः । ओं महः । ओं जनः । ओं तपः ॥ ओꣳ स ॒त्यम् । ओं तथ्स ॑वितुर्वरे ᳚ण्यं ॒
भर्गो॑ दे ॒वस्य धीमहि । धियो ॒ यो नः प्रचो॒दयात् । ओमापो॒ ज्योती रसो॒ऽमृतं॒ ब्रह्म
भूर्भुवस्सुवरोम् ॥ ०। १०। ३५। ५३॥ ॥ ३५॥
५४ उ ॒त्तमे॑ शिखरे जाते॒ भू॒म्यां प॑र्वतमूर्ध॑नि । ब्राह्मणे᳚भ्योऽभ्य ॑नुज्ञाता ग ॒च्छ दे ॑वि य ॒थासु॑खम्
। स्तुतो मया वरदा वे॑दमाता प्रचोदयन्ती पवने᳚ द्विजाता । आयुः पृथिव्यां द्रविणं
ब्॑रह्मवर्च॒सं ॒ मह्यं दत्त्वा प्रजातुं ब्॑रह्मलो॒कम् ॥ ०। १०। ३६। ५४॥ ॥ ३६॥
५५ घृणिस्सूर्य ॑ आदित्यो न प्रभा वात्यक्ष ॑रम् । मधु॑ क्षरन्ति ॒ तद्रसम् । स ॒त्यं वै तद्रस ॒मापो॒
ज्योती रसो॒ऽमृतं॒ ब्रह्म भूर्भुवस्सुवरोम् ॥ ०। १०। ३७। ५५॥ ॥ ३७॥
५६ ब्रह्ममेतु॒ माम् । मधु॑मेतु॒ माम् । ब्रह्ममे॒व मधु॑मेतु॒ माम् । यास्ते॑ सोम प्॒रजा व॒थ्सोऽभि ॒
सो अ ॒हम् । दुष्ष्वप्॒नहन्दु॑रुष्षह । यास्ते॑ सोम प्राणाग्स्ताञ्जु॑होमि । त्रिसु ॑पर्ण॒मयाचितं
ब्राह्मणाय दद्यात् । ब्॒रह्॒मह॒त्यां वा ए ॒ते घ्न ॑न्ति । ये ब्राह्॒मणास्त्रिसु ॑पर्णं॒ पठ ॑न्ति । ते सोमं॒
प्राप्नु॑वन्ति । आस ॒ह॒स्रात्पङ्क्तिं पुनन्ति । ओम् ॥ ०। १०। ३८। ५६॥ ॥ ३८॥
५७ ब्रह्म मे॒धया ᳚ । मधु॑ मे॒धया ᳚ । ब्रह्ममे॒व मधु॑ मे॒धया ᳚ । अ ॒द्या नो॑ देव सवितः
प्॒रजावथ्सावीः सौभगम् । परा दु॒ष्ष्वप्नि ॑यꣳ सुव । विश्वानि देव सवितर्दुरितानि परासुव
। यद्भ ॒द्रं तन्म आसु ॑व । मधु॒ वाता ऋतायते मधु॑ क्षरन्ति ॒ सिन्ध ॑वः । माध्वीर्नः
स ॒न्त्वोषधीः । मधु॒ नक्तमु॒तोषसि मधु॑म॒त्पार्थि॑व॒ꣳꣳ रजः । मधु॒ द्यौरस्तु नः पिता । मधु॑

मान्नो॒ वनस्पतिर्मधु॑माꣳ अस्तु॒ सूर्यः ॑ । माध्वीर्गावो॑ भवन्तु नः । य इ॒मं त्रिसु ॑पर्ण॒मयाचितं
ब्राह्मणाय दद्यात् । भ्रू॒ण॒ह॒त्यां वा ए ॒ते घ्न ॑न्ति । ये ब्राह्म ॒णास्त्रिसु ॑पर्णं॒ पठ ॑न्ति । ते सोमं॒
प्राप्नु॑वन्ति । आस ॒ह॒स्रात्पङ्क्तिं पुनन्ति । ओम् ॥ ०। १०। ३९। ५७॥ ॥ ३९॥
५८ ब्रह्म मे॒धवा । मधु॑ मे॒धवा । ब्रह्ममे॒व मधु॑ मे॒धवा । ब्॒रह्मा दे ॒वानां᳚ पदवीः
क॑वीनामृषिर्विप्राणां महिषो मृ॒गाणाम् । श्ये ॒नो गृद्ध्रा ॑णाग् ॒ स्वधितिर्वनानाꣳꣳ सोमः
प॒वित्रमत्ये ॑ति रेभन्न्॑ । ह॒ꣳꣳसः शु ॑चिषद्वसु ॑रन्तरिक्ष ॒सद्धोता वेदिषदतिथिर्दुरोणसत् ।
नृ॒षद्वर॒सदृ ॑त॒सद्व्यो ॑म॒सद ॒ब्जा गो ॒जा ऋ॑त ॒जा अ ॑द्रिजा ऋ॒तं बृ॒हत् । ऋ॒चे त्वा रु ॒चे
त्वा समिथ्स्रवन्ति स ॒रितो॒ न धेनाः । अ ॒न्तर्हृ॒दा मनसा पू॒यमानाः । घृ ॒तस्य ॒ धारा
अ ॒भिचाकशीमि । हिर॒ण्ययो ॑ वेतसो मद्ध्य आसाम् । तस्मिन्थ्सुप ॒र्णो म॑धु ॒कृत्कु  ॑लायी
भजन्नास्ते॒ मधु॑ दे ॒वताभ्यः । तस्यासते ॒ हरयः स ॒प्त तीरे ᳚ स्वधां दुहाना अ ॒मृतस्य ॒ धाराम् ।
य इ॒दं त्रिसु ॑पर्ण॒मयाचितं ब्राह्मणाय ॑ दद्यात् । वीर॒ह॒त्यां वा ए ॒ते घ्न ॑न्ति । ये ब्राह्॒मणास्त्रिसु ॑पर्णं॒
पठ ॑न्ति । ते सोमं॒ प्राप्नु॑वन्ति । आस ॒ह॒स्रात्पङ्क्तिं पुनन्ति । ओम् ॥ ०। १०। ४०। ५८॥
॥ ४०॥
५९ मे॒धा दे ॒वी जु ॒षमाणा न॒ आगा ᳚द्विश्वाची भ॒द्रा सु ॑मनस्यमाना । त्वया ॒ जुष्टा ॑ नु ॒दमाना
दु॒रुक्तान्बृ ॒हद्वदेम विदथे॑ सु ॒वीराः । त्वया ॒ जुष्ट ॑ ऋ॒षिर्भ॑वति देवि त्वया ॒ ब्रह्मा ग ॒तश्रीरु ॒त
त्वया ᳚ । त्वया ॒ जुष्ट ॑श्चि ॒त्रं विन्दते वसु ॒ सा नो॑ जुषस्व द्रविणो न मेधे ॥ ०। १०। ४१।
५९॥
॥ ४१॥
६० मे॒धां म॒ इन्द्रो॑ ददातु मे॒धां दे ॒वी सर ॑स्वती । मे॒धां मे॑ अ ॒श्विनावु॒भावाधत्तां॒ पुष्क ॑रस्रजा
। अ ॒प्स ॒रासु॑ च॒ या मे॒धा ग ॑न्ध ॒र्वेषु॑ च॒ यन्मनः । दैवीं ᳚ मे॒धा सर ॑स्वती सा मां᳚ मे॒धा
सु ॒रभिर्जुषताग् ॒ स्वाहा ॥ ०। १०। ४२। ६०॥ ॥ ४२॥
६१ आ मां᳚ मे॒धा सु ॒रभिर्वि॒श्वरू ॑पा हिरण्यवर्णा ॒ जग ॑ती जग ॒म्या । ऊर्ज॑स्वती पय ॑सा ॒
पिन्वमाना सा मां᳚ मे॒धा सु ॒प्रतीका जुषन्ताम् ॥ ०। १०। ४३। ६१॥ ॥ ४३॥
६२ मयि मे॒धां मयि प्॒रजां मय्यग्निस्तेजो॑ दधातु॒ मयि मे॒धां मयि प्॒रजां मयीन्द्र इन्द्रियं
द॑धातु॒ मयि मे॒धां मयि प्॒रजां मयि सूर्यो ॒ भ्राजो॑ दधातु ॥ ०। १०। ४४। ६२॥ ॥ ४४॥
६३ अपै ॑तु मृ॒त्युर ॒मृतं॑ न॒ आग ॑न्वैवस्वतो नो॒ अभयं कृणोतु  । प॒र्णं वनस्पते॑रिवाभि नः
शीयताꣳ र॒यिस्सच ॑तां नः शचीपतिः ॥ ०। १०। ४५। ६३॥ ॥ ४५॥
६४ परं ॑ मृत्यो॒ अनु ॒ परे ॑हि पन्थां॒ यस्ते ॒ स्व इत ॑रो देवयानात् । चक्षु॑ष्मते श‍ृण्वते ते ᳚

ब्रवीमि मा नः प्॒रजाꣳ रीरिषो॒ मोत वीरान् ॥
०। १०। ४६। ६४॥ ॥ ४६॥
६५ वातं॑ प्राणं मनसा ॒ऽन्वारभामहे प्॒रजापतिं॒ यो भुवनस्य गो ॒पाः । स नो॑ मृ॒त्योस्त्रा ॑यतां ॒
पात्वꣳह॑सो ॒ ज्योग्जीवा ज ॒रामशीमहि ॥ ०। १०। ४७। ६५॥ ॥ ४७॥
६६ अ ॒मु॒त्॒रभूयादध यद्य ॒मस्य बृहस्पते अ ॒भिशस्ते॒रमु॑ञ्चः । प्रत्यौ ॑हतामश्विना
मृ॒त्युम ॑स्मद्दे ॒वानामग्ने भिषजा शचीभिः ॥ ०। १०। ४८। ६६॥ ॥ ४८॥
६७ हरिꣳꣳ हरन्त ॒मनु॑यन्ति दे ॒वा विश्वस्येशानं वृषभं म॑तीनाम् । ब्रह्म सरू ॑प॒मनु॑
मे॒दमागादय ॑नं॒ मा विवधीर्विक्रमस्व ॥ ०। १०। ४९। ६७॥ ॥ ४९॥
६८ शल्कै ॑र॒ग्निमिन्धा ॒न उ॒भौ लो॒कौ स ॑नेमहम् । उ॒भयो᳚र्लो॒कयोर् ॑ऋ॒ध्वाऽति मृ॒त्युं त॑राम्यहम्
॥ ०। १०। ५०। ६८॥ ॥ ५०॥
६९ मा छिदो मृत्यो॒ मा व॑धीर्मा मे॒ बलं ॒ विवृ॑हो॒ मा प्रमो॑षीः । प्॒रजां मा मे॑ रीरिष
आयु ॑रुग्र नृ ॒चक्षसं त्वा ह॒विषा विधेम ॥ ०। १०। ५१। ६९॥ ॥ ५१॥
७० मा नो॑ म॒हान्तमु॒त मा नो॑ अर्भ॒कं मा न ॒ उक्ष ॑न्तमु॒त मा न॑ उक्षि ॒तम् । मा नो॑ वधीः
पितरं ॒ मोत मातरं ॑ प्रिया मा न॑स्तनुवो॑ रुद्र रीरिषः ॥ ०। १०। ५२। ७०॥ ॥ ५२॥
७१ मा न ॑स्तो॒के तन ॑ये ॒ मा न ॒ आयु ॑षि मा नो॒ गोषु॒ मा नो॒ अश्वे ॑षु रीरिषः । वीरान्मा
नो॑ रुद्र भामितो व॑धीर्ह॒विष्मन्तो ॒ नमसा विधेम ते ॥ ०। १०। ५३। ७१॥ ॥ ५३॥
७२ प्रजापते॒ न त्वदे ॒तान्य ॒न्यो विश्वा जातानि परि ता ब॑भूव । यत्का ॑मास्ते जुहुमस्तन्नो॑
अस्तु व॒य२ꣳ स्याम॒ पतयो रयीणाम् ॥ ०। १०। ५४। ७२॥ ॥ ५४॥
७३ स्वस्तिदा विशस्पतिर्वृत्रहा विमृधो॑ व॒शी । वृषेन्द्रः पु॒र ए ॑तु नस्स्वस्तिदा अ ॑भयंकरः
॥ ०। १०। ५५। ७३॥ ॥ ५५॥
७४ त्र्य ॑म्बकं यजामहे सुग ॒न्धिं पु॑ष्टि ॒वर्ध ॑नम् । उ ॒र्वा॒रु ॒कमिव॒ बन्ध ॑नान्मृ॒त्योर्मु॑क्षीय ॒ मामृतात्
॥ ०। १०। ५६। ७४॥ ॥ ५६॥
७५ ये ते ॑ स ॒हस्रम॒युतं ॒ पाशा मृत्यो॒ मर्त्या॑य ॒ हन्तवे । तान्, य ॒ज्ञस्य॑ मायया ॒
सर्वा॒नवयजामहे ॥ ०। १०। ५७। ७५॥ ॥ ५७॥
७६ मृ॒त्यवे ॒ स्वाहा मृ॒त्यवे ॒ स्वाहा ॥ ०। १०। ५८। ७६॥ ॥ ५८॥
७७ दे ॒वकृ ॑त॒स्यैन ॑सोऽव ॒यज ॑नमसि स्वाहा । म॒नु॒ष्य ॑कृत  ॒स्यैन ॑सोऽव ॒यज ॑नमसि स्वाहा
। पितृकृ ॑त॒स्यैन ॑सोऽव ॒यज ॑नमसि स्वाहा । आत्मकृ ॑त ॒स्यैन ॑सोऽव ॒यज ॑नमसि स्वाहा ।
अ ॒न्यकृ ॑त॒स्यैन ॑सोऽव ॒यज ॑नमसि स्वाहा । अ ॒स्मत्कृ ॑त ॒स्यैन ॑सोऽव ॒यज ॑नमसि स्वाहा ।

यद्दिवा च॒ नक्तं ॒ चैनश्चकृ ॒म तस्याव॒यज ॑नमसि स्वाहा । यथ्स्वपन्त ॑श्च ॒ जाग्र ॑त ॒श्चैन ॑श्चकृ ॒म
तस्याव॒यज ॑नमसि स्वाहा । यथ्सु ॒षुप्तश्च ॒ जाग्र ॑त॒श्चैन ॑श्चकृ ॒म तस्याव॒यज ॑नमसि स्वाहा ।
यद्वि ॒द्वाꣳस ॒श्चाविद्वाꣳस ॒श्चैन ॑श्चकृ ॒म तस्याव॒यज ॑नमसि स्वाहा । एनस एनसोऽवयजनम ॑सि
स्वाहा ॥ ०। १०। ५९। ७७॥ ॥ ५९॥
७८ यद्वो॑ देवाश्चकृ ॒म जि ॒ह्वया ॑ गु ॒रु मनसो वा प्रयु ॑ती देवहेडनम् । अरा वायो नो॑ अ ॒भि
दु॑च्छुनायते ॒ तस्मिन्तदेनो ॑ वसवो॒ निधे ॑तन ॒ स्वाहा ॥ ०। १०। ६०। ७८॥ ॥ ६०॥
७९ कामोऽकार्षी᳚न्नमो॒ नमः । कामोऽकार्षीत्कामः करोति नाहं करोमि कामः कर्ता नाहं
कर्ता कामः कारयिता नाहं॑ कारयिता एष ते काम कामाय स्वाहा ॥ ०। १०। ६१।
७९॥ ॥ ६१॥
८० मन्युरकार्षी᳚न्नमो॒ नमः । मन्युरकार्षीन्मन्युः करोति नाहं करोमि मन्युः कर्ता नाहं
कर्ता मन्युः कारयिता नाहं॑ कारयिता एष ते मन्यो मन्य ॑वे स्वाहा ॥ ०। १०। ६२।
८०॥ ॥ ६२॥
८१ तिलाञ्जुहोमि सरसाꣳ सपिष्टान्गन्धार मम चित्ते रमन्तु स्वाहा । गावो हिरण्यं
धनमन्नपानꣳ सर्वेषाग् श्रि ॑यै स्वाहा । श्रियं च लक्ष्मिं च पुष्टिं च कीर्तिं॑ चाऽऽनृ ॒ण्यताम्
। ब्रह्मण्यं ब॑हुपु॒त्रताम् । श्रद्धामेधे प्रजाः संददातु स्वाहा ॥
०। १०। ६३। ८१॥ ॥ ६३॥
८२ तिलाः कृष्णास्ति लाः श्वे॒तास्तिलाः सौम्या व॑शानु॒गाः । तिलाः पुनन्तु ॑ मे पापं॒
यत्किञ्चिद्दुरितं म॑यि स्वाहा ॥ चोरस्यान्नं न॑वश्राद्धं ॒ ब्॒रह्म ॒हा गु ॑रुत ॒ल्पगः । गोस्तेयꣳ
सु ॑रापानं॒ भ्रूणहत्या तिला शान्तिꣳ शमय ॑न्तु स्वाहा ॥ श्रीश्च लक्ष्मीश्च पुष्टीश्च कीर्तिं॑
चाऽऽनृ ॒ण्यताम् । ब्रह्मण्यं ब॑हुपु॒त्रताम् । श्रद्धामेधे प्रज्ञा तु जातवेदः संददातु स्वाहा ॥
०। १०। ६४। ८२॥ ॥ ६४॥
८३ प्राणापानव्यानोदानसमाना मे॑ शुध्य ॒न्तां ॒ ज्योतिर॒हं विरजा विपाप्मा भू॑यास ॒ग्ग् ॒ स्वाहा
। वाङ्मनश्चक्षुः श्रोत्रजिह्वाघ्राणरेतो बुद्ध्याकूतिः  संकल्पा मे॑ शुध्य ॒न्तां ॒ ज्योतिर॒हं विरजा
विपाप्मा भू॑यास ॒ग्ग् ॒ स्वाहा । त्वक्चर्म माꣳस रुधिर मेदो मज्जा स्नायवोऽस्थीनि मे॑ शुध्य ॒न्तां ॒
ज्योतिर॒हं विरजा विपाप्मा भू॑यास ॒ग्ग् ॒ स्वाहा । शिरःपाणि पाद पार्श्व पृष्ठोरूदर जङ्घ
शिश्नोपस्थ पायवो मे॑ शुध्य ॒न्तां ॒ ज्योतिर॒हं विरजा विपाप्मा भू॑यास ॒ग्ग् ॒ स्वाहा । उत्तिष्ठ
पुरुष हरित पिङ्गल लोहिताक्षि देहि देहि ददापयिता मे॑ शुध्य ॒न्तां ॒ ज्योतिर॒हं विरजा
विपाप्मा भू॑यास ॒ग्ग् ॒ स्वाहा ॥ ०। १०। ६५। ८३॥ ॥ ६५॥
८४ पृथिव्यापस्तेजो वायुराकाशा मे॑ शुध्य ॒न्तां ॒ ज्योतिर॒हं विरजा विपाप्मा भू॑यास ॒ग्ग् ॒

स्वाहा । शब्दस्पर्शरूपरसगन्धा मे॑ शुध्य ॒न्तां ॒ ज्योतिर॒हं विरजा विपाप्मा भू॑यास ॒ग्ग् ॒
स्वाहा । मनोवाक्कायकर्माणि मे॑ शुध्य ॒न्तां॒ ज्योतिर॒हं विरजा विपाप्मा भू॑यास ॒ग्ग् ॒
स्वाहा । अव्यक्तभावैरहंकारै ॒र्ज्योतिर॒हं विरजा विपाप्मा भू॑यास ॒ग्ग् ॒ स्वाहा । आत्मा
मे॑ शुध्य ॒न्तां ॒ ज्योतिर॒हं विरजा विपाप्मा भू॑यास ॒ग्ग् ॒ स्वाहा । अन्तरात्मा मे॑ शुध्य ॒न्तां ॒
ज्योतिर॒हं विरजा विपाप्मा भू॑यास ॒ग्ग् ॒ स्वाहा । परमात्मा मे॑ शुध्य ॒न्तां॒ ज्योतिर॒हं विरजा
विपाप्मा भू॑यास ॒ग्ग् ॒ स्वाहा । क्षु ॒धे स्वाहा । क्षुत्पि ॑पासाय ॒ स्वाहा । विविट्ट्यै॒ स्वाहा ।
ऋग्विधानाय स्वाहा । क॒षो᳚त्काय ॒ स्वाहा । क्षु ॒त्पिपासामलं ज्ये॒ष्ठाम॒ल॒क्ष्मीर्ना॑शया ॒म्यहम्
। अभू॑तिमस ॑मृद्धिं ॒ च॒ सर्वान्निर्णुद मे पाप्मान२ꣳ स्वाहा । अन्नमय प्राणमय मनोमय
विज्ञान मयमानन्दमयमात्मा मे॑ शुध्य ॒न्तां ॒ ज्योतिर॒हं विरजा विपाप्मा भू॑यास ॒ग्ग्॒ स्वाहा
॥ ०। १०। ६६। ८४॥ ॥ ६६॥
८५ अ ॒ग्नये ॒ स्वाहा । विश्वे᳚भ्यो दे ॒वेभ्यस्स्वाहा । ध्रु ॒वाय भू॒माय स्वाहा । ध्रु ॒व॒क्षित ॑ये ॒
स्वाहा । अ ॒च्यु ॒त ॒क्षित ॑ये ॒ स्वाहा । अ ॒ग्नये ᳚ स्विष्टकृते  ॒ स्वाहा । धर्मा॑य ॒ स्वाहा । अध ॑र्माय
स्वाहा । अ ॒द्भ्यस्स्वाहा । ओ॒ष॒धि ॒व॒न॒स्पतिभ्यः स्वाहा ॥ ०। १०। ६७। ८५॥
८६ र॒क्षो ॒दे ॒व॒ज ॒नेभ्य ॒स्स्वाहा । गृह्याभ्य ॒स्स्वाहा । अ ॒व॒साने ᳚भ्य ॒स्स्वाहा ।
अ ॒व॒सान ॑पतिभ्यस्स्वाहा । स ॒र्व॒भू॒तेभ्य ॒स्स्वाहा । कामाय ॒ स्वाहा । अ ॒न्तरिक्षाय ॒
स्वाहा । यदेज ॑ति जग ॑ति यच्च चेष्टति नाम्नो॑ भागोऽयं नाम्ने॒ स्वाहा । पृ॒थिव्यै स्वाहा
। अ ॒न्तरिक्षाय ॒ स्वाहा ॥ ०। १०। ६७। ८६॥
८७ दिवे स्वाहा । सूर्या ॑य ॒ स्वाहा । च॒न्द्रमसे ॒ स्वाहा । नक्ष ॑त्रेभ्य ॒स्स्वाहा । इन्द्राय ॒
स्वाहा । बृहस्पतये ॒ स्वाहा । प्॒रजापतये ॒ स्वाहा । ब्रह्मणे॒ स्वाहा । स्वधा पितृभ्य ॒स्स्वाहा
। नमो॑ रु ॒द्राय पशु॒पतये ॒ स्वाहा ॥
०। १०। ६७। ८७॥
८८ दे ॒वेभ्यस्स्वाहा । पितृभ्य ॑स्स्वधाऽस्तु ॑ । भू॒तेभ्यो॒ नमः । म॒नु॒ष्ये ᳚भ्यो॒ हन्ता । प्॒रजापतये ॒
स्वाहा । प॒र॒मे॒ष्ठिने ॒ स्वाहा । यथा कू ॑पः श ॒तधारः स ॒हस्रधारो॒ अक्षि ॑तः । ए ॒वा मे॑
अस्तु धान्यꣳ स ॒हस्रधारमक्षितम् । धन ॑धान्यै ॒ स्वाहा । ये भू॒ताः प्॒रचरन्ति ॒ दिवानक्तं ॒
बलिमिच्छन्तो॑ वितुदस्य ॒ प्रेष्याः । तेभ्यो॑ ब॒लिं पु॑ष्टि ॒कामो॑ हरामि मयि पुष्टिं॒ पुष्टिपतिर्दधातु ॒
स्वाहा ॥ ०। १०। ६७। ८८॥
ओ॒ष॒धि ॒व॒न॒स्पतिभ्यः स्वाहाऽन्तरि ॑क्षाय ॒ स्वाहा नमो॑ रु ॒द्राय पशु॒पतये ॒ स्वाहा वितुदस्य ॒
प्रेष्या ॒ एकं ॑ च ॥ ६७॥

८९ ओं᳚ तद्ब्रह्म । ओं᳚ तद्वायुः । ओं᳚ तदात्मा । ओं᳚ तथ्स ॒त्यम् । ओं᳚ तथ्सर्व ᳚म् । ओं ᳚
तत्पुरो॒र्नमः । अन्तश्चरति ॑ भूते॒षु॒ गुहायां विश्वमू॒र्तिषु । त्वं यज्ञस्त्वं वषट्कारस्त्वमिन्द्रस्त्वꣳ
रुद्रस्त्वं विष्णुस्त्वं ब्रह्म त्वं ॑ प्रजापतिः । त्वं त॑दाप आपो॒ ज्योती रसो॒ऽमृतं॒ ब्रह्म
भूर्भुवस्सुवरोम् ॥ ०। १०। ६८। ८९॥ ॥ ६८॥
९० श्र ॒द्धायां᳚ प्राणे निविष्टो॒ऽमृतं॑ जुहोमि । श्र ॒द्धायामपाने निविष्टो॒ऽमृतं॑ जुहोमि । श्र ॒द्धायां᳚
व्या ॒ने निविष्टो॒ऽमृतं॑ जुहोमि । श्र ॒द्धायामुदाने निविष्टो॒ऽमृतं॑ जुहोमि । श्र ॒द्धायाꣳ’ समाने
निविष्टो॒ऽमृतं॑ जुहोमि । ब्रह्मणि म आत्माऽमृ॑त॒त्वाय ॑ । अ ॒मृ॒तो॒प॒स्तरणमसि । श्र ॒द्धायां᳚
प्राणे निविष्टो॒ऽमृतं॑ जुहोमि । शि ॒वो मा विशाप्रदाहाय । प्राणाय स्वाहा । श्र ॒द्धायामपाने
निविष्टो॒ऽमृतं॑ जुहोमि । शि ॒वो मा विशाप्रदाहाय । अ ॒पानाय ॒ स्वाहा । श्र ॒द्धायां᳚ व्या ॒ने
निविष्टो॒ऽमृतं॑ जुहोमि । शि ॒वो मा विशाप्रदाहाय । व्या ॒नाय ॒ स्वाहा । श्र ॒द्धायामुदाने
निविष्टो॒ऽमृतं॑ जुहोमि । शि ॒वो मा विशाप्रदाहाय । उ ॒दानाय ॒ स्वाहा । श्र ॒द्धायाꣳ’ समाने
निविष्टो॒ऽमृतं॑ जुहोमि । शि ॒वो मा विशाप्रदाहाय । स ॒मानाय ॒ स्वाहा । ब्रह्मणि म
आत्माऽमृ॑त ॒त्वाय ॑ । अ ॒मृ॒तापिधानमसि ॥ ०। १०। ६९। ९०॥ ॥ ६९॥
९१ श्र ॒द्धायां᳚ प्राणे निविश्या ॒मृतꣳ’ ह॒ुतम् । प्राणमन्ने॑नाप्यायस्व । श्र ॒द्धायामपाने निविश्या ॒मृतꣳ’
ह॒ुतम् । अ ॒पानमन्ने॑नाप्यायस्व । श्र ॒द्धायां᳚ व्या ॒ने निविश्या ॒मृतꣳ’ ह॒ुतम् । व्या ॒नमन्ने॑नाप्यायस्व
। श्र ॒द्धायामुदाने निविश्या ॒मृतꣳ’ ह॒ुतम् । उ ॒दानमन्ने॑नाप्यायस्व । श्र ॒द्धायाꣳ’ समाने
निविश्या ॒मृतꣳ’ ह॒ुतम् । स ॒मानमन्ने॑नाप्यायस्व ॥
०। १०। ७०। ९१॥ ॥ ७०॥
९२ अङ्गुष्ठमात्रः  पुरुषोऽङ्गुष्ठं  च॑ समाश्रितः । ईशस्सर्वस्य जगतः प्रभुः प्रीणाति विश्वभुक्
॥ ०। १०। ७१। ९२॥ ॥ ७१॥
९३ वाङ्म आसन्न् । न ॒सोः प्राणः । अ ॒क्ष्योश्चक्षुः ॑ । कर्ण॑योः श्रोत्रम् । बाह॒ुवोर्बलम् ।
ऊ॒रु ॒वोरोजः । अरिष्टा विश्वान्यङ्गा ॑नि त॒नूः । त॒नुवा मे स ॒ह नमस्ते अस्तु॒ मा मा
हिꣳसीः ॥ ०। १०। ७२। ९३॥ ॥ ७२॥
९४ वय ॑स्सुपर्णा उपसेदु॒रिन्द्रं ॑ प्रियमे॑धा ऋषयो ॒ नाधमानाः । अप ॑ ध्वान्तमू᳚र्णु॒हि पू॒र्द्धि
चक्षु॑र्मुमु॒ग्ध्यस्मान्निधये ॑ऽव ब॒द्धान् ॥ ०। १०। ७३। ९४॥ ॥ ७३॥
९५ प्राणानां ग्रन्थिरसि रुद्रो मा विशान्तकः । तेनान्नेनाप्याय ॒स्व ॥ ०। १०। ७४। ९५॥
॥ ७४॥
९६ नमो रुद्राय विष्णवे मृत्यु ॑र्मे पाहि ॥ ०। १०। ७५। ९६॥ ॥ ७५॥

९७ त्वमग्ने ॒ द्युभिस्त्वमाशु शु ॒क्षणि ॒स्त्वमद्भ्यस्त्वमश्मन ॒स्परि । त्वं वने᳚भ्य ॒स्त्वमोषधीभ्य ॒स्त्वं
नृ॒णां नृ ॑पते जायसे ॒ शुचिः ॥ ०। १०। ७६। ९७॥ ॥ ७६॥
९८ शि ॒वेन मे॒ सन्ति ॑ष्ठस्व स्यो॒नेन ॑ मे॒ सन्ति ॑ष्ठस्व सुभू॒तेन ॑ मे॒ सन्ति ॑ष्ठस्व ब्रह्मवर्च॒सेन ॑ मे॒
सन्ति ॑ष्ठस्व य ॒ज्ञस्यर्द्धि ॒मनु॒ सन्ति ॑ष्ठ ॒स्वोप ते यज्ञ ॒ नम उप ते॒ नम उप ते॒ नमः ॥ ०।
१०। ७७। ९८॥ ॥ ७७॥
९९ स ॒त्यं परं ॒ परꣳ’ स ॒त्यꣳ स ॒त्येन ॒ न सु ॑व॒र्गाल्लो॒काच्च्यवन्ते क ॒दाचन स ॒ताꣳ हि स ॒त्यं
तस्माथ्स ॒त्ये र॑मन्ते॒ तप इति तपो॒ नानशनात्परं ॒ यद्धि परं ॒ तपस्तद्दुर्ध ॑र्षं॒ तद्दुराधर्षं ॒
तस्मात्तपसि रमन्ते॒ दम इति निय ॑तं ब्रह्मचारिणस्तस्माद्दमे॑ रमन्ते॒ शम इत्यर ॑ण्ये
मु॒नय ॒स्तमाच्छमे॑ रमन्ते दानमिति सर्वा॑णि भू॒तानि प्॒रशꣳस ॑न्ति दानान्नातिदु॒श्चरं ॒ तस्माद्दाने
र॑मन्ते ध ॒र्म इति धर्मे॑ण॒ सर्व ॑मिदं परिगृहीतं ध ॒र्मान्नाति दु॒ष्करं ॒ तस्माद्ध ॒र्मे र॑मन्ते प्॒रजन ॒ इति
भूयाꣳ’स ॒स्तस्माद्भूयि  ॑ष्ठाः प्रजायन्ते ॒ तस्माद्भूयि  ॑ष्ठाः प्॒रजन ॑ने रमन्ते॒ऽग्नय ॒ इत्या ॑ह॒ तस्माद॒ग्नय ॒
आधातव्या अग्निहो॒त्रमित्याह॒ तस्मादग्निहो॒त्रे र॑मन्ते य ॒ज्ञ इति य ॒ज्ञो हि दे ॒वास्तस्माद्य ॒ज्ञे
र॑मन्ते मानसमिति विद्वाꣳस ॒स्तस्माद्विद्वाꣳस ॑ ए ॒व मान ॒से र॑मन्ते न्या ॒स इति ब्॒रह्मा ब्॒रह्मा
हि परः परो॑ हि ब्॒रह्मा तानि वा ए ॒तान्यव ॑राणि पराꣳ’सि न्या ॒स ए ॒वात्य ॑रेचय ॒द्य ए ॒वं
वेदे ᳚त्युप ॒निषत् ॥
०। १०। ७८। ९९॥ ॥ ७८॥
१०० प्राजाप॒त्यो हारुणिः सुप ॒र्णेयः प्॒रजापतिं पितरमुपससार ॒ किं भ॑गव ॒न्तः प॑र॒मं
व॑द॒न्तीति तस्मै॒ प्रो॑वाच स ॒त्येन ॑ वायुरावाति स ॒त्येना ॑दित्यो रो॑चते दिवि स ॒त्यं वाचः प्॑रतिष्ठा
स ॒त्ये स ॒र्वं प्रतिष्ठितं ॒ तस्माथ्स ॒त्यं प॑र॒मं वदन्ति ॒ तपसा दे ॒वा दे ॒वतामग्र आय ॒न्तप ॒सर्ष ॑यः
सुव ॒रन्वविन्दन्तप ॑सा स ॒पत्नान्प्रणु॑दामारातीस्तपसि स ॒र्वं प्रतिष्ठितं ॒ तस्मात्तपः परमं वदन्ति ॒
दमे॑न दान्ताः किल्बिषमवधू॒न्वन्ति ॒ दमे॑न ब्रह्मचारिणः सुव ॑रगच्छन्दमो॑ भू॒तानां᳚ दुराधर्षं ॒
दमे॑ स ॒र्वं प्रतिष्ठितं ॒ तस्माद्दमः परमं वदन्ति शमे॑न शान्ताः शि ॒वमाचरन्ति शमे॑न नाकं
मु॒नयो ॒ऽन्ववि ॑न्दञ्च्छमो॑ भू॒तानां᳚ दुराधर्ष ॒ञ्छमे॑ स ॒र्वं प्रतिष्ठितं ॒ तस्माच्छमः परमं वदन्ति
दानं य ॒ज्ञानां॒ वरूथं॒ दक्षि ॑णा लो॒के दातारꣳ’ सर्वभू॒तान्यु ॑पजीवन्ति दानेनारातीरपानुदन्त
दानेन द्विषन्तो मित्रा भ॑वन्ति दाने स ॒र्वं प्रतिष्ठितं ॒ तस्माद्दानं प॑र॒मं वदन्ति ध ॒र्मो विश्वस्य ॒
जग ॑तः प्रतिष्ठा लो॒के ध ॒र्मिष्ठं॑ प्॒रजा उ ॑पस ॒र्पन्ति ध ॒र्मेण पापमप॒नुदति ध ॒र्मे स ॒र्वं प्रतिष्ठितं ॒
तस्माद्ध ॒र्मं प॑र॒मं वदन्ति प्॒रजन ॑नं॒ वै प्॑रतिष्ठा लो॒के सा ॒धु प्॒रजायास्तन्तुं त ॑न्वानः पितृ॒णामनृ॒णो
भवति तदे ॑व त॒स्या अनृ ॑णं॒ तस्मात्प्र ॒जन ॑नं परमं वदन्त्य ॒ग्नयो ॒ वै त्रयी ॑ विद्या दे ॑व॒यानः

पन्था गार्हपत्य ऋक्पृ॑थिवी र॑थन्तरमन्वाहार्य॒पचनं॒ यजु ॑र॒न्तरिक्षं वामदे ॒व्यमाहवनीयः साम
सुव ॒र्गो लो॒को बृ॒हत्तस्माद॒ग्नीन्प ॑र॒मं वदन्त्यग्निहो ॒त्रꣳ सा ॑यं प्रातर्गृ ॒हाणां॒ निष्कृ ॑तिस्स्विष्टꣳ
सुहु ॒तं य ॑ज्ञक्रतू॒नां प्रायणꣳ सुव ॒र्गस्य ॑ लो॒कस्य ॒ ज्योतिस्तस्मादग्निहो॒त्रं प॑र॒मं वदन्ति य ॒ज्ञ
इति य ॒ज्ञेन हि दे ॒वा दिवं॑ ग ॒ता य ॒ज्ञेनासु ॑रानपानुदन्त य ॒ज्ञेन द्विषन्तो मित्रा भ॑वन्ति य ॒ज्ञे
स ॒र्वं प्रतिष्ठितं ॒ तस्माद्य ॒ज्ञं प॑र॒मं वदन्ति मानसं वै प्राजापत्यं प॒वित्रं॑ मानसेन ॒ मनसा सा ॒धु
प॑श्यति मानसा ऋषयः प्॒रजा अ ॑सृजन्त मानसे स ॒र्वं प्रतिष्ठितं ॒ तस्मान्मानसं प॑र॒मं वदन्ति
न्या ॒स इ॒त्याहुर्मनीषिणो᳚ ब्॒रह्माणं॑ ब्॒रह्मा विश्वः कत ॒मः स्वयं ॒भुः प्॒रजापतिः संवथ्स ॒र इति
संवथ्स ॒रो॑ऽसावा ॑दित्यो य ए ॒ष आदित्ये पुरु ॑षः स प॑रमे॒ष्ठी ब्रह्मात्मा याभिरादित्यस्तप ॑ति
र॒श्मिभिस्ताभिः प॒र्जन्यो ॑ वर्षति प॒र्जन्ये ॑नौषधिवनस्पतयः प्रजायन्त ओषधिवनस्पतिभिरन्नं॑
भवत्यन्ने ॑न प्राणाः प्राणैर्बलं ॒ बले ॑न॒ तपस्तपसा श्र ॒द्धा श्र ॒द्धया ॑ मे॒धा मे॒धया ॑ मनीषा
म॑नीषया मनो॒ मनसा ॒ शान्तिः शान्त्या ॑ चित्तं चित्तेन स्मृतिग्ग् ॒ स्मृत्या स्मारग्ग् ॒
स्मारे ॑ण विज्ञानं॑ विज्ञाने॑नात्मानं॑ वेदयति तस्माद॒न्नं ददन्थ्सर्वा ᳚ण्ये ॒तानि ददात्यन्नात्प्राणा
भ॑वन्ति भू॒तानां᳚ प्राणैर्मनो॒ मनसश्च विज्ञानं॑ विज्ञानादानन्दो ब्॑रह्म यो ॒निस्स वा ए ॒ष पुरु ॑षः
पञ्च ॒धा प॑ञ्चा ॒त्मा येन ॒ सर्व ॑मिदं प्रोतं॑ पृथिवी चान्तरिक्षं च॒ द्यौश्च ॒ दिशश्चावान्तरदिशाश्च ॒
स वै सर्व ॑मिदं जग ॒थ्स स ॒ भूतꣳ’ स भ॒व्यं जि ॑ज्ञासक्लृ ॒प्त ऋ॑त॒जा रयिष्ठाः श्र ॒द्धा
स ॒त्यो महस्वान्तपसो॒वरिष्ठाद्ज्ञात्वा तमे॒वं मनसा ह॒ृदा च॒ भूयो॑ न मृ॒त्युमुप ॑याहि
विद्वान्तस्मान्न्यासमे ॒षां तपसामतिरिक्तमाहुर्वसुरण्वो॑ विभूरसि प्राणे त्वमसि संधा ॒ता
ब्रह्मन्त्वमसि ॑ विश्वधृत्ते॑जो॒दास्त्वमस्य ॒ग्निरसि वर्चो॒दास्त्वमसि ॒ सूर्य ॑स्य द्युम्नो॒दास्त्वमसि
च॒न्द्रमस उपयामगृ॑हीतोऽसि ब्॒रह्मणे᳚ त्वा महस ओमित्यात्मानं॑ युञ्जीतै ॒तद्वै म॑होपनिषदं
दे ॒वानां॒ गुह्यं ॒ य ए ॒वं वेद ब्॒रह्मणो॑ महिमानमाप्नोति तस्माद्॒ब्रह्मणो॑ महिमानमित्युपनिषत् ॥
०। १०। ७९। १००॥ ॥ ७९॥
१०१ तस्यै ॒वं विदुषो॑ य ॒ज्ञस्यात्मा यज ॑मानः श्र ॒द्धा पत्नी शरीरमिध्ममुरो॒ वेदिर्लोमानि
ब॒र् ॒हिर्वे॒दः शिखा हृदयं ॒ यूपः काम आज्यं॑ म॒न्युः प॒शुस्तपो॒ऽग्निर्दमः शमयिता दक्षिणा
वाग्घोता प्राण उ॑द्गाता चक्षु ॑रध्वर्युर्मनो॒ ब्रह्मा श्रोत्रम॒ग्नीद्यावद्ध्रिय ॑ते ॒ सा दीक्षा यदश्नाति
तद्धविर्यत्पिब ॑ति तदस्य सोमपानं यद्रमते॒ तदु॑प॒सदो॒ यथ्सं ॒चरत्युप ॒विशत्यु ॒त्तिष्ठते च॒ स
प्॑रव॒र्ग्यो॑ यन्मुखं॒ तदाहवनीयो॒ या व्याहृतिरहुतिर्यदस्य विज्ञानं॒ तज्जु॒होति यथ्सा ॒यं प्रातरत्ति
तथ्स ॒मिधं॒ यत्प्रा ॒तर्म॒ध्यंदिनꣳ सा ॒यं च॒ तानि सव ॑नानि ये अ ॑होरात्रे ते द॑र्शपूर्णमासौ
ये ᳚ऽर्धमासाश्च ॒ मासाश्च ॒ ते चातुर्मा॒स्यानि य ऋ॒तवस्ते प॑शुबन्धा ये सं ॑वथ्स ॒राश्च परिवथ्सराश्च

तेऽह ॑र्ग ॒णाः स ॑र्ववेदसं वा ए ॒तथ्स ॒त्रं यन्मरणं॒ तदव॒भृथ ए ॒तद्वै ज ॑रामर्यमग्निहो॒त्रꣳ स ॒त्रं य
ए ॒वं विद्वानु॑द॒गय ॑ने प्॒रमीयते दे ॒वानामे॒व म॑हिमानं॑ ग ॒त्वाऽऽदि ॒त्यस्य ॒ सायु ॑ज्यं गच्छ ॒त्यथ ॒ यो
द॑क्षि ॒णे प्॒रमीयते पितृ॒णामे॒व म॑हिमानं॑ ग ॒त्वा च॒न्द्रमसः ॒ सायु ॑ज्यꣳ सलो॒कतामाप्नोत्ये॒तौ
वै सू ᳚र्याचन्द्रमसो᳚र्महिमानौ᳚ ब्राह्मणो विद्वानभिजयति ॒ तस्माद्॒ब्रह्मणो॑ महिमानमाप्नोति
तस्माद्॒ब्रह्मणो॑ महिमानम्᳚ (इत्युप ॒निषत्) ॥ ०। १०। ८०। १०१॥
॥ ८०॥
अम्भस्येकपञ्चाशदु॑त्तरशतं जातवे॑दसे ॒ चतु॑र्दश भूरन्नं॒ भूरग्नये ॒ भूरग्नये ॒ चैकमेकं पाहि पाहि
च॒त्वारि चत्वारि यश्छन्द ॑सां ॒ द्वे नमो॒ ब्रह्मण ऋ॒तं तपो॒ यथा वृ॒क्षस्यैक ॑मेकमणोरणीया ॒ग् ॒
श्चतु ॑स्त्रिꣳशत् सहस्रशीर्ष॒ꣳꣳ षड्विꣳ’शतिरादित्यो वा ए ॒ष आदित्यो वै तेज ॒ एक ॑मेकं ॒
निध ॑नपतये ॒ त्रयो ॑विꣳशतिः स ॒द्योजातं त्रीणि वामदे ॒वायैकम॒घोरे ᳚भ्य ॒स्तत्पुरु ॑षाय द्वे द्वे ॒
ईशानो नमो हिरण्यबाहव एक ॑मेकमृ॒तꣳ स ॒त्यं द्वे सर्वो ॒ वै च॒त्वारि कद्रु॒द्राय त्रीणि
यस्य ॒ वैकङ्कती कृणु ॒ष्व पाजोऽदितिरापो॒ वा इ॒दमेकमेकमापः पुनन्तु च॒त्वार्यग्निश्च सूर्यश्च
नव न ॒वोमिति च॒त्वार्याया ॑तु॒ पञ्चौजो॑ऽसि ॒ दशो॒त्तमे॑ च॒त्वारि घृणिस्त्रीणि ब्रह्ममेतु॒ मां
यास्ते᳚ ब्रह्महत्यां द्वादश ॒ ब्रह्म मे॒धया ॒ऽद्या न॑ इ ॒मं भ्रू॑णहत्यां ब्रह्म मे॒धवा ब्॒रह्मा दे ॒वानामिदं
वीरहत्यामेकान्न विꣳ’शतिरेकान्न विꣳ’शतिर्मे॒धा दे ॒वी मे॒धां म॒ इन्द्रश्च ॒त्वारि चत्वार्या मां᳚
मे॒धा द्वे मयि मे॒धामेकमपै॑तु परं ॒ वातं॑ प्राणममुत्रभूयाद्धरिꣳꣳ शल्कै ॑र॒ग्निं माछिदो मृत्यो॒
मा नो॑ म॒हान्तं॒ मा न ॑स्तो॒के प्रजापते स्वस्तिदा त्र्य ॑म्बकं ॒ ये ते ॑ स ॒हस्रम॒युतं ॒ द्वे द्वे ॑ मृ॒त्यवे ॒
स्वाहैकं ॑ दे ॒वकृ ॑त ॒स्यैकादश यद्वो॑ देवाः कामोऽकार्षी॒न्मन्युरकार्षीं॒ द्वे द्वे ॒ तिलाञ्जुहोमि
गावः श्रियं प्॑रजाः पञ्च ॒ तिलाः कृष्णाश्चोर स्य ॒ श्रीः प्रज्ञातु जातवे॑दः स ॒प्त प्राणवाक्त्वक्छिर
उत्तिष्ठ पञ्च ॒ पृथिवीशब्दमनोवाग्व्यक्तात्माऽन्तरात्मा परमात्मा मे᳚ क्षु ॒धेऽन्नमय ॒ पञ्च ॑दशाग्नये ॒
स्वाहैकचत्वारिꣳꣳशर्दो᳚न्तद्ब्र ॒ह्म नव श्र ॒द्धायां᳚ प्राणे निविष्टो॒ऽमृतं॑ जुहोमि चतु॑र्विꣳशतिः
श्र ॒द्धायां᳚ प्राणे निविश्या ॒मृतꣳ’ ह॒ुतन्दशाङ्गुष्ठमात्रः  पुरुषो द्वे वाङ्म आसन्नष्टौ वय ॑स्सुप॒र्णाः
प्राणानां ग्रन्थिरसि द्वे द्वे ॒ नमो रुद्रायैकं ॒ त्वमग्ने ॒ द्युभिर्द्वे शि ॒वेन मे॒ सन्ति ॑ष्ठस्व स ॒त्यं
प्राजापत्यस्तस्यै ॒वमेकमेकमशीतिः ॥ ८०॥
अम्भस्यपारे स्वस्ति नः पाहि नो॑ अग्न ॒ एक ॑याऽऽदि ॒त्यो वा ए ॒ष ऋ॒तꣳ स ॒त्यमोमित्या
मां᳚ मे॒धा मा न॑स्तो॒के तिलाञ्जुहोमि श्र ॒द्धायां᳚ प्राणे निविश्य ॒ तस्यै ॒वमेकोत्तरशतम् ॥ १०१॥
० स ॒ह नाववतु । स ॒ह नौ॑ भुनक्तु । स ॒ह वीर्यं ॑ करवावहै । ते ॒ज ॒स्वि नावधीतमस्तु॒ मा
विद्विषावहै᳚ । ओं शान्तिः शान्तिः शान्तिः ॥

एकाग्निकाण्डे प्रथमः प्रश्नः १
१ प्॒रसु ॒ग्मन्ता धि ॒यसा ॒नस्य ॑ स ॒क्षणि ॑ व॒रेभि ॑र्व॒राꣳ अ ॒भिषु॒प्रसी ॑दत । अ ॒स्माकमिन्द्र उ ॒भयं॑
जुजोषति यथ्सौ ॒म्यस्यान्ध ॑सो ॒ बुबो॑धति । अ ॒नृ ॒क्ष ॒रा ऋ॒जवस्सन्तु ॒ पन्था येभिस्सखायो ॒
यन्ति ॑ नो वरे ॒यम् । सम ॑र्य ॒मा सं भगो॑ नो निनीयाथ्सं जास्पत्यꣳ सु ॒यममस्तु देवाः
। अभ्रातृघ्नीं॒ वरु ॒णापतिघ्नीं बृहस्पते । इन्द्रापु॑त्रघ्नीं ल॒क्ष्म्यं॑ तामस्यै स ॑वितस्सुव ।
अघो ॑रचक्षु॒रपतिघ्न्येधि शि ॒वा प॒तिभ्य ॑स्सु ॒मनास्सु ॒वर्चाः । जीव॒सूर्दे ॒वकामा स्यो॒ना शं नो॑ भव
द्विपदे ॒ शं चतु॑ष्पदे । इ ॒दमहं या त्वयि ॑ पतिघ्न्य ॑ल॒क्ष्मिस्तां निर्दि ॑शामि । जीवाꣳरु ॑दन्ति
विमयन्ते अध्वरे दीर्घामनु॒ प्रसि ॑तिं दीधियु॒र्नरः । वामं पितृभ्यो॒ य इ ॒दꣳ स ॑मेरि रे मयः
पतिभ्यो॒ जन ॑यः परिष्वजे ᳚ । व्यु ॑क्षत्क्रू ॒रमुदच॒न्त्वाप आऽस्यै ब्राह्॒मणास्स्नपनꣳ हरन्तु ।
अवीरघ्नीरुद ॑च॒न्त्वापः । अ ॒र्य ॒म्णो अ ॒ग्निं परि यन्तु क्षि ॒प्रं प्रतीक्षन्ता ॒ग् ॒ श्वश्र्वो॑ दे ॒वराश्च ।
खेऽनसः ॒ खे रथः खे युग ॑स्य शचीपते । अ ॒पालामिन्द्र त्रिः पू॒र्त्व्य ॑करथ्सूर्य ॑वर्चसम् । शं
ते॒ हिरण्य ॒ꣳꣳशमु॑ स ॒न्त्वापः शं ते॑ मे॒धी भ॑वतु॒ शं यु ॒गस्य ॒ तृद्म । शं त ॒ आपः श ॒तपवित्रा
भवन्त्वथा पत्या ॑ त॒न्वꣳ’ सꣳ सृ ॑जस्व ॥ ०। ०। १। १॥ दीधि ॒यु ॒र्नरो॒ऽष्टौ च॑ ॥ १॥
२ हिरण्यवर्णाः शुचयः पावकाः प्रचक्रमुर् हित्वाऽव ॒द्यमापः । श ॒तं प॒वित्रा वितता ह्यासु ॒
ताभिष्ट्वा दे ॒वः स ॑विता पु॑नातु । हिरण्यवर्णाः शुचयः पावका यासु ॑ जातः क ॒श्यपो ॒ यास्वग्निः
। या अ ॒ग्निं गर्भं॑ दधिरे सु ॒वर्णा॒स्तास्त आपः श२ꣳ स्यो॒ना भ॑वन्तु । यासा ॒ꣳꣳ राजा
वरु ॑णो॒ याति मध्ये॑ सत्यानृ ॒ते अ ॑व॒पश्य ॒ञ्जना ॑नाम् । या अ ॒ग्निं गर्भं॑ दधिरे सु ॒वर्णा॒स्तास्त
आपः श२ꣳ स्यो॒ना भ॑वन्तु । यासां ᳚ दे ॒वा दिवि कृ ॒ण्वन्ति ॑ भ॒क्षं या अ ॒न्तरिक्षे बहुधा
निविष्टाः । या अ ॒ग्निं गर्भं॑ दधिरे सु ॒वर्णा॒स्तास्त आपः श२ꣳ स्यो॒ना भ॑वन्तु । शि ॒वेन त्वा
चक्षु॑षा पश्यन्त्वापः शि ॒वया त ॒न्वोपस्पृशन्तु॒ त्वचं॑ ते । घृ ॒त ॒श्चुतः शुचयो ॒ याः पाव॒कास्तास्त
आपः श२ꣳ स्यो॒ना भ॑वन्तु । परि त्वा गिर्वणो॒ गिर इ॒मा भ॑वन्तु विश्वतः । वृ॒द्धायु ॒मनु॒
वृद्धयो ॒ जुष्टा ॑ भवन्तु॒ जुष्ट ॑यः । आशासा ॒नेत्ये ॒षा । पू॒षा त्वे ॒तो न॑यतु ॒ हस्तगृह्याश्विनौ᳚ त्वा
प्रवहताꣳꣳ रथे॑न । गृ ॒हान्गच्छ गृ ॒हपत्नी यथाऽसो ॑ व॒शिनी त्वं विदथमावदासि ॥ ०। ०।
१। २॥ भ॒व॒न्तु ॒ पञ्च ॑ च ॥ २॥
३ सोमः प्रथमो विविदे गन्ध ॒र्वो विविद उत्तरः । तृ॒तीयो॑ अ ॒ग्निष्टे ॒ पतिस्तु॒रीयस्ते मनुष्य ॒जाः
। सोमो॑ऽददद्गन्ध ॒र्वाय गन्ध ॒र्वोऽदददग्नये ᳚ । र॒यिं च॑ पु॒त्राग्श्चादादग्निर्मह्यमथो॑ इ॒माम् ।
गृ ॒भ्णामि ते सुप्रजा ॒स्त्वाय हस्तं॒ मया पत्या ॑ ज ॒रदष्टि ॒र्यथाऽसः ॑ । भगो॑ अर्य ॒मा स ॑विता

पुरन्धि ॒र्मह्यं॑ त्वाऽदु॒र्गार्ह॑पत्याय दे ॒वाः । ते ह॒ पूर्वे॒ जनासो ॒ यत्र ॑ पूर्व॒वहो॑ हिताः ।
मू॒र्ध ॒न्वान्, यत्र ॑ सौभ्रवः पूर्वो॑ दे ॒वेभ्य आतपत् । सर ॑स्वति प्रेदमव॒ सुभगे ॒ वाजिनीवति ।
तां त्वा विश्वस्य भू॒तस्य ॑ प्॒रगाया ॑मस्यग्रतः । य एति ॑ प्॒रदिशः सर्वा॒ दिशोऽनु॒ पवमानः ।
हिरण्यहस्त ऐर ॒म्मस्स त्वा मन्मनसं कृणोतु  । एक ॑मिषे विष्णु॒स्त्वाऽन्वे ॑तु ॒ द्वे ऊ॒र्जे त्रीणि
व्॒रताय ॑ च॒त्वारि मायो॑भवाय पञ्च ॑ प॒शुभ्य ॒ष्षडृ ॒तुभ्य ॑स्स ॒प्त स ॒प्तभ्यो॒ होत्राभ्यो॒ विष्णु॒स्त्वाऽन्वे ॑तु
। सखा स ॒प्तपदा भव सखायौ स ॒प्तपदा बभूव स ॒ख्यं ते॑ गमेयꣳ स ॒ख्यात्ते ॒ मा यो ॑षꣳ
स ॒ख्यान्मे ॒ मा यो ᳚ष्ठाः सम ॑याव संक ॑ल्पावहै॒ संप्रि ॑यौ रोचिष्णू सु ॑मनस्यमानौ । इषमूर्ज॑म॒भि
सं ॒वसा ॑नौ॒ सं नौ॒ मनाꣳ’सि ॒ सं व्॒रता समु॑ चित्तान्याकरम् । सा त्वमस्यमू॒हममू॒हमस्मि सा
त्वं द्यौरहं पृ॑थिवी त्वꣳ रेतो ॒ऽहꣳ रे ॑तो॒भृत्त्वं मनो॒ऽहमस्मि वाक्त्वꣳ सामाहमस्म्यृ॑क्॒त्वꣳꣳ
सा मामनु॑व्रता भव पु॒ꣳꣳसे पु॒त्राय ॒ वेत्तवै श्रि ॒यै पु॒त्राय ॒ वेत्तव॒ एहि सूनृते ॥ ०। ०। १।
३॥ अ ॒ग्र ॒तष्षट्च ॥ ३॥
४ सोमाय जनि ॒विदे ॒ स्वाहा गन्ध ॒र्वाय जनि ॒विदे ॒ स्वाहाऽग्नये ॑ जनि ॒विदे ॒ स्वाहा ।
क॒न्य ॒ला पितृभ्यो॑ य ॒ती प॑तिलो॒कमव दीक्षामदास्थ स्वाहा । प्रेतो मु॒ञ्चाति नामुतः
सुब ॒द्धाममुतस्करत् । यथे॒यमिन्द्र मीढ्वः सुपु ॒त्रा सु ॒भगाऽस ॑ति । इ॒मां त्वमिन्द्र मीढ्वः
सपु ॒त्राꣳ सु ॒भगां᳚ कृणु  । दशास्यां पु॒त्रानाधे॑हि पतिमेकादशं कृ ॑धि । अ ॒ग्निरै ॑तु प्रथमो
दे ॒वतानाꣳꣳ सो ᳚ऽस्यै प्॒रजां मु॑ञ्चतु मृत्युपाशात् । तदयꣳ राजा वरु ॒णोऽनु ॑मन्यतां॒ यथे॒य२ꣳ
स्त्री पौत्रम॒घं न रोदात् । इ॒मामग्निस्त्रा ॑यतां ॒ गार्ह॑पत्यः प्॒रजामस्यै नयतु दीर्घमायुः ।
अशू ᳚न्योपस्था जीवतामस्तु माता पौत्रमानन्दमभि प्रबु॑ध्यतामियम् । मा ते ॑ गृ ॒हे निशि
घोष उत्थाद॒न्यत्र ॒ त्वद्रु॑द॒त्यः ॑ संवि ॑शन्तु । मा त्वं विके ॒श्युर ॒ आवधिष्ठा जीवपत्नी पतिलो॒के
विराज ॒ पश्य ॑न्ती प्॒रजाꣳ सु ॑मनस्यमानाम् । द्यौस्ते॑ पृ॒ष्ठꣳ र॑क्षतु वायुरू ॒रू अ ॒श्विनौ॑ च॒
स्तनं॒ धय ॑न्तꣳ सवि ॒ताऽभि र॑क्षतु । आवाससः परिधानाद्बृह स्पतिर्विश्वे॑ दे ॒वा अ ॒भि र॑क्षन्तु
प॒श्चात् । अ ॒प्॒रज ॒स्तां पौ᳚त्रमृ॒त्युं पाप्मानमु॒त वाऽघम् । शीर् ॒ष्णः स्रज ॑मिवो॒न्मुच्य ॑ द्विषद्भ्यः
प्रति मुञ्चामि पाशम् । इ ॒मं मे॑ वरुण ॒ तत्त्वा यामि त्वं नो॑ अग्ने ॒ स त्वं नो॑ अग्ने ॒ त्वमग्ने
अ ॒याऽस्य ॒या सन्मन ॑सा हितः । अ ॒या सन् ह॒व्यमू ॑हिषे॒ऽया नो॑ धेहि भेषजम् ॥ ०। ०।
१। ४॥
इ॒यमष्टौ च॑ ॥ ४॥
५ आ तिष्ठे ॒ममश्मान॒मश्मे॑व॒ त्व२ꣳ स्थिरा भ॑व । अ ॒भि तिष्ठ पृतन्य ॒तः सह ॑स्व पृतनायतः
। इ॒यं नार्युप ॑ ब्रूते॒ कुल्पा  ᳚न्यावपन्तिका । दीर्घा॒युर ॑स्तु मे॒ पतिर्जीवातु श ॒रदः श ॒तम् ।

तुभ्य ॒मग्रे॒ पर्य ॑वहन्थ्सू ॒र्यां व॑ह॒तुना स ॒ह । पुनः पतिभ्यो जायां दा अ ॑ग्ने प्॒रजया ॑ स ॒ह । पुनः
पत्नीम॒ग्निर ॑दादायु॑षा स ॒ह वर्च॑सा । दीर्घा॒युर ॑स्या यः पतिस्स ए ॑तु श ॒रदः श ॒तम् । विश्वा उ॒त
त्वया ॑ व॒यं धारा उदन्या ॑ इव । अति ॑गाहेमहि द्विषः । आ तिष्ठे ॒ममश्मानम् । अ ॒र्य ॒मणं॒ नु
दे ॒वं क॒न्या ॑ अ ॒ग्निमयक्षत । स इ ॒मां दे ॒वो अ ॑ध्वरः प्रेतो मु॒ञ्चाति नामुतः सुब ॒द्धाममुतस्करत्
। तुभ्य ॒मग्रे॒ पर्य ॑वहन्पुनः पत्नीम॒ग्निर ॑दाद्विश्वा उ॒त त्वया ॑ व॒य मा तिष्ठे ॒ममश्मानम् । त्वमर्य ॒मा
भ॑वसि ॒ यत्क ॒नीनां॒ नाम स्वधावथ्स्वर्यं बिभर्षि॑ । अ ॒ञ्जन्ति ॑ वृ॒क्षꣳ सुधि ॑तं॒ न गोभिर्यद्दम्पती
समनसा कृ ॒णोषि । तुभ्य ॒मग्रे॒ पर्य ॑वहन्पुनः पत्नीम॒ग्निरदाद्विश्वा उ॒त त्वया ॑ व॒यम् । प्र त्वा
मुञ्चामि वरु ॑णस्य पाशाद्येन ॒ त्वाऽब ॑ध्नाथ्सवि ॒ता सु ॒केतः  । धातुश्च ॒ योनौ॑ सुकृ ॒तस्य ॑ लो॒के
स्यो॒नं ते॑ स ॒ह पत्या ॑ करोमि । इ ॒मं विष्या ॑मि वरु ॑णस्य पाशं॒ यमबध्नीत सवि ॒ता सु ॒शेवः ।
धातुश्च ॒ योनौ॑ सुकृ ॒तस्य ॑ लो॒केऽरि  ॑ष्टां त्वा स ॒ह पत्या ॑ कृणोमि  । अ ॒याश्चा ॒ग्नेऽस्य ॑नभिशस्तीश्च
स ॒त्यमि ॑त्त्वमया अ ॑सि । अय ॑सा ॒ मनसा धृ ॒तोऽयसा ॑ ह॒व्यमू ॑हिषे॒ऽया नो॑ धेहि भेषजम् ॥
०। ०। १। ५॥ द्विषः सु ॒शेवस्त्रीणि च ॥ ५॥
६ स ॒त्येनोत्त ॑भिता भूमिस्सूर्ये ॒णोत्तभिता द्यौः । ऋ॒तेनादित्यास्तिष्ठ ॑न्ति दिवि सोमो॒ अधि ॑
श्रि ॒तः । यु ॒ञ्जन्ति ॑ ब्॒रध्नं योगे ॑योगे । सु ॒किꣳꣳशु ॒कꣳ श ॑ल्मलिं विश्वरू ॑प॒ꣳꣳ हिरण्यवर्णꣳ
सु ॒वृतꣳ’ सुचक्रम् । आरो॑ह वध्वमृतस्य लो॒क२ꣳ स्यो॒नं पत्ये ॑ वहतुं कृ ॑णुष्व ।
उदु॑त्॒तरमारोहन्ती व्य ॒स्यन्ती ॑ पृतन्य ॒तः । मू॒र्धानं॒ पत्यु ॒रारो॑ह प्॒रजया ॑ च विराड्भ॑व । सं ॒राज्ञी
श्वशु ॑रे भव सं ॒राज्ञी श्वश्रु ॒वां भ॑व । ननान्दरि सं ॒राज्ञी भव सं ॒राज्ञी अधि ॑ दे ॒वृषु॑ । स्नु॒षाणाग् ॒
श्वशु ॑राणां प्॒रजाया ᳚श्च ॒ धन ॑स्य च । पतीनां च देवॄ ॒णां च॑ सजा ॒तानां᳚ विराड्भ॑व । नील॒लो॒हिते
भ॑वतः कृ ॒त्या स ॒क्तिर्व्य ॑ज्यते । एध ॑न्तेऽस्या ज्ञातयः पतिर्ब॒न्धेषु ॑ बध्यते । ये व॒ध्वश्चन्द्रं
व॑ह॒तुं यक्ष्मा यन्ति ॒ जनाꣳꣳ अनु ॑ । पुनस्तान्, य ॒ज्ञिया दे ॒वा नय ॑न्तु ॒ यत ॒ आग ॑ताः ।
मा विदन्परिपन्थिनो॒ य आसीदन्ति दम्पती । सु ॒गेभिर्दु ॒र्गमतीतामपद्रान्त्वरातयः । सु ॒गं
पन्थान॒मारुक्ष ॒मरिष्ट२ꣳ स्वस्तिवाहनम् । यस्मिन्वीरो न रिष्य ॑त्य ॒न्येषां ᳚ विन्दते॒ वसु ॑ ॥
०। ०। १। ६॥ धन ॑स्य च॒ नव च ॥ ६॥
७ ता म॑न्दसा ॒ना मनु॑षो दुरो॒ण आध ॒त्तꣳ र॒यिं द॒शवीरं वचस्यवे᳚ । कृ ॒तं तीर्थꣳ
सु ॑प्रपाणꣳ शु ॑भस्पती स्थाणुं प॑थे॒ष्ठामप दुर्म॒तिꣳ ह॑तम् । अ ॒यं नो॑ म॒ह्याः पार२ꣳ
स्वस्ति ने॑ष॒द्वनस्पतिः । सीरा नस्सु ॒तरा भव दीर्घायु॒त्वाय ॒ वर्च॑से । अ ॒स्य ॒ पारे निरृ ॒तस्य ॑
जीवा ज्योतिरशीमहि । म॒ह्या इ ॑न्द्रस्स्वस्तये ᳚ । यदृ ॒ते चिदभिश्रिषः पु॒रा ज ॒र्तृभ्य ॑ आतृदः

। सन्धा ॑ता स ॒न्धिं म॒घवा पुरो॒वसु ॒र्निष्क ॑र्ता॒ विहृतं॒ पुनः । इडामग्न इ॒मं मे॑ वरुण ॒ तत्त्वा
यामि त्वं नो॑ अग्ने ॒ स त्वं नो॑ अग्ने ॒ त्वमग्ने अ ॒याऽसि ॑ । ये ग ॑न्ध ॒र्वा अ ॑प्स ॒रस ॑श्च दे ॒वीरे ॒षु
वृ॒क्षेषु ॑ वानस्पत्येष्वास ॑ते । शि ॒वास्ते अ ॒स्यै व॒ध्वै॑ भवन्तु॒ मा हिꣳ’सिषुर्वहतुमू॒ह्यमानाम् । या
ओषधयो ॒ या न ॒द्यो॑ यानि धन्वानि ये वना । ते त्वा वधु प्॒रजावतीं॒ प्र त्वे मु॑ञ्च ॒न्त्वꣳह॑सः
। संका ॑शयामि वहतुं ब्रह्मणा गृ ॒हैरघो॑रेण चक्षु॑षा मैत्रे॑ण । प॒र्याणद्धं विश्वरू ॑पं॒ यद ॒स्याग्
स्यो॒नं पतिभ्यस्सवि ॒ता कृ ॑णोतु॒ तत् । आ वामगन्थ्सुम ॒तिर्वा॑जिनीवसू ॒ न्य ॑श्विना ह॒ृथ्सु
कामाꣳ’ अयꣳसत । अभू॑तं गो ॒पा मिथु॒ना शु ॑भस्पती प्रिया अ ॑र्य ॒म्णो दुर्याꣳ’ अशीमहि
। अ ॒यं नो॑ दे ॒वस्सविता बृहस्पतिरिन्द्राग्नी मित्रावरुणा स्वस्तये ᳚ । त्वष्टा विष्णुः प्॒रजया ॑
सꣳरराणः काम आया ॑तं॒ कामाय त्वा विमु॑ञ्चतु ॥ ०। ०। १। ७॥ आस ॑ते॒ नव च ॥
७॥
८ शर्म॒ वर्मे॒दमाहरास्यै नार्या॑ उपस्तिरे ᳚ । सिनी ॑वालि प्रजायतामियं भगस्य
सुमता अ ॑सत् । गृ ॒हान्भद्रान्थ्सु ॒मनसः ॒ प्रपद्येऽवी ॑रघ्नी वीरवतस्सु ॒वीरान्॑ । इरां॒ वहतो
घृ ॒तमु॒क्षमाणास्तेष्वहꣳ सु ॒मनास्सं विशामि । आग ॑न्गो ॒ष्ठं महिषी गोभिरश्वै॒रायु॑ष्मत्पत्नी
प्॒रजया ᳚ स्वर्वित् । ब॒ह्वीं प्॒रजां ज ॒नय ॑न्ती सुरत्ने॒ममग्निꣳ श ॒तहिमास्सपर्यात् ।
अ ॒यमग्निर्गृ ॒हपतिः सुस ॒ꣳꣳसत्पु ॑ष्टि ॒वर्ध ॑नः । यथा भगस्याभ्यां ददद्॒रयिं पुष्टिमथो᳚ प्॒रजाम् ।
प्॒रजाया ॑ आभ्यां प्रजापत इन्द्राग्नी ॒ शर्म॑ यच्छतम् । यथैनयो ॒र्न प्॑रमीयाता उ॒भयो॒र्जीवतोः
प्॒रजाः । तेन भू॒तेन ॑ ह॒विषाऽयमाप्या ॑यतां ॒ पुनः । जायां यामस्मा आवाक्षु ॒स्ताꣳ
रसे ॑नाभिवर्धताम् । अ ॒भिवर्धतां॒ पय ॑सा ॒ऽभि राष्ट्रेण  ॑ वर्धताम् । र॒य्या स ॒हस्रपोषसे॒मौ
स्तामनपेक्षितौ । इ ॒हैव स्तं॒ मा वियो᳚ष्टं ॒ विश्वमायु॒र्व्य ॑श्नुतम् । म॒ह्या इ ॑न्द्रस्स्वस्तये ᳚ ।
ध्रु ॒वैधि पो᳚ष्या ॒ मयि मह्यं॑ त्वाऽदाद्बृह स्पतिः । मया पत्या ᳚ प्॒रजावती सं जीव श ॒रदः
श ॒तम् । त्वष्टा जायामजनय ॒त्त्वष्टाऽस्यै ॒ त्वां पतिम् । त्वष्टा स ॒हस्रमायुꣳ’षि दीर्घमायुः
कृणोतु  वाम् । इ ॒मं मे॑ वरुण ॒ तत्त्वा यामि त्वं नो॑ अग्ने ॒ स त्वं नो॑ अग्ने ॒ त्वमग्ने अ ॒याऽसि ॑
॥ ०। ०। १। ८॥
जीवतोः प्॒रजा वामेकं ॑ च ॥ ८॥
९ इ॒ह गावः प्रजायध्वमिहाश्वा इ ॒ह पूरु ॑षाः । इ॒हो स ॒हस्रदक्षिणो रायस्पोषो॒ निषीदतु ।
सोमे॑नादित्या ब॒लिनस्सोमे॑न पृथिवी द॒ृढा । अथो॒ नक्ष ॑त्राणामे॒षामु॒पस्थे॒ सोम आधि ॑तः
। प्रस्वस्स्थः प्रेयं प्॒रजया ॒ भुवने शोचेष्ट । इ॒ह प्रियं प्॒रजया ॑ ते॒ समृ ॑ध्यतामस्मिन् गृ ॒हे
गार्ह॑पत्याय जागृहि । ए ॒ना पत्या ॑ त॒न्वꣳ’ सꣳ सृ ॑ज ॒स्वाथा जीव्री विदथमावदासि

। सु ॒म॒ङ्गलीरियं व॒धूरिमाꣳ स ॑मेत पश्य ॑त । सौभाग्यमस्यै द॒त्वायाथास्तं॒ विपरे ॑तन
। ध्रु ॒वक्षि ॑तिर्ध्रु ॒वयो॑निर्ध्रु ॒वमसि ध्रु ॒वतस्स्थितम् । त्वं नक्ष ॑त्राणां मे॒थ्यसि ॒ स मा पाहि
पृतन्य ॒तः । स ॒प्॒त ऋ॒षयः प्रथमां कृत्ति  ॑कानामरुन्धतीं यद्ध्रु॒वताꣳꣳ ह निन्युः । षट्कृत्ति का
मुख्ययो ॒गं वहन्ती ॒यमस्माकमेधत्वष्ट ॒मी । सद ॑स ॒स्पतिमद्भु॑तं प्रियमिन्द्रस्य ॒ काम्यम् । सनिं ॑
मे॒धामयासिषम् । उद्दीप्यस्व जातवेदोऽपघ्नन्निरृ ॑तिं॒ मम । प॒शूग्श्च मह्यमावह॒ जीवनं च॒
दिशो॑ दिश । मानो॑ हिꣳसीज्जातवेदो॒ गामश्वं॒ पुरु ॑षं॒ जग ॑त् । अबिभ्॒रदग्न आग ॑हि श्रि ॒या
मा परि पातय ॥ ०। ०। १। ९॥ ध्रु ॒वतः स्थितं नव च ॥ ९॥
१० उ॒दीर्ष्वातो॑ विश्वावसो॒ नमसेडामहे त्वा । अ ॒न्यामिच्छ प्रफर्व्यꣳ’ सं जायां पत्या ॑ सृज
। उ ॒दीर्ष्वातः पतिवति ह्ये॑षा विश्वावसुं ॒ नमसा गी ॒र्भिरीट्टे । अ ॒न्यामिच्छ पितृ॒षदं ॒ व्य ॑क्ताꣳꣳ
स ते ॑ भागो ज ॒नुषा तस्य ॑ विद्धि । अग्ने ᳚ प्रायश्चित्ते॒ त्वं दे ॒वानां॒ प्रायश्चित्तिरसि ब्राह्मणस्त्वा
नाथकामः प्रपद्ये ॒ याऽस्यां प॑तिघ्नी त ॒नूः प्॑रजाघ्नी प॑शु ॒घ्नी ल॑क्ष्मिघ्नी जार॒घ्नीमस्यै ॒तां कृ ॑णोमि
स्वाहा । वायो᳚ प्रायश्चित्त आदित्य प्रायश्चित्ते॒ प्रजापते प्रायश्चित्ते॒ त्वं दे ॒वानां॒ प्रायश्चित्तिरसि
ब्राह्मणस्त्वा नाथकामः प्रपद्ये ॒ याऽस्यां प॑तिघ्नी त॒नूः प्॑रजाघ्नी प॑शु ॒घ्नी ल॑क्ष्मिघ्नी जार॒घ्नीमस्यै ॒
तां कृ ॑णोमि स्वाहा । प्॒रस ॒वश्चो॑पयामश्च काटश्चार्ण॒वश्च ॑ धर्ण ॒सिश्च ॒ द्रविणं च॒ भगश्चा ॒न्तरिक्षं
च॒ सिन्धु ॑श्च समु॒द्रश्च सर ॑स्वाग्श्च विश्वव्य ॑चाश्च ते यं द्विष्मो यश्च ॑ नो॒ द्वेष्टि तमे॑षां॒ जम्भे॑
दध्मः स्वाहा । मधु॑श्च ॒ माधवश्च शु ॒क्रश्च ॒ शुचिश्च ॒ नभश्च नभस्य ॑श्चे ॒षश्चो॒र्जश्च ॒ सह ॑श्च सह ॒स्य ॑श्च ॒
तपश्च तपस्य ॑श्च ॒ ते यं द्विष्मो यश्च ॑ नो॒ द्वेष्टि तमे॑षां॒ जम्भे॑ दध्मः स्वाहा । चित्तं च॒
चित्तिश्चाकू ॑तं॒ चाकू ॑तिश्चाधीतं॒ चाधीतिश्च ॒ विज्ञातं च विज्ञानं॑ च॒ नाम च॒ क्रतु॑श्च ॒ दर्श॑श्च
पू॒र्णमासश्च ॒ ते यं द्विष्मो यश्च ॑ नो॒ द्वेष्टि ॒ तमे॑षां॒ जम्भे॑ दध्मः स्वाहा । भूस्स्वाहा भुवस्स्वाहा
सुव ॒स्स्वाहोग्स्वाहा ॥ ०। ०। १। १०॥ उ॒दीर्ष्वातो॒ दश ॥ १०॥
११ अप ॑श्यं त्वा मनसा ॒ चेकितानं॒ तपसो जातं तपसो ॒ विभू॑तम् । इ ॒ह प्॒रजामिह र॒यिꣳ
रराणः प्रजायस्व प्॒रजया ॑ पुत्रकाम । अप ॑श्यं त्वा मनसा ॒ दीध्यानाग् ॒ स्वायां᳚ त ॒नूꣳ
ऋ॒त्विये ॒ नाथमानाम् । उप मामु॒च्चा यु ॑व॒तिर्बभू॑याः प्रजायस्व प्॒रजया ॑ पुत्रकामे । सम ॑ञ्जन्तु ॒
विश्वे॑ दे ॒वास्समापो॒ हृदयानि नौ । सं मात॒रिश्वा सं धाता समु॒ देष्ट्री  ॑ दिदेष्टु नौ । प्रजापते
त॒न्वं ॑ मे जुषस्व त्वष्ट ॑र्दे ॒वेभिस्स ॒हसाम इ॑न्द्र । विश्वै᳚र्दे ॒वै रातिभिः सꣳरराणः पु॒ꣳꣳसां ब॑ह॒ूनां
मातरः स्याम । आ नः प्॒रजां ज ॑नयतु प्॒रजापतिराजरसाय ॒ समनक्त्वर्य ॒मा । अदु॑र्मङ्गलीः
पतिलो॒कमाविश ॒ शं नो॑ भव द्विपदे ॒ शं चतु॑ष्पदे । तां पू॑षञ्-छिवतमामेरयस्व यस्यां ॒

बीजं॑ मनु॒ष्या ॑ वपन्ति । या न॑ ऊ॒रू उ॑श ॒ती विस्रयातै॒ यस्या ॑मु॒शन्तः प्॒रहरे ॑म॒ शेफ ᳚म् ॥
०। ०। १। ११॥ शं चतु॑ष्पदे ॒ द्वे च॑ ॥ ११॥
१२ आरो॑हो॒रुमुपबर्हस्व बाहुं परिष्वजस्व जायाꣳ सु ॑मनस्यमानः । तस्यां᳚ पुष्यतं
मिथु॒नौ सयो ॑नी ब॒ह्वीं प्॒रजां ज ॒नय ॑न्तौ ॒ सरे ॑तसा । आर्द्रयाऽरण्या ॒ यत्रामन्थत्पुरु ॑षं॒ पुरु ॑षेण
श ॒क्रः । तदे ॒तौ मिथु॒नौ सयो ॑नी प्॒रजया ॒ऽमृते॑ने ॒ह ग ॑च्छतम् । अ ॒हं गर्भ॒मदधामोषधीष्वहं
विश्वे॑षु॒ भुवनेष्व ॒न्तः । अ ॒हं प्॒रजा अ ॑जनयं पितृ॒णामहं जनि ॑भ्यो अप ॒रीषु॑ पु॒त्रान् ।
पु॒त्रिणे॒मा कु ॑मारिणा विश्वमायु॒र्व्य ॑श्नुतम् । उ॒भा हिरण्यपेशसा वीतिहो᳚त्रा कृ ॒तद्वसू ।
द॒श ॒स्यन्त्वा ॒ऽमृताय ॒ कꣳ शमूधो॑ रोमशꣳ ह॑थो दे ॒वेषु॑ कृ ॒णुतो॒ दुवः ॥ ०। ०। १। १२॥
आरो॑ह॒ नव ॥ १२॥
१३ विष्णु॒ऱ्योनिं ॑ कल्पयतु ॒ त्वष्टा रू ॒पाणि पिꣳशतु । आसि ॑ञ्चतु प्॒रजापतिर्धा॒ता गर्भं॑
दधातु ते । गर्भं॑ धेहि सिनीवालि गर्भं॑ धेहि सरस्वति । गर्भं॑ ते अ ॒श्विनौ॑ दे ॒वावाधत्तां॒
पुष्क ॑रस्रजा । हिर॒ण्ययी ॑ अ ॒रणी यं निर्मन्थतो अ ॒श्विना । तं ते॒ गर्भꣳ’ हवामहे दशमे
मासि सूत ॑वे । यथे॒यं पृ॑थिवी म॒ही तिष्ठ ॑न्ती गर्भ॑मादधे । ए ॒वं त्वं गर्भ॒माधथ्स्व दशमे
मासि सूत ॑वे । यथा पृथिव्य ॑ग्निग ॑र्भा॒ द्यौर्यथेन्द्रे ॑ण ग ॒र्भिणी । वायुर्यथा दिशां गर्भ॑ ए ॒वं गर्भं॑
दधामि ते । विष्णो॒ श्रेष्ठे ॑न रू ॒पेणास्यां नार्यां᳚ गवीन्या ᳚म् । पुमाꣳ’सं ॒ गर्भ॒माधे॑हि दशमे मासि
सूत ॑वे । नेज ॑मेष परापत सपु ॑त्रः पुनरापत । अ ॒स्यै मे पु॒त्रकामायै॒ गर्भ॒माधे॑हि यः पुमान्॑
। व्यस्य ॒ योनिं॒ प्रति रेतो ॑ गृहाण पुमान्पु ॒त्रो धीयतां ॒ गर्भो॑ अ ॒न्तः । तं माता द॑श ॒मासो॑
बिभर्तु॒ स जायतां वीरतम॒स्स्वानाम् । आ ते॒ गर्भो॒ योनि॑मेतु॒ पुमान्बाण इवेषु॒धिम् । आ
वीरो जायतां पु॒त्रस्ते॑ दशमास्यः ॥ ०। ०। १। १३॥ गर्भं॑ दधामि ते॒ऽष्टौ च॑ ॥ १३॥
१४ क॒रोमि ते प्राजापत्यमा गर्भो॒ योनिमेतु ते । अनू ॑नः पू॒र्णो जायता ॒मश्लो॒णोऽपिशाचधीतः
। पुमाग्॑स्ते पु॒त्रो नारि तं पुमाननु॑जायताम् । तानि भ॒द्राणि बीजान्यृष ॒भा ज ॑नयन्तु नौ
। यानि भ॒द्राणि बीजान्यृष ॒भा ज ॑नय ॒न्ति नः । तैस्त्वं पु॒त्रान्, विन्दस्व सा प्॒रसूर्धे ॑नु॒का भ॑व
। कामप्रमृ॑ध्यतां॒ मह्यमपराजितमे॒व मे᳚ । यं कामं॑ कामये॑ देव ॒ तं मे॑ वायो॒ समर्धय ।
अ ॒नु ॒ह॒वं प॑रिहवं प॑रीवादं प॑रिक्ष ॒पम् । दुस्स्वप्नं॒ दुरु ॑दितं॒ तद्द्विषद्भ्यो॑ दिशाम्यहम् । अनु ॑हूतं॒
परिहूतꣳ श ॒कुने  ॒र्यदशाकु ॒नम् । मृ॒गस्य ॑ सृ ॒तमक्ष्णया तद्द्विषद्भ्यो॑ दिशाम्यहम् । आरात्ते॑
अ ॒ग्निर ॑स्त्वारात्पर॒शुरस्तु ते । निवाते त्वाऽभि व॑र्षतु स्वस्ति ते᳚ऽस्तु वनस्पते स्वस्ति
मे᳚ऽस्तु वनस्पते । नमः शकृ ॒थ्सदे ॑ रु ॒द्राय नमो॑ रु ॒द्राय शकृ ॒थ्सदे ᳚ । गो ॒ष्ठमसि ॒ नमस्ते

अस्तु॒ मा मा हिꣳसीः सिग ॑सि ॒ नसि ॒ वज्रो॒ नमस्ते अस्तु॒ मा मा हिꣳसीः । उ॒द्गातेव
श ॒कुने  ॒ साम गायसि ब्रह्मपु॒त्र इ॑व॒ सव ॑नेषु शꣳससि । स्वस्ति नः श ॒कुने  ॑ अस्तु॒ प्रति
नस्सु ॒मना भव ॥ ०। ०। १। १४॥ अ ॒हमष्टौ च॑ ॥ १४॥
१५ प्रातरग्निं प्रातरिन्द्रꣳ’ हवामहे प्रातर्मि॒त्रावरुणा प्रातरश्विना । प्रातर्भगं॑ पू॒षणं॒ ब्रह्मण॒स्पतिं॑
प्रातः सोममु॒त रु ॒द्रꣳ ह॑ुवेम । प्रात ॒र्जितं ॒ भगमु॒ग्रꣳ ह॑ुवेम व॒यं पु॒त्रमदिते॒ऱ्यो  विध ॒र्ता ।
आध्रश्चि ॒द्यं मन्य ॑मानस्तु॒रश्चिद्राजा चिद्यं भगं॑ भ॒क्षीत्याह ॑ । भग प्रणे॑त॒र्भग सत्य ॑राधो॒
भगे॒मां धिय ॒मुदव॒ ददन्नः । भग प्रणो॑ जनय ॒ गोभिरश्वै॒र्भग प्रनृभिर्नृ॒वन्तः स्याम ।
उ॒तेदानीं॒ भगवन्तः स्यामो॒त प्रपित्व उ॒त मध्ये॒ अह्ना ᳚म् । उ॒तोदिता मघवन्थ्सूर्य ॑स्य व॒यं
दे ॒वानाꣳ’ सुम ॒तौ स्याम । भग ए ॒व भगवाꣳ अस्तु देवास्तेन व॒यं भगवन्तस्स्याम ।
तं त्वा भग सर्व ॒ इज्जो॑हवीमि स नो॑ भग पुर ए ॒ता भ॑वे॒ह । सम ॑ध्वरायो॒षसो॑ नमन्त
दधिक्रावे॑व॒ शुचये प॒दाय । अ ॒र्वा॒चीनं व॑सु ॒विदं ॒ भगं॑ नो॒ रथमिवाश्वा वाजिन ॒ आवहन्तु
। अश्वावतीर्गोमतीर्न उ॒षासो॑ वीरवतीस्सदमुच्छन्तु भ॒द्राः । घृ ॒तं दुहाना विश्वतः प्रपीना
यू ॒यं पात स्वस्तिभिस्सदा नः ॥ ०। ०। १। १५॥
भ॒वे॒ह च॒त्वारि च ॥ १५॥
१६ इ ॒मां खनाम्योषधीं वीरुधं ॒ बलवत्तमाम् । यया ॑ स ॒पत्नीं॒ बाधते॒ यया ॑ संवि ॒न्दते॒ पतिम्
। उ॒त्तानपर्णे॒ सुभगे ॒ सह ॑माने॒ सह ॑स्वति । स ॒पत्नीं᳚ मे॒ पराधम पतिं॑ मे॒ केव लं कृधि  ।
उत्तराऽहमुत्तर॒ उत्तरेदुत्तराभ्यः । अथा स ॒पत्नी या ममाधरा साऽध ॑राभ्यः । न ह्॑यस्यै ॒ नाम
गृभ्णामि नो अ ॒स्मिन्रमते॒ जने ᳚ । परामे॒व प॑रावतꣳ’ स ॒पत्नीं᳚ नाशयामसि । अ ॒हमस्मि
सह ॑मानाऽथ त्वमसि सास ॒हिः । उ॒भे सह ॑स्वती भू॒त्वा स ॒पत्नीं᳚ मे सहावहै । उप तेऽधा ॒ꣳꣳ
सह ॑मानामभि त्वाऽधा ॒ꣳꣳ सहीयसा । मामनु॒ प्र ते ॒ मनो॑ व॒थ्सं गौरिव धावतु प॒था वारिव
धावतु ॥
०। ०। १। १६॥ स ॒हाव॒है॒ द्वे च॑ ॥ १६॥
१७ उदसौ सूर्यो ॑ अगा ॒दुदयं माम॒को भगः । अ ॒हं तद्विद्वला प॑तिमभ्य ॑साक्षि विषासहिः ।
अ ॒हं के ॒तुरहं मू॒र्धाऽहमु॒ग्रा विवाचनी । ममे॒दनु॒ क्रतुं ॒ पतिस्सेहानाया उ ॒वाचरेत् । मम पु॒त्राः
श ॑त्रु॒हणोऽथो॑ मे दुहिता विराट् । उ॒ताहमस्मि संज ॑या ॒ पत्यु ॑र्मे॒ श्लोक उत्तमः । येनेन्द्रो ॑
ह॒विषा कृ ॒त्य ॑भवद्दिव्यु ॑त्॒तमः । अ ॒हं तदक्रि देवा असप ॒त्ना किलाभवम् । अ ॒स ॒प॒त्ना स ॑पत्निघ्नी
जय ॑न्त्यभि ॒भूवरीः । आविथ्सि ॒ सर्वा॑सा ॒ꣳꣳ राधो॒ वर्चो॒ अस्थे॑यसामिव । समजैषमिमा
अ ॒हꣳ स ॒पत्नीरभिभूवरीः । यथाऽहमस्य वीरस्य विराजामि धन ॑स्य च ॥ ०। ०। १।

१७॥ अस्थे॑यसामिव द्वे च॑ ॥ १७॥
१८ अ ॒क्षीभ्यां ᳚ ते॒ नासि ॑काभ्यां॒ कर्णा᳚भ्यां॒ चुबु॑कादधि । यक्ष्मꣳ’ शीर्ष॒ण्यं ॑ म॒स्तिष्काज्जिह्वाया
विवृ॑हामि ते । ग्री ॒वाभ्यस्त उ ॒ष्णिहाभ्यः कीकसाभ्योऽनू ॒क्या ᳚त् । यक्ष्मं॑ दोषण्य ॑मꣳसा ᳚भ्यां
बाहुभ्यां॒ विवृ॑हामि ते । आन्त्रेभ्य ॑स्ते॒ गुदाभ्यो वनिष्ठोर् हृदया ॒दधि । यक्ष्मं॒ मतस्नाभ्यां
य ॒क्नः प्लाशिभ्यो॒ विवृ॑हामि ते । ऊ॒रुभ्यां ᳚ तेऽष्ठी ॒वद्भ्यां॒ जङ्घाभ्यां॒ प्रपदाभ्याम् । यक्ष्मग्ग् ॒
श्रोणीभ्यां भासदाद्॒ध्वꣳꣳससो ॒ विवृ॑हामि ते । मेहनाद्वलङ्करणाल्लोमभ्यस्ते न॒खेभ्यः । यक्ष्मꣳꣳ
सर्व ॑स्मादात्मनस्तमिमं विवृ॑हामि ते । अङ्गादङ्गाल्लोम्नो॑लोम्नो जातं पर्व॑णिपर्वणि । यक्ष्मꣳꣳ
सर्व ॑स्मादात्मनस्तमिमं विवृ॑हामि ते । परादेहि शाबल्यं ॑ ब्॒रह्मभ्यो॒ विभजा वसु ॑ । कृ ॒त्यैषा
प॒द्वती भू॒त्वा जायाऽऽवि ॑शते ॒ पतिम् । अ ॒श्लीला त ॒नूर्भ॑वति रुश ॑ती पापयाऽमु ॒या ।
पतिर्यद्व ॒ध्वै॑ वाससा ॒ स्वमङ्गमभि धिथ्स ॑ति । क्रू ॒रमे॒तत् कटु ॑कमे॒तदपाष्ठवद्विषवन्नैतदत्तवे ।
सू ॒र्यां यः प्॒रत्यक्षं ॑ विद्याथ्स ए ॒तत्प्रतिगृह्णीयात् । आशस ॑नं विशस ॑न॒मथो॑ अधि विचर्त॑नम्
। सू ॒र्यायाः पश्य रू ॒पाणि तानि ब्॒रह्मोत शꣳ’सति ॥ ०। ०। १। १८॥ इ ॒मं विवृ॑हामि ते
शꣳसति ॥ १८॥ अ ॒क्षी(भ्यां᳚) ग्री ॒वा(भ्य ॑)आन्त्रे(भ्य ॑) ऊ॒रु(भ्यां॒) मेहनादङ्गादङ्गात्परादेहि स ॒प्त
॥
प्॒रसु ॒ग्मन्ताऽष्टाद ॑श ॒ हिरण्यवर्णाः पञ्च ॑दश सोमः प्रथमः षोडश ॒ सोमाय
जनि ॒विदे ॒ऽष्टाद ॒शातिष्ठे ॒मं त्रयो ॑विꣳशतिः स ॒त्येन ॒ ता म॑न्दसा ॒नैकान्न विꣳ’शतिरेकान्न
विꣳ’शतिः शर्म॒ वर्मैकविꣳशतिरिह गाव एका ॒न्न विꣳ’शतिरुदीर्ष्वातो॒ दशापश्यं त्वा
द्वादशारो॑हो॒रुं नव विष्णु॒ऱ्योनिं ॑ क॒रोमि ते॒ऽष्टाद ॑शाष्टादश प्रातरग्निं चतु॑र्दशे ॒मां खनाम्युदसौ
सूर्यो ॒ द्वादश द्वादशाक्षीभ्यां ᳚ ते विꣳश ॒तिरष्टादश ॥ १८॥ प्॒रसु ॒ग्मन्ताऽपश्यं त्वाऽष्टाद ॑श ॥
१८॥
प्॒रसु ॒ग्मन्ता तानि ब्॒रह्मोत शꣳ’सति ॥

एकाग्निकाण्डे द्वितीयः प्रश्नः २
१ उ॒ष्णेन ॑ वायवुदकेनेह्यदि  ॑तिः केशान्  ॑ वपतु । आप उन्दन्तु जीवसे ॑ दीर्घायु॒त्वाय ॒ वर्च॑से ।
ज्योक्च सूर्यं ॑ द॒ृशे । येनावपथ्सविता क्षु ॒रेण ॒ सोमस्य ॒ राज्ञो॒ वरु ॑णस्य विद्वान् । तेन ब्रह्माणो
वपते॒दमस्यायु ॑ष्माञ्जर ॑दष्टिर्यथाऽस ॑द॒यमसौ । येन ॑ पू॒षा बृहस्पते॑र॒ग्नेरिन्द्रस्य ॒ चायु॒षेऽव ॑पत्
। तेनास्यायु ॑षे वप सौश्लो᳚क्याय स्वस्तये ᳚ । येन ॒ भूयश्चरात्य ॒यं ज्योक्च पश्या ॑ति सूर्य ᳚म् ।
तेनास्यायु ॑षे वप सौश्लो᳚क्याय स्वस्तये ᳚ । येन ॑ पू॒षा बृहस्पते॑र॒ग्नेरिन्द्रस्य ॒ चायु॒षेऽव ॑पत् ।
तेन ॑ ते वपाम्यसावायु॑षा वर्च॑सा ॒ यथा ज्योक्सु॒मना असाः । यत्क्षु ॒रेण म॒र्चयता सुपे ॒शसा ॒

वप्त्रा वपसि ॒ केशान् ॑ । शु ॒न्धि ॒ शिरो॒ माऽस्यायुः प्रमो॑षीः । उ ॒प्त्वाय ॒ केशा  ॒न् ॒ वरु ॑णस्य॒
राज्ञो॒ बृहस्पतिः सवि ॒ता सोमो॑ अ ॒ग्निः । तेभ्यो॑ निधानं॑ बहुधाऽन्व ॑विन्दन्नन्तरा द्यावापृथिवी
अ ॒पस्सुवः ॥ ०। ०। २। १॥ आयु ॒षेऽव ॑प॒त्पञ्च ॑ च ॥ १॥
२ आयु ॒र्दा दे ॑व ज ॒रसं ॑ गृणानो घृ ॒तप्रतीको घृ ॒तपृ॑ष्ठो अग्ने । घृ ॒तं पिबन्॒नमृतं॒ चारु
गव्यं ॑ पितेव पु॒त्रं ज ॒रसे ॑ नये ॒मम् । आतिष्ठे ॒ममश्मान॒मश्मे॑व॒ त्व२ꣳ स्थिरो भ॑व ।
अ ॒भितिष्ठ पृतन्य ॒तस्सहस्व पृतनायतः । रे ॒वतीस्त्वा व्य ॑क्ष्णन्कृत्ति काश्चाकृ ॑न्त२ꣳस्त्वा
। धियो ॑ऽवय ॒न्नवग्ना अ ॑वृञ्जन्थ्स ॒हस्रमन्ताꣳ’ अ ॒भितो॑ अयच्छन्न् । दे ॒वीर्दे ॒वाय परिधी
स ॑वित्रे म॒हत्तदासामभवन्महित्वनम् । या अकृ ॑न्त ॒न्नवय ॒न्॒ या अत ॑न्वत ॒ याश्च ॑
दे ॒वीरन्तान॒भितो॑ऽददन्त । तास्त्वा दे ॒वीर्ज॒रसे ॒ संव्य ॑य ॒न्त्वायु ॑ष्मानिदं परिधथ्स्व वासः ।
परिधत्त धत्त वाससैनꣳ श ॒तायु ॑षं कृणुत  दीर्घमायुः । बृहस्पतिः प्रायच्छद्वास ए ॒तथ्सोमाय ॒
राज्ञे॒ परिधातवा उ॑ । ज ॒रां ग ॑च्छासि परिधथ्स्व वासो॒ भवा कृष्टी नामभिशस्तिपावा
। श ॒तं च॑ जीव श ॒रदः सु ॒वर्चा॑ रायश्च ॒ पोषमुप संव्य ॑यस्व । परीदं वासो॒ अधि ॑धाः
स्वस्तयेऽभू ॑रापीनामभिशस्तिपावा । श ॒तं च॑ जीव श ॒रदः पुरू ॒चीर्वसू॑नि चाऱ्यो  विभजासि
जीवन्न्॑ । इ॒यं दुरु ॑क्तात्परिबाधमाना शर्म॒ वरू ॑थं पुनती न॒ आगा ᳚त् । प्राणापानाभ्यां॒
बलमाभरन्ती प्रिया दे ॒वानाꣳ’ सु ॒भगा मेखले ॒यम् । ऋ॒तस्य ॑ गो ॒प्त्री तपसः परस्पी घ्न ॒ती
रक्षः सह ॑माना अरातीः । सा न॑स्समन्तमनु॒ परीहि भ॒द्रया भ॒र्तारस्ते॒ मेखले ॒ मा रिषाम
। मित्रस्य ॒ चक्षु ॒र्धरु ॑णं॒ बलीय ॒स्तेजो॑ यश ॒स्वि स्थविर॒ꣳꣳ समिद्धम् । अ ॒नाह॒न॒स्यं वस ॑नं
जरिष्णु परीदं वाज्यजिनं ॑ दधे॒ऽहम् ॥ ०। ०। २। २॥ दीर्घमायुः समिद्ध ॒मेकं ॑ च ॥ २॥
३ आग ॒न्त्रा सम ॑गन्महि प्रसु ॑ मृ॒त्युं यु ॑योतन । अरिष्टाः संच ॑रेमहि स्वस्ति च॑रतादिह
स्वस्त्या गृ ॒हेभ्यः । स ॒मु॒द्रादू॒र्मिर्मधु॑माꣳꣳ उदारदुपाꣳꣳशुना सम ॑मृतत्वमश्याम् । इ॒मे नु
ते र॒श्मयः सूर्य ॑स्य ॒ येभिः सपि ॒त्वं पितरो॑ न ॒ आयन्न्॑ । अ ॒ग्निष्टे ॒ हस्तमग्रभीथ्सोमस्ते॒
हस्तमग्रभीथ्सविता ते॒ हस्तमग्रभीथ्सर ॑स्वती ते॒ हस्तमग्रभीत्पू॒षा ते ॒ हस्तमग्रभीदर्य॒मा
ते॒ हस्तमग्रभीदꣳशु ॑स्ते॒ हस्तमग्रभीद्भग ॑स्ते॒ हस्तमग्रभीन्मित्रस्ते॒ हस्तमग्रभीन्मित्रस्त्वमसि ॒
धर्म॑णाऽग्निरा ॑चार्य ॑स्तव । अ ॒ग्नये ᳚ त्वा परि ददाम्यसौ॒ सोमाय त्वा परि ददाम्यसौ सवि ॒त्रे
त्वा परि ददाम्यसौ॒ सर ॑स्वत्यै त्वा परि ददाम्यसौ मृ॒त्यवे ᳚ त्वा परि ददाम्यसौ य ॒माय
त्वा परि ददाम्यसौ ग ॒दाय त्वा परि ददाम्यसावन्त ॑काय त्वा परि ददाम्यसावद्भ्यस्त्वा
परि ददाम्यसावोषधीभ्यस्त्वा परि ददाम्यसौ पृथिव्यै त्वा सवै ᳚श्वानरायै॒ परि ददाम्यसौ

। दे ॒वस्य त्वा सवि ॒तुः प्॑रस ॒व उपनये ॒ऽसौ । सु ॒प्॒रजाः प्॒रजया ॑ भूयाः सु ॒वीरो॑ वीरैः सु ॒वर्चा॒
वर्च॑सा सु ॒पोषः पोषैः । ब्॒रह्॒मचर्य॒मागामुप मा न॑यस्व दे ॒वेन सवि ॒त्रा प्रसू ॑तः । कोनामास्य ॒सौ
नामाऽस्मि कस्य ॑ ब्रह्मचार्य ॑स्यसौ प्राणस्य ब्रह्मचार्य ॑स्म्यसा वे॒ष ते॑ देव सूर्य ब्रह्मचारी
तं गो ॑पाय स ॒ मा मृ॑तै ॒ष ते॑ सूर्य पु॒त्रः सदीर्घा॒युः स ॒ मा मृ॑त । याग् स्वस्तिमग्निर्वा॒युः
सूर्य ॑श्च ॒न्द्रमा आपोऽनु॒ सं च॑रन्ति ताग् स्वस्तिमनु॒ सं च॑रासावध्वनामध्वपते॒ श्रेष्ठ ॒स्याध्वनः
पारमशीय ॥ ०। ०। २। ३॥ आग ॒न्त्रा दश ॥ ३॥
४ योगे ॑योगे त॒वस्तरमिममग्न ॒ आयु ॑षे॒ वर्च॑से कृ ॒धीति द्वे । श ॒तमिन्नु श ॒रदो॒ अन्ति ॑ देवा ॒ यत्रा ॑
नश्च ॒क्रा ज ॒रसं ॑ त॒नूनाम् । पु॒त्रासो॒ यत्र ॑ पितरो॒ भवन्ति ॒ मा नो॑ म॒ध्या रीरिषतायु ॒र्गन्तोः
। अ ॒ग्निष्ट ॒ आयुः प्रतरां द॑धात्वग्निष्टे ॒ पुष्टिं॑ प्रतरां कृ ॑णोतु । इन्द्रो॑ म॒रुद्भि ॑र् ऋतु॒धा
कृ ॑णोत्वादित्यैस्ते ॒ वसु ॑भिरा द॑धातु । मे॒धां मह्यमंगिरसो मे॒धाꣳ स ॑प्त ॒र् ॒षयो॑ ददुः । मे॒धां
मह्यं॑ प्॒रजापतिर्मे॒धामग्निर्द ॑दातु मे । अ ॒प्स ॒रासु॑ च॒ या मे॒धा ग ॑न्ध ॒र्वेषु॑ च॒ यद्यशः ॑ । दैवी या
मानु॒षी मे॒धा सा मामाविशतादिह । इ॒मं मे॑ वरुण ॒ तत्त्वा यामि त्वं नो॑ अग्ने ॒ स त्वं नो॑
अग्ने ॒ त्वमग्ने अ ॒याऽसि ॑ । राष्ट्र ॒भृदस्याचार्यासन्दी मा त्वद्यो ॑षम् । तथ्स ॑वितुर्वरे ᳚ण्य ॒मित्ये ॒षा
। अवृ ॑धमसौ सौ ᳚म्य प्राण स्वं मे॑ गोपाय । ब्रह्मण आणी स्थः ॥ ०। ०। २। ४॥ त्वमग्ने
अ ॒यासि ॑ च॒त्वारि च ॥ ४॥
५ सु ॒श्रवः सु ॒श्रवसं मा कुरु  ॒ यथा त्वꣳ सु ॒श्रवः सु ॒श्रवा अस्ये ॒वमहꣳ सु ॒श्रवः सु ॒श्रवा
भूयासं ॒ यथा त्वꣳ सु ॒श्रवः सु ॒श्रवो॑ दे ॒वानां᳚ निधिगो ॒पो᳚ऽस्ये ॒वमहं ब्राह्॒मणानां॒ ब्रह्मणो
निधिगो ॒पो भू॑यासम् । स्मृ॒तं च॒ मेऽस्मृ॑तं च मे॒ तन्म उ॒भयं॑ व्॒रतं निन्दा च॒ मेऽनिन्दा च
मे॒ तन्म उ॒भयं॑ व्॒रत२ꣳ श्र ॒द्धा च॒ मेऽश्र ॑द्धा च मे॒ तन्म उ॒भयं॑ व्॒रतं विद्या च॒ मेऽविद्या च
मे॒ तन्म उ ॒भयं॑ व्॒रत२ꣳ श्रु ॒तं च॒ मेऽश्रु ॑तं च मे॒ तन्म उ॒भयं॑ व्॒रतꣳ स ॒त्यं च॒ मेऽनृ॑तं च मे॒
तन्म उ॒भयं॑ व्॒रतं तपश्च ॒ मेऽतपश्च मे॒ तन्म उ ॒भयं॑ व्॒रतं व्॒रतं च॒ मेऽव्रतं च मे॒ तन्म उ ॒भयं॑
व्॒रतं यद्ब्राह्॒मणानां॒ ब्रह्मणि व्॒रतं यद ॒ग्नेः सेन्द्र ॑स्य ॒ सप्र ॑जापतिकस्य सदे ॑वस्य सदे ॑वराजस्य
समनुष्यस्य ॒ सम ॑नुष्यराजस्य ॒ सपि ॑तृकस्य ॒ सपि ॑तृराजस्य सग ॑न्धर्वाप्सर ॒स्कस्य । यन्म ॑
आत्मन आत्मनि व्॒रतं तेनाहꣳ सर्व ॑व्रतो भूयासम् । उदायु॑षा स्वायुषोदोषधीनाꣳꣳ
रसे ॒नोत्पर्जन्य ॑स्य ॒ शुष्मे॒णोदस्थाममृताꣳꣳ अनु ॑ । तच्चक्षु ॑र्दे ॒वहितं पु॒रस्ताच्छुक्रमु॒च्चरत् ।
पश्ये ॑म श ॒रदः श ॒तं जीवे॑म श ॒रदः श ॒तं नन्दाम श ॒रदः श ॒तं मोदाम श ॒रदः श ॒तं भवाम
श ॒रदः श ॒तꣳ श‍ृ॒णवाम श ॒रदः श ॒तं प्रब्रवाम श ॒रदः श ॒तमजीताः स्याम श ॒रदः श ॒तं ज्योक्च

सूर्यं ॑ द॒ृशे । यस्मिन्भू॒तं च॒ भव्यं ॑ च॒ सर्वे ॑ लो॒काः स ॒माहिताः । तेन ॑ गृह्णामि त्वामहं मह्यं॑
गृह्णामि त्वामहं प्॒रजापतिना त्वा मह्यं॑ गृह्णाम्यसौ ॥ ०। ०। २। ५॥ सु ॒श्रवः सु ॒श्रवसमष्टौ
॥ ५॥
स्मृ॒तं निं॒दा श्र ॒द्धा विद्या श्रु ॒तꣳ सत्यं तपो᳚ व्॒रतं यद्ब्राह्॒मणानां॒ नव ॥
६ परि त्वाऽग्ने ॒ परि मृजाम्यायु ॑षा च॒ धने ॑न च । सु ॒प्॒रजाः प्॒रजया ॑ भूयासꣳ सु ॒वीरो॑
वीरैः सु ॒वर्चा॒ वर्च॑सा सु ॒पोषः पोषैः सु ॒गृहो॑ गृ ॒हैः सु ॒पतिः पत्या ॑ सुमे॒धा मे॒धया ॑ सु ॒ब्रह्मा
ब्॑रह्मचारिभिः । अ ॒ग्नये ॑ समिधमाहार्षं बृहते जातवे॑दसे ॒ यथा त्वमग्ने स ॒मिधा समिध्यस ॑
ए ॒वं मामायु॑षा वर्च॑सा स ॒न्या मे॒धया ᳚ प्॒रजया ॑ प॒शुभिर्ब्रह्मवर्च॒सेना ॒न्नाद्ये॑न ॒ समे॑धय ॒ स्वाहा
। एधो ᳚ऽस्येधिषी ॒महि स्वाहा । स ॒मिदसि समे ॒धिषीमहि स्वाहा । तेजो॑ऽसि ॒ तेजो॒ मयि
धेहि स्वाहा । अपो॑ अ ॒द्यान्व ॑चारिषꣳꣳ रसे ॑न॒ समसृक्ष्महि । पय ॑स्वाꣳ अग्न ॒ आग ॑मं॒
तं मा सꣳसृ ॑ज ॒ वर्च॑सा ॒ स्वाहा । सं माऽग्ने ॒ वर्च॑सा सृज प्॒रजया ॑ च॒ धने ॑न च॒ स्वाहा
। विद्युन्मे ॑ अस्य दे ॒वा इन्द्रो॑ विद्याथ्स ॒हर्षि॑भिस्स्वाहा । अ ॒ग्नये ॑ बृहते नाकाय ॒ स्वाहा ।
द्यावापृथिवीभ्याग् ॒ स्वाहा । ए ॒षा ते ॑ अग्ने स ॒मित्तया ॒ वर्ध॑स्व चाप्यायस्व च॒ तया ॒ऽहं वर्ध ॑मानो
भूयासमाप्याय ॑मानश्च स्वाहा । यो माऽग्ने भागिनꣳ’ स ॒न्तमथाभागं चिकीर्षत्यभागमग्ने ॒ तं
कु ॑रु ॒ मामग्ने भागिनं ॑ कुरु  ॒ स्वाहा । स ॒मिधमाधायाग्ने ॒ सर्व ॑व्रतो भूयास ॒ग्ग् ॒ स्वाहा ।
ब्॒रह्॒मचार्य ॑स्यपो॑ऽशान ॒ कर्म॑ कुरु  ॒ मा सुषु ॑प्थाः । भिक्षा ॒च॒र्यं ॑ चराचार्याधीनो भ॑व । यस्य ॑
ते प्रथमवास्यꣳ’ हराम॒स्तं त्वा विश्वे॑ अवन्तु दे ॒वाः । तं त्वा भ्रातरस्सु॒वृधो॒ वर्ध ॑मानमनु॑
जायन्तां ब॒हवस्सुजा ॑तम् ॥ ०। ०। २। ६॥ स ॒ह ऋषिभिः स्वाहा नव च ॥ ६॥
७ इ॒म२ꣳ स्तोममर्ह॑ते जातवे॑दसे ॒ रथमिव संमहेमा मनीषया । भ॒द्रा हि नः प्रमतिरस्य
स ॒ꣳꣳसद्यग्ने ॑ स ॒ख्ये ॑ मा रिषामा व॒यं तव । त्र्या ॒यु ॒षं ज ॒मदग्नेः क ॒श्यप ॑स्य त्र्यायु ॒षम् ।
यद्दे ॒वानां᳚ त्र्यायु ॒षं तन्मे॑ अस्तु त्र्यायु ॒षम् । शिवो नामासि ॒ स्वधितिस्ते पिता नमस्ते
अस्तु॒ मा मा हिꣳसीः । उ॒ष्णेन ॑ वायवुदकेनेत्ये  ॒षः । इ॒दमहममुष्यामुष्याय ॒णस्य॑
पाप्मानमुपगूहाम्युत्तरो॒ऽसौ द्विषद्भ्यः । आपो॒ हिष्ठा म॑यो ॒भुव इति तिस्रो हिरण्यवर्णाः
शुचयः पावका इति तिस्रः । अ ॒न्नाद्याय ॒ व्यू ॑हध्वं दीर्घा॒युर ॒हमन्नादो भू॑यासम् । सोमो॒ राजा
यमाग ॑म॒थ्स मे॒ मुखं॒ प्रवे᳚क्ष्यति भगे॑न स ॒ह वर्च॑सा । सोमस्य त ॒नूरसि त ॒नुवं॑ मे पाहि
स्वा मा त ॒नूराविश । नमो᳚ ग्र ॒हाय चाभिग्रहाय च॒ नमः शाकजञ्ज ॒भाभ्यां॒ नमस्ताभ्यो॑
दे ॒वताभ्यो॒ या अ ॑भिग्राहिणीः । अ ॒प्स ॒रस्सु॒ यो ग ॒न्धो ग ॑न्ध ॒र्वेषु॑ च॒ यद्यशः ॑ । दैवो॒ यो
मानु॒षो ग ॒न्धस्स मा ग ॒न्धस्सु ॑र॒भिर्जु॑षताम् । इ॒यमोषधे ॒ त्राय ॑माणा सह ॑माना सह ॑स्वती ।

सा मा हिरण्यवर्चसं ब्रह्मवर्च॒सिनं ॑ मा करोतु । अपाशो॒ऽस्युरो॑ मे॒ मा सꣳ शारीः शि ॒वो
मोप तिष्ठस्व दीर्घायु॒त्वाय ॑ श ॒तशारदाय । श ॒तꣳ श ॒रद्भ्य ॒ आयु ॑षे॒ वर्च॑से जीवात्वै पुण्या ॑य
। रे ॒वतीस्त्वा व्य ॑क्ष्णन्नित्ये ॒ताः ॥ ०। ०। २। ७॥ स ॒ह वर्च॑सा ॒ नव च ॥ ७॥
८ आयु ॒ष्यं ॑ वर्च॒स्यꣳ’ सु ॒वीर्यꣳ’ रायस्पोषमौद्भिद्यम् । इ॒दꣳ हिरण्यं ॒ जैत्र्या ॒याविशतां॒ माम् ।
उ॒च्चै॒र्वा॒दि पृ॑तनाजि स ॑त्रासाहं ध ॑नञ्ज ॒यम् । सर्वाः समृ ॑द्धीर् ॒ ऋद्धयो ॒ हिरण्ये ॒ऽस्मिन्थ्स ॒माहिताः
। शु ॒नमहꣳ हिरण्यस्य पितुरिव॒ नामाग्रभैषम् । तं मा हिरण्यवर्चसं पू॒रुषु ॑ प्रियं कु ॑रु ।
प्रियं मा दे ॒वेषु॑ कुरु  प्रियं मा ब्रह्मणे कुरु  । प्रियं विश्ये ॑षु शू ॒द्रेषु ॑ प्रियꣳ राजसु मा कुरु
। या तिरश्ची निपद्य ॑से ॒ऽहं विधरणी इति । तां त्वा घृ ॒तस्य ॒ धारया ॒ यजे ॑ स ॒ꣳꣳराधनीमहम्
। स ॒ꣳꣳराधन्यै दे ॒व्यै स्वाहा प्॒रसाध ॑न्यै दे ॒व्यै स्वाहा । स ॒म्राजं॑ च विराजं॑ चाभिश्रीर्या च॑
नो गृ ॒हे । ल॒क्ष्मी राष्ट्रस्य  ॒ या मुखे॒ तया ॑ मा सꣳ सृ ॑जामसि । शुभिके ॒ शिर आ रो॑ह
शो॒भयन्ती मुखं॒ मम । मुखꣳ’ हि मम शोभय भूयाꣳ’सं च॒ भगं॑ कुरु  । यामाहरज्जमदग्निः
श्र ॒द्धायै ॑ कामायान्यै । इ ॒मां तामपि नह्ये॒ऽहं भगे॑न स ॒ह वर्च॑सा । यदाञ्ज ॑नं त्रैककु ॒दं जातꣳ
हिमवत उ॒परि । तेन ॑ वामाञ्जे॒ तेज ॑से ॒ वर्च॑से ॒ भगाय च ॥ ०। ०। २। ८॥
स ॒ꣳꣳराधनीमहं नव च ॥ ८॥
९ मयि पर्वतपूरुषं मयि पर्वतवर्च॒सं मयि पर्वतभेषजं मयि पर्वतायु॒षम् । यन्मे ॒
वर्चः प॒रागतमात्मानमुपतिष्ठ ॑तु । इ॒दं तत्पुन ॒राददे दीर्घायु॒त्वाय ॒ वर्च॑से । प्॒रतिष्ठे
स्थो॑ दे ॒वतानां॒ मा मा संता ᳚प्तम् । प्॒रजापतेः शरणमसि ब्रह्मणश्छदिर्वि॑श्वज ॒नस्य ॑
छायाऽसि ॑ स ॒र्वतो॑ मा पाहि । दे ॒वस्य त्वा सवि ॒तुः प्॑रस ॒वे᳚ऽश्विनो ᳚र्बा॒हुभ्यां᳚ पू॒ष्णो
हस्ताभ्यामाददे द्विषतो व॒धायेन्द्र ॑स्य ॒ वज्रो॑सि ॒ वार्त्र॑घ्नः शर्म॑ मे भव यत्पा ॒पं तन्निवारय
। देवी ᳚ष्षडुर्वी॒रित्ये ॒षा । राष्ट्र ॒भृदस्याचार्यासन्दी मा त्वद्यो ॑षꣳ राष्ट्र ॒भृदसि सम्राडासन्दी मा
त्वद्यो ॑षꣳ राष्ट्र ॒भृदस्यधिपत्न्यास ॒न्दी मा त्वद्यो ॑षम् । आपः पादावनेज ॑नीर्द्वि ॒षन्तं ॑ नाशयन्तु
मे । अ ॒स्मिन्कुले  ᳚ ब्रह्मवर्च॒स्य ॑सानि । मयि महो॒ मयि यशो ॒ मयीन्द्रियं वीर्य ᳚म् । आमाग ॒न् ॒
यश ॑सा ॒ वर्च॑सा ॒ सꣳसृ ॑ज ॒ पय ॑सा ॒ तेज ॑सा च । तं मा प्रियं प्॒रजानां᳚ कु ॒र्वधिपतिं पशू॒नाम्
। विराजो॒ दोहो॑ऽसि विराजो॒ दोहमशीय मम पद्याय ॒ विराज । स ॒मु॒द्रं वः प्र हिणोमि
स्वां योनिमपिगच्छत । अच्छिद्रः प्॒रजया ॑ भूयासं ॒ मा परासेचि मत्पयः ॥ ०। ०। २।
९॥ अ ॒सा ॒नि षट् च॑ ॥ ९॥
१० त्॒रय्यै विद्यायै ॒ यशो ॑ऽसि ॒ यश ॑सो ॒ यशो ॑ऽसि ॒ ब्रह्मणो॒ दीप्तिरसि । तं मा प्रियं प्॒रजानां᳚

कु ॒र्वधिपतिं पशू॒नाम् । आ मा ग ॒न्नित्ये ॒षा । अ ॒मृ॒तो॒प॒स्तरणमस्यमृतापिधानमसि ।
यन्मधु ॑नो मधव्यं ॑ परममन्नाद्यं॑ वीर्य ᳚म् । तेनाहं मधु॑नो मधव्ये ॑न परमेणान्नाद्ये॑न वीर्ये ॑ण
परमो᳚ऽन्नादो म॑ध ॒व्यो ॑ऽसानि । गौरस्यपहतपाप्माऽप पाप्मानं॑ जहि मम चामुष्य ॑ च ।
अ ॒ग्निः प्राश्नातु प्रथमस्स हि वेद यथा ह॒विः । अन ॑ष्टमस्माकं ॑ कृ ॒ण्वन्ब्राह्म ॒णो ब्राह्॒मणेभ्यः
। य ॒ज्ञो व॑र्धतां य ॒ज्ञस्य वृद्धिमनु॑ व॒र्धाऽप ॑ चितिरस्यपचितिं मा कु ॒र्वपचितो॒ऽहं म॑नु॒ष्ये ॑षु
भूयासम् । गौर्धे ॑नुभव्या माता रु ॒द्राणां᳚ दुहिता वसू ॑नाग् ॒ स्वसाऽऽदि ॒त्याना ॑म॒मृतस्य ॒ नाभिः
। प्रणु॒ वोचं॑ चिकितुषे॒ जनाय ॒ मा गामनागा ॒मदितिं वधिष्ट । पिबतूदकं तृणान्यत्तु ।
ओमुथ्सृ॒जत । भू॒तम् । सा विराट् । तन्मा क्षा ॑यि ॒ तस्य ॒ तेऽशी ॑य ॒ तन्म ऊर्जं॑ धाः ।
ओं कल्प ॒यत ॥
०। ०। २। १०॥
भू॒या ॒स ॒म॒ष्टौ च॑ ॥ १०॥
११ धाता द॑दातु नो र॒यिमिति चतस्रो॒ यस्त्वा ह॒ृदा कीरिणेति चतस्रः । भूर्भुवस्सुवो॑
राकामहं यास्ते॑ राके । यौग ॑न्धरिरे ॒व नो॒ राजेति साल्वी ॑रवादिषुः । विवृ॑त्तचक्रा
आसी ॑नास्तीरे ॑ण यमुने॒ तव । सोम ए ॒व नो॒ राजेत्या ॑हुर्ब्राह्मणीः प्॒रजाः । विवृ॑त्तचक्रा
आसी ॑नास्तीरे ॑णासौ॒ तव । पु॒ꣳꣳसु ॒वनमसि । आभिष्ट्वाऽहं द॒शभिर॒भिमृ॑शामि दशमास्याय ॒
सूत ॑वे । यथै॒व सोमः पवते ॒ यथा समु ॒द्र एज ॑ति । ए ॒वं ते॒ गर्भ॒ एज ॑तु स ॒ह ज ॒रायु॑णा निष्क्रम्य ॒
प्रतितिष्ठ ॒त्वायु ॑षि ब्रह्मवर्च॒सि य ॒शसि ॑ वीर्ये ᳚ऽन्नाद्ये᳚ । दशमासां॒च श ॑यानो धात्रा हि तथा
कृ ॒तम् । ऐतु ॒ गर्भो॒ अक्ष ॑तो जीवो जीवन्त्याः । आयमनीर्यमयत ॒ गर्भ॒मापो॑ देवीः सर ॑स्वतीः
। ऐतु ॒ गर्भो॒ अक्ष ॑तो जीवो जीवन्त्याः । तिलदेऽव पद्यस्व न माꣳꣳसम ॑सि ॒ नोदलम् ।
स्थवित्र्यव ॑पद्यस्व न माꣳꣳसेषु ॒ न स्नावसु ॒ न ब॒द्धमसि म॒ज्जसु ॑ । निरै ॑तु ॒ पृश्नि शेवलꣳ
शु ॒ने ज ॒राय्वत्तवे᳚ । दिवस्परीत्ये॒षो॑ऽनुवाकः । अ ॒स्मिन्नहꣳ स ॒हस्रं॑ पुष्या ॒म्येध ॑मानस्स्वे वशे᳚
। अङ्गादङ्गाथ्सं भ॑वसि ॒ हृदया ॒दधि जायसे । आत्मा वै पु॑त्॒रनामाऽसि ॒ स जीव श ॒रदः
श ॒तम् ॥ ०। ०। २। ११॥
अ ॒न्नाद्ये॑ जायस ॒ एकं ॑ च ॥ ११॥
१२ अश्मा भव परशुर्भ॑व॒ हिरण्य ॒मस्तृ॑तं भव । प॒शू ॒नां त्वा हिंकारेणा ॒भिजिघ्राम्यसौ ।
मे॒धां ते॑ दे ॒वः स ॑विता मे॒धां दे ॒वी सर ॑स्वती । मे॒धां ते ॑ अ ॒श्विनौ॑ दे ॒वावाधत्तां॒ पुष्क ॑रस्रजा ।
त्वयि ॑ मे॒धां त्वयि ॑ प्॒रजां त्वय्य ॒ग्निस्तेजो॑ दधातु॒ त्वयि ॑ मे॒धां त्वयि ॑ प्॒रजां त्वयीन्द्र ॑ इन्द्रियं
द॑धातु॒ त्वयि ॑ मे॒धां त्वयि ॑ प्॒रजां त्वयि ॒ सूर्यो ॒ भ्राजो॑ दधातु । क्षे ॒त्रियै त्वा निरृ ॑त्यै त्वा

द्रु॒हो मु॑ञ्चामि वरु ॑णस्य पाशात् । अ ॒नागसं ॒ ब्रह्मणे त्वा करोमि शि ॒वे ते ॒ द्यावापृथिवी
उ॒भे इ ॒मे । शं ते॑ अ ॒ग्निस्स ॒हाद्भिरस्तु॒ शं द्यावापृथिवी स ॒हौषधीभिः । शमन्तरिक्षꣳ स ॒ह
वाते॑न ते ॒ शं ते ॒ चतस्रः प्॒रदिशो॑ भवन्तु । या दैवीश्चत ॑स्रः प्॒रदिशो॒ वातपत्नीरभि सूर्यो ॑
विचष्टे । तासां᳚ त्वाऽऽज ॒रस ॒ आ द॑धामि प्र यक्ष्म एतु ॒ निरृ ॑तिं पराचैः । अमो॑चि
यक्ष्माद्दुरितादवर्त्यै द्रु ॒हः पाशान्निरृ ॑त्यै ॒ चोदमोचि । अहा अव ॑र्ति॒मविदथ्स्यो॒नमप्य ॑भूद्भद्रे
सु ॑कृ ॒तस्य ॑ लो॒के । सूर्य ॑मृ॒तं तमसो ॒ ग्राह्या यद्दे ॒वा अमु॑ञ्च ॒न्नसृ ॑ज ॒न्व्ये ॑नसः । ए ॒वमहमिमं
क्षे ᳚त्रियाज्जामिशꣳꣳसाद्द्रु॒हो मु॑ञ्चामि वरु ॑णस्य पाशात् । भूस्स्वाहा भुवस्स्वाहा सुव ॒स्स्वाहोग्
स्वाहा ॥ ०। ०। २। १२॥ विच॒ष्टे षट्च ॥ १२॥
१३ मा ते ॑ कुमा रꣳ रक्षो॑ वधीन्मा धे ॒नुरत्यासा ॒रिणी । प्रिया धन ॑स्य भूया एध ॑माना
स्वे गृ ॒हे । अ ॒यं कु ॑मारो ज ॒रां ध ॑यतु दीर्घमायुः । यस्मै॒ त्व२ꣳ स्तन प्राप्यायायु ॒र्वर्चो॒
यशो ॒ बलम् । यद्भूमे ॒र् ॒हृदयं दिवि च॒न्द्रमसि श्रि ॒तम् । तदु॑र्वि पश्यं ॒ माऽहं पौत्रमघꣳ’
रुदम् । यत्ते ॑ सुसी ॒मे हृदयं ॒ वेदाहं तत्प्र ॒जापतौ । वेदाम॒ तस्य ॑ ते व॒यं माऽहं पौत्रमघꣳ’
रुदम् । नामयति ॒ न रु ॑दति यत्र ॑ व॒यं व॑दामसि यत्र ॑ चाभिमृ॑शामसि । आपः सु ॒प्तेषु॑
जाग्रत ॒ रक्षाꣳ’सि ॒ निरितो नु ॑दध्वम् । अ ॒यं क॒लिं प॒तय ॑न्त२ꣳ श्वानमिवोद्वृ ॑द्धम् । अ ॒जां
वाशितामिव मरुतः पर्या᳚ध्वग्ग् ॒ स्वाहा । शण्डे ॒रथः शण्डि ॑केर  उलूखलः । च्यव ॑नो॒
नश्य ॑तादितस्स्वाहा । अयः ॒ शण्डो ॒ मर्क ॑ उपवीर उलूखलः । च्यव ॑नो॒ नश्य ॑तादितस्स्वाहा ।
के ॒शिनीश्श्वलो॒मिनीः खजापो॒ऽजोप ॑काशिनीः । अपे॑त ॒ नश्य ॑तादितस्स्वाहा । मिश्रवाससः
कौबेरका र॑क्षोराजेन ॒ प्रेषिताः । ग्रामꣳꣳ सजा ॑नयो ग ॒च्छन्तीच्छन्तो॑ऽपरिदाकृ ॒तान्थ्स्वाहा
। ए ॒तान् घ्न ॑तै॒तान्गृ ॑ह्णीतेत्य ॒यं ब्रह्मणस्पु॒त्रः । तानग्निः पर्य ॑सर ॒त्तानिन्द्रस्तान्बृहस्पतिः । तानहं
वे॑द ब्राह्मणः प्॑रमृशतः कू ॑टदन्तान्, विके ॒शान् ल॑म्बनस्तनान्थ्स्वाहा ॥ ०। ०। २। १३॥
निरितो नु॑दध्वग्ग् ॒ स्वाहा त्रीणि च ॥ १३॥
१४ न॒क्तं ॒चारिण उरस्पे॒शाञ्छूलहस्तान्कपालपान् । पूर्व॑ एषां पितेत्यु ॒च्चैः श्राव्यक ॒र्णकः
। माता ज ॑घ ॒न्या ॑ सर्प ॑ति ग्रामे॑ विधु॒रमिच्छन्ती स्वाहा । निशीथ॒चारिणी स्वसा
स ॒न्धिना प्रेक्ष ॑ते॒ कुल म् । या स्वपन्तं बो॒धय ॑ति यस्यै ॒ विजातायां॒ मनः । तासां॒ त्वं
कृ ॑ष्ण ॒वर्त्म॑ने क्लो॒मानꣳꣳ हृदयं ॒ यकृ ॑त् । अग्ने ॒ अक्षी ॑णि निर्दह ॒ स्वाहा । अङ्गादङ्गाथ्संभ ॑वसि ॒
हृदया ॒दधि जायसे । वे॒दो वै पु॑त्र ॒नामाऽसि ॒ स जीव श ॒रदः श ॒तम् । अश्मा भ॒वेत्ये ॒षा
। अ ॒ग्निरायु ॑ष्मानिति पञ्च ॑ । सर्व ॑स्मादात्मनः संभू ॑ताऽसि ॒ सा जीव श ॒रदः श ॒तम् ।

भूरपां त्वौषधीनाꣳꣳ रसं ॒ प्राशयामि शि ॒वास्त आप ओषधयः सन्त्वनमी ॒वास्त आप
ओषधयस्सन्त्वसौ ॒ भुवो॒ऽपाꣳ सुव ॑र॒पां भूर्भुवस्सुवर॒पां त्वौषधीनाꣳꣳ रसं ॒ प्राशयामि
शि ॒वास्त आप ओषधयः सन्त्वनमी ॒वास्त आप ओषधयः सन्त्वसौ । उ॒ष्णेन ॑
वायवुदकेनेत्ये  ॒षः ॥ ०। ०। २। १४॥ ए ॒षा च॒त्वारि च ॥ १४॥
१५ यद्भूमेः क्रू ॒रं तदितो ह॑रामि पराचीं॒ निरृ ॑तिं॒ निर्वा॑हयामि । इ ॒द२ꣳ
श्रेयो ॑ऽव ॒सान ॒मागन्म देवा गोमदश्वावदिदमस्तु॒ प्र भूम । स्यो॒ना पृ॑थिवि भवानृक्ष ॒रा
निवेशनी । यच्छा नः शर्म॑ स ॒प्रथाः । इ ॒हैव तिष्ठ ॒ निमिता तिल्व ॑ला स्यादिरावती
। मध्ये॒ ताल्प्य ॑स्य तिष्ठान्मा त्वा प्रापन्नघायवः । आ त्वा कुमा रस्तरुण॒ आ व॒थ्सो
जग ॑ता स ॒ह । आ त्वा परिस्रुतः कु ॒म्भा आ द॒ध्नः कलशीरयन्न् । ऋ॒तेन ॒ स्थूणाव॑धिरोह
व॒ꣳꣳशोग्रो॑ विराजन्नपसेध ॒ शत्रून् ॑ । ब्रह्म च ते क्ष ॒त्रं च॒ पूर्वे॒ स्थूणे॑ अ ॒भि र॑क्षतु । य ॒ज्ञश्च ॒
दक्षिणाश्च दक्षिणे इ॒षश्चो॒र्जश्चापरे मित्रश्च ॒ वरु ॑ण॒श्चोत्तरे । ध ॒र्मस्ते॒ स्थूणा राजश्श्रीस्ते॒ स्तूपः
। उ॒द्ध्रि ॒यमाण॒ उद्ध ॑र पाप्मनो॑ मा यदविद्वान्॒ यच्च विद्वाग्श्चकार । अह्ना ॒ यदेनः ॑ कृ ॒तमस्ति
पापꣳ रात्र्या यदेनः कृ ॒तमस्ति पापꣳ सर्व ॑स्मान्मोद्धृ ॒तो मु॑ञ्च ॒ तस्मात् । इन्द्रस्य
गृ ॒हा वसु ॑मन्तो वरू ॒थिनस्तानहꣳ सु ॒मनसः प्रपद्ये । अ ॒मृ॒ताह॒ुतिममृतायां जुहोम्यग्निं
पृ॑थिव्याममृतस्य ॒ जित्यै ॒ तया ॑ऽन ॒न्तं कामम॒हं ज ॑यानि प्॒रजापतिर्यं प्॑रथ॒मो जि ॒गाया ॒ग्निमग्नौ ॒
स्वाहा । अन्नपत इत्ये ॒षा । अरिष्टा अ ॒स्माकं ॑ वीरास्सन्तु ॒ मा परासेचि मे॒ धन ᳚म् ।
भूमिर्भूमिमगान्माता मातरमप्य ॑गात् । भू॒यास्म पु॒त्रैः प॒शुभिऱ्यो  नो॒ द्वेष्टि ॒ स भिद्यताम् ।
वास्तो᳚ष्पत ॒ इति द्वे । वास्तो᳚ष्पते प्॒रतरणो न एधि ॒ गोभिरश्वे॑भिरिन्दो । अ ॒जरासस्ते स ॒ख्ये
स्याम पितेव पु॒त्रान् प्रति नो जुषस्व । अ ॒मीव॒हा वास्तो᳚ष्पते ॒ विश्वा रू ॒पाण्याविशन् ।
सखासु ॒ शेव एधि नः । शिव॒ꣳꣳ शि ॒वम् ॥ ०। ०। २। १५॥ अ ॒भिरक्षतु भिद्यताꣳꣳ षट्
च॑ ॥ १५॥
१६ कू ॒र्कु ॒रः सुकू ᳚र्कुरः  कूर्कु  ॒रो वालबन्धनः । उ ॒परिष्टाद्यदेजा ॑य तृ॒तीय ॑स्या इ ॒तो दिवः
। औलब॒ इत्तमुपाह्वयथार्जीञ्छ्यामः श ॒बलः । अ ॒धोराम उलुम्बलः सा ॑र॒मेयो॑ह॒ धावति
समु॒द्रमव॒चाकशत् । बिभ्रन्निष्कं ॑ च रु ॒क्मं च॒ शुनामग्रꣳ’ सुबीरिणः । सुबीरिण सृज ॒सृज ॒
शुन ॑क॒ सृजैक ॑व्रात्य ॒ सृज ॒च्छत् । तथ्स ॒त्यं यत्त्वेन्द्रो ᳚ऽब्रवीद्गाः स्पाशय ॒स्वेति तास्त्व२ꣳ
स्पाशयि ॒त्वाऽऽग ॑च्छस्तं त्वाऽब्रवीदविद॒ हा ३ इत्यवि ॑द॒ꣳꣳहीति वरं ॑ वृणीष्वेति॑ कुमा रमे॒वाहं
वरं ॑ वृण इत्य ॑ब्रवीर्वि॒गृह्य ॑ बाहू प्॒लवसे ॒ द्यामव॒चाकशत् । बिभ्रन्निष्कं ॑ च रु ॒क्मं च॒ शुनामग्रꣳ’

सुबीरिणः । सुबीरिण सृज ॒सृज ॒ शुन ॑क॒ सृजैक ॑व्रात्य ॒ सृज ॒च्छत् । तथ्स ॒त्यं यत्ते ॑ सर ॒मा
माता लोहितः पिता । अ ॒मी एके ॑ सरस्य ॒का अ ॑व॒धावति तृ॒तीय ॑स्या इ॒तो दिवः । तेकश्च
ससरमत ॒ण्डश्च ॒ तूलश्च ॒ वितू॑ल॒श्चार्जु ॑नश्च ॒ लोहितश्च । दुला ह॒ नाम वो माता मन्थाक ॒को ह॑
वः पिता । सं ॒ तक्षा ॑ हन्ति च॒क्री वो॒ न सीस ॑रीदत । छ॒द॒पेहि सीसरम सारमेय नमस्ते
अस्तु सीसर । समश्वा वृषणः प॒दो न सीस ॑रीदत । छ॒द॒पेहि सीसरम सारमेय नमस्ते
अस्तु सीसर । श्वानमिच्छ्वाऽदन्न पु॑रुष ॒ञ्छत् । ए ॒ते ते॒ प्रतिदृश्येते समानवसने उ॒भे । ते
अ ॒हꣳ सा ॒रये ॑ण॒ मुसले ॒नावहन्म्यु ॒लूखले । ह॒तः श ॒ङ्खो ह॒तः श ॑ङ्खपिता ह॒तः श ॑ङ्खकुतुर्व  ॒कः ।
अप्ये ॑षाग् स्थपतिर्ह॒तः । ऋषिर्बो॒धः प्रबो॑ध ॒स्स्वप्नो॑ मातरिश्वा । ते ते ᳚ प्राणान्थ्स्परिष्यन्ति ॒
मा भै॑षीर्न म॑रिष्यसि ॑ । ज ॒ग्धो मशको ज ॒ग्धा वितृ॑ष्टिर्ज ॒ग्धो व्य ॑ध्वरस्स्वाहा ज ॒ग्धो व्य ॑ध्वरो
ज ॒ग्धो मशको ज ॒ग्धा वितृ॑ष्टि ॒स्स्वाहा ज ॒ग्धा वितृ॑ष्टिर्ज ॒ग्धो व्य ॑ध्वरो ज ॒ग्धो मशक॒स्स्वाहा
॥ ०। ०। २। १६॥
पिताऽव ॑हन्म्यु ॒लूखले ॒ पंच च ॥ १६॥
१७ इन्द्र जहि दन्दशूकं ॑ प॒क्षिणं ॒ यस्सरीसृ ॒पः । दं ॒क्ष्णन्तं॑ च द॒शन्तं ॑ च॒ सर्वा॒ग् ॒स्तानिन्द्र
जम्भय स्वाहा । अ ॒प्सु जात॒ सरे ॑ वृद्ध दे ॒वानामपि हस्त्य । त्वमग्न इन्द्र प्रेषित ॒स्स
नो॒ मा हिꣳ’सीः स्वाहा । त्राणमसि परित्राणमसि परिधिरसि । अन्ने॑न मनु॒ष्याग्
स्त्राय ॑से ॒ तृणैः प॒शून्ग ॒र्तेन ॑ स ॒र्पान्, य ॒ज्ञेन दे ॒वान्थ्स्वधया ॑ पितॄन्थ्स्वाहा । तथ्स ॒त्यं
यत्ते ॑ऽमावास्यायां च पौर्णमास्यां च॑ विषबलिꣳ हरन्ति ॒ सर्व ॑ उदरसर्पिणः । तत्ते॒
प्रेरते॒ त्वयि ॒ संवि ॑शन्ति ॒ त्वयि ॑ नस्स ॒तस्त्वयि ॑ स ॒द्भ्यो व॒र् ॒षाभ्यो॑ नः परिदेहि । नमो॑
अस्तु स ॒र्पेभ्य ॒ इति तिस्रः । नमो॑ अस्तु स ॒र्पेभ्यो॒ ये पार्थि॑वा य आन्तरिक्ष्या ये
दिव्या ये दिश्याः । तेभ्य ॑ इ॒मं ब॒लिꣳ ह॑रिष्यामि तेभ्य ॑ इ॒मं ब॒लिमहार्षम् । तक्ष ॑क ॒
वैशालेय धृ ॒तराष्ट्रैरावत स्ते जीवास्त्वयि ॑ नस्स ॒तस्त्वयि ॑ स ॒द्भ्यो व॒र् ॒षाभ्यो॑ नः परिदेहि ।
धृ ॒तराष्ट्रैरावत  तक्ष ॑क॒ वैशालेय ॒स्ते जीवास्त्वयि ॑ नस्स ॒तस्त्वयि ॑ स ॒द्भ्यो व॒र् ॒षाभ्यो॑ नः परिदेहि
। अ ॒हिꣳꣳसा ॒ऽति ॒ब॒लस्ते जीवास्त्वयि ॑ नस्स ॒तस्त्वयि ॑ स ॒द्भ्यो व॒र् ॒षाभ्यो॑ नः परिदेहि ।
अ ॒तिब॒लाऽहि ॒ꣳꣳसस्ते जीवास्त्वयि ॑ नस्स ॒तस्त्वयि ॑ स ॒द्भ्यो व॒र् ॒षाभ्यो॑ नः परिदेहि । ये
द॑न्दशूकाः पार्थि॑वास्ताग्स्त्वमितः प॒रो गव्यू ॑ति निवे॑शय । सन्ति ॒ वै नः श ॒फिनः सन्ति ॑
द॒ण्डिनस्ते वो॒ नेद्धिनसा ॒न्न्येद्यू ॒यमस्मान् हिनसा ॑त । स ॒मीची नामासि ॒ प्राची दिग्घे॒तयो ॒
नाम स्थेति द्वादश पर्या॒याः । अपश्वेत प॒दा ज ॑हि पूर्वे॑ण॒ चाऽपरेण च । स ॒प्त च॒
मानु॑षीरिमास्तिस्रश्च ॑ राजबन्धवीः । न वै श्वे ॒तस्याध्याचारेऽहि ॑र्ज ॒घान कंच  ॒न । श्वे ॒ताय ॑

वैदर्वाय नमो॒ नमः श्वे॒ताय ॑ वैदर्वाय ॥ ०। ०। २। १७॥ दिश्या ॑ राजबन्धवीर्द्वे च॑ ॥
१७॥
१८ प॒र॒मे॒ष्ठ्यसि ॑ परमां माग् ॒ श्रियं ॑ गमय प्॒रत्यव ॑रूढो नो हेमन्तः । प्रति क्ष ॒त्रे प्रति तिष्ठामि
राष्ट्रे  प्रत्यश्वे ॑षु॒ प्रति तिष्ठामि गोषु॑ । प्रति प्॒रजायां ॒ प्रति तिष्ठामि भव्ये ᳚ । इ ॒ह धृति ॑रिह
विधृ॑तिरिह रन्तिरिह रमतिः । स्यो॒ना पृ॑थिवि बडित्था पर्व॑तानामिति द्वे । आ त्वा
वहन्तु॒ हरयः सचे॑तसः श्वे ॒तैरश्वैः स ॒ह के ॑तु॒मद्भिः । वाताजिरै ॒रायाहि मम ह॒व्याय ॑ श ॒र्वोप
स्पृशतु मीढ्वान्मीढुषे ॒ स्वाहोपस्पृशतु मीढुषी मीढुष्यै ॒ स्वाहा जय ॒न्तोपस्पृश जय ॒न्ताय ॒
स्वाहा भ॒वाय दे ॒वाय स्वाहा श ॒र्वाय दे ॒वाय स्वाहेशानाय दे ॒वाय स्वाहा पशु॒पतये
दे ॒वाय स्वाहा रु ॒द्राय दे ॒वाय स्वाहो॒ग्राय ॑ दे ॒वाय स्वाहा भीमाय दे ॒वाय स्वाहा महते
दे ॒वाय स्वाहा भ॒वस्य दे ॒वस्य पत्न्यै ॒ स्वाहा श ॒र्वस्य दे ॒वस्य पत्न्यै॒ स्वाहेशानस्य दे ॒वस्य
पत्न्यै॒ स्वाहा पशु॒पते᳚र्दे ॒वस्य पत्न्यै॒ स्वाहा रु ॒द्रस्य दे ॒वस्य पत्न्यै॒ स्वाहो॒ग्रस्य ॑ दे ॒वस्य
पत्न्यै॒ स्वाहा भीमस्य दे ॒वस्य पत्न्यै॒ स्वाहा महतो दे ॒वस्य पत्न्यै॒ स्वाहा जय ॒न्ताय ॒
स्वाहाऽग्नये ᳚ स्विष्टकृते  ॒ सुहु ॑तहुदाहुतीनां॒ कामानाꣳ समर्धयि ॒त्रे स्वाहा । स्वस्ति नः
पूर्ण॒मुखः परिक्रामतु गृहपोपस्पृश गृह ॒पाय स्वाहा गृह ॒प्युप ॑स्पृश गृह ॒प्यै स्वाहा घो॒षिण
उपस्पृशत घो॒षिभ्यः स्वाहा श्वासिन ॒ उपस्पृशत श्वासिभ्यः ॒ स्वाहा विचिन्वन्त ॒ उपस्पृशत
विचिन्वद्भ्यः स्वाहा प्रपु॒न्वन्त ॒ उपस्पृशत प्रपु॒न्वद्भ्यः स्वाहा समश्नन्त ॒ उपस्पृशत समश्नद्भ्यः
स्वाहा देवसे॒ना उपस्पृशत देवसे॒नाभ्यस्स्वाहा या आख्या ॑ता याश्चानाख्या ॑ता देवसे॒ना
उपस्पृशत देवसे॒नाभ्यः स्वाहा द्वारपोपस्पृश द्वारपाय स्वाहा द्वारप्युप ॑ स्पृश द्वारप्यै
स्वाहाऽन्वासा ॒रिण उपस्पृशतान्वासारिभ्यः स्वाहा निषङ्गिन्नुपस्पृश निषङ्गिणे॒ स्वाहा नमो॑
निषङ्गिण इषुधिमते॒ क्षेत्र ॑स्य ॒ पतिना व॒यमिति द्वे ॥ ०। ०। २। १८॥ प॒र॒मे॒ष्ठ्यसि ॑
परमामष्टौ ॥ १८॥
१९ यन्मे ॑ माता प्रलु ॑लोभ चरत्यन ॑नुव्रता । तन्मे॒ रेतः पिता वृ॑ङ्क्तां माभुरन्योऽव ॑पद्यताममुष्मै॒
स्वाहा । यास्तिष्ठन्ति या धावन्ति या आर्द्रो॒घ्नीः परित॒स्थुषीः । अ ॒द्भिर्विश्वस्य
भ॒र्त्रीभिर॒न्तरन्यं पितुर्द ॑धे ॒ऽमुष्मै॒ स्वाहा । यन्मे ॑ पितामही प्रलु ॑लोभ चरत्यन ॑नुव्रता ।
तन्मे॒ रेतः ॑ पितामहो वृ॑ङ्क्तां माभुरन्योऽव ॑पद्यताममुष्मै॒ स्वाहा । अ ॒न्तर्द ॑धे ॒ पर्व॑तैरन्तर्मह्या
पृथिव्या । आभिर्दि ॒ग्भिरन॒न्ताभिर॒न्तर ॒न्यं पितामहाद्दधे ॒ऽमुष्मै॒ स्वाहा । यन्मे ᳚ प्रपितामही
प्रलु ॑लोभ चरत्यन ॑नुव्रता । तन्मे॒ रेतः ॑ प्रपितामहो वृ॑ङ्क्तां माभुरन्योऽव ॑पद्यताममुष्मै॒ स्वाहा ।
अ ॒न्तर्द ॑ध ऋ॒तुभिरहोरात्रैस्स ॑ स ॒न्धिभिः । अ ॒र्ध ॒मासैश्च ॒ मासै᳚श्चा ॒न्तर ॒न्यं प्॑रपितामहाद्दधे ॒ऽमुष्मै॒

स्वाहा । ये चे॒ह पितरो॒ ये च॒ नेह याग्श्च विद्म याꣳ उ॑ च॒ न प्॑रविद्म । अग्ने ॒ तान्, वे᳚त्थ
यदि ते जातवेदस्तया प्॒रत्त२ꣳ स्वधया ॑मदन्तु॒ स्वाहा । स्वाहा पित्रे । पित्रे स्वाहा ।
स्वाहा पित्रे । पित्रे स्वाहा । स्वधा स्वाहा । अ ॒ग्नये ॑ कव्य ॒वाहनाय स्वधा स्वाहा । ए ॒ष ते ॑
तत ॒ मधु॑माꣳ ऊ॒र्मिः सर ॑स्वान्॒ यावान॒ग्निश्च ॑ पृथिवी च॒ तावत्यस्य मात्रा तावतीं त ए ॒तां
मात्रां᳚ ददामि यथाऽग्निर ॑क्षि ॒तोऽनु ॑पदस्त ए ॒वं मह्यं॑ पित्रेऽक्षि ॒तोऽनु ॑पदस्तः स्वधा भ॑व॒ तां
त्व२ꣳ स्वधां तैस्स ॒होपजीवर्चस्ते॑ महिमै॒ष ते॑ पितामह मधु॑माꣳ ऊ॒र्मिस्सरस्वान् ॒ यावान्॑
वायुश्चा ॒न्तरिक्षं च॒ तावत्यस्य मात्रा तावतीं त ए ॒तां मात्रां᳚ ददामि यथा वायुर ॑क्षि ॒तोऽनु ॑पदस्त
ए ॒वं मह्यं॑ पितामहायाक्षि ॒तोऽनु ॑पदस्तः स्वधा भ॑व॒ तां त्व२ꣳ स्वधां तैस्स ॒होपजीव
सामानि ते महिमै॒ष ते ᳚ प्रपितामह मधु॑माꣳ ऊ॒र्मिस्सरस्वान्॒ यावानादित्यश्च ॒ द्यौश्च ॒
तावत्यस्य मात्रा तावतीं त ए ॒तां मात्रां᳚ ददामि यथाऽऽदि ॒त्योऽक्षि ॒तोऽनु ॑पदस्त ए ॒वं मह्यं॑
प्रपितामहायाक्षि ॒तोऽनु ॑पदस्तः स्वधा भ॑व॒ तां त्व२ꣳ स्वधां तैस्स ॒होपजीव यजूꣳ’षि ते
महिमा ॥ ०। ०। २। १९॥ अ ॒मुष्मै॒ स्वाहा स्वधा स्वाहैकं ॑ च ॥ १९॥
२० पृ॒थिवी ते॒ पात्रं॒ द्यौरपिधानं॒ ब्रह्मणस्त्वा मुखे॑ जुहोमि ब्राह्मणानां᳚ त्वा
प्राणापानयो ᳚र्जुहो॒म्यक्षि ॑तमसि मैषां᳚ क्षेष्ठा अ ॒मुत्राऽमुष्मिन्लो॒के । मार्जय ॑न्तां ॒ मम पितरो॑
मार्जय ॑न्तां ॒ मम पितामहा मार्जय ॑न्तां ॒ मम प्रपितामहा मार्जय ॑न्तां ॒ मम मातरो॑ मार्जय ॑न्तां ॒
मम पितामह्यो मार्जय ॑न्तां॒ मम प्रपितामह्यः । ए ॒तत्ते॑ ततासौ॒ ये च॒ त्वामन्वे॒तत्ते॑
पितामहासौ॒ ये च॒ त्वामन्वे॒तत्ते᳚ प्रपितामहासौ॒ ये च॒ त्वामन्वे॒तत्ते॑ मातरसौ॒ याश्च ॒
त्वामन्वे॒तत्ते॑ पितामह्यसौ॒ याश्च ॒ त्वामन्वे॒ तत्ते᳚ प्रपितामह्यसौ॒ याश्च ॒ त्वामनु॑ । मार्जय ॑न्तां ॒
मम पितर इत्ये ॒ते । ये च॒ वोऽत्र ॒ ये चास्मास्वाशꣳ’ सन्ते ॒ याश्च ॒ वोऽत्र ॒ याश्चा ॒स्मास्वाशꣳ’
सन्ते ॒ ते च॑ वहन्तां॒ ताश्च वहन्तां॒ तृप्य ॑न्तु भवन्त स्तृप्य ॑न्तु भवत्य स्तृप्य ॑त॒ तृप्य ॑त॒ तृप्य ॑त
। पु॒त्रान्पौत्रान॒भि त॒र्पय ॑न्ती ॒रापो॒ मधु॑मतीरिमाः । स्वधां पितृभ्यो॑ अ ॒मृतं॒ दुहाना आपो॑
दे ॒वीरुभयाग्॑स्तर्पयन्तु । तृप्य ॑त॒ तृप्य ॑त॒ तृप्य ॑त । प्राणे निविष्टो॒ऽमृतं॑ जुहोमि ब्रह्मणि
म आत्माऽमृ॑त॒त्वाय ॑ । यां जनाः प्रतिनन्दन्ति रात्रिं॑ धे ॒नुमिवायतीम् । सं ॒व॒थ्स ॒रस्य या
पत्नी सा नो॑ अस्तु सुमङ्गली स्वाहा । वह व॒पां जातवेदः पितृभ्यो॒ यत्रैना ॒न् ॒ वेत्थ
निहितान्पराके । मेदसः कूल्या  ॒ उप तान्क्ष ॑रन्तु स ॒त्या ए ॒ता आशिषस्सन्तु ॒ कामै॒स्स्वाहा
। यां जनाः प्रतिनन्दन्तीत्ये ॒षा । इ॒यमे॒व सा या प्॑रथ॒मा व्यौच्छ ॒दिति तिस्रः । ए ॒काष्ट ॒कां
प॑श्यत ॒ दोहमानामन्नं॑ माꣳꣳसव ॑द् घृ ॒तवथ्स्वधावत् । तद्ब्राह्॒मणैरति पू॒तमन॒न्तमक्ष ॒य्यममुष्मिन्

लो॒के स्फीतिं॑ गच्छतु मे पितृभ्यः स्वाहा । औ॒लू ॒ख॒ला ग्रावाणो॒ घोषमक्रत ह॒विः
कृ ॒ण्वन्तः परिवथ्सरीणम् । ए ॒काष्ट ॒के सु ॑प्॒रजा वीरवन्तो व॒य२ꣳ स्याम॒ पतयो रयीणाम्
। ए ॒काष्ट ॒का तपसा ॒ तप्य ॑माना संवथ्स ॒रस्य पत्नी दुदुहे॒ प्रपीना । तं दोहमुप जीवाथ
पितरः स ॒हस्रधारममुष्मिन् लो॒के स्वाहा ॥ ०। ०। २। २०॥
आय ॒तीं प्रपीनैकं ॑ च ॥ २०॥
२१ उ॒क्थ्यश्चाऽस्य ॑तिरात्रश्च ॒ साद्य ॑स्क्रीश्छन्दसा स ॒ह । अ ॒पू॒प॒घृ ॒ताह॒ुते नमस्ते अस्तु माꣳ
सपि ॒प्पले ॒ स्वाहा । भूः पृ॑थिव्य ॑ग्निन ॒र्चाऽमुं मयि कामं॒ नियु ॑नज्मि स्वाहा । भुवो॑
वायुना ॒ऽन्तरि ॑क्षेण ॒ साम्नाऽमुं मयि कामं॒ नियु ॑नज्मि स्वाहा । स्वर्दिवाऽऽदि ॒त्येन ॒ यजु ॑षाऽमुं
मयि कामं॒ नियु ॑नज्मि स्वाहा । ज ॒नदद्भिरथर्वांगिरोभिर॒मुं मयि कामं॒ नियु ॑नज्मि स्वाहा
। रो॒च॒नायाजि ॒रायाग्नये ॑ दे ॒वजातवे॒ स्वाहा । के ॒तवे॒ मनवे॒ ब्रह्मणे दे ॒वजातवे॒ स्वाहा ।
स्वधा स्वाहाऽग्नये ॑ कव्य ॒वाहनाय स्वधा स्वाहा । अन्नमिव ते द॒ृशे भू॑यासं ॒ वस्त्रमिव ते द॒ृशे
भू॑यासं ॒ वित्तमिव ते द॒ृशे भू॑यास माशेव ते द॒ृशे भू॑यास२ꣳ श्र ॒द्धेव ते द॒ृशे भू॑यास ॒ꣳꣳ स२ꣳ
स्रवन्तु ॒ दिशो॑ म॒हीः समाधावन्तु सू ॒नृताः । सर्वे ॒ कामा अ ॒भियन्तु मा प्रिया अ ॒भिरक्षन्तु
मा प्रियाः । यशो ॑ऽसि ॒ यशो ॒ऽहं त्वयि ॑ भूयासमसौ । अ ॒ङ्कौ न्य ॒ङ्कावभित इत्ये ॒षा ।
अध्वनामध्वपते स्वस्ति मा संपारय । अ ॒यं वाम॒श्विना रथो॒ मा दुःखे मा सु ॒खे रिषत् ।
अरिष्टस्स्वस्ति ग ॑च्छतु विविघ्नन्पृत ॑नाय ॒तः । अश्वो॑सि ॒ हयो॒ऽस्यत्यो ॑सि ॒ नरो॒स्यर्वा॑ऽसि ॒
सप्ति ॑रसि वाज्यसि ॒ वृषाऽसि नृ॒मणा असि ॒ ययु ॒र्नामास्याऽदित्यानां ॒ पत्वाऽन्विहि ।
ह॒स्तिय ॒श ॒सम ॑सि हस्तियशसी भू॑यासं ॒ वह कालवह श्रियं ॑ माऽभिवह । इन्द्रस्य त्वा
वज्रे॑णाभि निदधाम्यसौ । अव ॑ जिह्वक निजिह्व ॒काव त्वा ह॒विषा यजे । तथ्स ॒त्यं यद ॒हं
ब्रवीम्यध ॑रो॒ मदसौ व॑दाथ्स्वाहा । आ ते ॒ वाचमास्यां᳚ दद आ म॑न॒स्याꣳ हृदया ॒दधि ।
यत्र ॑यत्र ते॒ वाङ्निहिता तां त॒ आददे । तथ्स ॒त्यं यद ॒हं ब्रवीम्यध ॑रो॒ मत्पद्यस्वासौ ॥ ०।
०। २। २१॥ सू ॒नृता ह॒विषा यजे च॒त्वारि च ॥ २१॥
२२ या त ॑ ए ॒षा र॑राट्या त॒नूर्म॒न्योर्मृ॒ध्रस्य ॒ नाशिनी । तां दे ॒वा ब्॑रह्मचारिणो॒ विनयन्तु
सुमे॒धसः ॑ । यत्त ॑ ए ॒तन्मुखे॑ऽम ॒तꣳ र॒राटमुदिव॒ विध्यति । वि ते॒ क्रोधं॑ नयामसि ॒
गर्भ॑मश्वतर्या इ ॑व । अव ॒ ज्यामिव॒ धन्व ॑नो ह॒ृदो म॒न्युं त॑नोमि ते । इन्द्रापास्य
पलिगमन्येभ्यः ॒ पुरु ॑षेभ्यो॒ऽन्यत्र ॒ मत् । यद ॒हं धने ॑न॒ प्रपण२ꣳश्च ॑रामि धने ॑न देवा ॒
धन ॑मिच्छमानः । तस्मिन्थ्सोमो॒ रुचमादधात्वग्निरिन्द्रो॒ बृहस्पतिश्च ॒ स्वाहा । परि त्वा

गिरेरमिहं॒ परि भ्रातुः परिष्वसुः ॑ । परि सर्वे ᳚भ्यो॒ ज्ञातिभ्यः परिषीतः क्वे ᳚ष्यसि ॑ ।
शश्व ॒त्परिकुपितेन  सं ॒क्रामे॒णाऽविच्छिदा । उ॒लेन परिषीतोसि परिषीतोस्यु॒लेन । आवर्तन
वर्त॒येत्ये ॒षा । आवर्तने निवर्त॑न आवर्त॑न निवर्त॒नाय ॒ स्वाहा । अनु ॑ पोऽह्वदनु॒ह्वयो ॒ निवर्तो
पो॒न्य ॑वीवृतत् । ऐ ॒न्द्रः परिक्रोशो वः परिक्रोशतु स ॒र्वतः । यदिमामति मन्याध्वा अदे ॑वा
दे ॒ववत्तरम् । इन्द्रः पाशे॑न सि ॒क्त्वा वो॒ मह्यमिद्वशमानया ॒थ्स्वाहा । यदि वृ॒क्षाद्यद्य ॒न्तरिक्षा ॒त्
फलम॒भ्य ॑पतत्तदु॑ वायुरे ॒व । यत्रास्पृ॑क्षत्त ॒नुवं॒ यत्र ॒ वास आपो॑ बाधन्तां॒ निरृ ॑तिं पराचैः
। ये प॒क्षिणः प॒तय ॑न्ति बिभ्यतो॒ निरृ ॑तैः स ॒ह । ते मा शि ॒वेन श ॒ग्मेन तेज ॑सो ॒न्दन्तु ॒
वर्च॑सा । दिवो नु मा बृहतो अ ॒न्तरिक्षादपाग् स्तो॒को अ ॒भ्य ॑पतच्छिवेन । सम ॒हमिन्द्रियेण ॒
मनसा ॒ऽहमागां॒ ब्रह्मणा संपृचा नः सु ॒कृता  ॑ कृ ॒तेन ॑ । इ ॒मं मे॑ वरुण ॒ तत्त्वा यामि त्वं नो॑
अग्ने ॒ स त्वं नो॑ अग्ने ॒ त्वमग्ने अ ॒याऽसि ॒ प्रजापते । सं ॒राजं॑ च॒ व्याहृतीर्विहृताः । इ॒मं
जीवेभ्यः परिधिं द॑धामि मैषां नु॑ गा ॒दपरो॒ अर्ध ॑मे॒तम् । श ॒तं जीवन्तु श ॒रदः पुरू ॒चीस्तिरो
मृ॒त्युं द॑धतां॒ पर्व॑तेन ॥ ०। ०। २। २२॥ क्वे ᳚ष्यसि ॑ पराचैरष्टौ च॑ ॥ २२॥
उ॒ष्णेन ॒ पञ्च ॑दशायु॒र्दा एक ॑विꣳशतिरागन्त्रादश योगे ॑ योगे ॒ त्रयो ॑दश सु ॒श्रवः सु ॒श्रवसमष्टौ
परित्वाग्न इ॒म२ꣳ स्तोममायु॒ष्य ॑मेकान्न विꣳ’शतिरेकान्न विꣳ’शतिर्मयि पर्वत पूरु ॒षꣳ षोडश
त्॒रय्यै विद्याया ॑ अ ॒ष्टादश धाता द॑दातु नो र॒यिमेक विꣳशतिरश्मा भव षोडश ॒ मा ते ॑ कुमा रं
त्रयो ॑विꣳशतिर्नक्तं चारिणश्चतु ॑र्दश ॒ यद्भूमेः षड्विꣳ’शतिः कूर्कु  ॒रः पंचविꣳशतिरिन्द्र जहि
द्वाविꣳ’शतिः परमे॒ष्ठ्यसि ॑ परमामष्टौ यन्मे ॑ माता पृथिवी ते॒ पात्रमेक विꣳशतिरु ॒क्थ्यश्च ॒
त्रयो ॑विꣳशतिर्या त ॑ ए ॒षाऽष्टाविꣳ’शतिर्द्वाविꣳ’शतिः ॥ २२॥
उ॒ष्णेन ॑ धातोक्थ्यश्च ॒ द्वाविꣳ’शतिः ॥ २२॥
उ॒ष्णेन ॒ पर्व॑तेन ॥
इति एकाग्नि-काण्डम् ॥
आभिर्गी॒र्भिर्यदतो॑ न ऊ॒नमाप्यायय हरिवो॒ वर्ध ॑मानः । य ॒दा स्तो॒तृभ्यो॒ महि गो ॒त्रा रु ॒जासि ॑
भूयिष्ठ ॒भाजो॒ अध ॑ ते स्याम ॥
ब्रह्म प्रावादिष्म तन्नो॒ मा हासीत् ॥
ओं शान्तिः शान्तिः शान्तिः ॥
॥ हरिः ओ(३)म् ॥
॥ श्री कृष्णार्पणमस्तु  ॥
Note on the use of th in apashyamahametAnthsapta in .. 0. 1. 7. 21.. . See top right

https://archive.org/details/taittiriya/taittiriyaaranyakabhaskara01/page/n50/mode/1upItisexplainedinTaittiriya−
pratisakhyahttps : //archive.org/details/in.ernet.dli.2015.553666/page/n161/mode/2upSeepages88and89.Therearetwoparts

Rule 1 (a and b) a. if ङ् followed by स् , ष् then क् is Agama eg - प्रत्यङ् सोमो =>
प्रत्यङ् +क् +सोमो eg - प्रत्यङ् षडहो => प्रत्यङ् +क् +षडहो
b. if ट् , न् followed by स् , ष् ) then त् is Agama eg - विद्वान् सोमेन => विद्वान् + त्
+सोमेन our eg एतान् सप्त => एतान् + त् +सप्त वट् स्वयमभि => वट् + त् + स्वयमभि
Rule 2 First letter in group followed byऊष्म - becomes second in the respective group eg

- प्रत्यङ् +क् +सोमो => प्रत्यङ् +ख् +सोमो विद्वान् + त् +सोमेन => विद्वान् + थ् +सोमेन
our eg एतान् + त् +सप्त => एतान् + थ् +सप्त
See pratishakhya reference page 164 This is the reason many books also use saMvathsara

in place of saMvatsara etc.

BTW वर्धन as वर्द्धन is also documented as द्विवर्णम् page 162 onwards in the same

pratishAkhya reference (sutra 1 and 5 for वर्द्धन)
These specifics are emphasized in some vedic books to remind उच्चारण although some

books are liberal and expect students to learn from parampara.

